
DI ZIMANÊ KURDÎ  DE

(KURMANCIYA JORÎN)
PÊŞGOTIN
Berî ku ez di vê pêşgotinê de babeta Karan tevbidim û bikevim nav girêk û aloziyên wan, dixwazim kêşeya van zaraveyên (têrmên) ku bi vê pirraniya bêserûber li hêman û mijarên rêzimana Kurdî bûne, di ber çavan re derbas bikim û di bîra xwendevanên pirtûkên rêzimana Kurdî de bînim, çendî têgihêştina van navlêkirinên têvel (ciyawaz) çetin e.
Her şarezayekî zimên di nivîsarên xwe de navek, li gora baweriya xwe, li mijarekê kiriye.
Bi vê yekê her mijarek bi çend navan hatiye nasîn wek Nimûne: 

- Hevok, hevek, pevek, komik û riste (الجملة).
- Kar, lêker, pîşk, kirin, ferman û kardar (الفعل).
- Kara, kirar, kirde, kiryar, pîşkar û biker (الفاعل).
-....

Dema ku mijarek bi (4 - 5) navan bê nasîn, divê hayê mirov ji watedariya wan navan tevan hebe, ku ew nav tev yek mijarê destnîşan dikin, yan jî wê tûşî tevheviya navlêkirinan bibe.
Rast e ku ji hezarên salan ve zimanê me, weku zimanekî devikî maye, bêyî ku derfeta lêkolîn û vekolînên pêdivî jêre peyda bibe.Rast e jî ku nuha em di qûnaxa vejandin û damezirandina bingehên zimanekî wêjeyî de ne, lê ka ev qûnax, li gora perîşaniya vê rewşa me ya îroyî, gelo wê çiqasî dirêj bike......? ! 
Hemû xebatên ku di warê zimanê me de bûne berhemên kesayetiyeke yekta ne. Ev celebê xebatê jî, çiqasî pêkhatî be, şûna xebata komelên dezgehî nagire.
Bêguman, em di vê qonaxê de nikarin hemû kêşeyên zimanê xwe çareser bikin. Lê ku em xwe bidin serhev û dezgehin zanyarî li gora karîna xwe ava bikin, em ê karibin gelek xalên aloz di gelek mijaran de sererast bikin.
Hin Kurdnas û zimanzan dibêjin: Zimanê Kurdî (Kurmanciya Jorîn) zimanê verês û veguhestinê ye. Anku, ev her du mijarên rêzimanî (verês û veguhestin) bingehên tevna şêwezarê Kurmancî û taybetmendiya wî ya herî taybet in. Digel ku verês (tewang) digihêje nav û cînavan jî, lê herî bi cor û celebên karan, dem û raweyên wan ve girêdayî ye. Bi vê giringiyê kar dibin hêmanê herî sereke di pergala derbirîn û hevoksaziya zimanê me de.Ji ber vê giringiyê jî min ev pirtûk bo Karan tenê terxan kiriye, min hewldaye ku ez vî hêmanê giring ji hemû hêl û rexan ve vekolim, xalên tarî, di goşeyên jibîrkirî de ronî bikim û hin bilêvkirinên herêmkî destnîşan bikim. Bi gotineke tevayî, min xwestiye ku ez babeta «kar», weku giringtirîn mijar di rêzimana Kurdî de, hindekî ronî bikim. Bi hêvî me ku ez karibim çend gavên cîgirtî berû armanca xwe ve bavêjim.
Xebitandina hinek raweyên veguhestina karan ji herêmeke Kurdistanê ta herêmekê tê guhertin. Helbet, li gora pirbûn û belavbûna herêman ew raweyên neyeksane jî bi pirranî bikar tên. Pirtûkên rêzimana Kurdî, yên li ber destên me jî parekê ji wan têveliyên veguhestina Karan di nav rûpelên xwe de digirin, wek nimûne Karê (çinîn):
Dema Borî:
1- Min mazî çinîn 

2- Min mazî çinîne

3- Min mazî diçinîn

4- Min mazî diçinîne
5- Min mazî çinîbûn

6- Min mazî çinîbûne

Dema Nuha:
1- Ez maziyan diçinim

2- Ez maziyan diçinime
3- Ezê maziyan diçinim

4- Ezî maziyan diçinim 
Dema Paşeroj:
 1- Ez ê / dê maziyan biçinim
2- Ez ê maziyan biçinime
3- Ezê dê maziyan biçinim

4- Ez dikim maziyan biçinim

Ev her (12) raweyên pêşkerî(إخباري)  jî, di pirtûkên rêzimanî de hatine nivîsîn. Her yek ji wan jî bi navekî hatiye destnîşankirin......!!
Di warê navlêkirin û veguhestina raweyên daxwazî de, mijar hêj aloztir û lihevketîtir e. Çetin e ku mirov karibe wan raweyan ji hev derîne û têgehên arezûyan di çarçewa demên lihevgeriyayî ji hev bide alî ! 
Da ku mirov bixwe bigihêje vê rastiyê, gerek li pirtûkên van şarezayên zimên, wek nimûne: (Qenatê Kurdo, Kamîran Bedirxan, Feqe Huseyn Sagniç û Murad Ciwan...) vegere û vê mijarê bişopîne, hingê wê baş bizane, ka çendî ev raweyên daxwazî aloz in û têgihiştina wan jî çendî çetin e !
Bi gotina zanyarên zimanê Firansî, gelek dem û rawe di veguhestina karên vî zimanî de hene. Lê di warê kiryariyê (piratîkê) de, nemaze van demên dawî, hin ji wan raweyên negiring paşguh dibin û bikar nayên. Çiqasî ev gotin rast û hûrbîn be, çiqasî kêm û zêde be jî, ez bixwe piştgirê nûjenkirin û hêsankirina zimanê Kurdî me, lê bi mercê ku destdirêjayî negihêje wan rêzik û destûrên bingehîn, ên ku ziman bêyî wan saz û durist nabe... !
Di vê pirtûkê de, ez bi vê baweriyê nêzî babeta Karan bûme û li ber ronahiya vê baweriyê jî, min çendek ji wan raweyên pêşkerî paşguh kirine. Bi dîtina min, hinek raweyên bingehîn şûna hinên herêmkî digirin, anku em karin wan ên herêmkî bavêjin bêyî ku kêmasiyek bigihêje derbirîna me.
Bi vê yekê zimanê me siviktir û petîtir dibe WEK:
Raweyên Bingehîn       
      Raweyên Devikî
- Ez diketim       


ez diketime
- Ez ketibûm     


ez ketibûme
- Ez dikevim       


ez dikevime
- Ez ê bikevim      

ez ê bikevime
- Ez ê bikevim      

ezê dê bikevim.
Bi vê pîvanê raweyên herêmkî yên devikî paşguh dibin û yên ku li tevaya herêman, yan jî li pirraniya wan bikar tên, di çarçewa van deman de dimînin:
Raweyên pêşkerî yên bingehîn:
Borî: 1 - Nêzbûriya xwerû: Ez hatim
            2 - Boriya sergihayî: Ez hatime

            3 - Boriya berdewam: Ez dihatim

            4 - Boriya çîrokî: Ez hatibûm

Nuha:    - Ez têm / dihêm

Paşeroj:- Ez ê / dê bêm / bihêm.
Raweyên daxwazî jî, bi heman bawerî, min ew tevdane. Min hewldaye ku ez wan bi rêbazeke hêsantir vekolim û tevheviya veguhestina wan bi dû pêngavan zelal bikim: 
1 - Min giringî daye raweyên sereke, lê yên ku li herêmkên teng, li nav hoz û êlên xwecî bikar tên, tenê min amaje bi wan (qala wan) kiriye û jêderên wan di pirtûkên rêzimanî de destnîşan kirine.
2  - Min her raweyeke daxwazî daye ber demeke pêşkerî. Bi vê yekê her raweyeke daxwazî, di bin navê xwe de, beranberî raweya demeke pêşkerî forma xwe digire.
Nimûne:«Çandin»
Demên Pêşkerî    
   Raweyên Daxwazî
- Min genim çand     
  Xwezî te jî biçanda
- Min genim çandiye     Xwezî te jî çandibe
- Min genim diçand       Xwezî te jî çandiba
- Min genim çandibû     Xwezî te jî çandibûya
- Ez genim diçînim        Xwezî tu jî biçînî
- Ez ê genim biçînim      Xwezî tu jî biçînî.
Berçav e ku raweyên daxwazî yên beranberî dema nuha û paşeroj (ayinde) wekî hev, bi forma (biçînî) hatine.
Li vê gorê raweyên daxwazî, ji karê (çandin) bi (5) forman tenê tên. Ew jî ev in (biçanda, çandibe, çandiba, çandibûya û biçînî). Ev form di hemû raweyên daxwazî de (fermanî, mercî, bilanî, xwezînî, gerekî.....) bikar tên. Helbet, dawiya van forman li gora cor û celebên kar û kesan tên guhertin û li wê gorê paşkokên kesîn (im, î, e, in) digihêjin wan.
Sebaret bi karê (bûn)a rêzder (awarte), min ew bi mînakan ronî kiriye ku ev paşpirtik (im, î, e, in) ne raweyên karê (bûn) di dema nuha de ne, ne cînavên pêvebestî ne jî. Bi dîtina min ew paşkokên kesîn in, li pey nav û cînavên koma (ez) tên û weku peyrewên pabendî, bi wan ve girêdayî ne. Di dema nuha de karê (bûn) tê avêtin û ew paşkok li şûnê dimînin.
Di mijara (bêjesaziya hevokê) de ez tûşî diyardeyeke rêzimanî bûm, beriya nuha min ew di pirtûkên rêzimanî de nedîtibû (dibe ku hebe lê min nedîtiye). Ew diyarde jî ev e: Eger kara û berkarê rasteder nav û cînav bin, jixwe li pêş karên xwe bikar tên, lê ku hevok bin hingê li paş karan tên xebitandin.
Li dawiya vê gotinê ez lêborînê ji wan biraderan dixwazim, ên ku nêrînên min û wan di hin xalan de ne wekî hev hatine û min ew binav kirine. Mebesta min ji wan hevberkirin û binavkirinan, vebir ne diyarkirina kêmasiyan e, tenê min dixwest ez wan xalên ku cihê têveliyê ne zelaltir û ronîtir bikim ! 
Dawî jî, mebest û armanca me tevan ew e, ku em zimanê xwe bi rêzimaneke rast û tekûz biparêzin û hebûna xwe ya netewî jî, bi zimanê xwe biparêzin.....!!! 
    Amûdê 10 / 10 / 2009
D. Ebdulfettah

BIRRÊ  YEKEM

- Kar

- Danasîn

- Çima (kar) û ne (lêker)
- Binyat (reg)
Danasîn:
Kar bêjeyeke guhêrbar e (tê guhertin), serbixwe û watedar e, rûdanekê yan bizavekê di demeke destnîşankirî de berçav dike.
Wek: - Zîn çûye zanîngehê
   
       - Şêrko nameyê dinivîse
            - Ez ê vê pirtûkê bidim te.
Diyar e, ku her bêjeyeke binxêzkirî, di van mînakên jorîn de bûyerekê yan bizavekê di demeke nîşankirî de bi xwe ve digire:
- Zîn çûye.....(bizava çûnê di dema borî de)
- Şêrko dinivîse (bûyera nivîsînê di dema nuha de)

- Ez ê bidim (bûyerê danê di dema paşê de).
Dêmek, Kar ew bêje ye, ya ku têgeha rûdan û demê, bi hev re dide.
Bi vê danasînê, jêderên (raderên) Karan, wek (çûn, hatin, xwendin, nivîsîn...) ne kar in, çiku bûyer di wan de heye, lê dem nehatiye nîşankirin. Bo vê egerê jî, jêder li ser navan hatine jimartin û nebûne Kar. Lê jêderên Karan in, anku Kar ji wan der tên.
- Çima (Kar) û Ne (Lêker) ?! 
Beranberî gotina (verb*(
) - الفعل) gelek navlêkirin di zimanê Kurdî de hatine xebitandin. Her şarezayekî zimên, li gora dîtina xwe, navek li şûna zaraveyê(
) (verb) bikar aniye:
- Dr. Qenatê Kurdo û Tewfîq Wehbî: (Fêl - Fi'il) (فعل).
- Reşîdê Kurd: (Pîşk).
- Cigerxwîn: (kirin).
- Celadet Bedirxan, Kamîran Bedirxan, Feqe Huseyn Sagniç û hinin dîtir jî: (Lêker).
- Mihemedî Xal û Şêx Mihemedî Merdox û hinin dîtir:(kirdar).

- Nûrî E'lî Emîn û Ebdurehman Hacî Ma'rûf: (ferman).
- Sadiq Behadînê Amêdî: (Kar, Kirin).
Helbet van zimanzanên binavkirî, ew navlêkirinên me li jor diyar kirine di pirtûkên xwe de xebitandine.
Em dizanin ku dema navek li kesekî yan tiştekî dibe, mebest ji wê navlêkirinê ew e ku ew kes yan jî ew tişt bi wî navî ji nav celebên xwe bê nasîn. Lê ku gelek nav li yek kesî yan yek tiştî bibin, bêguman ew kes û ew tişt bê nav dimînin. Boyî vê egerê jî, pêdivî ye ku ev kêşeya zaraveyan (têrman) di hemû babet û mijarên ziman û rêzimana Kurdî de çareser bibe.
Li Kurdistana başûr gotina (kar) bo (verb) hatiye pejirandin û bi şêweyekî fermî bikar tê. Lê di nav Kurdên bakur û rojava de gotina (lêker) (li ser şopa Celadet Bedirxan) tê xebitandin.
Bi baweriya min gotina (lêker) cihê (verb) nagire. Wisan jî pirraniya wan navlêkirinên destnîşankirî. 
Beriya ku em bikevin gêra mijara xwe divê ez bibêjim, ku min jî gotina (kar) pejirandiye û ez ê wê di vê nivîsarê de bixebitînim (
).
Li gora ku hayê min jê heye, nivîserê herî pêşîn, yê ku gotina (lêker) bi wateya (verb) xebitandiye Celadet Bedirxan e. Celadet ev gotin di govara (HAWAR)ê de (1932 - 1943) bikar aniye. Wisan jî, weku zarave (têrm) di pirtûka xwe ya rêzimanî de (Bingehên Gramêra Kurdmancî) ew xebitandiye. Li ser şopa Celadet jî pirraniya şarezayên zimanê Kurdî li bakur û rojavayê Kurdistanê (ji bilî Reşîdê Kurd û Cegerxwîn) di pirtûkên xwe de gotina (lêker) bikar aniye.
Dibe ku mirovek bipirse: Di nivîsarên xwe yên pêşîn de te bêjeya (lêker) bikar aniye, lê van salên dawî te baweriya xwe guhertiye û tu (kar) li şûna (lêker)ê dixebitînî, gelo ev guhertin li ser çi bingehê pêk hatiye ?!

Bi dîtina min, navlêkirina (lêker) cihê gotina (verb - الفعل) nagire. Li gora pîvan û rêpîvana dariştina zimanê Kurdî (lêker) raweya navê kara ye (اسم الفاعل), ne ku kar bixwe ye. Anku (lêker) ew kesê ku lêdike, ne lêkirin e.
Wekî ku em bibêjin, navê kara ji van karên jêrîn, bi van raweyan tê:
Ji (kuştin)ê: Yê ku dikuje, (kujer) e

Ji (nivîsîn)ê: Yê ku dinivîse, (nivîser) e

Ji (xwendin)ê: Yê ku dixwîne, (xwîner) e.
Lê ka çawa raweya navê kara ji karan tê dariştin ?! Çawa (lêker) ji (lêkirin) bûye navê kara ?! Bi gelemperî, raweya navê kara (اسم الفاعل) ji binyata dema nuha (reg), ya karên derhingêv (têper) û paşgira (er) saz dibe.
Anku: Binyata nuha + er = navê kara.
- Binyat (reg):
Binyata Kar ew kurtebêjeya resen e, ya ku Kar raweya xwe ya watedar, pê û li ser wê ava dike. Anku, ew beşê neguhêrbar e, yê ku di veguheztin û guhertina raweya karan de, weku bingehekê (bê guhertin) ji karan dimîne.
Çi karê di zimanê Kurdî de heye du binyat jê re hene: 
    - Binyata dema borî.
    - Binyata dema nuha.
  A - Binyata Borî ew binyat e, ya ku di dema borî de destnîşan dibe. Ev binyat bi veguhestina karan digel  kesê dûwem ê yekjimar (ew, wî, wê) tê wergirtin.
Anku, bi avêtina nîşandeka jêderî, ji jêderên karan.
 Wek:
 Jêder  

 dema borî  

  binyat 

- Bûn     

ew bû      

  bû...

- Hatin     
ew hat                  
  hat....

- Xwendin  
wî xwend    
 
  xwend..

- Kenîn/ keniyan ew kenî/keniya  kenî / keniya..
  
 - Danasîn     wê danasî     
 danasî..

B - Binyata Nuha jî, ew binyat e, ya ku ji karan di dema nuha de tê wergirtin. Ev binyat ji karên dema nuha bi avêtina pêşgira dema nuha (di) û paşkokên kesanî (im, î, e, in).Wek: 
Jêder    

Dema Nuha 

 Binyat
- Bûn    

(ez) dibim   

...b....

- Çûn    

(tu) diçî    

...ç.....

- Nivîsîn  
(ew) dinivîse  
...nivîs...

- Kolan   

(em) dikolin 
 
... kol....
Eger kar dariştî be yan lêkdayî be, dîsan binyata nuha ji karê nuha bi avêtina nîşandeka (di) û paşkokan tê. Wek: 
Jêder  

 nuha    

 Binyat
- Rabûn  
 
(ez) radibim 
 
ra...b...(rab)
- Lêçûn  
 
(tu) lêdiçî   

lê...ç...(lêç)
- Daweşandin (ew)dadweşîne  da...weşîn (daweşîn)
- Vekolan   
(hûn) vedikolin    ve...kol .. (vekol)
Navê Kara:
Berî nuha jî me gotibû, navê kara ji binyata karên derhingêv (têper) û paşgira (er) pêk tê (
). Lê divê ew binyat, ya dema nuha be, ne ya borî be. Li vê gorê navên kara ji van karên jêrîn bi vî şêweyî pêk tên:
- Hilkişandin: Hilkişîn + er = hilkişîner (yê ku tiştekî hildikşîne) 
- Jêkirin: Jêk + er = jêker (yê ku tiştekî jêdike)
- Raxistin: Rax + er = raxer (yê ku tiştekî radixe)
- Lêkirin:   Lêk + er = lêker (yê ku tiştekî lêdike)
- Vekuştin(
): Vekuj + er = vekujer (yê ku tiştekî serjêdike).
 (Lêkirin) karekî lêkdayî (hevbend) e ji:
- Pêrbesta (li) + Cînavê kesîn (wî, wê) + kirin) pêk hatiye. Anku: Li + wî / wê = (lê) + kirin = lêkirin.
Navên kara ji karên lêkdayî jî, weku karên xwerû û dariştî pêk tên, nemaze yên ku bi karê (kirin)ê re saz dibin.Wek: 

 - Sorkirin: Sork (Sork + er) = Sorker.
 - Zînê hêkan sor dike (ew Sorkera hêkan e)
 - Rastkirin: Rastk (rastk + er) = rastker

 - Tu şaşiyan rast dikî (tu rastker î) 
 - Û (karker, xebatker, zîvker...)
Wilo jî:
 - Ji (çêkirin)ê ----------- çêker

 - Ji (jêkirin)ê ------------ jêker

 - Ji (pêkirin)ê ------------ pêker

...Û ji (lêkirin)ê --------- lêker
Berçav e, ku li gora vê pîvanê bêjeya (lêker) bi wateya (verb - الفعل) nayê, lê wateya navê kara (yê ku karê lêkirinê dike) bi xwe ve digire.
Ji ber vê yekê jî, min gotina (kar) li şûna (lêker) bikar aniye.
 (2)

BIRRÊ  DUWEM

- Beşên Karan

A - Ji hêla teşe û binesaziyê ve

1 - Karên Xwerû

2 - Karên Dariştî

a - Pêşgir

b - Paşgir

3 -Karên Lêkdayî

B - Ji hêla hêzê ve

     1 - Karên Nederhingêv

     2 - Karên Derhingêv

a - Derhingêvên Resen

b - Derhingêvên Sazkirî

      - Têbînî

C - Ji hêla binyatê ve

      - Karên Yekreh

      - Karên Dureh

Beşên Karan
Kar di zimanê Kurdî de ji (3) hêlan ve parve dibin:
- Ji hêla teşe û binesaziyê ve.
- Ji hêla hêzê ve.
- ji hêla binyatê (rehê) ve.
Her hêlek (aliyek) ji van hêlan jî, li ser çend beşan parve dibe:
A -Kar Ji Hêla Teşe û Binesaziyê Ve:
Kar ji hêla teşe û binesaziyê (formê) ve dibin (3) beşên sereke:
- Karên xwerû (sade).
- Karên dariştî (xurdezad).
- Karên lêkdayî (hevedûdanî).
1 - Karên Xwerû: 
Karên xwerû (sade) ew kar in, ên ku binesaziya wan ji bêjeyeke rût (bê zêdebûn) pêk hatibe û têgeha bûyerekê di demeke nîşankirî de bi xwe ve girtibe, weku karên ku ji van jêderan tên der:
- Hatin: Memo hatiye civînê

- Nivîsîn: Zîn nameyê dinivîse 
- Parastin: Em ê zimanê xwe biparêzin 
2 - Karên Dariştî:
Karên dariştî jî ew kar in, ên ku binesaziya forma wan ji karekî xwerû (sade) û pêşgirekê yan paşgirekê durist dibe, wek (vekişîn, kişandin).
a - Pêşgir:
Pêşgirên ku dikevin ser karên xwerû û karên dariştî saz dikin ev in: ((da, hil (hel), ra, ve, wer, rû)).

Ev pêşgir bi ser karên xwerû ve tên berdan û wateyên wan diguhêrin.Anku, her pêşgirek ji wan bi karekî xwerû re karekî dariştî bi wateyeke nû durist dike:
- (Da): Ev pêşgir dikeve ser karên xwerû û wateya bizaveke berû jêr ve bi ser karê dariştî ve berdide.
Wek: Da + ketin = daketin (Memo ji ser darê daket)

-Da + hatin = dahatin (Pêlên lehiyê dahatin)
- Da + dan = dadan

- Da + Xistin = daxistin

- Da + werivîn = dawerivîn.
Hindek caran jî ev pêşgir ji wateya bizava berû jêr ve tê der: - Da + gerîn / geriyan = / dagerîn / dageriyan

(Mêvan dagerîn / dageriyan mala we)
- Da + berizîn = daberizîn:
(Reşo daberizî neyarê xwe)
Diyar e, ku di bin bandora pêşgira (da) yê de wateyên van karên xwerû (ketin, hatin, dan, xistin, werivîn, gerîn / geriyan, berizîn) hatine guhertin û vê pêşgirê karinî dariştî bi watene nû ava kirine, (daketin, dahatin, dadan, daxistin, dawerivîn, dagerîn / dageriyan, daberizîn).
-(Hil, Hel):
Ev pêşgir bi karên xwerû re wateya bizaveke ji jêr berû jor ve dide.
Wek: - Hil + kirin = hilkirin:
(Remo şitlên bacanan ji rehan ve hilkirin).
- Hil + dan = hildan:
(Her kes barê xwe hildide ser milê xwe).
- Hil + girtin = hilgirtin:
(Zînê birayê xwe hilgirtiye).
- Hil + kişandin = hilkişandin:
(Şivên bizinên xwe hilkişandin pala çiyê).
- Hil + perikîn = hilperikîn:
(Bizin hilperikîne lûtka çiyê).
Hin caran jî, pêşgira (hil) wateya bizaveke bêhêl (bêlayen) dide Wek:
- Hil + avêtin = hilavêtin: (Sîrwan top hilavêt).
- Hil / hel + bijartin = hilbijartin / helbijartin:
(te kîjan xwest wî hilbijêre / helbijêre).
 - (Ra):
 Ev pêşgir jî bi karên xwerû re karên dariştî saz dike û wateya bizaveke bêlayen (bêhêl) dide Wek:
- Ra + kirin = rakirin:
(Sîno nexweşê xwe rakir nexweşxaneyê).
- Ra + hatin = rahatin:
(Ez rahatime xwendina berî xewê).
- Ra + ketin = raketin: (karker zû raketin).
- Ra + hiştin = rahiştin: 

(Qirşvanan rahiştin piştiyên xwe).
- Ra + kişîn = rakişîn (rakişiyan):
(Pêşmerge rakişîn / rakişiyan çiyê).
- Ra + westan = rawestan:(Pale radiwestin).
-  HD.....................

- (Ve): pêşgira (ve) jî bi gelemperî wateya rûdaneke asoyî û ber fireh dide karên dariştî, wek:
- Ve + kirin = vekirin:
(Ehmedê Xanî gelek dergehên girtî vekirine).
- Ve + gerîn = vegerîn:
(Bêrîvanî ji bêriyê vegerîn / vegeriyan).
- Ve + lîstin (leyistin) = velîstin / veleyistn:
(Nexweş ji ber taya tund vedilîst / vedileyist).
- Ve + xwarin = vexwarin:
(Havînê mirov pir avê vedixwe).
- Ve + dan = vedan: 

(Hindek cil rengên xwe vedidin).
- HD.................
- (Wer): 
Bikaranîna vê pêşgirê di Kurmanciya jorîn de kêm e, wek:
- Wer + girtin = wergirtin:
(Karmendan mûçeyên (
) xwe wergirtin).
- Wer + dan = werdan:
(Zîn avê di beroşê werdide .
- Wer +  gerandin = wergerandin:

(Şêro çîrokê werdigerîne).

Di kurmanciya xwarê de jî ev pêşgir tê xebitandin:
- Wer + badan = werbadan.
- Wer + pêçan = werpêçan.
Ji bilî vê (wer)a pêşgir jî, bêjeya (wer, werîn) bi watene dîtir bikar tê, wek: Wilo, Wiha, Wisan.
- Weriyan: Karekî xwerû ye, bi wateya (ketin, weşîn / weşiyan

- (Pelên daran weriyan).
- (Were vir, da em biçin gulistanê).
- (Ka wê pênûsê werîne vir).
- (Rû): 
 Ev pêşgir têgeha bizaveke ber bi jêr ve dide karên dariştî. Wek:
- Rû + kirin = rûkirin:
(Zîn çayê rûdike peyalê).
- Rû + niştin = rûniştin:
(Mêvan li ser kulavan rûniştin).
- Rû + dan = rûdan:
(Bi Nûrozê re nîşeyên biharê rûdidin).
b - Paşgir: 
Li gora ku ez zanim, di Kurmanciya Jorîn de (2) du paşgirên karan hene, ew jî ev in, (andin) û (ve).Ev paşgir digihêjin karên xwerû û wateyên wan, li gora taybetiyên xwe, diguhêrin:
-(Andin): 
Em dizanin ku di zimanê Kurdî de du beşên karan hene:
- Karên derhingê (derbaz / têper)
- Karên nederhingêv (nederbaz / têneper).
- Karên Derhingêv: 
Karên derhingêv ew kar in, ên ku bûyerên wan derbasî ser berkarên rasteder (rasterast) dibin. Anku, bûyer û bizavên kiryarên wan dihingivin berkaran. Bi vê yekê hevoka karê derhingêv ji (3) sê hêmanên bingehîn pêk tê. Ew hêman jî ev in:
(kara - berkar - kar).
Wek: Şagirt: helbestê dixwîne

Şagirt: Kara ye (فاعل)
Helbestê: Berkar e (مفعول به) 

Dixwîne: Kar e (فعل)
Gelek caran hevalnav û hevalkar jî di hevoka karê derhingêv de (bo têrkirina wateya hevokê) tên.
Wek: Şagirt li ber hevalan helbestê dixwîne.
- Karên Nederhingêv: 
Karên nederhingêv jî ew kar in, ên ku hevokên wan bi kara û karên wan tenê sergihayî (temam) dibin, bêyî ku pêdivî bi berkarên rastedar hebe. Bi vê danasînê hevoka karê nederhingêv ji (2) du hêmanên sereke pêk tê. Ew jî (Kara û Kar) in. Wek:
- Şagirt rawestiyane

  Şagirt: Kara ye (فاعل) 

  Rawestiyane: Kar e (فعل)

Di hindek hevokan de têrker jî li rex wan her du hêmanan bikar tên. Wek:
  Vê êvarê şagirt li dora dibistanê ne. 

Paşgira (andin) digihêje karên nederhingêv û wan dike karinî derhingêv. Wek:
  - Bezîn + andin = bezandin: 
  (Memo bezî / beziya)
  (Min ew bezand).

  - Razan + andin = razandin: (Zarok razan) 
  (Dayika zarokan ew razandin).
Ev paşgir digihêje hindek navan û wan dike karinî derhingêv. Wek:
  Şop + andin = şopandin:
  (Kurdan dîroka xwe şopandine).
  - Tep + andin = tepandin:
  (Zînê zaroka xwe tepand).
- (Ve): (
) 
 Paşgira (ve) li Herêma Behdînan bikar tê. Ev paşgir bi mebesta dubarekirina bûyerên karan tê xebitandin. Wek:
  - Hat + ve  = hateve

  - Xwar + ve = xwareve

  - Zîvirî + ve = zîvirîve

- HD............

Paşgira (ve) di şêwezarê Kurmanciya Xwarê bi şêweyê (we) tê xebitandin:
  - Kirdin + we  = kirdinewe

  - Xwardin + we = xwardinewe

-HD..........

Ji bilî van her du paşgiran (andin) û (ve), hin paşgirên dîtir jî, wek (ijî, ixî) hene. Ev paşgir bi şêweyekî awarte (rêzder) digihêje hinek nav û hevalnavan (rengdêran) û bi wan re karinî sazber (çêkirî) durist dikin.
- (Ijî):
- Kel: - kel + ijî = kelijî (zêde keliya)
  (Savar li ser êgir kelijî)
  (Savar dikelije)
  (Savar ê bikelije)
- Hilm: - Hilm + ijî = hilmijî (hilm pêket)
  (Goşt hilmijî)
  (Goşt dihilmije)
  (Goşt ê bihilmije)
-Helm: - Helm + ijî = helmijî (keldûman jê çû)
  (Xwarin helmijî)
  (Xwarin dihelmije)
  (Xwarin ê bihelmije)
-Tam: - Tam + ijî = tamijî (rahatî tamê)
  (Bizina kol tamijî nokên şor)
  (Bizin ditamije nokên şor)
  (Bizin ê bitamije nokên şor)
-Germ: - Germ + ijî = germijî (germixî)
   (Ew xwarin li ber rojê germijî)
   (Xwarin digermije)
   (Xwarin dê bigermije)
-Nerm: - Nerm + ijî = nermijî

   (Birinc nermijiye)
   (Birinc dinermije)
   (Birinc ê binermije)
-Teng: - Teng + ijî = tengijî (xeyidî)
   (Reşo ji gotina te tengijî)
   (Reşo zû ditengije)
   (Reşo dê bitengije)
-Hirm: - Hirm + ijî = hirmijî (kir hirmîn)
   (Şêr li temaşekerên xwe hirmijî)
   (Şêr dihirmije)
   (Ku tu nêzî şêr bibî ew ê bihirmije)
- HD..............

Ev paşgir nagihêje her nav û hevalnavî, çiku ew bi şêweyekî bihîstinê gihiştiye wan nav û hevalnavên jorî û ne durist e ku li wan bê pîvan.
- (Ixî): 
Paşgira (ixî) jî, weku (ijî) digihêje hinek nav û hevalnavan û karinî sazber (çêkirî) pêk têne. Ev paşgir jî bi şêweyekî rêbihîstin û awarte digihêje hindek nav û hevalnavan, ne tevan. Wek:
-Term: Term + ixî =termixî (bûye wek term)
   (Pale ji kar hatine û termixîne)
   (Pale ji kar tên, vedikevin û ditermixin)
   (Êvarî ew ê bitermixin)
-Germ: Germ + ixî = germixî (germê ew xerab kiriye)
   (Ev xwarin şevnivistî maye, germixîye)
   (Xwarina neparastî digermixe)
   (Xwarin dê bigermixe)
-Xew: (
) Xew + ixî = xewixî (bêhêz bû)
   (Karker bê xew û xwarin xewixiye)
   (Her ku şevbuhêrk dirêj dibe em dixewixin)
   (Heval bê xew û xurek dê bixewixin)
-Perr: (perrên balindeyan)
   - Perr + ixî = perrixî (bêhêz maye)
   (Ev pîrejin mezin bûye, perrixiye)
   (Mirov pîr dibe, diperrixe)
   (Ku temen dirêj bibe, em ê biperrixin)
-HD...................

Ev karên ku ji hinek nav û hevalnavan bi alîkariya paşgirên (ijî, ixî) saz dibin, ji wan re tê gotin (karên sazber), anku (karên çêkirî). Çunkî forma binesaziya wan, ne li gora rêzik û rêpîvaneke karan pêk hatiye.
Di vê helbesta ku di navbera Melayê Cizîrî û helbestvanekî bi navê (Laxer) de derketiye, paşgira(ixî) bi rêzbendê re hatiye xebitandin:
-Laxer: Bê keştî li ber behrê firaqê errixîm ez

Xewfek min hebû, lew bi wisalê perrixîm ez

Bihnek ji wisalê me bihîst û kerrixîm ez

-Cizîrî: Wek tole li pey mûçe, li dorê çerrixîm ez

Çixkir me hebîbê: Ka tu narî ?! biqeşî(
)
Têbênî: 
A - Hindek şarezayên zimanê Kurdî di pirtûkên xwe 
de ev bêje (pê, jê, tê, lê) weku pêşgirên karan

xebitandine (S. B. Amêdî - Rêzimana Kurdî. Bexda (1987). Rû (296 - 297).
Bi hizra min, ew bêje ne pêşgirên karan in. Ji ber ku pêşgirên karan (bi tena xwe) bê wate ne, wek (da, ra, ve...), lê ku dikevin ser karan bandorê li wan dikin û wateyên wan diguhêrin, wek (ketin, daketin, raketin, veketin....).
Ev (pê, jê, tê, lê) bêjeyin watedarin, ji pêrbest û cînavine kesîn saz bûne.
Wek: - Bi + wî / wê = bê = pê

     (Pêvedan, pêketin, pêxistin......)
    - Ji + wî / wê = jê
     (Jêkirin, jêbirin, jêbûn......)

    - Li + wî / wê = lê

     (Lêdan, lêkolîn, lêxistin...........)

Helbet, mebesta min ji gotina (ne pêşgir in) ew e, ku ji hêla binesazî û watedariyê ve ew nakevin rêza pêşgiran, digel ku li pêş karan û bi wan ve jî tên xebitandin.
B - Hindek caran pêşgir û paşgir bi hev re digihêjin hin karên xwerû û karinî dariştî saz dikin.
Wek: - Ra + west + andin = rawestandin

    - Ve + kiş + andin = vekişandin

    - Da + hej + andin = dahejandin

C – Diyar e ku paşgira (andin) digihêje binyata (regê) dema nuha, ya karên nederhingêv û wan dike karinî derhingêv:
   - Bezîn: Bez + andin = bezandin
   - Revîn: Rev + andin = revandin

   - Hejîn: Hej + andin = hejandin

3 - Karên Lêkdayî:
Karên lêkdayî ew kar in, ên ku binesaziya forma wan ji bêjeyeke watedar, yan pirtir û karekî (
) pêk tên. Bêjeyên watedar jî ew bêje ne,yên ku her yek ji wan bi tena xwe wateyekê dide, wek (nav, cînav, hevalnav û hevalkar). Her yek ji van celebên bêjeyan, bi alîkariya hin karan, dikare karekî lêkdayî saz bike:
          - Nav  + kar  = karê lêkdayî

          - Cînav + kar  = karê lêkdayî

          - Hevalnav + kar = karê lêkdayî

          - Hevalkar + kar = karê lêkdayî

Li vê gorê karên lêkdayî bi van pêngavan saz dibin:
Nav + Kar: 
Av: - Av + dan = avdan

(Reşo zevî avda)
(Ez ê gulan avbidim / avdim)
Ber: - Ber + avêtin = beravêtin

(Bizina Fatê beravêt)
(Çima bizinê beravêtiye ?)
Dil: - Dil + ketin = dilketin

(Mem dilketibû Zînê)
(Xort û keç dildikevin hev)
Hez:- Hez + kirin = hezkirin
(Em ji zimanê xwe hezdikin)
(Eger tu ji zimanê xwe hezdikî, wî biparêze)
Wisan jî (girêdan, berdan, rûdan.....)

HD...............

Cînav + Kar:
 Hêja ye bîranînê ku cînavên pevxistî, ew cînav in, yên ku ji pevxistina van pêrbestan (bi, di, ji, li) û cînavên kesîn (wî, wê) kurtebirr bûne.
 Wek: - Bi + wî / wê = bê = pê 
             - Di + wî / wê = dê = tê

             - Ji + wî / wê = jê

             - Li + wî / wê = lê

Yan jî, ji wan pêrbest û cînavên nîşandanê (vî, vê, wî, wê) kurtebirr bûne.
Wek: - Bi + (vî, vê, wî, wê) = bê = pê

    (Te bi vî hevalî re kar kiriye ?)
    (Te (bi + vî) pê re kar kiriye ?)

    - Di + (vî, vê, wî,wê) = dê = tê

    - Ji + (vî, vê, wî, wê) = jê

    - Li + (vî, vê, wî, wê) = lê

Ev cînavên pevxistî û kurtkirî (pê, tê, jê, lê) bi ser hindek karan ve tên berdan û karinî lêkdayî, bi wateyin nû saz dikin.
Nimûne: 
Pê: - Pê + ketin = pêketin

(Agir bi pûş ket)
(Agir pêket / bi wî ket)
- Pê + xistin = pêxistin

(Min agir bi pûş xist)
(Min agir pêxist)(
)
- Pê + vedan = pêvedan
(Dûpişkê bi Fatê (vedaye)
(Dûpişkê pêvedaye)
Tê: - Tê + dan = têdan

(Aras nîvişk di nanê xwe da)
(Aras nîvişk têda)
- Tê + gihiştin = têgihiştin

(Ez di gotina te de gihiştim)
(Ez têgihiştim)
- Tê + vedan = têvedan
(Şêro di otobîsê de veda)
(Şêro têveda)(
)
Jê: - Jê + kirin = jêkirin

(Zînê kiras ji Fatê kir)
(Zînê kiras ji wê kir)
(Zînê kiras jêkir)
- Jê + bûn = jêbûn

(Zîna mehînê ji wê bû)
(Zîna mehînê jêbû)
(Ev gul jêbûye, kê ew jêkiriye ?)
Lê: - Lê + dan = lêdan

(Memo gihişte derî û li wî da)
(Memo gihişte derî û lêda)
(Lêdana zarokan ne durist e) 
- Lê + kirin = lêkirin
(Kesê dijminahiya me bike, em ê li wî xin)
(Kesê dijminahiya me bike, em ê lêxin)
(Wî li min xist û min jî lêxist)
Ji bilî wan cînavên pevxistî, hin cînavên dîtir jî, ji pêrbest û cînavên hevayî (hev, êk) hatine kurtkirin û pevxistin.
Wek: - Bi + hev = pev

           - Bi + êk = pêk

           - Di + hev = tev

           - Di + êk = têk

           - Li + hev = lev

           - Li + êk = lêk

Ev cînavên kurtebirr û pevxistî (pev, pêk, tev, têk, lev, lêk) dikevin ser karan û karinî lêkdayî, bi wateyin nû pêk tînin.
Nimûne: 
Pev: - Pev + çûn  = pevçûn

          - Pev + ketin = pevketin

Pêk: - Pêk + hatin = pêkhatin

          - Pêk + anîn = pêkanîn

   Tev:- Tev + dan = tevdan

           - Tev + rakirin = tevrakirin

    Têk:- Têk + çûn = têkçûn

            - Têk + dan = têkdan

   Lev:- Lev + hatin = levhatin

           - Lev + ketin = levketin

   Lêk:- Lêk + dan = lêkdan

           - Lêk + hatin = lêkhatin

           -Jev, Jêk: Jevketin, jêkbirin

Di warê kiryarî de ev karên lêkdayî, yên ku ji hevgirtina kar û cînavên pevxistî saz bûne, ne li yek astê têne xebitandin. Hindek ji wan bi şêweyekî berfireh û rojane, li gelek navçe û herêman bikar tên, wek: (pevçûn, pevketin, pêkhatin, pêkanîn, tevdan, tevrakirin, têkçûn, lêkdan...). Hinek ji wan li asteke teng û li hin herêman bikar tên, wek:(têkdan, levhatin, levketin, jevketin, jêkbirin...).
Berçav e ku ev karên lêkdayî, bi şêweyekî gelêrî li ser zimanan sivik bûne û bi wê sivikbûnê jî, li hindek herêman tên xebitandin.
Hevalnav + Kar: 
Hevalnav ew bêjeyên watedar in, yên ku li pey navan bikar tên, rewş, reng û çawaniya navên berî xwe diyar dikin, wek (gula sor, hevalê dilsoz, mirovên mêrxas, stêrên geş...). Di parvekirina bêjeyan de hevalnav jî (weku hevalkar û jêderan) dikevin bin sîwana navan. Karên lêkdayî bi hevalnav û karên alîkar (bûn, kirin) jî pêk tên.
Wek:  - Sor + bûn = sorbûn
            - Sor + kirin = sorkirin

            - Nerîna te zelal -- bû
            - Te nêrîna xwe zelal -- kir

            - Heval pir -- bûn

            - Me heval pir -- kirin

            - Qûnax nêzîk – bûn
            - Me qûnax nêzîk – kirin

            - Gundên me vala – bûn

           - Dijmin gundên me vala – dikin

           - HD.......................

Hevalkar + Kar:
Hevalkar jî ew bêje ne, yên ku bi karan ve girêdayî ne, dem û cihên bûyerên karan (qewimandina wan) destnîşan dikin.
Wek:  - Par ez çûm Hewlêrê

            - Îsal em ê herin Amedê

            - Min pênûs danî ser pirtûkê

            - Şagirt pêş de çûn, hin jî li paş man

Diyar e, ku gotinên (par, îsal) dema bûyîna karên (çûm, herin) destnîşan dikin. Gotinên (ser, pêş, paş) jî cihê bûyîna karên (danî, çûn, man) didin nasîn.
Karên lêkdayî ji hevalkarên cîgehî û hindek karan pêk tên. Wek:  - Ser + keftin = serkeftin
            - Şêro di ezmûnê de serkeft / biserket

            - Paş + ketin = paşketin

            - Zînê di xwendina xwe de paşketiye

            - Pêş + xistin = pêşxistin

            - Mamosta şagirtên xwe pêşxistine

            - Û paşketin, paşxistin, pêşveçûn,
      Paşveçûn, pêşvebirin....................                 
Hindek caran jî gelek hêmanên sazkirina karên lêkdayî digihêjin hev û bi hev re karekî lêkdayî pêk tînin.
Wek: - Ser + jê (ji wî, wê) + kirin = serjêkirin
           - Memo berxek ji mêvanan re serjêkir.
B - Kar Ji Hêla Hêzê Ve
Mebesta me ji gotina (hêzê) ew şiyan û bandora karan di warê avakirina hevokan de ye, weku em bibêjin:
1 - Şêrko rabû
2- Şêrko hevalê xwe rakir 
Di hevoka yekê de bûyera karê (rabû) di çarçova karayê xwe (Şêrko) de maye, bêyî ku derbasî ser bêjeyeke dîtir bibe û bihingive wê. Anku, bûyer û bizava karê (rabû) di sînorê kiryarê xwe de, ku ew jî (Şêrko) ye, dimîne.
Li vê gorê (rabû) karekî nederhingêv e, hêza wî ji karayê wî derbas nabe û nahingive bêjeyeke dî.
Di hevoka duwê de, bûyera karê (rakir) ji çarçova karayê xwe (Şêrko) derketiye, derbasî ser bêjeya (heval) bûye û hingiviye wê. Bi vê derbasbûnê karê (rakirin) dibe karekî derhingêv (têper).
Li vê gorê kar di zimanê me de (ji hêla hêzê ve) dibin du beş:
     - Karên nederhingêv (têneper)
     - Karên derhingêv (têper).
1 - Karên Nederhingêv: 
Karên nederhingêv (têneper) ew kar in, ên ku bûyerên wan ji karayên wan derbas nabin ser berkarên rasteder (rastewxo). Anku, hevokên karên nederhingêv ji du hêmanên serekî ava dibin. Ew hêman jî kara (kiryar) û karên wan in.
Wek:- Memo hat 
        - Nesrîn radiweste

Berçav e ku ev her du hevok ji hêla wateyên xwe ve sergihayî (temam) in û ji hêla binesaziyê ve jî, ji kara (Memo, Nesrîn) û karên wan ên nederhingêv (hat, radiweste) pêk hatine. Lê gelek caran têrkerên hevokan jî, wek (daçek, alav, hevalnav, hevalkar.....) di pêvajoya hevokan de bikar tên wek:
  - Memo ji xwendingehê hat malê
  - Nesrîn li ber darê radiweste.
Di van her du hevokan de, ev bêje (ji xwendingehê..... malê........li ber darê) têrker in, wateyên hevokan têrtir û zelaltir dikin.
Her sê corên karên nederhingêv, (xwerû, dariştî û lêkdayî), di hemû dem û raweyên veguhestinê de bi cînavên kesîn, ên koma (ez) re tên xebitandin.
Wek:  - Ez ketim
            - Tu daketî

            - Ew veket

            - Hûn derketin

Bi nav û cînavên ditir re, yên ku ne di raweya verêsê de jî, tên xebitandin.
Wek:  - Ez vegeriyam gundê xwe
 - Restem li welêt dimîne

 - Zîn ji welêt vegeriya

- kî çûye û kî hatiye ?

- Ev çûye û ew hatiye.
Di vê raweya rast û rût (bê verês) de nîşandekên jimara navan (yekjimar û komjimar) li karayên (kiryarên) van karên nederhingêv diyar nabin, ne li navan û ne li cînavan. Ew nîşandek li karên wan nav û cînavên ku kara ne xuya dibin.
Wek: 1  - Ev heval çûye Amedê (yek heval)
            - Ev heval çûne Amedê (gelek heval)
2 - Xwendekar tê (dihê) û diçe (yek)
- Xwendekar tên (dihên) û diçin (kom)
3 - Ew ji xew rabû û derket (yek)
- Ew ji xew rabûn û derketin (kom)
Di mînaka yekem de cînavê nîşandan (ev) bo yekjimar û komjimarê jî bikar hatiye, wilo jî navê (heval) bo her du jimaran bikar hatiye, bêyî ku nîşandekên jimarê li wan xuya bin (ev heval). Lê ew nîşandek digihêjin karên wî nav û cînavî (çûye, çûne).
Di mînaka duwem de navê (xwendekar), bi jimara yekê û komê bikar hatiye, nîşandekên jimara wî li karên wî xuya bûne (tê û diçe, tên û diçin).
Di mînaka sêyem de jî cînavê (ew) carekê bi yekjimarî bikar hatiye û carekê bi komjimarî. Lê nîşandekên jimara vî cînavî li karê wî xuya dibe (rabû û derket, rabûn û derketin).
2 - Karên Derhingêv: 
Karên derhingêv ew kar in, ên ku bûyerên wan ji çarçewa karayên (kiryarên) wan dertên û dihingivin berkarên rasteder. Karên derhingêv dibin du beş:
   - Derhingivên Resen

   - Derhingêvên Sazkirî

A - Derhingêvên Resen:
Karên derhingêvên resen ew kar in, ên ku di hebûna xwe ya resen de derhingêv in. Anku, wekî ku hene (bêyî alîkarî) derhingêv in, wek (kirin, rakirin, xistin, daxistin, birin, dan, berdan, avdan, girtin, vegirtin, çandin, hilçandin, şandin, kişandin....).
Berçav e ku hin karên derhingêv xwerû (sade) ne, hin dariştî ne û hin jî lêkdayî (hevedûdanî) ne, lê her sê beş jî derhingêv in.
Wek: Xwerû  - Xwendin: Memo rojnameyê dixwîne

                    - Çandin: Cotyar birincê diçînin

     
    - Xistin: Zînê nan xistiye tûr

Dariştî - Vexwendin: Memo heval vexwendin

                        - Rakirin: Te ez ji xewê rakirim

                        - Daxistin: Fatê zembîl daxist

Lêkdayî - Berdan: Temo pez berda mêrgê

                       - Serjêkirin: Remo berxek serjêkir

                       - Avdan: Cotyaran zevî avdane

Diyar e ku karên van mînakan, bêyî alîkarî, derhingêv in, bûyerên wan derbasî ser berkarên rasteder bûne.
B - Derhingêvên Sazkirî: 
Karên derhingêvên sazkirî jî ew kar in, ên ku di binesaziya xwe de nederhingêvin, lê bi alîkariya bêjeyeke alîkar dibin derhingêv. Ew alîkar jî paşgira (andin) e.
Paşgira (andin) digihêje çend corên bêjeyan û wan bi xwe re dike karinî derhingêv. Anku, erkê vê paşgirê yê sereke sazkirina karên derhingêv e:
1 - Digihêje binyata (regê) dema nuha ya hin karên nederhingêv û wan bi xwe re dike karinî derhingêv.
Nimûne: Karên Nederhingêv        Karên Derhingêv 
  

- Razan    

    razandin

   

- Xuriyan 

    xurandin

- Perritîn     
 
    perritandin

   

   - Kelîn (
)   
 kelandin
 

   - Barîn       
 
 barandin

- Revîn     

 revandin

- Kenîn  
                  kenandin

    

   - Xebitîn    
           xebitandin

   

   - Şewitîn                 şewitandin

    

   - Geriyan 

 gerandin

            
   - HD............................

Ev karên nederhingêv li gora vê rêzika jêrîn bûne derhingêv: (Binyata dema nuha ya karê nederhingêv + andin = karê derhingêv).
Binyata dema nuha jî, bi vî şêweyî pêk tê:
 - Kar di dema nuha de: (kenîn ---- ez dikenim)
 - Avêtina pêşgira dema nuha (di) û paşkokên kesîn (im, î, e, in) ji karê dema nuha: (di - ken - im ------...ken...)
Dêmek binyata dema nuha ji jêdera karê (kenîn) bêjeya (ken) e. Binyata dema nuha ji karên dîtir jî li vê mînakê tê pîvan û bi vî şêweyî pêk tê:
Kar  
Dema Nuha  
    Binyat         Derhingêv 
- Şewitîn  (ez) dişewitim      ..şewit.. 
şewitandin
- Xebitîn 
(tu) dixebitî  
    ..xebit... 
xebitandin

- Mirin  
(ew) dimire 
     ....mir.....
mirandin
- Hejîn   
(hûn) dihejin 
     ....hej.....    hejandin

- Bezîn   
(ez) dibezim         ....bez...      bezandin

- Revîn   
(tu) direvî  
...rev...  
revandin
- Zîvirîn  
(ew) dizîvire
....zîvir...  
zîvirandin
- Geriyan  (ew) digerin 
...ger.....  
gerandin
              -HD...................

2 - Li hin herêman paşgira (andin) digihêje hindek navan jî û karên derhingêv ji wan saz dike.
Wek: (şop, tep, xew, toz, pel......)
 - Şop + andin = şopandin

 - Tep + andin = tepandin

 - Toz + andin = tozandin

 - Xew + andin = xewandin

 - Pel + andin = pelandin

 - HD...............  .
Li gora erk û cihê paşgira (andin) gerek ev nav (şop, tep, toz, xew, pel) binyatên karinî nederhingêv bin. Anku, ji van jêderan (şopîn, tepîn, tozîn, xewtin, pelîn), weku binyat û navên jêderî hatine dariştin:
Şop - şopîn / şopiyan: Ew şopî / şopiya

Tep - tepîn / tepiyan: Ew tepî / tepiya

Toz - tozîn / toziyan: Ew tozî / toziya

Xew - xewtin. : Ew xewt. 
Lê di warê kiryarî (piratîkê) de, ji bilî karê (xewtin - xewandin) ku di şêwezarê Kurmanciya Jêrîn de bikar tê, ew karên dîtir nayên xebitandin. Dibe ku jêderên van navan di zimanê Kurdî yê dêrîn (kevin) de, yan jî di şêwezarekî wî de hebûn, lê bi dirêjahiya demê re paşguh bûne û hatine jibîrkirin, wekî ku gelek jêderên bêjeyan di zimanê me de bi demê re winda bûne (
).

3 - Paşgira (andin) digihêje hindek navên dengan jî û wan bi taybetmendiya xwe dike karinî derhingêv, bêyî ku karên nederhingêv ji wan hebin, wekî van dengên dûbarekirî (lîlan, lorîn):
   - Lîlan (lîlî - lîlî): lîl + andin = lîlandin

   - Lorîn (lorî - lorî: lor + andin = lorandin(
)
   - HD..............................

Taybetiya van karan û yên di rêza wan de, weku (fîkandin, tewwandin...) ew e ku bi van formên xwe (lîl + andin, lor + andin, fîk + andin, tew + andin) weku binesaziya karên derhingêv pêk hatine, lê bi wate û hevoksaziya xwe weku karên nederhingêv tên xebitandin.
Wek: - Zînê di daweta birayê xwe de lîland
          - HD......................

Di vê mînakê de karê (lîland), li ber çavan, karekî nederhingêv e, hevoka wî ya mînakê bêyî berkarê rasteder watedar û sergihayî (temam) e. Lê ku em bibêjin: - Zînê di daweta birayê xwe de (dengek) lîland, hingê gotina (dengek) dibe berkarê rasteder û karê (lîland) dibe karekî derhingêv. Anku, karê (lîland) di reseniya raweya xwe de derhingêv e, lê nederhingêv bikar tê, yan jî berkarê wî hatiye avêtin.
Karê (lorandin) jî weku (lîlandin), ku em bibêjin:
  - Zîn ji birayê xwe re dilorîne.
Li vir karê (dilorîne) nederhingêv e û hevok, bêyî berkarê rasteder jî watedar û sergihayî ye. Lê ku me got:
 - Zîn (birayê) xwe dilorîne.
Hingê gotina (birayê) dibe berkarê rasteder û (dilorîne) dibe karekî derhingêv, wateya hejandin û teppandinê jî bi xwe ve digire.
Arîşeya van karan (lîlandin, lorandin, fîkandin, tewandin.....) ew e ku ev kar di raweya xwe de derhingêv in, lê di warê xebitandinê de nederhingêv bikar tên. Em dizanin ku karên derhingêv ew kar in, ên ku dihingivin berkarên rasteder, wek (dan, badan, xistin, raxistin, çandin, hilçandin, kuştin, guran, kirin, kolan.....).

Karên derhingêv di dema borî de bi cînavên kesîn, ên koma (min)re û navdêrên di rêz û raweya wan de tên veguhestin.
Wek: - Min pirtûk xwend

    
     - Te name nivîsî

          - Wî heval dîtin

    
     - Zînê gul avdan

          - Şagirtan sêv çinîn

           - HD............

Lê di dema nuha û paşerojê (ayinde) de hemû karên derhingêv bi cînavên kesîn ên koma (ez) re tên veguhestin.
Wek: - Ez pirtûkê dixwînim

    
- Ez ê pirtûkê bixwînim

    
- Tu nameyê dinivîsî

    
- Tu yê (tê) nameyê binivîsî

    
- Ew hevalan dibîne

    
- Zîn gulan avdide

    
- Şagirt dê sêvan bixun

           - HD..................... 

Karên nederhingêv jî, di hemû dem û raweyan de bi cînavên koma (ez) re tên veguhestin.
Wek: - Ez çûm, ez diçim, ez ê biçim............

 
- Tu ketî, tu dikevî, tu yê bikevî..........

 
- Ew hatin, ew tên (dihên), ew ê bên (bihên)....

        
- HD.........................

Li gora vê pîvanê, ew karên ku ji navên dengan û paşgira (andin) saz bûne, ew jî di dema borî de bi cînavên koma (min) re tên xebitandin:
Wek: - Min di Nûrozê de lîland

    - Te ji birayê xwe re lorand

    - Wî ji hevalê xwe re fîkand

    - Me ji dengbêjê xwe re tewand(
)
Anku, ev kar jî, dikevin rêza karên derhingêv, bêyî ku berkarên rasteder di hevokên wan de xuya bibin.
Em dizanin ku çi karê derhingêv ê heye dihingive berkarekî rasteder. Berkarên van karên  derhingêv jî hatine avêtin. Reseniya hevoksaziya van karan, gerek bi vî şêweyî be:
  - Min di Nûrozê de (awazek) lîland

  - Te (birayê) xwe lorand 

  - Wî ji hevalê xwe re (dengek) fîkand

  - Me ji dengbêjê xwe re (dengek) tewand.

Bi vê yekê ew navên di nav kevanan de dibin berkarên rasteder. Wilo jî karên (teppandin, reqqandin, reppandin....).
4 - Paşgira (andin) digihêje hin karên biyanî (Erebî) û wan bi xwe re dike karinî derhingêv.
Wek: - Cerrib(جرب) + andin = cerribandin

           - Ricif (رجف) + andin = ricifandin

           - Xecil (خجل) + andin = xecilandin

           - Reş  (رشَّ) + andin = reşandin

           - Bexir (بخر)+ andin = bexirandin

           - Qesim (قسم)+ andin = qesimandin

           - HD...........................
Berî nuha me gotibû ku erkê paşgira (andin)ê sereke ew e ku digihêje hin karên nederhingêv û wan dike derhingêv.
Wek: - Zarok razan (ew bi xwe razan)
- Zînê zarok razandin (ew hatin razandin)
Li hin herêmên Kurdistanê paşgira (andin) digihêje çend karên derhingêv, wek (nivîsîn, hêran, dêran, pêçan, guran, kolan.....). Ev karên xwerû bi van formên resen derhingêv in.
Wek: - Nivîsîn: Min name nivîsî

    
- Hêran: Zînê danê xwe hêra

    
- Dêran: Cotyar genim didêrin

    
- Pêçan: Fatê cil pêçan
    
- Guran: Temo berxek gura

    
- Kolan: Gundiyan çalek kola

Vêca ku paşgira (andin) digihêje van karan, dîsan ev kar derhingêv dimînin:
Wek: - Nivîs + andin = nivîsandin

     
   (Min name nivîsand)
    
   - Hêr + andin = hêrandin

     
   (Zînê danê xwe hêrand)
    
   - Dêr + andin = dêrandin

     
   (Cotyar genim didêrînin)
    
   - Pêç + andin = pêçandin

     
   (Fatê cil pêçandin)
    
   - Gur + andin = gurandin

     
   (Temo berxek gurand)
    
   - Kol + andin = kolandin

     
   (Gundiyan çalek koland)
    
   - HD....................

Pirsa ku derbarî van karan, raberî me radiweste ev e: Eger ev kar bêyî paşgira (andin) jî derhingêv bin, ka rol û kartêkirina vê paşgirê li wan çi ye û ka bo çi gihiştiye wan ?!
Dr. Nesrîn Fexrî dibêje(
): Wateya karê (nivîsîn) û (nivîsandin) ne wekî hev in. Paşgira (andin) wateya (pêdakirin), (pê da nivîsîn)dide. Li gora Dr. Nesrîn Fexrî, wateya her du raweyan (nivîsîn) û (nivîsandin) ji hev cuda ne.
Wek: - Zînê name nivîsiye
(Wê bixwe nivîsiye)
- Zînê name nivîsandiye

(Hinekan pê daye nivîsîn)
Bi baweriya min, ev nêrîna Dr. Nesrîn ne cîgirtî ye.Ez dibînim ku çi têvelî di navbera wateya (nivîsîn) û (nivîsandinê) de nîn e. Dema ku em dibêjin:
 - (Min pirtûkek nivîsî) û (Min pirtûkek nivîsand),wateya van her du hevokan yek e. Ew jî ew e, ku pirtûkek ji hêla min ve hatiye nivîsîn. Ew karên dîtir jî wek (hêrandin, dêrandin..... û stirandin) li karê (nivîsîn) û (nivîsandin) tên pêvan. 

Bi gumana min, paşgira (andin) bi şêweyekî gelêrî gihiştiye van karên derhingêv, bêyî ku çi bandorê li wan bike, yan çi sûdê bide wan.
Têbênî: 
Ne hemû karên nederhingêv bi alîkariya paşgira (andin) dibin derhingêv. Hin ji karên nederhingêv weku xwe dimînin, lê têgeha derhingêviya wan bi karinî derhingêv (ne ji binesaziyên wan) pêk tê. 
Wek: 
Nederhingêv  

  Derhingêv
- Bûn ---------------------- kirin

- Çûn-----------------------şandin, birin

- Hatin--------------------- anîn, înan

- Ketin--------------------- xistin, êxistin

- Daketin------------------  daxistin

- Rabûn-------------------- rakirin

- Vebûn-------------------- vekirin

- Man----------------------- hiştin, hêlan

-HD......................................

C - Kar Ji Hêla Binyatê Ve
Kar di zimanê me de, ji hêla binyatê (rehê, kokê) ve li ser du beşan parve dibin:
       - Karên Yekreh

       - Karên Dureh

1 - karên Yekreh: 
Karên yekreh ew kar in, ên ku di hemû dem û raweyên xwe de bi hin tîpên jêderên xwe, yên resen û bingehîn tên veguhestin. Anku, tîpên karên yekreh di hemû dem û raweyan de ji tîpên yek jêderê pêk tên û bi wan tîpan jî tên xebitandin, wek (çûn, rabûn, kirin, nivîsîn, birin, revandin, vemirandin.....).
Mînak: 

Jêder      Borî          Nuha     Fermanî     Reh
Çûn       (ew) çû     diçe       biçe (tu)     ...ç...

Rabûn  
(ew) rabû    radibe       rabe         rab...

Kirin        (wî)  kir      dike        bike           ...k...

Nivîsîn  
(wî) nivîsî   dinivîse    binivîse     nivîs...

Birin   
(wî) bir        dibe         bibe          ...b... 
Revandin (wî) revand direvîne birevîne       revîn..

Mirandin  (wî) mirand dimirîne bimirîne      mirîn..

         - HD...............................

Diyar e ku binyata dema nuha ya karên van mînakan ev in (ç, rab, k, nivîs, b, revîn, mirîn). Tîpên her binyatekê (rehekê) ji tîpên yek jêderê hatine hilçandin û ew tîp bixwe jî di formên hemû dem û raweyan de (borî, nuha, paşê û fermanî) de jî tên xebitandin. Ji van karên ku tîpên binyatên xwe di hemû formên xwe de ji yek jêderê werdigirin, ji wan re tê gotin (karên yekreh). Pirraniya karên zimanê me yekreh in, wek (bezîn, revîn, kuştin, vekuştin, jêbûn, jêkirin, çandin, hilçandin, kişandin, hilkişandin û HD....):
Jêder   Borî   Nuha   Paşeroj  Fermanî   Binyat(reh)

Bezîn     bezî    dibeze  dê bibeze   bibeze       bez

Revîn    revî     direve   dê bireve   bireve       rev

Kuştin  kuşt     dikuje   dê bikuje    bikuje      kuj

Jêbûn    jêbû     jêdibe   dê jêbibe    jêbibe      jêb

Jêkirin  jêkir     jêdike   dê jêbike    jêbike      jêk

Çandin  çand   diçîne    dê biçîne    biçîne      çîn

Hilçandin hilçand hildiçîne dê hilbiçîne hilbiçîne hilçîn

         - HD................................

2 - Karên Dureh: 
Karên dureh jî ew kar in, ên ku di dema borî tenê de li gora binesaziya jêderên xwe yên destnîşankirî tên veguhestin, lê di dem û raweyên dîtir de (nuha, paşeroj û fermanî) bi alîkariya karinî dîtir tên veguhestin. Anku, karên dureh veguhestina xwe ji du jêderên karan sergihayî (temam) dikin:
Jêder      Borî      Nuha      Paşeroj       Fermanî
Gotin      got       (dibêje)    (dê bibêje)   (bibêje)
Di vê mînakê de karê dema borî (got) ji jêdera xwe (gotin) hatiye dariştin. Lê di dema nuha, paşeroj û raweya fermanî de ji karekî dîtir (ne ji binesaziya jêdera /gotin/ hatiye xebitandin (dibêje, dê bibêje, bibêje). Ev karê ku veguhestina wî bi hevkariya karekî dî sergihayî dibe, jê re (karê dureh) tê gotin.Bi vê têgehê karê dureh ew kar e, yê ku bi hevkariya du karên têvel (ciyawaz) veguhestina xwe di hemû dem û raweyan de temam dike. Ev jî dide zanîn ku ev kar bi du binyatan (rehan)in, her binyatek ji jêderekê, tên xebitandin:
1 - Binyata karê dema borî, ku ji jêdera karê nîşankirî, bi avêtina nîşandeka jêderî pêk tê.
Wek: - Got - in = got....(binyata / reha dema borî)

  
  - Hişt - in = hişt...(binyata / reha dema borî)

2 - Binyata dema nuha(
) ku ji jêdereke dîtir tê wergirtin û di dema nuha, paşeroj û raweya fermanî de bikar tê. Binyata dema nuha jî, bi vê rêzikê pêk tê:
- Kar di dema nuha de: Ez dibêjim

- Avêtina pêşgira dema nuha (di) û paşkokên kesîn (im, î, e, in):
- Ez di – bêj – im =...bêj...(binyata / reha dema nuha)
Binyata dema borî û ya dema nuha di karên yekreh de jî hene, lê her du binyat ji yek karî û yek jêderê tên dariştin. Ew jî jêdera wan a binavkirî ye.
Wek: - çandin: - Çand-in = çand...(binyata borî)
           - Di-çîn-e =...çîn....(binyata nuha)
Seyda Sadiq Behadînê Amêdî, derbarî mijara me dibêje : ((kirina (karê) dureh ew kirine, ya ku koka wê ya jêderî tête duristkirin ji bo pêkanîna kirina fermanî, yan kirina demê nuho û paşê guherîn tê da bibin..)) (
). Bo zelalkirina vê danasîna xwe Seydayê Amêdî van mînakan pêşberî xwendevanên xwe dike: 
((Gotin - bibêje, kuştin - bikuje, sotin - bisoje, patin - bipêje)).
Di van mînakan de, karê (gotin) bi tenê dureh e. Lê karên (kuştin, sotin û patin) karinî yekreh in. Di vê navê re pirsek xwe dide pêş: Eger rast ev kar (kuştin, sotin û patin) karinî yekreh bin, gelo çima raweya wan a fermanî ne li gora tîpên jêderên wan hatiye ?!
Bi hizra min, bersiva pirsê ev e:
- Kuştin: 
Ev kar di reseniya tîpên forma xwe de (kujtin) e. Anku, hevguherîn di navbera tîpa (j) û (ş) de çêbûye. Ji ber ku dengê (j) yê nerm e û yê (t) yê sert e, bilêvkirina her du dengan li pey hev, giraniyekê dide zimên, lê dengê (ş) yê nêzîktirî dengê (t) yê ye û bilêvkirina van her du tîpan (ş - t), li pey hev ji ya (j - t) siviktir û hêsantir e. Bo vê egerê (kujtin) bûye (kuştin). Lê dema ku tîpa (t)
 tê avêtin dîsan (j) vedigere cihê xwe:
 - Kuştin – kuşt: dikuje - bikuje

- Sotin: 
Karê (sotin) jî di forma xwe ya resen de (sojtin) e.
Lê bi egera sivikbûnê û li dirêjahiya demê tîpa (j) hatiye avêtin: (Sotin = sojtin - disoje – bisoje)
- Patin: 
Binesaziya vî karî, ya resen (pajtin) e.Di forma vî karî de jî, tîpa (j) hatiye avêtin û bûye (patin).
Di dema nuha, paşeroj û raweya fermanî de binesaziya karan, a resen berçav dibe. Li vê gorê forma resen, ya wan karan bi vî şêweyî tê:
Jêder   Borî   Nuha   Paşeroj    Fermanî    Jêdera Resen

Kuştin  kuşt   dikuje    dê bikuje   bikuje        (kujtin)
Sotin     sot    disoje    dê bisoje    bisoje         (sojtin)
Patin    dipat  dipêje    dê bipêje    bipêje        (pajtin)
Ji van mînakên mijarê tê zanîn ku bi dirêjahiya demê re çend diyardeyên balkêş gihiştine zimanê me. Van diyardeyan bandoreke berçav li jêderên hinek karan kiriye. Ji wan diyardeyan:
1 - Jêderên hin karan, bi demê re paşguh bûne û hatine jibîrkirin. Karên wan jêderan di dema nuha, paşeroj û raweya fermanî de bikar tên, lê jêder û veguhestina dema borî winda ne, wek (bêjtin, bînan, hêlan..):
Jêder     Borî      Nuha      Paşeroj      Fermanî 
- (....)     (.....)      dibêje      dê bibêje      bibêje

- (.....)    (.....)      dibîne      dê bibîne      bibîne

- (.....)    (.....)      dihêle      dê bihêle      bihêle

Li hin herêman karê (bînan) di dema borî de, bi karê (dîtin) re tê bihîstin, wek: (Min nedîtiye, nebînaye), lê ev kar bi tena xwe nehatiye bihîstin. Karê (hêlan) jî, li hin herêmên Behdînan weku karekî yekreh û sergihayî tê xebitandin:
Jêder
  Borî    Nuha    Paşeroj    Fermanî    Reh
Hêlan   hêla     dihêle   dê bihêle    bihêle    ...hêl..
2 - Hindek kar hene di dema borî tenê de bikar tên, lê di dema nuha, paşeroj û raweya fermanî de paşguh bûne, wek: (gotin, hiştin, dîtin...):
Jêder      Borî    Nuha     Paşeroj     Fermanî

Gotin      got       (........)    (..........)     (.........)
Hiştin     hişt      (........)     (..........)     (.........)

Dîtin       dît        (........)    (..........)     (.........)

         - HD.......................

Di warê kiryarî de ev her du beşên karên dureh (ên ku jêderên wan winda ne û di dema borî de bikar nayên û yên jêderên wan hene, lê di dema borî tenê de tên xebitandin), her du beş hev sergihayî dikin û bi hev re tên veguhestin:
Jêder     Borî     Nuha    Paşeroj     Fermanî

Gotin      got       dibêje    dê bibêje     bibêje
Hîştin      hîşt      dihêle    dê bihêle     bihêle

Dîtin       dît        dibîne    dê bibîne     bibîne

Bo vê hevkariyê jî, ji van karan re (karên dureh) tê gotin.
3- Bi sedema sivikbûnê hin tîpên bingehîn û resen di binesaziya hindek karan de, bi tîpine dîtir tên guhertin. Tîpên karan ên resen di dema nuha, paşeroj û raweya fermanî de berçav dibin, lê yên ku bi wan hatine guhertin, di jêder û dema borî de berçav dibin:
 Nimûne:
- (z) bi (s) tê guhertin, wek (xwestin, bihîstin, parastin, guhestin, veguhestin...):
Jêder      Borî          Nuha       Paşeroj     Fermanî

Xwestin   xwest  dixwaze   dê bixwaze     bixwaze

Bihîstin    bihîst   dibihîze    dê bibihîze     bibihîze

Parastin    parast   diparêze   dê biparêze   biparêze

Guhestin  guhest  diguhêze dê biguhêze   biguhêze

Veguhestin veguhest vediguhêze dê veguhêze  veguhêze

 - HD.................................

- (j) bi (ş) tê guhertin, wek (biraştin, dahiştin, rahiştin, gihiştin, kuştin.....):
 Jêder      Borî      Nuha      Paşeroj      Fermanî

Biraştin    biraşt    dibirêje    dê bibirêje   bibirêje

Dahiştin   dahişt    dadihêje  dê dahêje     dahêje

Rahiştin   rahişt     radihêje  dê rahêje       rahêje

Gihiştin    gihişt    digihêje   dê bigihêje    bigihêje

Kuştin       kuşt      dikuje      dê bikuje       bikuje

  - HD...................................

4 - Bi egera sivikbûna bilêvkirina hinek jêderên karan, tîpin ji wan hatine avêtin. Ew tîpên ketî di jêder û karên dema borî de xuya nabin, lê di dema nuha paşeroj û raweya fermanî de vedigerin cihê xwe yê resen, wek (mêtin, patin, firotin, avêtin, dotin, kotin, ketin, daketin....):
 Jêder      Borî      Nuha      Paşeroj       Fermanî

Mêtin       mêt       dimije      dê bimije     bimije
Patin        pat        dipêje       dê bipêje      bipêje
Firotin     firot      difiroşe     dê bifiroşe    bifiroşe

Avêtin     avêt      davêje       dê bavêje      bavêje

Dotin       dot       didoşe       dê bidoşe      bidoşe

Kotin       kot       dikoje       dê bikoje       bikoje

Ketin       ket       dikeve       dê bikeve      bikeve

Daketin   daket    dadikeve  dê dakeve      dakeve

        - HD................................

5 - Hin kar li herêminan yekreh tên xebitandin, lê li herêmine dîtir dureh tên xebitandin, wek (hatin, weriyan, hêlan, heriyan....):
Jêder       Borî      Nuha      Paşeroj        Fermanî

Hatin        hat        dihê /tê    wê bihê/ bê   bihê /bê 
Lê di warê kiryarî (piratîkê) de, ev raweya fermanî (bihê / bê) bikar nayê, li şûna wê raweya (were), ji karê (weriyan) tê xebitandin:
 Jêder     Borî     Nuha       Paşeroj         Fermanî
 Hatin     hat        dihê / tê    wê bihê/ bê    were 
- Weriyan: 
Karê (weriyan) li hin herêmên Behdînan, weku karekî yekreh, di hemû dem û raweyan de tê veguhestin:
Jêder      Borî      Nuha      Paşeroj      Fermanî
Weriyan  weriya   diwere     wê were       were 
Ev kar li Behdînan bi wateya (ketin, weşiyan) tê xebitandin:
  - Pelên darê weriyan:  Pelên darê weşiyan

Lê li gelek herêmên dîtir jêdera karê (weriyan), hatiye jibîrkirin, tenê di dema paşeroj û raweya fermanî de tê bihîstin:
Jêder       Borî      Nuha     Paşeroj      Fermanî
(.......)      (.......)     (.......)     wê were      were
- Hêlan:
Karê (hêlan) jî yek ji wan karan e, yên ku li hindek herêman sergihayî, wek karekî yekreh (di hemû dem û raweyan de) tê veguhestin. Lê li herêmine dîtir jêdera vî karî hatiye jibîrkirin û di dema borî de bikar nayê. Li herêma Behdînan karê (hêlan) yekreh e. Wek:
Jêder       Borî       Nuha       Paşeroj       Fermanî
Hêlan       hêla        dihêle       wê bihêle     bihêle

Ev kar li gelek herêman dureh e, jêdera wî winda ye û di dema borî de jî, nayê veguhestin, lê di demên dîtir de bikar tê. Wek:
Jêder       Borî        Nuha       Paşeroj      Fermanî
(.......)       (......)      dihêle       wê bihêle     bihêle
Karê (hêlan) bi hevkariya (hîştin) veguhestina xwe sergihayî (temam) dike. Wek:
Jêder     Borî       Nuha      Paşeroj        Fermanî
(Hîştin) (hîşt)      dihêle      wê bihêle     bihêle

- Heriyan:
Ev jêder jî bikar nayê û di dema borî de jî nayê xebitandin, lê di dema nuha, paşeroj û raweya fermanî de, li hin herêman bikar tê. Wek:
Jêder      Borî      Nuha      Paşeroj      Fermanî
(........)     (.......)    dihere      wê here      here

Karê (heriyan) bi hevkariya (çûn / çûndin) 
veguhestina xwe sergihayî dike. Wek:
Jêder       Borî     Nuha         Paşeroj      Fermanî
Çûn          çû        diçe              wê biçe      biçe

(çûn)    (çû)     di here/dire   wê here      here

(3)

BIRRÊ SÊYEM
- Karên Alîkar

    - Bûn

1 - Bûn (heyîn, hebûn)
2 - Bûn (çêbûn)
   - Kirin

   1 - Bi Hevalnavan re

   2 - Bi cînavan re

   - Dan

   - Raweya (Dakirin)
  - Hatin

  Karên  Alîkar
Karên alîkar ew kar in, ên ku ji bilî erkên xwe yên resen û sereke dikarin bibin alîkarên hinek bêjeyan û hin ji taybetmendiyên xwe (weku bûyer û dem) bi ser wan ve berdin. Şarezayên zimanê Kurdî ne wek hev karên alîkar destnîşan kirine, ne ji hêla jimara wan û ne ji hêla erk û bandora wan ve. Bi hizra min karên alîkar di zimanê me de ev in: (bûn, kirin, dan û hatin).Her yek ji van karan alîkariya xwe li gora erk û taybetiyên xwe dike:
- Bûn: 
Di zimanê Kurdî de du kar bi teşeya (bûn) hene:
1 - (Bûn)a ku bi wateya (hebûn, heyîn)
Wek: - Ev av berf bû  (كانَ)
 2 - (Bûn)a ku bi wateya (çêbûn)
Wek:- Ev berf bû av (صارَ)
Ev her du (bûn) jî nederhingêv in û dibin alîkarên hin bêjeyan, wek (kar, nav û hevalnavan) û hinek ji taybetmendiyên xwe bi ser wan ve berdidin.
1 - Bûn (heyîn, hebûn): 

Ev (bûn) karekî rêzder e (awarte ye), di veguhestina 
 xwe de kêm e(
), anku ne di hemû dem û raweyan de (weku karê asayî) tê veguhestin. Bo vê egerê jî hin zimanzanan (Nûrî Elî Emîn) navê (karê jar) lê kiriye.
alîkariya vê (bûn)a rêzder bi van şêweyan berçav dibe:
a - Digihêje her sê corên karan (xwerû, dariştî û lêkdayî). Di dema borî de têgeha çîrokiya dema borî, ya dûr berdide ser wateyên wan karan:
- Em çûbûn Amedê

- Em daketibûn bazarê

- Me darên xwe avdabûn 
b - Binyata dema nuha, ya vê (bûn)ê digihêje karan û bi wan re raweyên daxwazî saz dike:
- Gerek we Amed dîtibe
- Eger hûn çûbin Amedê, em ê jî biçin

C - Li pey nav û hevalnavan tê xebitandin, wan dike (pêvebir, pêxistî) û têgeha bûyera xwe, di dema boriya çîrokî de davêje ser wan:
 - Ez şagirt bûm

 - Tu karmend bûyî

 - Dema min tu dîtî zarok piçûk bûn

 - Berî nuha gundê me ava bû

Ç- Ev karê awarte, weku karê (Hesten) di zimanê Farisî de, karekî girêdanê ye, ser û berên hevokê bi hev ve girêdide û têgeha hebûna karayê (kiryarê) xwe diçesipîne.Ji bilî vê girêdanê jî, ev (bûn) bûyer û bizavên karên sergihayî bi xwe ve nagire. Bo vê egerê jî, ew bi alîkariya xwe karên lêkdayî saz nake. Ji hêla veguhestinê ve jî, ev (bûn) karekî jar e, ne di hemû dem û raweyên veguhestinê de berçav dibe:
- Em cotyar bûn

- Em cotyar (....) in

- Em ê cotyar bin

2 - Bûn (çêbûn):
Ev (bûn) karekî sergihayî (temam)e,bi wateyeke nêzî wateya (çêbûn) bikar tê û di hemû raweyan de tê veguhestin.
- Em bûn cotyar 

- Em dibin cotyar 

- Em ê bibin cotyar

Lê ev (bûn)a sergihayî, berevajî (bûn)a rêzder, nagihêje karên dîtir, lê digihêje hevalnavan (rengdêran) û bi wan re karinî lêkdayî saz dike:
- Sor  + bûn = sorbûn
 - Dirêj + bûn = dirêjbûn

 - Mezin + bûn = mezinbûn

      - HD................................

Rast e, ku her du (bûn) di forma xwe de yeksan in, lê ji hêla wate û erkên xwe ve, her du kar ji hev cuda ne, wek:
1 - (Bûn)a bi wateya (hebûn, heyîn) karekî rêzder e (awarte ye), tenê hebûna karayê (kiryarê) xwe û rewşa wî ya heyî di pêvajoya hevokê de tekûz dike û wan bi hev ve girêdide:
- Şagirt jîr bûn

 
  (Jîrbûna şagirtan hebû)
- Şagirt jîr in
 
  (Jîrbûna şagirtan heye)
- Şagirt ê jîr bin

  
  (Jîrbûna şagirtan ê hebe)
- (Bûn)a bi watey (çêbûn) karekî sergihayî ye, weku hemû karên asayî tê veguhestin.
2 - (Bûn)a bi wateya (hebûn) di dema nuha de, diyar nabe:
- Em şagirt (....) in

- (Bûn)a bi wateya (çêbûn) di hemû dem û raweyan de tê veguhestin û diyar dibe:
 - Ez bûm şagirt, ez dibim şagirt.....

3 - (Bûn)a bi wateya (hebûn) digihêje karan:
- Ez ketibûm

- (Bûn)a bi wateya (çêbûn) nagihêje karan û bi wan re nayê xebitandin.
4 - (Bûn)a bi wateya (hebûn), ji demên borî, di nêzboriya xwerû tenê de bikar tê:
- Em geş bûn

- (Bûn)a bi wateya (çêbûn) di her çar demên borî de bikar tê:
- Em geş bûn, em geş bûne, em geş dibûn, em geş   bûbûn

5 - (Bûn)a bi wateya (hebûn) li paş navan bikar tê:
- Hûn heval bûn

- (Bûn)a bi wateya (çêbûn) li pêş navan bikar tê:
- Hûn bûn heval

- Kirin:
(Kirin) karekî derhingêv û alîkar e, digihêje hevalnav (rengdêr) û hin cînavên pevxistî, wek (jê, lê, pê, tê) û bi wan re karinî lêkdayî saz dike:
1- Bi Hevalnavan Re:
Ev karê alîkar digihêje hevalnavan û karinî lêkdayî pêk tîne:
 - Sor + kirin = sorkirin

Ev karê lêkdayî jî wek karê (kirin) di hemû dem û raweyan de tê veguhestin:
Borî: - Zînê hêk sor kirin, sor kirine, sor dikirin, sor kiribûn.
Nuha: - Zîn hêkan sor dike

Paşeroj: - Zîn dê hêkan sor bike

Raweya daxwazî:
Fermanî: - Hêkan sor bike 
- Hêkan sor bikin 

2- Bi Cînavan Re:
Karê (kirin) digihêje van cînavên pevxistî (jê, lê, pê, tê), wan ji raweya cînavî derdixe û bi wan re karinî lêkdayî saz dike:
 Jê:  - (jê + kirin = jêkirin

  
 - Zînê sêv jêkirin

  
 - Zîn sêvan jêdike

 
 - Zîn dê sêvan jêbike (jêke)
 Lê: - (Lê + kirin = lêkirin)
 
   - Birayê te dîwar lêkir

  
 - Birayê te dîwêr lêdike

 
  - Birayê te dê dîwêr lêbike (lêke)
 Pê:  - (Pê + kirin = pêkirin)
  
 - Ew pirtûk, te çi pêkir ?
 
 - Ew pirtûk, tu çi pêdikî ?

   
 - Ew pirtûk, tu yê (tê) çi pêbikî ?

  Tê:   - (Di wê / tê + kirin = têkirin)
  
 - (Zevî), te çi kar têkir ?   (tê de kir)
  
 - (Zevî), tu çi karî têdikî ? (tê de dikî)
 
 - (Zevî), tu yê (tê) çi karî têbikî ? (tê de bikî ?
- Dan:
(Dan) jî karekî alîkar e, digihêje navan û wan bi xwe re dike karinî lêkdayî û derhingêv. Wek:
 - Av + dan = avdan

 - Ser + dan = serdan

 - Rû + dan = rûdan

 - Ber + dan = berdan

 - Xwê + dan = xwêdan

   
 - HD.................................

Ev karên lêkdayî di hemû dem û raweyên veguhestina karê (dan) de tên veguhestin.
WEK: (Av + dan = avdan)
Borî:   - Min zevî avda

  
  - Min zevî avdaye

  
  - Min zevî avdida

  
  - Min zevî avdabû

Nuha:      - Ez zeviyê avdidim
Paşeroj:  - Ez ê zeviyê avbidim

Fermanî:- Zeviyê avbide

                 - Zeviyê avbidin

- Raweyên daxwazî, yên dîtir:
      - Bila min zevî avbida

      - Xwezî min zevî avdaba

      
- HD...................................

- Raweya (dakirin): 
Ev rawe dide zanîn, ku dema mirovek bixwaze bûyerekê yan pîlanekê pêk bîne, lê di heman dem de nexwaze ku ew bi xwe wê bûyerê bike, yan jî nexwaze kiryarê wê bê nasîn, hingê ew pîlan bi destê kesekî nepen tê kirin,
Wek: (Min Temo da revandin).
Li vir, ne min Temo revand, lê min riya revê jê re vekir, yan jî min ew bi destê kesekî nenas revand, anku (Min ew da revandin).Wek: 

Borî:
 - Temo neyarê xwe da kuştin, daye kuştin, dida kuştin, dabû kuştin.
Nuha: Temo neyarê xwe dide kuştin.
Paşeroj: Temo dê neyarê xwe bide kuştin

Raweyên Daxwazî:
Fermanî: - Neyarê xwe bide kuştin (tu)
- Neyarê xwe bidin kuştin (hûn)
(Daxwaziyên dîtir):
   
      - Bila Temo neyarê xwe bide kuştin

    
      - Gerek Temo neyarê xwe bida kuştin

    
      - Xwezî me jî neyarên xwe dabûna kuştin

        
- HD..........................
Li hindek herêmên Kurdistanê ew mînakên mijara me bi vî şêweyê jêrîn jî tên xebitandin:
Borî: - Temo neyarê xwe bikuştin da 
Nuha: - Temo neyarê xwe bikuştin dide

Paşeroj: - Temo dê neyarê xwe bikuştin bide

Fermanî: - Neyarê xwe bikuştin bide, bidin!

Daxwazî: - Xwezî te jî neyarê xwe bikuştin bida

- Belkî wan jî neyarên xwe bikuştin dabana

      - HD.............................

Hindek ji şarezayên rêzimana Kurdî ev hevoka mijara me, (Temo neyarê xwe daye kuştin), weku hevokek nediyar / tebat (مبني للمجهول) binav kiriye, wilo jî hemû hevokên vê raweyê (
).
Bi hizra min, ev dîtin ne cîgirtî ye, ji ber ku karê (daye), di hevokê de karekî diyar e (penî ye) kara (kiryar) û berkarê wî eşkere ne, her du jî (Temo, neyar) li pey hev in. Di zimanê me de hevoka nediyar ew hevok e, ya ku kara jê hatibe avêtin û berkar cihê wî girtibe. Ev hevoka nediyar bi karê alîkar (hatin) tenê, pêk tê.Wek: 

- Temo neyarê xwe kuşt (diyar e)
- Neyarê Temo hat kuştin (nediyar e)
Hatin: 
Karê (hatin) nederhingêv (têneper) e û sergihayî ye, di hemû dem û raweyan de tê veguhestin. Ji bilî erkên (hatin)ên resen jî, ew dikare bibe karekî alîkar. Taybetmendiya alîkariya (hatin) ew e, ku ew tenê dikare raweya hevokên diyar bike nediyar.
Helbet, hevokên karên derhingêv tenê dibin nediyar
 Wek: - Zînê sêv çinîn

            - (Sêv hatin çinîn)
Lê hevokên karên nederhingêv nakevin raweya nediyar Wek: - Zîn çû malê
Em dizanin ku hêmanên (regezên) hevoka karê derhingêv, ên bingehîn sê ne. Ew jî ev in: (kara, berkarê rasteder, kar). Di raweya nediyar de kara tê avêtin û berkar cihê wî digire. Li şûna kar jî jêdera wî bikar tê û karê (hatin) raweya nediyariyê bi xwe re vedugehêze.
Nimûne:
Borî: - Zînê gotar nivîsî, nivîsiye, dinivîsî, nivîsîbû 

 
     - Gotar het nivîsîn, hatiye (hate) nivîsîn, dihat nivîsîn, hatibû nivîsîn

Nuha:  - Zîn gotarê dinivîse
    
        - Gotar dihê (tê) nivîsîn

Paşeroj:- Zîn ê gotarê binivîse

Daxwazî:- Gotar ê bihê (bê) nivîsîn

Fermanî: - (Di raweya fermanî de kara binav nabe. Bo vê egerê jî, hevoka vê raweyê nabe nediyar)(
)
- Raweyên dîtir:
 

- Bila gotar bihata nivîsîn, hatiba nivîsîn, hatibe nivîsîn, hatibûya nivîsîn.
 

 - Xwezî gotar bihata nivîsîn, hatibe nivîsîn, hatibûya nivîsîn.............

  

 - Gerek gotar bihata nivîsîn.............

      

- HD............................
(4)
BIRRÊ ÇAREM
- Aheng û Kategoriya Karan

    - Karên Nederhingêv

       - Navên Nependî

       - Navên Pendî

   - Karên Derhingêv 

       - Navên Nependî

       - Navên Pendî

Aheng û Kategoriya Karan: 
Mebesta me ji (aheng û kategoriya karan) ew têkilî û girêdana di navbera karan û destnîşankirina nîşandekên jimara kara (kiryar) û berkaran de ye. Anku, çawa û bi çi pergalê ew nîşandekên yekjimar û komjimara nav û cînavên ku di hevokan de dibin kara û berkar li her sê hêmanên (regezên) hevokan (kara - berkar - kar) xuya dibin.
Nîşandekên jimara navan li gora cor û demên karan (derhingêv, nederhingêv) û li gora celebên navan (pendî, nependî) tên xebitandin û li wê gorê jî digihêjin hêmanên hevokan.
Karên Nederhingêv (têneper):
Em dizanin ku karên nederhingêv ew kar in, ên ku wateyên hevokên wan bi kara û karên wan tenê jî sergihayî dibin.
Wek: - Zarok digirî

          - Pale westiyan

Navên nependî û yên pendî, her dû jî bi van karan re hevokên sergihayî ava dikin û di wan hevokan de dibin kara. Lê nîşandekên jimara her dû celebên navan (pendî, nependî), ne wekî hev li hêmanên hevokan xuya dibin.
1 - Navên Nependî (nenas): 
Nîşandekên navên nependî (ek, in) in. Ev nîşandek, di heman dem de dibin nîşandekên jimara wan navên nependî jî:
- (Ek): Nîşandeka navên nependî, yên yekjimara her du zayendên (nêr û mê) ye.
Wek: - Hespek hat ser êmê xwe

  
- Mehînek hat ser êmê xwe

- (In): Nîşandeka komjimara navên nependî, yên her du zayendan e.
Wek: - Hespin hatin ser êmê xwe

  
- Mehînin hatin ser êmê xwe

Ev nîşandekên jimara navên nependî, di hevokên karên nederhingêv de digihêjin navên ku kara ne û di heman dem de ev nîşandekên jimarê li karan jî (di hemû dem û raweyên wan de) xuya dibin.
Nimûne: 

Borî:   - Hevalek bûye mêvanê we

    
       - Hevalin bûne mêvanên we

Nuha:  - Hevalek dibe mêvanê we
   
        - Hevalin dibin mêvanên we

Paşeroj:  - Hevalek dê bibe mêvanê we

    
      - Hevalin dê bibin mêvanên we

Daxwazî:- Xwezî hevalek bibe mêvanê we

  
       - Xwezî hevalin bibin mêvanên we

    
       - Gerek hevalek bibûya mêvanê we

  
       - Gerek hevalin bibûna mêvanên we

                 -HD.............................

2 - Navên Pendî (nas):
Nîşandekên jimara navên pendî bi karên nederhingêv re, li karan tenê xuya dibin. Lê navên ku di hevokan de dibin kara, bê nîşandek dimînin.Wek: 

Borî: - Yarîzan (lîstikvan) daket yarîgehê
(Ew daket yarîgehê) (kara yek e)
- Yarîzan daketin yarîgehê

(Ew daketin yarîgehê) (kara kom e)
Nuha: - Yarîzan dadikeve yarîgehê

(Ew dadikeve yarîgehê) (kara yek e)
- Yarîzan dadikevin yarîgehê

(Ew dadikevin yarîgehê) (kara kome) 

Paşeroj: - Yarîzan ê dakeve yarîgehê
(Ew ê dakeve yarîgehê) (kara yek e)
- Yarîzan ê dakevin yarîgehê 

    
 (Ew ê dakevin yarîgehê) (kara kom e)
Daxwazî: - Bila yarîzan dakeve yarîgehê (kara yeke)
- Xwezî yarîzan dakevin yarîgehê (kara kom e) 

           -HD..................................

- Karên Derhingêv (têper):
1 - Navên Nependî (nenas): 
Beriya nuha me gotibû, nîşandekên navên nependî, ew bixwe nîşandekên jimara wan in jî. Ev jî tê wê wateyê, ku ew nîşandek berdewam bi navên nependî ve ne. Ji ber ku navên pendî bi wan nîşandekan dibin nependî . Wek:
 
 - Mirov = Mirovek

 
 - Mirov = Mirovin

Li vê gorê nîşandekên nependî (ek, in) dibin parçeyek ji navên nependî (mirovek, mirovin). Bo vê egerê jî, nîşandekên jimarê di hevokên karên derhingêv de, li navên nependî xuya dibin, çi ew nav kara bin, çi berkar bin. Lê herî nîşandekên jimarê li gora dem û raweyên karan li hêmanên hevokan xuya dibin.
Dema Borî:
Di dema borî de nîşandekên jimarê li her sê hêmanên hevokê (kara - berkar - kar) xuya dibin û pê re jî nîşandekên verêsê (tewangê) (î, ê, an) digihêjin karayên (kiryarên) nependî.Wek.
- Şagirtekî (şagirtek + î) helbestek xwend
- Şagirtekê (şagirtek + ê) helbestek xwend
 - Şagirtinan (şagirtin + an) helbestek xwend.
Di van hevokan de ahenga kategoriyê di navbera karan û berkaran de ye. Anku, nîşandekên jimarê, yên ku li karan xuya bûne, ew bixwe nîşandekên jimara berkaran in. Wek:
- Cotyarekî darek çandibû
- Cotyarekî darin çandibûn
- Cotyarinan darek çandibû
- Cotyarinan darin  çandibûn 
Lê ji ber ku nîşandekên nependiyê (ek, in) gihiştine kara û berkaran, ew girêdan baş zelal nabe (
)
Dema Nuha: 
Di dema nuha de girêdana nîşandekên jimarê di navbera kara û karên wan de pêk tên. Anku, nîşandekên jimara navên ku kara ne, li karên wan xuya dibin û nîşandekên verêsê (tewangê) jî digihêjin berkaran .Wek:
- Hevalek dostekî (dostek + î) xelat dike
(Ew wî xelat dike)
- Hevalek dostinan (dostin + an) xelat dike
(Ew wan xelat dike)
- Hevalin dostekî xelat dikin
(Ew wî xelat dikin)
- Hevalin dostinan xelat dikin
(Ew wan xelat dikin)
- Zarokek sêvekê dixwe 
- Zarokin sêvekê dixwin
- Zarokin sêvinan dixwin
Di van mînakan de xuya ye, dema ku kara yekjimar be, nîşandeka yekjimara wî digihêje karê wî jî û ku pirjimar be jî, nîşandeka pirjimara wî digihêje karê wî. 
- Dema Paşeroj: 
Di dema paşeroj de jî (weku dema nuha) nîşandekên jimarê di navbera kara û karên wan de pergala kategoriyê peyda dikin. Anku kara bi çi jimarê be nîşandeka wê jimarê li karê wî jî xuya dibe.Wek:
- Dostek dê hespekî bifiroşe
- Dostek dê hesp û mehînekê bifiroşe
- Dostin dê hespekî bifiroşin
- Dostin dê hesp û mehînekê bifiroşin
- Dostek ê hespinan bifiroşe
- Dostin ê hespinan bifiroşin
- HD.................................... .
- Raweyên Daxwazî:
Di zimanê Kurdî (Kurmanciya Jorîn) de, raweyên daxwazî beranberî demên karan, ên pêşkerî raweyên xwe werdigirin(
). Li wê gorê jî têkiliya nîşandekên jimara navan di navbera her sê hêmanên hevokê de destnîşan dibin.
- Di raweyên daxwazî de, yên beranberî karên dema borî: (Min xwest = xwezî te jî bixwesta), girêdan di navbera berkar û karê wî de ye û nîşandekên jimara berkar li kar xuya dibin. Wek:
- Bila hevalekî helbestek bixwenda
- Bila hevalekî helbestin bixwendana
- Gerek hevalinan helbestek xwendibe
- Gerek hevalekê helbestin xwendibin
- Xwezî hevalinan helbestin xwendibana
- Xwezî hevalekî helbestin xwendibûna
- Di daxwaziyên beranberî dema nuha û paşerojê de:
 (Ez dixwazim, ez ê bixwazim = Xwezî tu jî bixwazî), girêdan di navbera kara û karê wî de ye û nîşandekên jimara kara digihêjin karê wî. 
Wek:
- Belkî hevalek helbestinan bixwîne
- Xwezî hevalin helbestinan bixwînin
- Bila hevalek helbestekê bixwîne
- Bila hevalin helbestekê bixwînin
2 - Navên Pendî (nas):
Di hevoka karên derhingêv de nîşandekên jimara navên pendî, li gora demên karan, li her sê hêmanên hevokê (kara, berkar û kar) xuya dibin:
- Demên Borî:
Di dema borî de kara (kiryar) dikeve raweya verêsê, anku nîşandekên tewangê digihêjin nav û cînavên ku di hevokê de dibin kara.
 Wek:
- Zînê sêv xwarin

- Azêd (azadî) pirtûk xwend

Lê berkarê rasteder wekî xwe (bê nîşandek) cihê xwe digire û nîşanên jimara wî li kar xuya dibin. Anku, ahenga kategoriyê di navbera kar û berkarê wî de ye, eger berkar yekjimar be nîşana yekjimarê digihêje kar. Wek: 
    
 - Zînê sêv xwar / yek sêv /

    
 - Zînê sêv xwarin / gelek sêv /

  
 - Vî hevalî rojname xwend / yek rojname /

  
 -Vî hevalî rojname xwendin / gelek rojname/

  
 - Şagirtan xelat digirt  / yek xelat /

 
 - Şagirtan xelat digirtin / gelek xelat /

 (5)

BIRRÊ PÊNCEM
-Raweya Karên Diyar û Nediyar

     - Karên Diyar

     - Karên Nediyar

     - Çawa Hevoka Diyar dibe Nediyar ?
Raweya Karên Diyar û Nediyar
Navlêkirina (karên diyar û nediyar) di pirtûkên rêzimana Kurdî de bi gelek navlêkirinên têvel hatiye. Her şarezayekî zimên navek, li gora baweriya xwe, li mijara me kiriye û pê xebitiye:
-Tewfîq Wehbî: (Malûm û Mechol معلوم و مجهول -)
- Reşîdê Kurd: (Dîdar û Nedîdar)
- Cegerxwîn: (Pendî û Nependî)
- Nûrî Elî Emîn: (Aşkera û Win)
- Nesrîn Fexrî: (Nasraw û Nanasraw)
- Sadiq Behadînê Amîdî: (Penî û Nepenî)
- Feqî Huseyn Sagniç: (Lebat û Tebat)
- Samî Tan: (Lebat û Tebat).
Berçav e ku ev navlêkirin tev jî, bi wateya (Xuya û Nexuya) hatine. Mebest ji van navlêkirinan tevan jî, xuyabûn û nexuyabûna kara (kiryar) di pergala hevokê de ye, anku kara diyar e, yan nediyar e. Wek: 
1 - Zînê gul çinîn   (kara diyar e)
 2 - Gul hatin çinîn  (kara nediyar e) 
-Di hevoka yekem de (Zînê) karayê karê (çinîn) e. Ev hevok di raweya kara diyar de ye.
- Di hevoka duwem de (gul) hatine çinîn, lê nediyar e kê ew çinîne. Ev hevok jî, di raweya  kara nediyar de ye. Bo vê têgehê, me jî navê (karên diyar û nediyar) li mıjarê kiriye.

Bi vê nêrînê kar dibin du beş 
  - Karên diyar (kara xuya)
  - Karên nediyar (kara nexuya).
- Karên Diyar: 
Em dizanin ku kar, ji hêla hêzê ve, du beş in:
  - Karên derhingêv (têper)
  - Karên nederhingêv (têneper)
Raweya karên diyar û nediyar bi karên derhingêv (tenê) ve girêdayî ye. Her wekî em dizanin, hevoka karên derhingêv bi sê hêmanên sereke ava dibe (kara, berkarê rasteder û kar).Wek:
- Zîn gulan diçine

Binavkirina rêzimanî (erkûcî)(
) bo hêmanên vê hevokê ev e:
   Zîn: Kara ye (kesê ku gulan diçine)
  Gulan: Bekarê rasteder e)
  Diçine: Karê (çinîn) di dema nuha de ye.
Ev hevoka ku ji kara, berkar û karê derhingêv pêk hatiye, hevokeke diyar e, anku karayê karê wê, yê derhingêv (diçine) diyar û aşkere ye: (Zîn.....diçine). Li vê gorê, karên diyar ew kar in, ên ku karayên wan di hevokan de diyar û xuya ne.
Wek: - Mamoste waneyan şirove dike

- Şagirtan wane xwendin

- Eger cotyar daran biçînin, gerek em jî wan biparêzin.
Di van mînakan de karên (şirove dike, xwendin, biçînin û biparêzin) karinî derhingêv in, karayên (kiryarên) wan (mamoste, şagirtan, cotyar û em) di hevokan de berçav û diyar in. Bi vê pîvanê em karin bibêjin, hemû karên derhingêv, ên ku hevokên sergihayî bi kara û berkarên xwe ava dikin, ew karinî diyar in, anku karayên wan diyar in.
- Karên Nediyar:
Di danasîna raweya karên diyar de me got, karên diyar ew kar in, ên ku karayên wan diyar in. Wek: 
- Temo dar şikandiye.
Lê ku bûyerên karan bên kirin, bêyî ku em zanibin kê ew kar kirine, Wek: (Dar hatiye şikandin), hingê ev hevok dikeve raweya karên (nediyar). Çiku, di vê hevokê de, dar hatiye şikandin, lê kara (ê ku dar şikandiye) nediyar e. Bo vê egerê em navê raweya nediyar, anku kara nediyar lê dikin. 
Li vê gorê, hemû hevokên ku ji karên derhingêv, bi alîkariya karê (hatin) pêk hatine û kara di wan de ne berçav û nas bin, ew hevok di raweya karên nediyar de ne, anku karayên wan nediyar in.
 Wek: 
  - Rojname hatiye belavkirin

  - Ziman hatiye jibîrkirin

  - Pirtûk hatine firoştin

  - Darên me dihên (tên) şikandin

  - Darên we jî dê bên şikandin

        - HD...............................

Çawa Hevoka Diyar Dibe Nediyar ?!
Em dizanin ku hevoka diyar ji sê hêmanên bingehîn saz dibe, (kara, berkarê rasteder û karê derhingêv). 
Wek: - Temo cam şikand 

Raweya vê hevoka diyar: (Temo cam şikand), bi van pêngavên jêrîn dibe nediyar:
1 - Kara ji despêka hevokê tê avêtin:
   - (..............) cam şikand

2 - Berkarê rasteder dikeve cihê kara, anku dibe cîgirê karayê avêtî:
  - (cam)............ şikand

3 - Karê alîkar (hatin) li gora dem û raweya hevoka diyar, li pey cîgirê kara tê xebitandin

4 - Jêdera karê hevoka diyar (şikandin), li pey karê alîkar (hat) tê xebitandin:
- Cam hat şikandin

Bi vî şêwazî ev hevok (Temo cam şikand), ji raweya karê diyar ketiye raweya karê nediyar (cam hat şikandin). Hêmanên hevoka nediyar jî, bi vî şêweyî binav dibin:
  Cam: Cîgirê kara ye.
  Hat: Karê alîkar (hatin) di dema borî de ye.
  Şikandin: Jêdera karê (şikand) e.
Bi vê pîvanê raweya karên nediyar ji hemû karên derhingêv saz dibe.
Nimûne:
Raweya Diyar                      Raweya Nediyar 
-Şagirtekî sirûdek xwend     Sirûdek hat xwendin

-Şagirt sirûdan dixwînin     Sirûd dihên (tên)xwendin
-Zarokan dar şikandine         Dar hatine şikandin

-Zarok ê daran bişikînin      Dar ê bên şikandin

-Fatê mirîşkên xwe firotin  Mirîşkên Fatê hatin firotin

-Reşo mirîşkek serjêkir       Mirîşkek hat serjêkirin

-Eger we dar çandin             Eger dar hatin çandin

-Em ê jî wan biparêzin         Ew ê jî bên parastin

-Xwezî wan dar çandibin   Xwezî dar hatibin çandin

-Gerek hûn jî daran biçînin  Gerek dar bên çandin

         - HD............................

Beriya nuha jî me di ber çavan re derbas kiriye, ku karên derhingêv tenê dikarin raweyên nediyar saz bikin, anku karên nederhingêv berdewam di raweya karên diyar de ne û di raweyên hevokên nediyar de nayên xebitandin. Lê ku karên nederhingêv bi alîkariya paşgira (andin) bibin derhingêv. 
Wek: 
- Bezîn: Bez + andin = bezandin

- Kenîn: Ken + andin = kenandin

- Revîn: Rev + andin = revandin

- Gerîn: Ger + andin = gerandin

- Firîn: Fir + andin = firandin

- HD............................
Hingê ev karên ku bi (andin)ê bûne derhingêv, ew jî dikarin raweyên hevokên nediyar saz bikin:
Raweya Diyar               Raweya Nediyar

- Şêro zarok bezandin        Zarok hatin bezandin

- Reşo hevalan dikenîne     Heval tên kenandin
- Helo mirîşkek revand       Mirîşkek hat revandin

- Hemo kevokan difirîne     Kevok tên firandin

- HD............................

Cînav jî weku navan dikarin cihê xwe di raweya hevokên diyar û nediyar de bibînin û di hemû dem û raweyên karan de cihê navan bigirin. 
Wek:
Raweya Diyar                   Raweya Nediyar

- Min ew perwerde kir    Ew hat perwerdekirin

- Ew wan xelat dike        Ew dihên (tên) xelatkirin

- Wan ez êşandime          Ez hatime êşandin

- Kî kê dixapîne ?!           Kî dihê (tê) xapandin ?!

- Tu kê ji wan dinasî ?     Kî ji wan tê nasîn ?

- Hûn dê kê û kê helbijêrin ?- Kî û kî dê bên helbijartin ?

- HD........................

Dema mirov hevoka diyar bike nediyar divê karê alîkar (hatin) di hevoka nediyar de, li gora dem û raweya karê hevoka diyar pêk bê. Anku, karê diyar di çi dem û raweyê de be gerek karê alîkar (hatin) jî di wê dem û raweyê de be. Wek:
  Hevoka Diyar                  Hevoka Nediya
Borî: 
- Zînê pirtûk xwend             Pirtûk hat xwendin

- Zînê pirtûk xwendiye        Pirtûk hatiye xwendin

- Zînê pirtûk dixwend          Pirtûk dihat xwendin

- Zînê pirtûk xwendibû        pirtûk hatibû xwendin

Nuha: 
- Zîn pirtûkê dixwîne -       Pirtûk dihê/ tê xwendin

Paşeroj: 
- Zîn dê pirtûkê bixwîne      Pirtûk dê bihê (bê) xwendin

Daxwazî: 
- Gerek Zînê pirtûk xwendibe   (diyar)
- Gerek pirtûk hatibe xwendin   (nediyar)
- Xwezî Zînê pirtûk xwendiba    (diyar)
- Xwezî pirtûk hatiba xwendin   (nediyar)
- Bila Zîn pirtûkê bixwîne     
(diyar)
- Bila pirtûk bihê / bê xwendin   (nediyar)
- Eger Zîn pirtûkê bixwîne      
(diyar)
- Eger pirtûk bihê bê xwendin   (nediyar)
- Gerek hûn jî wê bixwînin     
(diyar)
- Gerek ew jî bihê / bê xwendin     (nediyar)
- HD.........................
Ji hêla aheng û kategoriya hevoka nediyar ve jî, bi egera ku karê alîkar (hatin) karekî nederhingêv e nîşandekên jimara cîgirê kara di hemû dem û raweyan de li karê (hatin) diyar dibin.
 Wek:
- Sêv hatiye jêkirin        
 (yek sêv)
- Sêv hatine jêkirin        
 (gelek sêv)
- Sêv tê jêkirin      
     
 (yek sêv)
- Sêv tên jêkirin          

 (gelek sêv)
- Sêv ê bê jêkirin              
 (yek sêv)
- Sêv ê bên jêkirin             

 (gelek sêv)
- Bila sêv bihata jêkirin       
 (yek sêv)
- Bila sêv bihatana jêkirin    
 (gelek sêv)
- HD..................................
Seyda Sadiq Behadînê Amêdî di pirtûka xwe ya rêzimanî de (rêzimana Kurdî - Bexda (1987) - Rû (314), dibêje, karê alîkar (dan) jî, weku karê (hatin) raweya karên nediyar saz dike.
Seydayê Amêdî van mînakan bo çespandina vê dîtina xwe berçav dike:
Diyar    


  Nediyar
- Min ders nivîsîye    
 Min ders (daye) nivîsîn
- Min ders nivîsîbû    
 Min ders (dabû) nivîsîn

- Te zeviya xwe kêlabû  
Te zeviya xwe (dabû) kêlan

- HD.......................
Bi dîtina min, karê (dan) ne wekî (hatin) e û nikare wekî (hatin) jî karên nediyar saz bike. Hevokên ku Amêdî ew kirine mînak jî, hemû di raweya diyar de ne.
Anku, karê (dan)hevokên nediyar saz nekirine. Ji ber ku:
- Mercê bingehîn bo sazkirina hevoka nediyar ew e, ku kara (kiryar) bê avêtin û berkarê rasteder cihê wî bigire. Wek: 

- Zînê karek kir   = Karek hat kirin

Lê di hevokên Amêdî de ne kara hatiye avêtin û ne berkarê rasteder cihê wî girtiye:
   - Min ders (daye) nivîsîn

Di vê hevokê de:
Min: Kara ye (min........ daye)
Ders: Berkarê rasteder e (min ders daye)
Nivîsîn: Berkarê nersteder e (min ders (daye) bo nivîsînê)
Ew mînakên mayî jî li vê mînakê tên pîvan û ew jî di raweya hevokên diyar de ne. Lê ku em bixwazin wan hevokên Mamoste Amêdî bikin nediyar em ê karê (hatin) bikar bînin:
Raweya Diyar             

 Raweya Nediyar 

- Min ders daye nivîsîn        Ders (bo nivîsînê) hatiye dan
- Min ders dabû nivîsîn        Ders (bo nivîsînê) hatibû dan

- Te zeviya xwe dabû kêlan  Zevî (bo kêlanê) hatibû dan.
Ji vê ronîkirinê tê zanîn ku karê (dan) bo raweya hevokên nediyar bikar nayê, tenê (hatin) vê raweyê pêk tîne. 
 (6)

BIRRÊ ŞEŞEM
  - Jêderên karan

  - Binesaziya Jêderan

A - Jêderên Xwerû

B - Jêderên Dariştî

- Pêşgir

- Paşgir

C - Jêderên Lêkdayî
- Zayenda Jêderan

- Jêderên Winda

- Beşîn

- Bêjan

- Çemîn

- Rişan

- Rûtan

- Rengan

- Gemirîn
 Jêderên Karan 
Jêder bêjeyeke watedar e, têgeha bizavekê yan bûyerekê bi xwe ve digire, bêyî ku pêjna demekê destnîşan bike, anku jêder ew bêje ye, ya ku bûyereke bê dem nima dike, Wek: (hatin, çûn, dan, xwarin.....).

Di pirtûkên rêzimana Kurdî de çend navlêkirinên dîtir jî, li şûna navê (jêder) bikar hatine, wek (rader, makder, çavkanîk, çavik, mesder). Lê ev navlêkirin tev jî, hevwate ne. Hemû cor û celebên karan ji jêderan têne der. Karên derhingêv (têper) ji jêderên xwe yên derhingêv derdiçin.Wek: (xistin, kirin, dan, lêdan, xwarin, xwendin, revandin, hîştin, bihîstin, kuştin, serjêkirin, westandin, avdan, berdan...). Karên nederhingêv jî, ji jêderên xwe yên nederhingêv têne der, Wek: (hatin, ketin, westan, razan, revîn, livîn, bûn, rabûn, çûn, derçûn, giriyan, kenîn, gihiştin, nalîn, birijîn.......)
Binesaziya Jêderan:
Binesaziya her jêderekê di zimanê Kurdî de, li gora forma wê, dibe du beş:
1 - Binyata (qurmê) karê dema borî (qed). 
Wek:
   - Bûn: Bû........(binyata borî)
   - Ketin: Ket........ (binyata borî)
   - Zanîn: Zanî....... (binyata borî)
   - Berdan: Berda.... (binyata borî)
2 - Nîşandeka jêderî, ku li pey binyata dema borî, wek paşpirtik, diyar dibe:
   - Bûn:.....n        (nîşandeka jêderî)
   - Ketin:.......in
(nîşandeka jêderî)
   - Zanîn:......n
(nîşandeka jêderî)
   - Berdan:.........n
(nîşandeka jêderî)
Seyda Reşîdê Kurd, di rêzimana xwe de, navên (pêşing) û (paşing) li wan her du birrên jêderê dike. Li vê gorê her jêdereke karan dibe du par, (binyata dema borî + nîşandeka jêderî).
Nimûne:
  Jêder       Binyata Karê Borî      Nîşandeka Jêderî
- Daketin    

 daket    

     in

- Parastin  

  parast     

     in

- Dan    


  da          

     n

- Serdan  

  serda        

     n

- Çûn    


  çû      

     n

- Dirûn   

  dirû     

     n

 (Dirûtin)  

  dirût      

    in

- Kenîn    

  kenî     

     n

 (keniyan)  

  keniya     

     n

- Barîn     

  barî    

     n

- HD........................

Ji rexê bêjesaziya formê ve jî, jêder dibin sê beşên sereke. Wek: 
         - Jêderên xwerû (sade)
         - Jêderên dariştî (xurdezad).
         - Jêderên lêkdayî (hevbend)
A - Jêderên Xwerû:
Jêderên Xwerû ew jêder in, ên ku her yek ji wan, ji bêjeyeke rût (bê zêdebûn) pêk hatiye. Wek: 
(bûn, çûn, ristin, parastin, ketin, xistin, dan, barîn, revîn, sotin, patin, kuştin.........).

Berçav e, ku ev jêderên karan sade ne, ne pêşgir bi ser wan ve hatine berdan û ne paşgir jî gihiştine wan.
B: Jêderên Dariştî: 
Jêderên dariştî jî ew jêder in, ên ku ji pêşgir û jêdereke xwerû, yan jî, ji jêdereke xwerû û paşgirekê pêk tên: 
Pêşgir: Dema ku pêşgirek dikeve ser jêdereke xwerû, jêdereke dariştî, bi wateyeke nû pêk tê. Wek:

   - Ra + xistin = raxistin

   - Ra + girtin = ragirtin

   - Da + xistin = daxistin

   - Da + girtin = dagirtin

   - Da + dan   = dadan

   - Ve + ketin = veketin

   - Ve + girtin = vegirtin

   - Ve + dan    = vedan

   - Ve + lîstin  = velîstin

   - Wer + girtin = wergirtin
   - Wer + bûn   = werbûn

   - Wer + kirin  = werkirin

   - Wer + dan   = werdan

   - Rû + kirin   = rûkirin

   - Rû + dan    = rûdan

   - Rû + niştin = rûniştin

   - Hil + kirin  = hilkirin
   - Hil + bûn   = hilbûn

   - Hil + firîn   = hilfirîn

   - Hil + dan    = hildan.
- Paşgir: Yek paşgir tenê heye bo sazkirina jêderên dariştî, ew jî paşgira (andin) e. Ev paşgir digihêje jêderên xwerû û jêderên dariştî saz dike. Ji bilî vê jî ev paşgir bi du şêweyan bandorê li karên xwerû dike:
   1 - Wateyeke nû dide wan

   2 - Ji hêla hêzê ve jî, jêderên karên nederhingêv (têneper) dike derhingêv. 

Wek:
- Revîn + andin = revandin (rev....+andin)
- Riziyan + andin = rizandin

- Birijîn + andin = birijandin

- Kenîn + andin = kenandin

- Hejîn + andin = hejandin

- Qelişîn + andin = qelişandin

Wisan jî (çirrandin, çimandin, çivandin, alandin, kişandin, xurandin, şewitandin, westandin, gerandin, weşandin, dawerivandin, çikandin, kelandin, bezandin, revandin û HD.............).
C - Jêderên Lêkdayî:
Jêderên lêkdayî (hevedudanî) ew jêder in, ên ku her yek ji wan ji du bêjeyên watedar, an pirtir pêk tên. Wek: (Avdan, beravêtin, serbirrîn, koçkirin, hezkirin, serjêkirin, dilgirtin, mezinbûn, kurtkirin, pêşketin û HD.................).
Bêjeyên ku bi jêderên xwerû re jêderên lêkdayî saz dikin ev in: (Nav, cînav, hevalnav û hevalkar):
Nimûne: 

1 - Nav: - Av + dan  = avdan

- Ber + avêtin = beravêtin

- Dil + ketin = dilketin

- Hez + kirin = hezkirin

- Ser + birrîn = serbirrîn

- Rû + dan  = rûdan

         
      -HD...............................

2 - Cînav: 
Em dizanin ku ev cînavên pevxistî (pê, tê, jê, lê) ji pevxistina pêrbest û cînavên kesîn, an jî yên nîşandan pêk hatine. Wek:
   - Bi + (wî, wê, vî, vê) = bê / pê

   - Di + (wî, wê, vî, vê) = dê / tê

   - Ji + (wî, wê, vî, vê) = jê
   - Li + (wî, wê, vî, vê) = lê

Hinekan ji şarezayên zimanê me(
)ew cînavên 
pevxistî kirine pêşgir (pêşpirtik) û jêderine dariştî bi wan saz kirine. Bêguman, ew cînav in, ne pêşgir in. Ev cînav bi ser jêderên xwerû ve tên berdan û jêderine lêkdayî (hevgirtî), bi wateyeke nû saz dikin.
 Wek:
Pê: - Pê + xistin = pêxistin

       - Pê + dan = pêdan

       - Pê + girtin = pêgirtin

       - Pê + kirin = pêkirin
Tê: - Tê + dan  = têdan 
       - Tê + xistin = têxistin

       - Tê + gihîştin= têgihîştin
       - Tê + perîn = têperîn (derbasbûn)
Jê: - Jê + kirin  = jêkirin
      - Jê + bûn  = jêbûn

      - Jê + hatin  = jêhatin

      - Jê + xistin  = jêxistin

Lê: - Lê + dan  = lêdan

       - Lê + borîn  = lêborîn

       - Lê + kirin  = lêkirin

       - Lê + hatin  = lêhatin

Ji bilî van cînavên pevxistî (pê, tê, jê, lê), ev şêweyên kurtkirin û pevxistina cînavan (pêk / pev, têk / tev, jêk / jev, lêk / lev) jî, li hin herêman bikar tên û jêderên lêkdayî (hevgirtî) pêk tînin. 

Wek: 
    - Pêk + hatin   = pêkhatin
    - Pêk + anîn / înan = pêkanîn / pêkînan

    - Pev + xistin   = pevxistin

    - Pev + çûn    = pevçûn

    - Têk + çûn    = têkçûn

    - Têk + dan    = têkdan

    - Tev + ketin   = tevketin

    - Tev + dan    = tevdan

    - Jêk + xistin   = jêkxistin

    - Jêk + birin    = jêkbirin

    - Jev + kirin    = jevkirin

    - Jev + girtin   = jevgirtin

    - Lêk + dan    = lêkdan

    - Lêk + xistin   = lêkxistin

    - Lev + hatin   = levhatin

    - Lev + kirin    = levkirin

Carinan jêderên lêkdayî ji navdêr, cînav û jêdereke xwerû jî pêk tên, anku (navdêr + cînav + jêdereke xwerû = jêdereke lêkdayî).
Wek: - Ser + jê + kirin = serjêkirin

Carinan jî cînavekî pevxistî û jêdereke dariştî bi hev re jêdereke lêkdayî saz dikin.
Wek: 
    - Pê + vekirin = pêvekirin

    - Pê + vedan = pêvedan

    - Tê + werdan = têwerdan

    - Tê + rakirin = têrakirin

           - HD..........................

C - Hevalnav:
Hevalnav jî dikarin bikevin ser jêderên xwerû û jêderine lêkdayî saz bikin.
Wek:   
- Mezin + bûn  = mezinbûn

- Rast  + kirin = rastkirin

- Kurt  + kirin = kurtkirin

- Dirêj  + bûn = dirêjbûn

             - HD...............................

Ç - Hevalkar:
Hevalkar (hoker) bi jêderên xwerû re jêderên lêkdayî pêk tînin.
Wek: 
- Pêş  + ketin = pêşketin

    
- Der  + çûn  = derçûn

    
- Paş  + xistin = paşxistin

    
- Nêzîk + bûn  = nêzîkbûn

          - HD.................................

Ji hêla nîşandekên jêderî ve jî, jêder (li gora tîpên dawiya binyata karê borî) dibin du beş:
         - Jêderên ku bi (in) kuta dibin

 - Jêderên ku bi (n) kuta dibin

1 - Jêderên ku bi (in) kuta dibin ew jêder in, ên ku dawiya binyata wan a dema borî bi tîpeke dengdar (bêdeng) kuta bûbe.
Wek: 
          - Hatin = hat + = in

          - Çandin= çand + in

          - Birin = bir + in

Wisan jî, (gotin, biraştin, kuştin, kişandin, xwendin, revandin, kirin, vexwarin..........).
2 - Jêderên ku bi (n) kuta dibin ew jêder in, ên ku binyata karê dema borî, ya wan bi tîpeke dengdêr kuta bûbe.
Wek: 
   
 - Dan  = da + n

    
- Vedan = veda + n

    
- Viyan = viya + n

    
- Kolan = kola + n

    
- Çûn  = çû + n

    
- Bûn  = bû + n

    
- Rabûn = rabû + n

    
- Bezîn  = bezî + n

    
- Revîn  = revî + n

    
- Danîn  = danî + n

         
- HD.....................

Bi baweriya min hemû cor û celebên jêderan bi nîşandeka jêderî (in) kuta dibin. Lê ji ber ku dawiya binyata dema borî, ya hin jêderan bi tîpeke dengdêr kuta dibe, tîpa (i) ji (in) tê avêtin û (n) bi tenê dimîne.
Wek: 
    - Da  + in = da....... n = dan
    - Viya + in = viya.....n = viyan

    - Bada + in = bada.......n = badan

    - Geriya + in = geriya....n = geriyan
    - Lêda  + in = lêda........n = lêdan

    - Rûda  + in = rûda.......n = rûdan

    - Çû   + in = çû..........n = çûn

    - Derçû  + in = derçû.....n  = derçûn

    - Pevçû  + in = pevçû....n  = pevçûn

    - Hebû  + in = hebû......n  = hebûn

    - Rabû  + in = rabû.......n  = rabûn

    - Zanî  + in = zanî......n  = zanîn

    - Karî  + in = karî.......n  = karîn
    - Çinî   + in = çinî.......n  = çinîn

    - Kalî   + in = kalî.......n  = kalîn

    - Danî  + in = danî......n  = danîn

Em dizanin, dema ku, du tîpên dengdêr digihêjin hev, yek ji van her du şêwazan bikar tê:
1 - Tîpa navbirra dengan (y) wan her du dengdêran ji hev dibirre.
WEK: 
  - Name: Name – y – a te = nameya te 
· Perde: Perde – y – a min = perdeya min 

2– Bi mebesta sivikbûnê, yek ji wan her du dengdêran (ya pêşîn) tê avêtin 

Wek: 
-  Name: Name  - a te = nama te

-  Perde: Perde – a min = perda min 

Lê bila di bîra me de be, ku ev şêwaz ne destûreke giştî ye di her mînakê de bikar tê.
Her dengdêrek, taybetmendiyeke wê ya dengane heye û li gora wê taybetmendiyê tê xebitandin.
Nimûne: (ta, mû, pî)
  1 - Ta - a germ = ta – y – a germ = taya germ

  - Ta - a germ = ta...... germ = ta germ 
 2 - Mû - ê bizinê = mû - y - ê = mûyê / mûwê bizinê
  -.................. ?

 3 - Pî - ê min = pî - y - ê = pîyê / piyê min

  -................... ?

Diyar e, ku di mînaka / 1 / ê de her du şêwaz (navbirr û avêtina dengdêrekê) bikar hatine. Lê di mînakên / 2, 3 / yê de, şêwazê (navbirrê) tenê bikar hatiye û nedurist e ku yek ji her du dengdêran bê avêtin.
Li hindek herêmên Kurdistanê ev her du jêderên karan, (dan, bûn) bi şêweyê resen (bê avêtina (i) ji (in)ê bikar tên, û navbirra (y) her du dengdêran ji hev dibirre.Wek: - Dan: dayin (dayîn)
    - Bûn: bûyin (bûyîn)
Ev jî me piştrast dike, ku (in) nîşandeka jêderî, ya rasteqîne ye û jêderên ku bi (n)yê tenê destnîşan bûne, tîpa (i) (bi egera sivikbûnê) ji (in)a jêderî ketiye. 
Melayê Cizîrî dibêje:
Mela, me l (
), gerdina dilber

Ji nû sed bûse mayin deyn
    Mecalê dê bixwazin jê

    Dibê, deynê te (fewq - el'eyn)(
)
Berçav e ku Cizîrî karê (mayin) li gora raweya jêdera wî (mayîn), li şûna (man) bikar aniye.
Şarezayên zimanê Kurdî, yên ku bi elfebaya Erebî dinivîsin (li Başûr û Rohilat) jêderên Kurdî, li gora tîpa dawiya binyata karê dema borî binav dikin. Anku, her jêderek bi navê tîpa dawiya binyata karê xwe yê borî binav dibe.
Wek: - Hatin = hat + in. (Ev jêder (ta - î) ye)
Bi vê pîvanê jêderên karên zimanê Kurdî (li gora elfabeya Erebî) bûne / 5 / cor:
1 - Jêderên (Elifî, الفي):
    - Dan  = da + n

    - Guran = gura + n

    - Kolan = kola + n

2 - Jêderên (ta - î, تائي):
    - Hatin = hat + in

    - Girtin = girt + in

    - Kuştin= kuşt + in

3 - Jêderên (dalî, دالي)

   - Xwendin = xwend + in
   - Şandin  = şand  + in

   - Çandin  = çand  + in(
)
4 - Jêderên (wawî, واوي)

   - Çûn  = çû + n
   - Bûn  = bû + n

   - Derbûn = derbû + n

5 - Jêderên (ya - î, يائي)
   - Çinîn  = çinî + n

   - Barîn  = barî + n

   - Raperîn = raperî + n

 - Danasîn = danasî + n

 - Pêkanîn = pêkanî + n

Wan şarezayan ev navlêkirinên jorîn, li gora taybetmendiya elfebaya Erebî li jêderên Kurdî kirine. 
Di vê elfabeyê de tîpên dengdêr (i, e, u) nîn in.
Li şûna wan ev nîşandekên dengane (jêre, (كسره,û sere -, (فتحه û bore -, (ضمه bikar tînin. Ev nîşandek jî nakevin rêza tîpan û nayên nivîsîn, tenê hêmayên (
) bizavên denganî ne.
Bo vê egerê jî, tîpa (i) ji nîşandeka jêderî (in), nayê nivîsîn. Ev jî tê wê wateyê, ku nîşandekên jêderî bi elfabeya Erebî, bo hemû jêderên Kurdî (n) tenê ye.
Mînak:   Bi Latînî        
  
  Bi Erebî
- Hatin   

      هاتن

- Xwendin 
  
 خوه ندن     

- Çûn    

    جوون

- Berdan    
    
  به ردان

- Kuştin    
      
    كوشتن
Vêca, ji bo ku corên jêderan ji hev bêne nasîn, navê tîpa dawiya binyata karê borî di her jêderê de, li jêderê bixwe jî bûye:
    Jêder   

    Navlêkirin
   - Hatin                  Ta - î (تائي)
   - Xwendin             Dalî (دالي)
   - Çûn                    Wawî (واوي)
   - Berdan               Elif (الفي)
   - Nalîn                 Ya - î (يائي)
Zayenda Jêderan: 
Jêder, weku navinî razber (manewî) û nerasteza, bi hemû corên xwe ve mêza ne. Anku, hemû celebên jêderên karan, di zimanê Kurdî de mêzayên nerast in.

Nîşandekên zayenda mêyînî digihêjin wan.
Wek: (çinîn, çandin, xwendin, karîn....)

- Çinîna ceh berî ya genim e

- Çandina nîskan hêsan e

- Xwendina te çawa ye ?

- Divê her kes li gora karîna xwe bike

- Tu bi vê çinînê qayil dibî ?

- Çinîn li gora çandinê ye
- Ronakbîrî berkêşana xwendinê ye

- Dan li gora karînê ye.
 - HD............................
Jêderên Winda (jibîrbûyî):
Ziman bixwe berkêşaneke (berhemeke) civakî ye. Bi pêşketina civakê re pêş dikeve û bi paşketina wê re jî qels û lawaz dibe. Bi vê têgehê ziman bûnewerekî jîndar e, rewşa xwe ya giştî ji gorankariya(
) civaka xwe werdigire. Li gora vê pîvanê zimanê Kurdî, bi hezarên salan weku zarekî devikî bikar hatiye, bêyî ku xebatek pêdivî, bi şêweyekî zanistî jê re bibe. Ev rewşa zimanê Kurdî ya dîrokî bûye sedema peydabûna gelek diyardeyên aloz û gelemşe, ku di gelek babetên zimên de berçav dibin.
Di vê mijara me de (jêderên karan) em ê hewl bidin ku em mijarê tevbidin û bi kurtî em binasin, ka çawa van jêderan di çarçewa wê rewşa dîrokî de teşeyên (formên) xwe wergirtine û bi çi rewşê jî, gihîştine vê qûnaxa îroyî !.
Pirraniya jêderên Kurdî sergihayî ne, karên wan di hemû dem û raweyan de tên veguhestin. Ji bilî wan jî, jêderin hene hindek diyardeyên rêzder (awarte) gihîştine wan. Wek:
1 - Cihên tîpên hinek jêderan bi hev hatine guhertin. Wek (anîn, danîn) û (înan, dînan).
Ev jêder li herêminan bi teşeya (anîn, danîn) bikar tên:
     - Min pirtûk aniye malê
     - Min pirtûk daniye ser maseyê

Li herêmine dîtir jî bi teşeya (înan, dînan) tên xebitandin: 
      - Min pirtûk înaye malê

      - Min pirtûk dînaye ser maseyê

2 - Hindek jêder jî hene, tenê bi forma jêderî û karê dema borî tên xebitandin.Wek:
      - Gotin - got

      - Dîtin - dît

Lê di dem û raweyên dîtir de bikar nayên.
3 - Hindek jêder jî hatine jibîrkirin û nayên xebitandin, lê karên ku ji wan hatine dariştin, didin nasîn ku demekê ew jêder hebûn, lê nuha bikar nayên. Wek: (bêjtin, bînan (
), heriyan....).
Ev jêder, ne di raweya jêderî de û ne di dema borî de, nayên xebitandin. Tenê di dema nuha, paşeroj û raweya fermanî de bikar tên:
  - Ew dibêje, dê bibêje, bibêje

  - Ez dibînim, dê bibînim, / tu / bibîne

  - Hûn diherin, dê herin, herin

- Jêderên Winda (
):
Hindek jêder di zimanê Kurdî yê kevin de hebûn û bikar dihatin, lê bi dirêjahiya demê re ew jêder ji zimanê me yê nuha ketine û nema tên xebitandin. Pêjina hebûna hindekan ji wan jêderên winda di zimanê me de maye. Ev jî diçesipîne ku ew jêder demekê hebûn û dihatin xebitandin.
Nimûne: 
- Beşîn: 
Jêdereke nederhingêv (têneper) e, bi wateya parvebûn / dabeşbûn bikar dihat.
- Navê jêderî (beş) jê maye û nuha jî bikar tê: 

- Me ev beşê pirtûkê xwendiye

- Hûn jî beşên mayî bixwînin.
- Jêdereke lêkdayî jê hatiye sazkirin (da + beş + bûn / kirin = dabeşbûn, dabeşkirin).
Nuha ev her du jêderên lêkdayî jî, di zimên de bikar tên. Lê (beşîn)a xwerû bikar nayê.
- Bêjan: 
Jêdereke winda ye, nederhingêv e, bi wateya (pakbûn, paqijbûn) bikar dihat. Nuha ev jêdera xwerû bikar nayê.
- Binyata dema nuha ji vê jêderê (bêj) di zimên de maye. Ev binyat digel pêşgira (wer) û jêdera xwerû (kirin), jêdereke lêkdayî saz dike:
- Wer + bêj + kirin = werbêjkirin

Ev jêdera lêkdayî di zimanê me de heye û bi asayî tê xebitandin: 
- Reşo genimê xwe werbêj dike

- Navê alava werbêjkirinê (bêjing) jî, ji wê jêdera winda hatiye û di zimên de bikar tê.
- Çemîn: 
Ev jêder nederhingêv e, bi wateya (kombûn, civîn / civiyan) bikar dihat.
- Ji (çemîn), navê (çem) (rûbar) di zimanê me de maye. Bi vê wateyê navê (çem) ji kombûna co û cobarên ku ji kaniyan dertên û digihêjin hev, tev hev dibin, diherikin û dibin (çem).
Melayê Cizîrî dibêje:
  Muxbeçeyên meyfiroş her seherê tên sema

Badexoran noşe – noş mane li dorê cema (
)

Ravekerê dîwana Cizîrî, Mela Ehmedê Zivingî, derbarê bêjeya (cema) ya ku li dawiya malika Cizîrî hatiye, dibêje: Peyva (cema) peyveke Kurdî yî resen e, bi wateya (kom) e.
Eger ravekirina Zivingî cîgirtî be, jixwe navê cejna Îzîdiyan (cema) dê navekî Kurdî be.Oldarên Îzîdiyan dibêjin, dema ku Şêx Adî hat Laleşa Nûranî pîrên olê hatin cem wî. Ji hingê ve salvegera wê çûna cem wî bûye cejna (cema) yê. Anku, gotina (cema) ji hevalkarê (cem) hatiye, ku ew jî ji çûna cem Şêx Adî ye. Bi vê pîvanê peyva (cemawer) jî gotineke Kurdî ye.
Li vê gorê, girêdana di navbera gotinên (cema) ya Cizîrî û (cema) ya cejnê û (cemawer), ji hêlekê ve û jêdera (çemîn) de ji hêleke dî ve ew e, ku hevguherîn di navbera tîpên (ç) û (c) de pêk hatiye.
- Rişan: 

Ev jêdera kevin nederhingêv e, bi wateya (verişîn / verişiyan) dihat xebitandin. Nuha ev jêder bi vî rengê xwerû bikar nayê.
- Pêşgira (ve) bi ser jêdera (rişan) ve hatiye berdan û jêdereke dariştî (ve + rişan), bi wateya wê jêdera winda û li şûna wê bikar tê:
- Ve + rişan = verişan, verişiyan

Li vê gorê, jêdera (rişan), weku bêje, bi tena xwe bêjeyeke bêwate ye.
- Rûtan: 

Jêdera (rûtan) jî, yek ji wan jêderên winda ye, nederhingêv e, bi wateya (rûtbûn, zelûtbûn) bikar dihat.
- Nuha jî jêdera (rûtan), wek jêder, di zimanê me de nemaye, lê navê jêderî (rût) jê maye û weku hevalnav (rengdêr), bi asayî di zimên de bikar tê:
             - Serê Reşo rût bûye.
             - Dara rût kurmî bûye.
- Rengan:   
 Jêdereke xwerû ye, nederhingêv e, bi wateya (rengbûn, rengînbûn) dihat xebitandin.
- Navê (reng) ji wê jêdera kevin maye.
- Bi alîkariya paşgira (andin) jêdera karekî derhingêv saz dibe:
- Reng + andin = rengandin (rengînkirin).
Ev jêdera dariştî li hin herêman tê bihîstin.
Wek: - Min hêk rengandin (rengîn kirin).
- Gemirîn: 

 Jêdereke xwerû ye, nederhingêv e. Ev jêder li gelek herêmên Kurdistanê paşguh bûye û hatiye jibîrkirin. Tenê navê jêderî (gemar) jê maye:
            - Ev xalîçe gemarî bûye

Lê jêdera (gemirîn) li hindek herêmên dîtir (weku Efrînê) hêj bikar tê. Nişteciyên Efrînê dibêjin:
           - Ev xalîçe gemiriye

           - Xwe negemirîne !

Jêdera (gemirî) jî, weku hemû jêderên nederhingêv bi alîkariya paşgira (andin) bûye jêdereke derhingêv: 

           - Gemirîn + andin = gemirandin

Efrînî dibêjin:
           - Kê ev xalîçe gemirandiye ?

           - Xwe negemirîne !

Gelek jêder di zimanê Kurdî yê dêrîn(
) de bikar dihatin, lê bi dirêjahiya demê re ji zimên ketine û winda bûne. Eger tiştin ji wan jêderên jibîrbûyî mabin jî, ew hinekî dûrî jêderên xwe ketine.
Wek: 

 - Rencan: Êşiyan rencbûn.(navê / renc / tenê jê maye)

 -Geşan: Geşbûn (hevalnavê / geş / jê maye). 
- Şartin: Veşartin (xwerû bikar nayê).
     Pêşgira (ve) ketiye ser û bûye (veşartin)
- Pirijan: Pijiqîn. (tiştek  jê nemaye)  
- Koçan: Koçbûn. Ev jêder winda ye. Tenê navê (koç) jê maye. Ji (koç) jî (koçer, koçber, koçkirin) hatine.
(7)
BIRRÊ HEFTEM
- Navên ji karan tên Dariştin

     ( الا سماء المشتقة من الافعال)       

1 - Navê kara (karayî)
     - Ji karên Nederhingêv

     - Ji karên Derhingêv

     - Ji karên Lêkdayî

 2 - Navê Berkar (berkarî)
 3 - Navê Jêderî

    - Jêder û Navên Jêderî

    - Raweyên  Navên Jêderî

 4 - Navê Cihî

 5 - Navê Alavî

 6 - Hinek Navên Giştî
 1 - Navê  kara ( اسم الفاعل)
Di navbera (kara) û (navê kara) de cudayî heye. Ev cudayî ji hêla erk û watedariyê ve û ji hêla binesaziyê ve jî diyar dibe:
- Ji hêla erk û watedariyê ve, (kara) ew nav e, yan ew cînav e, yê ku qewimandina bûyerên karan pê ve girêdayî ye, anku ew bixwe kiryarê karan e, yê ku dibe sedema bûyîna wan.
Wek: -  Mîrza hat

          -  Ew nameyê dinivîse

Lê (navê kara) ew nav e, yê ku di pêvajoya hevokê de, li gora cihê xwe, dikare bibe kara, berkarê rasteder, berkarê nerasteder û hevalnav jî.
Wek: - Bêjer dipeyive  / kara /

  
- Ez bêjerekî dinasim  / berkarê rasteder /

 
- Gotina bêjer rast bû / berkarê nerasteder /
  
- Ev mirovê bêjer rewanbêj e  / hevalnav /

 Ji hêla binesaziyê ve jî, dibe ku kara cînavek be, yan navek, ji hemû cor û celebên navan be (xwerû, dariştî, lêkdayî, razber û heyber...).Lê (navê kara) pêdivî ye ku navekî ji jêdereke karan hatibe dariştin.
Navê kara ew nav e, yê ku wateya bûyerke qewimî bi xwe ve digire û destnîşan dike ku wî bixwe ew bûyer kiriye. Anku, ew nav e, yê ku pêjina kar û karayê wî karî (bi hev re) jê tê. 

Wek: - Memo (rûniştî) ye.
Di vê mînakê de bêjeya (rûniştî) navê kara ye, ji karê (rûniştin - rûnişt) hatiye dariştin. Ji ber vê yekê pêjina bûyera karê (rûniştinê) jê te. Ji hêleka dî ve jî, ew bixwe (rûniştî) ye, ne kesekî dî ew daye rûniştin.
Navê kara ji karên nederhingêv (têneper) û yên derhingêv (têper) jî tên dariştin.
1 - Ji Karên Nederhingêv:
Navê kara ji karên nederhingêv bi van şêweyên jêrîn tê dariştin:
a - (Binyata karê borî + paşgira / î / = navê kara)
Nimûne:
  Jêder  
   Binyata Borî  
 Navê Kara
- Daketin    
 daket  
    daketî
- Razan

  raza    
    razayî
- Hatin      
  hat   

    hatî
- Çûn        
  çû     
  
    çûyî
- Ketin   
  
  ket  

     ketî
- Têkçûn  
  têkçû 
    têkçûyî
- Geriyan   
  geriya 
     geriyayî
- Zan    
             za     
                 zayî
- Bûn     
   
     bû

     bûyî
- Riziyan  
     riziya  
    riziyayî
- Reviyan / revîn      reviya             reviyayî
- Giriyan / girîn        giriya              giriyayî
- Keniyan / kenîn     keniya            keniyayî
- Firiyan / firîn         firiya              firiyayî
- Kişiyan / kişîn        kişiya    
    kişiyayî
         - HD............................
Berçav e ku hindek karên nederhingêv bi du forman bikar tên, wek (keniyan / kenîn, giriyan / girîn, geriyan / gerîn...). Navê kara jî, ji van karan bi du forman tê.
Wek: - Keniyan: keniyayî

    
- Kenîn: kenîyî

    
- Giriyan: giriyayî

   
- Girîn: girîyî

   
- Geriyan: geriyayî
  
- Gerîn: gerîyî.
Gelek caran tevhevî di navbera bilêvkirina karê boriya sergihayî û navê kara de peyda dibe, nemaze ku (î) ya dawiya navê kara (raket/î/) bi egera sivikbûnê dibe (i).
Wek: - Karê borî: Zîn raketiye

  
- Navê kara: Zîn raketî / raketi -ye
Ev tevhevî bi rastnivîs û rastxwendinê baş zelal dibe.
- Di rastnivîsa wan her du mînakên me de, gerek (ye) bi karê borî ve bê nivîsîn: (Zîn raketiye).
- Paşgira (î) ya dawiya navê kara wekî xwe (bê sivikbûn) dimîne û (ye) jê cuda dibe. Li vê gorê, gerek ew mînak wisan bên nivîsîn û li gora vê nivîsînê jî bêne xwendin:
  Karê borî: - Zîn raketiye
  Navê kara: - Zîn raketî ye

b - Navê kara ji hinek karên nederhingêv, bi alîkariya paşgira (ok) jî pêk tê. Ev forma navê kara ji binyata jêderî (ya ku ji karê dema nuha tê wergirtin) û paşgira (ok) saz dibe:
- (Binyata nuha(
) + paşgira / ok / = navê kara)
Nimûne:
Jêder 
   Nuha
       Binyat          Navê kara
- Revîn        direve                rev 
    revok
- Kenîn        dikene               ken             kenok
- Gerîn          digere              ger    
    gerok
- Tirsîn         ditirse               tirs   
    tirsok
- Firîn           difire                fir   
    firok
- Qehirîn      diqehire            qehir   
qehirok
- Girîn          digirî                girî   
giriyok
- Xişîn          dixişe               xiş    
xişok
   (Mar canewerekî xişok e)
- Kelîn           dikele              kel    
kelok
- Xeyidîn       dixeyide          xeyid     xeyidok
- Gindirîn      digindire          gindir   
gindirok
- Qirçîn         diqirçe             qirç 
qirçok
- Qurifîn        diqurife            qurif   
qurifok
- Kizirîn        dikizire             kizir  
 kizirok
- Bezîn          dibeze               bez    
 bezok
- Zîvirîn        dizîvire             zîvir   
 zîvirok
- Biriqîn        dibiriqe             biriq   
biriqok
        - HD..................

c - Navê kara ji hin karên nederhingêv, ên ku dengên giyanber û tiştan dinimînin pêk tê. Ev celebê navê kara ji dubarekirina binyata jêderî û paşgira (ok) saz dibe:
- (Binyata dubare + paşgira / ok / = navê kara)
Nimûne:
Jêder  
 Nuha   
Binyat  
Navê kara
- Qîjîn    
diqîje   
qîj    

qîj - qîjok
- Leqîn    
dileqe   
leq    

leq - leqok
- Teqîn    
diteqe   
teq    

teq - teqok
- Firîn    
difire   
fir    

fir - firok
- Çûzîn    
diçûze   
çûz    

çûz - çûzok
- Kazîn    
dikaze   
kaz    

kaz - kazok
- Nûzîn    dinûze   
nûz    

nûz - nûzok
       - HD......................

Helbet, navê kara ji karên nederhingêv, ên dariştî û lêkdayî jî saz dibe.
Wek: - Rabûn  = rabûyî

    
- Rawestan = rawestayî (rawestiyayî)
    
- Derketin = derketî
    
- Jihevbûn = jihevbûyî

    
- Dahatin  = dahatî

    
- Sorbûn  = sorbûyî

    
- Lihevhatin = lihevhatî

    
- Lihevketin = lihevketî

          -HD...................

2 - Ji Karên Derhingêv (têper):
Wekî ku navê kara ji karên nederhingêv tên dariştin, ji karên derhingêv jî bi çend şêwazan tên dariştin: 
a - Ji binyata dema nuha, ya  jêderên hindek karên derhingêv û paşgira (er) tê dariştin:
- (Binyata nuha + paşgira / er / = navê kara)
Nimûne:
  Jêder        Nuha   
  Binyat  
Navê kara
- Gotin    
    dibêje          bêj    

bêjer
- Kuştin       dikuje   
  kuj    
kujer
- Dîtin    
    dibîne   
  bîn    
bîner
- Xwendin   dixwîne       xwîn    
xwîner
-(Xwêndin   dixwêne  
  xwên   
xwêner)
- Nivîsîn       dinivîse  
  nivîs    
nivîser
- Firotin        difiroşe  
  firoş    
firoşer
- Parastin      diparêze  
  parêz   
parêzer  
- Givaştin      digivêşe  
  givêş    
gifêşer
       -HD.........................

Hindek karên derhingêv ên xwerû nakevin ber rêzan û destûra jorîn û navê kara bi wê pîvanê ji wan nayê dariştin, mîna van karan:
1 - Hemû karên derhingêvên xwerû, yên ku binyata karê dema nuha ji tîpekê tenê be, paşgira (er) nagihêje wan û navê kara ji wan saz nabe.
Wek: 

  Jêder          Nuha   
Binyat 
 Navê kara
- Kirin          dike   
...k...      
..........

- Birin          dibe   
...b... 
  
..........

- Xistin        dixe   
...x...   

..........

- Dan           dide   
...d...  
 
..........

        - HD..................   
2 - Karên derhingêv, ên xwerû ku tîpa dawiya binyata nuha di wan de (r) be, paşgira (er) nagihêje wan û navê kara ji wan nayê dariştin.
Wek:
  Jêder        Nuha   
Binyat  
Navê kara
- Birrîn      dibirre   
birr    

................

- Girtin      digire   
gir    

...............

- Kirrîn      dikirre   
kirr   

..............

Navê kara bi şêweyekî dîtir, ji van karan pêk tê.
b - Ji karên derhingêv ên dariştî û lêkdayî jî navê kara saz dibe. Ev navê kara ji binyata nuha û paşgira (er) pêk tê.
- (Binyata nuha + paşgira / er / = navê kara)
Wek:
Jêder            Nuha   
 Binyat            Navê kara
- Damezrandin  dadimezirîne damezirîn     damezirîner
- Rahînan   
radihîne         rahîn      rahîner
- Raxistin           radixe(
)      rax            raxer
- Lêxistin   
lêdixe            lêx            lêxer
- Lêkirin             lêdike           lêk             lêker
- Karkirin           kar-dike       kar-..k..      karker
- Afirandin         diafirîne       afirîn         afirîner
- Rastkirin          rast-dike      rast-...k...    rastker
- Pêkirin             pê-dike        pê-...k...      pêker
- Vexepirandin  vedixepirîne  vexepirîn    vexepirîner
- Têkoşîn            têdikoşe       têkoş           têkoşer
- Fêrkirin            fêr dike        fêr -...k...    fêrker
- Peyambirin  peyamê-dibe   peyam-..b..   peyamber
 (Peyxambirin  peyxam-dibe  peyxam-.b.  peyxamber
- Lêkolîn            lêdikole          lêkol           lêkoler
- Temaşekirin   temaşe-dike   temaşe-..k    temaşeker
-HD.....................

c - Navê kara ji hin karên derhingêv, (ên xwerû û nexwerû) bi alîkariya paşgira /ek / jî pêk tê:
- (Binyata dema nuha + paşgira/ ek/ = navê kara)
Wek:
  Jêder   
Nuha    
Binyat  
Navê kara
- Dizîn    
didize    
diz
   
dizek

- Gerrandin  digerrîne   
gerrîn   
gerrînek
- Badan    
ba-dide   
ba-....d...  
badek

- Birrîn    
dibirre    
birr    

birrek(
)
- Dirrandin   didirrîne   
dirrîn   
dirrînek

        -HD.......................

ç - Navê kara ji binyata nuha, ya hindek karên derhingêv û paşgira / ok / jî saz dibe:
Wek:
  Jêder   
Nuha    
Binyat  
Navê kara
- Xapandin  dixapîne   
xapîn    
xapînok

Paşgira / ok / bi binyata karê borî re jî navê kara pêk tîne:
  Jêder   
 
Binyata Borî  

Navê kara
- Bihîstin     
 bihîst    

bihîstok
- Kirin      
kir      


kirok (
)
- Kuştin        
kuşt     
     kuştok / kujer

- Veşartin  
veşart    

veşartok

d - Navê kara ji binyata dema nuha, ya hindek 
karên (derhingêv û nederhingêv) bi alîkariya alava neyînê (ne) jî pêk tê.
Wek: 

Jêder   
Nuha    
Binyat  
Navê kara
- Mirin    
dimire    
mir    

nemir
- Bezîn    
dibeze    
bez    

nebez

- Zanîn    
dizane    
zan    

nezan

       - HD..........................
3 - Ji Karên Lêkdayî (nav + kar):
Navê asayî (normal) û binyata jêderî (nuha), her du bi hev re navê kara saz dikin:
- (Nav +binyata nuha = navê kara).
Wek:
  Jêder  
    Nuha     Binyat  
Navê kara
- Geriyan    digere    ger          (şev) + ger = şevger

- Kuştin      dikuje     kuj           (mêr) + kuj = mêrkuj

- Revandin  direvîne  revîn   (xew) + revîn = xewrevîn

         -HD.........................

Li vê gorê em karin jêderên karên lêkdayî (ji nav û karan) navê kara (yê ku ji wan tê dariştin), bi vî şêwazî kurtebirr bikin:
Jêderên Lêkdayî    

Navê Kara
- Mêrkuştin        


mêrkuj

- Şevgeriyan       

şevger

- Xewrevandin       

xewrevîn
- Rojîgirtin        


rojîgir
- Nimêjkirin       


nimêjker(
)
- Paşgirtin        


paşgir

- Bilêvkirin        


bilêvker

- Xwînmêtin        

xwînmij / xwînmêj
- Darbirrîn        


darbirr

- Xemcivandin       

xemcivîn

- Dilrevandin       

dilrevîn

- Mazîçinîn        


mazîçin

- Gulfirotin / gulfiroştin    
gulfiroş

- Cildirûtin / cildirûn     

cildirû

- Baweşandin        


baweşîn

- Avrijandin        


avrijîn

- Karsipartin        


karsipêr

- Axkişandin        


axkişîn

- Goştbiraştin        


goştbirêj

- Nanpatin / pehtin      


nanpêj

- Masîgirtin         


masîgir

        -HD...........................

- Navê kara ji hindek karên lêkdayî bi du şêwazan saz dibe û bi her du şêwazan jî bikar tê:
1 - Ji binyata nuha û paşgira (er).
Wek: 
- Birêvebirin: birêve -dibe, birêve-...b..., birêveber.
2 - Ji binyata karê borî:
Wek:
 - Birêvebirin: birêve - bir, birêvebir 
- Ji bilî wan şêwazên çûyî, yên ku navê kara li gora wan tê sazkirin, hindek kar di zimanê me de hene, navê kara ji her yekî ji wan bi taybetmendiyekê pêk tê.
Wek: 

      Jêder       

   navê kara
- Goştxwarin     

goştxwer / goştxur

- Xwarin            

xwere  / xure (pir dixwe)
- Hesinkutan        
 hesinkut

- Zimanzanîn        
 zimanzan

- Helbestxwendin     
 helbestxwend

- Xwendin   xwenda / xwende, xwendevan,
                                         xwendewar

- Bezîn             

beza

- HD............................

Hêja ye gotinê, ku navê kara di pêvajoya hevokê  de dikare cihê hevalnavan bigire û bibe hevalnav (rengdêr).
Wek: - Ew mirovê  rûniştî  dostê min e
     
- Azad  mirovekî bêjer e
      
- Leyla  jineke  zana  ye 

      
- Zîn keçeke  nanpêj e   
      
- Mar canewerkî xişok e
                - HD...................
2– Navê Berkar (Berkarî) (اسم المفعول)
Navê berkar (berkarî) navekî dariştî ye, ji karên derhingêv tenê tê dariştin. Ev nav wateya bûyereke qewimî bi xwe ve digire û di pêvajoya hevokê de weku hevalnavekî (rengdêrekî) rewşa wê bûyerê bi ser rewşdarê berî xwe ve berdide.
Wek: 1 - Reşo goşt biraşt 

           2 - Goşt  biraştî ye   (hatiye biraştin)
Di hevoka (2)ê de bêjeya (biraştî) navê berkar e. Ev nav di pêvajoya hevokê de bi van diyardeyan berçav dibe:
a - Navekî dariştî ye, ji karê (biraştin) saz bûye.
b - Digel ku nav e jî, wateya karê (biraşt - biraştin) bi xwe ve digire û dibe hevalnav (rengdêr), rewşa navê berî xwe (goşt) diyar dike:
        - Ev goşt  biraştî ye.
        - Reşo goştê biraştî  dixwe.
Navê berkar ji binyata dema borî ya karê derhingêv (têper) û paşgira (î) pêk tê, anku:
- (Binyata karê borî + paşgira / î / = navê berkar)
Wek:
    Jêder           Binyata borî          Navê  Berkar 

- Kuştin              kuşt              

  kuştî

- Raxistin       
  raxist           

   raxistî

- Çandin        
  çand          

   çandî

H D.......

Berkar û navê berkar ji hev cuda ne. Em dikarin wê cudahiyê di van xalên jêrîn de bipelînin:
- Ji hêla binesaziyê ve, berkar dibe ku navek ji her celebê navan be (pendî, nependî, dariştî, nedariştî, bernas, giştî....) yan cînav be.
Wek: 
- Min  pirtûk  da  Zînê

- Ez  te  dinasim

- Kê  girtiyên   zindanan berdan ?

Lê navê berkar navekî dariştî ye, ji karên derhingêv û paşgira / î / tenê saz dibe.
- Ji hêla erk û rolê ve jî, berkar ew nav e (yan cînav e) yê ku bûyera karê derhingêv lê dibe. Lê navê berkar di reseniya erkê xwe de, hevalnav (rengdêr) e. Hindek caran navê rewşdar (
) ji hevokê tê avêtin û hevalnavê wî cihê wî digire.
Wek: 
        1 - Mirovekî  girtî hat berdan

            (Girtiyek hat berdan)
        2 - Min mirovekî girtî xelat kir

            (Min girtiyek xelat kir )
Di hevoka yekê de navê (mirovekî) kara ye. Dema ku ev nav hat avêtin hevalnavê wî (girtî) li şûna wî bûye kara. Di hevoka duwê de jî, navê (mirovekî) berkar e. Dema ew jî hat avêtin hevalnavê wî jî (girtî) li cihê wî bûye berkar.
Me berî nuha gotibû, ku corek ji (navê kara) weku (navê berkar) bi alîkariya paşgira / î / saz dibe. Ev / î / li dawiya wan her du navan tê nivîsîn. Wek (Azad ketî ye) û (Azad girtî ye). Gelek caran bi egera vê / î / yê, tevheviyek di navbera (navê kara) û (navê berkar) de peyda dibe. Bo zelalkirina vê kêşeyê, gerek em di bîra xwe de bînin, ku  navê kara ji binyata borî, ya karê  nederhingêv û paşgira / î / saz dibe.
 Wek: 
            -  Azad  ketî ye 

            -  Baran  bariyayî  ye.
Lê navê berkar ji binyata borî, ya karê derhingêv  û paşgira / î / saz dibe.
Wek: 
 - Azad  girtî  ye

        
 - Berx  serjêkirî  ye.
Li gora vê pîvanê jî, em dikarin (navê kara) û (navê berkar) di pêvajoya guhertina yek hevokê de ji hev binasin.Wek: 

    1 - Çavên  mirîşka Fatê rijiyane

       (Çavên mirîşka Fatê rijiyayî ne)  / navê kara /

    2 - Fatê çavên mirîşka xwe rijandine

       (Çavên mirîşka Fatê rijandî ne  / navê berkar/

Bi wê rêpîvana dariştina navê berkar, ku ji binyata dema borî, ya karên derhingêv û paşgira / î / durist dibe. Ew nav ji her sê corên karên derhingêv (xwerû, dariştî, û lêkdayî) pêk tê.
Nimûne: 

1 - Karên Xwerû: 

Jêder     
Binyata  Borî        Navê Berkar

- Şandin     
 şand                     şandî

-Xistin       
 xist                       xistî 
- Bihîstin      
bihîst                    bihîstî 
- Çandin     
 çand                     çandî

- Sotin       
 sot                        sotî

- Çinîn       
 çinî                       çinîyî

- Dotin     
 dot                        dotî

- Firotin        firot                     firotî

- Guhestin     guhest                 guhestî

- Kuştin         kuşt                     kuştî

- HD.......................
2 - Karên  Dariştî: 

Jêder     
    Binyata  Borî   
    Navê Berkar

- Ragirtin           ragirt            
     ragirtî
- Rakirin            rakir              
     rakirî    
- Daxistin          daxist                  daxistî
- Vekirin           vekir                    vekirî
- Vedan             veda              
    vedayî
- Dahîştin          dahîşt           
    dahîştî
- Rûkirin           rûkir               
    rûkirî
- Rûdan             rûda               
     rûdayî
- Kişandin         kişand             
     kişandî
 - HD........................
3  - Karên Lêkdayî:           
   Jêder         Binyata  Borî   
  Navê Berkar

- Pêxistin           pêxist                 pêxistî

- Têdan              têda                   têdayî

- Têvedan          têveda                têvedayî

- Sorkirin           sor- kir              sorkirî

- Binpêkirin       binpêkir             binpêkirî

- Çavşikandin    çav-şikand        çavşikandî

- Destjêkirin      destjêkir            destjêkirî

- Rastkirin         rastkir                rastkirî

- Pêvedan          pêveda               pêvedayî

- Avdan             avda                   avdayî
 - HD.........................
Diyar e, ku ji hêla wateyê ve, navê berkar têgeha raweya karê nediyar (nepenî) berçav dike.
Wek: 1 - Şêro berxê  xwe serjêkiriye

          2 - Berxê Şêro  hatiye  serjêkirin
          3 - Berxê Şêro  serjêkirî  ye .
Bi  wê pîvanê jî em dikarin bibêjin:
             - Hatiye kuştin    =  kuştî  ye
             - Hatiye revandin  = revandî  ye
             - Hat belavkirin   = belavkirî ye.
             - HD.......................
Lê ji hêla teşe û ruxsarê ve, berçav e, ku raweya her du mijaran (navê kara û navê berkar) bi paşgira / î / yê dihengivin hev, lê:
 - Navê kara ji karên nederhingêv saz dibe / reviyayî /
 - Navê berkar ji karên derhingêv saz dibe / revandî /
3 - Navê  Jêderî  (اسم المصد ر)
Navê jêderî, navekî dariştî û razber e (manewî ye), wateya jêderê  bi xwe ve digire.Anku, têgeha rûdaneke bêdem bi xwe ve digire. Di zimanê Kurdî de du corên navên jêderî hene:
1 - Navên jêderî, yên ku ji jêderên karan tên dariştin. 

Wek:   

 Jêder           
     
        Navê Jêderî   

 - Xebitîn       
 

  xebat

- Lezîn         


   lez

- Kenîn          


  ken

- Nivîsîn        


  nivîs

- Gerîn         
 

  ger

- Revîn         
 

  rev

 - HD..........................

2 - Navên jêderî yên ku ji nav û hevalnavan bi alîkariya paşgiran tên sazkirin. 

Wek:
  Navê  Asayî 


Navê Jêderî

- Mirov                

 mirovayetî

- Mela              


 melayetî

- Şêx                      

 şêxitî

- Bira                      

 birayetî
- Kurd                     

 kurdîtî / kurdayetî
- Bav                      
   
 bavitî
- Dost                      

 dostayetî / dostanî
 - HD.......................................
Ji hevalnav û paşgiran jî navên jêderî tên dariştin. 
Wek:
 Hevalnav         


   Navê Jêderî

- Dirêj                 

  dirêjahî / dirêjayî

- Kurt               


  kurtasî / kurtahî

- Bilind             


  bilindayî / bilindî

- Reş                


  reşayî

- Pak                


  pakitî / pakî

- Nizim               

  nizmayî  / nizmî

 - HD..........................
Digel ku ev navên jêderî, yên ku ji nav û hevalnavan pêk hatine, ne ji jêderên karan hatine dariştin jî, lê ji ber ku têgeha wan jêderan bi xwe ve digirin, navlêkirina (navên jêderî) li wan jî bûye.
Nimûne:
- Mirovayetî: Rûdan  û rweiştên ku bi jiyana mirovan ve girêdayî ne (mirovbûn).
- Melayetî: Kar û barên ku bi rewişta mela û melatiyê ve girêdayî ne.
- Şêxitî: Erk û pêdiviyên kar û tevgera Şêxan.
- Birayetî: Bûyer û têkilyên di nav birayan de.
- Kurdayetî: Sinc û rewiştên kurdewariyê (kurdbûn).
- Dirêjahî: Dirêjbûn (şêweyê dirêjbûnê)
- Kurtîtî: Kurtbûn.
- Bilindayî: Bilindbûn 
- Reşayî: Reşbûn 
- Kesayetî: Kesbûn (
).
 - HD.....................................
Ji ber ku ev navên jêderî ne ji jêderên karan têne dariştin, ew ne ji mijara me ne û em zêdetirî vê danasîna jorîn, xwe nêzî wan nakin.
Jêder Û Navên Jêderî:
Beriya nuha me gotibû, ku navên jêderî, yên ji jêderên karan tên dariştin wateya jêderên xwe didin û weku wan jî navinî razber in (manewî ne).Lê navên jêderî û jêder di van xalên jêrîn de ji hev cuda dibin:

1 - Jêder makdera hemû corên karan e, navên kara û berkaran jî, jê têne dariştin.
 Navê jêderî ji jêderan tê dariştin, lê tiştek jê nayê dariştin. 
2 - Jêderên karan teşeyên (ruxsarên) xwe li gora 
rêzan û destûrine destnîşankirî werdigirin. Dawiya hemû jêderên karan bi nîşandeka jêderî / in / yan jî / n / kuta dibin, wek (xwendin, hatin, dan, bezîn, rabûn.....).
- Navên jêderî bêyî rêzan û destûr formên xwe wergirtine. Anku, bê pîvan û li gora ku hatine bihîstin têne nasîn. Bo vê çendê jî, her hijmarek ji navên jêderî, bi şêweyekî cuda ji jêderên xwe tên dariştin.
3 - Jêder wateya karan bi xwe ve digire û ji hêla ruxsarê ve jî, raweya karê borî di kombêjiyê de û raweya jêderên wan karan, wekî hev tên dîtin. 
Wek: 
- Zarokan sêv xwarin       (kar)
- Xwarin bo her kesî pêwîst e  (jêder)
- Min pirtûkên xwe dan Zînê   (kar)
- Bersiva xwestinê dan e     (jêder)
- Hin navên jêderî û jêderên wan bi yek formê tên, û hin jî bi formine taybet berçav dibin.
4- jêder têgeha bûyereke bê dem bi xwe ve digire.
Wek: Şewitîn, bezîn, giriyan, kenîn...

· Navê jêderî darêjeke bê bûyer û bê dem e. 

Wek:
     Şewat, bez, ger, ken....
Raweyên Navên Jêderî 
Navên jêderî, yên ku ji jêderên karan tên dariştin, ne bi pîvan û rêbazeke destûrî pêk tên. Ev nav bi rêbihîstinê raweyên xwe yên core - cor wergirtine:
a - Beşek ji navên jêderî li gora binyata jêderên xwe (binyata nuha) tên destnîşankirin. Anku, raweya binyata karê dema nuha û raweya wan navên jêderî, wekî hev (bi yek formê) berçav dibin.
Nimûne:
Jêder    Dema Nuha   Binyata Nuha    Navê Jêderî 
- Bezîn        dibeze        ...bez.....             bez
- Revîn        direve        ...rev.....              rev

- Tirsîn        ditirse        ...tirs.....              tirs

- Pirsîn        dipirse        ...pirs...              pirs
- Kuxîn       dikuxe         ...kux...           kux / kuxik

- Livîn        dilive           ...liv....              liv

- Geriyan    digere          ...ger...              ger

- Xuriyan(
) dixure          ...xur...             xur

- Xemilîn    dixemile       ...xemil....       xemil

- Hejîn        diheje            ...hej...            hej
- Lerizîn      dilerize        ...leriz...           leriz / lerz

- Tevizîn     ditevize        ...teviz...         teviz / tevz

- Peyivîn     dipeyive       ...peyv...       peyiv / peyv

- Meşîn       dimeşe          ...meş...           meş

- Girîn        digirî             ...girî...            girî

- Şûştin       dişo               ...şo...             şo

- Kelîn        dikele            ...kel...            kel

- Kenîn       dikene           ...ken...           ken

- Parastin    diparêze        ...parêz..         parêz

- Nivîsîn     dinivîse         ...nivîs..          nivîs

- Firîn         difire             ...fir...             fir

- Xeyidîn    dixeyide    ...xeyd/ xeyid..  xeyd

- Xapîn       dixape           ...xap...           xap

         - HD............................

b - Hindek navên jêderî jî, raweya xwe ne li gora binyata jêderên xwe, yên dema nuha wergirtine. Anku, binyata nuha bi ruxsarekê hatiye û navê jêderî bi ruxsareke dîtir hatiye.
Nimûne:
Jêder     Dema Nuha    Binyata Nuha    Navê Jêderî 
- Şewitîn    dişewite         ...şewit...             şewat

- Xebitîn    dixebite          ...xebit...             xebat

- Verişîn    vedireşe          ...veriş...             verişî

- Dizîn       didize             ...diz...                 dizî

- HD...................................
Berçav e ku ev her du navên jêderî (verişî, dizî), yên ku di mînakên me de, weku binyata karê borî ji jêderên xwe (verişîn, dizîn) hatine:
Jêder          Binyata Borî         Navê Jêderî 
- Verişîn       verişî                     verişî
- Dizîn          dizî                        dizî

Bi dîtina min, ev jî lihevhatinek e, ne ku li gora pîvaneke rêzimanî hatiye pê.
- Di pêvajoya vê mijara me de pirseke giring raberî me radiweste. Ew jî ev e: Navên jêderî ji pirraniya jêderên zimanê me, li ber çavan xuya nabin. Gelo ew jêder bê navên jêderî ne, anku navên jêderî ji wan nayên dariştin ?!.
Kesekî ji şarezayên zimanê Kurdî xwe nêzî vê pirsê nekiriye. Dibe ku hindekan ev pirs, di pirtûkên rêzimanî de kiribe û bersiva wê jî, bi şêwekî ji şêweyan, hatibe dayîn, lê min bixwe nedîtiye.
Navên jêderî ji gelek jêderên karan berçav nebûne wek Nimûne: (Avdan, berdan, kolan, lêkirin, çêkirin, jêbirin, xwarin, vexwarin, xistin, raxistin, hîştin, birin, dahîştin, biraştin, birrîn, kirrîn, ristin, rahatin, rijandin, ponijîn, girtin, mirin.....).
Em pirsa xwe dupat dikin, gelo navên jêderî ji van jêderan û yên wekî wan hene yan na ???

Eger hebin, gelo bi çi raweyê tên û çawa... ?!

Di danasîna jêderan de me gotibû ku jêder ew bêje ye ya ku bûyereke bêdem berçav dike. Ev jî tê wê wateyê ku jêder bûyerek e, qewimandina rûdanekê ye. Li vê gorê, jîrbêjî (mentiq) dixwaze, ku her bûyerek navek jê re hebe, ji ber ku navê jêderî,,navê bûyera jêderê ye.
Bi dîtin û baweriya min, ev ruxsara (forma) jêderan, di heman dem de, ruxsara navê  jêderî ye jî. Anku, raweya navên jêderî û raweya jêderên wan, herî yek in. Ev jî ew formên ku jêder bi wan tên xebitandin.
Wek: 

  Jêder   


  Navê Jêderî 
- Avdan     

    avdan

- Kolan      

    kolan

- Girtin       

    girtin

- Berdan       

    berdan

- Lêkirin     

    lêkirin

- Kuştin       

    kuştin

- Revandin  

    revandin

- HD........................

Vêca, ku hinek navên jêderî û jêderên wan, bi yek formê bên xebitandin (wek mînakên jorîn), ka em ê çawa her du raweyan (ya navên jêderî û ya jêderên wan) ji hev binasin ?!

Digel ku jêder û navê jêderî, her du navinî razber in (manewî ne) jî, lê dîsan her du nav ji hev cuda ne:
1 - Jêder bûyereke bê dem destnîşan dike.
Wek:
- Avdana daran wan geş dike

- Xwarina sêvan mufa ye.
2 - Navê jêderî navê bûyera wê jêderê ye.
 Wek:
   - Bi avdanekê tenê dar geş nabin

   - Sêv xwarineke sivik e

Bi vê têgehê, her jêderek bûyerekê, yan bizavekê bi xwe ve digire, weku wan mînakên / 1 / ê. Her bûyerek, an bizavek jî bi navekî tê nasîn, weku mînakên / 2 / ê. Ji bilî van her du wateyan,forma hin jêderan, wek (xwarin) wateya navekî heyber (madî) jî bi xwe ve digire, Wek:
  - Ev xwarin kelê (bê xwê) ye.
  - Vê xwarina sar germ bike

Raweyên navên jêderî ne li gora rêzanekê, yan jî bi pîvanekê formên xwe werdigirin. Hin ji wan bi formên jêderên xwe tên dîtin û hin jî bi formine taybet, dûrî formên jêderên xwe tên dêtin. 
Nimûne:
  Jêder             Karê Nuha              Navê Jêderî 
- Bezîn           ew dibeze           ew ê beza xwe bike

- Kenîn           ez dikenim         ez kenê xwe dikim 
- Xwendin    tu dixwînî      xwendina xwe bernede

- Ketin         ez dikevim      ez bi wê ketinê êşiyam
- Cemidîn    tu cemidî          cemed bo te ne baş e

- Razan        ew pir radize    razana pir, nexweşî ye

- Lêgerîn     tu li çi digerî ?  lêgera te bêsûd e
- Pîvan   ez zeviyê dipîvim  pîvana min bi gavan e
- Meşîn       va em demeşin   meşa me giran e.
- HD........................

Di van mînakên jorîn de, du formên navên jêderî berçav dibin:
1 - Forma taybet, weku navên (bez, ken, cemed, lêger, meş), ku ji jêderên (bezîn, kenîn, cemidîn, lêgerîn, meşîn) hatine dariştin.
2 - Forma hevbeş, ku navên jêderî û jêderên wan bi yek ruxsarê ne, (xwendin, ketin, razan, pîvan). Ev ruxsar, di heman dem de, forma jêderên wan in jî.
Di forma / 2 / ê de jêder û navê jêderî, bi sanahî ji hev nayên nasîn û gelek caran li şûna hev jî tên xebitandin. Bo vê yekê jî, gelek şarezayên zimên guman dikin ku navên jêderî ji vî corê jêderan nîn in.
– Diyar e, ku corekî dîtir, ji raweyên navên jêderî li herêma Behdînan bikar tê. Ev rawe ji binyata karê dema borî û paşgira / ar / saz dibe.
Seyda Sadiq Behadînê Amêdî amaje bi wê raweyê kiriye(
) û ev mînak di ber çavan re derbas kirine: 

- Kuştin   - kuşt     - kuştar (komkujî)
- Gotin     - got      - gotar
Lê ku dawiya binyatê tîpa / î / be, navê jêderî bi / yar / kuta dibe (li gora gotina Seyda Amêdî):
- Birrîn     - birrî     - biriyar
- Dizîn      - dizî      - diziyar   (dizî)
- Pirsîn      - pirsî    - pirsiyar  (pirs)
- Zanîn      - zanî     - zaniyar  (zanyaî / zanist)
- Revîn      - revî     - reviyar  (rev)
- Kenîn      - kenî    - keniyar  (ken)
- Kirin       - kirî      - kirar
Seyda Amêdî pê de diçe û dibêje, bi alîkariya paşgira / e / jî navên jêderî pêk tên. 
Wek:
- Heriftin   
- herift 
  - herifte

- Lerizîn  
- lerizî  
  - lerze

- HD...................    .
Bi qasî ku ez zanim, ev mînakên Seydayê me, Amêdî li herêma me û li Bakur jî bikar nayên. Tenê ev her sê bêjeyên ha (gotar, biriyar, pirsiyar) van salên dawî ketine rojeva xebitandinê. Ew jî, ji Başûr derbasî bikaranîna me bûne. Hindek ji wan mînakan, ji çarçewa navên jêderî derketine jî. Wek:
- Kirar: Li nik Celadet Bedirxan, beranberî kara ye. Anku, ji (kirinê) kesê ku dike û weku têrm (zarave), li şûna (kara, kirde, kiryar), anku (fail - فاعل)
bikar tê.
- Diziyar: Yarê dizan, kesê ku dizan diparêze. Lê navê jêderî ji (dizîn) dizî ye.
- Zanyar: Xwedî zanîn, kesê pir zana.
- Keniyar: Xwedan ken, kenok, pirken.
- Reviyar: Revok, revoke .
Ev raweya ku ji (binyata dema borî + yar) saz dibe, li nik me bi wateya navê jêderî, bikar nayê.
Mamoste Samî Tan di pirtûka xwe de dibêje: (paşgira / în / û / andin / ji nav û rengdêran lêkeran (karan) çêdikin. / în / lêkerên negerguhêz çêdike û / andin / lêkerên gerguhêz çêdike:
- Rev    - revîn   - revandin

- Bez    - bezîn   - bezandin

- Êş    - êşîn    - êşandin

- Kel    - kelîn   - kelandin

- Cemed   - cemidîn  - cemidandin

- Xap    - xapîn   - xapandin (
)
Beriya Samî Tan jî Seyda Feqî Huseyn Sagniç û Mamoste Murad Ciwan jî ev mijar, di pirtûkên xwe de, bi vê baweriya Samî Tan şirove kiriye (
).
Bi dîtina van şarezayan ev nav (rev, bez, êş, kel, cemed û xap) navinî asayî ne, xweser in, bi alîkariya paşgira / în / karên nederhingêv saz dikin.
 Wek:
- Rev + în = revîn

- Bez + în = bezîn

       - HD................

Paşgira / andin / jî digihêje wan navan û karinî derhingêv ji wan saz dike:
- Rev + andin = revandin
- Bez + andin = bezandin

        - HD......................
Derbarî vê şirovekirina wan biraderan dixwazim bibêjim:
a - Ev nav (rev, bez, êş, kel, cemed, xap..) ne navinî asayî û normal in, wek (derd, xem, hiş, av, nan.....). Ev nav ji jêderên karan hatine dariştin.Ev nav di reseniya xwe de, weku navên jêderî û binyatên dema nuha ne, ji jêderên xwe yên resen hatine dariştin. 

Nimûne:
 Jêder      Dema Nuha         Binyat          Navê Jêderî

- Revîn      ez di - rev - im   ...rev....   

rev

- Bezîn      tu di - bez - î       ...bez....   
bez

- Êşîn        ew di - êş - e       ...êş......  
 
êş

- Kelîn       ew di - kel - in     ...kel....    
kel

- Cemidîn   hûn di - cemid - in ... cemed..  
cemed

- Xapîn   em di - xap - in       ...xap....  
 xap

- HD.......................
Li vê gorê, ev nav (rev, bez, êş, kel, cemed, xap) ji karan (lêkeran) çêbûne, ne ku kar ji wan çêdibin. Anku, ew nav ji karan in, ne kar ji wan in.
- Ev pirtika / în / jî, ne ku paşgir e gihîştiye wan navan û ew kirine karên nederhingêv.
Ev / în / beşekî resen e ji binesaziya jêderên wan navan, (rev - în, bez - în, êş - în, kel - în, cemed - în, xap - în).
Li gora ku ez zanim, di Kurmancî de paşgirek tenê bi forma / în / heye, ew jî paşgira raspartinê (nisbetê) ye. Wek:
- Reng    + în = rengîn

- Bang    + în = bangîn

- Bingeh + în = bingehîn

- Jor        + în = jorîn

- Şerm    + în = şermîn

- Mis      + în = misîn

- HD...........................
b - Beriya nuha me gotibû, ku ev nav (rev, bez, êş, kel, cemed û xap) navên jêderî ne û di heman dem de jî binyatên dema nuha  ne, yên van karên nederhingêv (revîn, bezîn, êşîn, kelîn, cemidîn û xapîn). Taybetmendiya paşgira / andin / a sereke ew e, ku digihêje binyata dema nuha, ya karên nederhingêv û karên derhingêv ji wan saz dike.
Li vê gorê / andin / gihiştiye wan binyatan û ew kirine karinî derhingêv:
Karê Nederhingêv   Nuha  Binyat   Karê Derhingêv 
- Revîn  
           di-rev-e   ...rev...       rev + andin
- Bezîn    

di-bez-e   ...bez... 
 bez + andin

- Êşîn     

di-êş-e  ...êş..... 
 êş + andin

- Kelîn    

di-kel-e    ..kel.... 
 kel + andin

- Cemidîn     di-cemid-e.. cemid..    cemid + andin
- Xapîn    
di-xap-e    ...xap...  
xap + andin.
Bi vê dîtinê paşgira / andin/ nagihêje nav û hevalnavan (rengdêran). Lê eger hat û bû, anku gihişte navekî, wek (şop + andin = şopandin), hingê divê ev kiryarî li ser rêbazekê ji van her du rêbazan bikar hatibe:
1 - Divê peyva (şop) binyata nuha ya karekî nedrhingêv bi forma (şopîn) be. Di dema kevin de ev kar hebû, lê bi demê re hatiye jibîrkirin (weku gelek karan) û binyata wî (şop) tenê jê maye.
Ev binyat di heman dem de bûye navê jêderî, bo wê jêdera jibîrbûyî jî.
2 - Li ser rêbaza peyvên biyanî (Erebî), yên ku di zimanê Kurdî de bikar tên û li gora karên Kurdî jî (andin) gihiştiye wan.Wek:
 (cerribandin, ricifandin, elimandin, kitibandin, qedirandin, terikandin û / şopandin / jî).
Lê bi baweriya min, / şop / binyata karekî Kurdî yî jibîrbûyî ye.
4 - Navê Cihî     (اسم المكان): 
Navê cihî ew nav e, yê ku cih, war û hêwirgeha mirov, canewer û tiştan destnîşan dike. 
Wek:
- Kurdistan: Cih û warê Kurdan (welatê Kurdan)
- Ermenistan: Cih û welatê Ermeniyan 
- Şêrelan: Cihê şêran

- Gulzar: Gulşen, gulistan

- Xwaringeh: Cihê xwarinê 
- HD...................
Di zimanê Kurdî de navê cihî bi çend şêweyên core - cor saz dibe:
1 - Ji Nav û Paşgirekê (dariştî):
Ev corê navên cihî, ji navekî giştî û bi alîkariya paşgirekê têne dariştin. Paşgirên ku di vî warî de bikar tên ev in, (istan, zar, en, geh,lan). 
Wek:
İstan: - Gul  + istan = gulistan

   
  - Mûrî + istan = mûristan

   
  - Gor   + istan = goristan

Zar:  - Gul    + zar  = gulzar
    
  - Lale    + zar  = lalezar

  
  - Xunce + zar  = xuncezar

En:  - Çîm    + en   = çîmen

    
- Pûş    + en  = pûşen

    
- Sîm   + en   = sîmen

Geh: - Xwarin + geh  = xwaringeh
    
- Leşker   + geh = leşkergeh

    
- Kan (
)    + geh = kangeh

2 - Ji Du Navan (Lêkdayî): 
 Ev her du nav (xane, lan) bi wateya cih û war tên xebitandin. Dema ku navekî giştî dikeve ser navekî ji wan, navekî lêkdayî ji navên cihî pêk tê. 
Wek:
Xane: - Pirtûk + xane = pirtûkxane

    
  - Kar  + xane = karxane

    
  - Çap + xane = çapxane
Lan:  - Şêr  + lan  = şêrelan (cihê şêr)
    
  - Mîz + lan  = mîzelan (mîzdanik)
    
  - Pûş + lan  = pûşelan (cihê pûş)
      
  - HD...........................
Mijara me navên cihî, yên ku ji karan tên dariştin  tenê ye. Anku, ew navên cihî, yên ku ji nav û paşgirên (istan, zar, en....) tên dariştin ne ji mijara me ne. Bo vê egerê, me ew navên cihî, tenê destnîşan kirine, bêyî ku em wan bi hûrbînî ronî bikin. Lê navên cihî, yên ji karan saz dibin, ew cihê tevdana me ne. Navên cihî, yên ku ji karan û bi alîkariya paşgira (geh) pêk tên, bi du şêweyan saz dibin: 
1 - Ji Jêder Û Paşgira (Geh):
(Jêder + geh = navê cihî).
Dariştina hemû corên navên cihî, ne li ser rêbazeke destûrî bi pîvan û pîvanok saz dibe. Her komek ji wan navên cihî, li gora ku hatine bihîstin, bi şêweyekî tên dariştin. Ji ber vê egerê jî, ev navên ku ji jêder û paşgira (geh) saz dibin, ne ji jêderên hemû karan saz dibin. Tenê ew jêderên ku di riya bihîstinê re bikar hatine, em dikarin wan li wê gorê bixebitînin. Wek: 
- Zanîn  + geh = zanîngeh (cihê zanînê / zanko

- Xwendin + geh = xwendingeh (cihê xwendinê)
- Kuştin  + geh = kuştingeh (cihê kuştinê).
2 -Ji Binyata Karê Nuha Û Paşgira(Geh):
(Binyata karê nuha + geh = navê cihî): 
Wek:
  Jêder       Dema Nuha       Binyat       Navê Cihî

- Nivîsîn      dinivîse   
 ..nivîs.. 
 nivîsgeh
- Çêrîn         diçêre    
 ..çêr...  
 çêrgeh
- Gevizîn     digevize   
 ..geviz..  
 gevizgeh

- Firîn          difire   
 ..fir...     
 firgeh (
)
- Bezîn         dibeze        ..bez...    bezgeh / yarîgeh
- Birrîn         dibirre    
 ..birr... 
 birgeh

- Firotin      difiroşe   
 ..firoş...  
firoşgeh

- Parastin    diparêze  
 ..parêz..   
parêzgeh

- Rawestan  radiweste  
 ..rawest.. 
rawestgeh
- Rêtin         dirêje    
 ..rêj... 
 rêjgeh
 (rijtin         dirije    
 ..rij...   
rijgeh)
- Hêwirîn     dihêwire  
 ..hêwir.. 
hêwirgeh

- HD.......................
Diyar e, ku pirraniya navên cihî, yên ku ji karan û paşgira (geh) saz dibin, bi vê rêzikê pêk tên:
(Binyata dema nuha + geh = navê cêgehî).

5 - Navê Alavî    (اسم الآ لة): 
Navê Alavî jî ew nav e, yê ku alavekê ji wan alavên ku mirov di jiyana xwe de bikar tîne,destnîşan dike, wek (das, bêr, derzî, şûjin....).
Mebesta me ji vê mijarê navên alavî, yên ku ji karan tên dariştin tenê ye. Ji ber ku pirraniya navên alavî ruxsarên xwe bi şêweyekî serbixwe wergirtine. Anku çi têkiliya wan ruxsaran bi karan ve nîn e. Wek:
(Mastêrk, kovik, bivir, qazme, kevçî, çetel, çengal, serrad, miqor, halet, gîsin, kilçîv, kêr, çeqo, xencer, destar, mûçink, meşik, hesik, zerik...).
Hindek ji navên alavî jî, ji karan têne dariştin. Ev dariştin jî, ne li gora rêbazeke rêzimanî tenê pêk tê. Anku, her çend navên alavî bi şêweyekî ji karan saz dibin:
1 - Hinek navên alavî ji nav û jêdera karê (dan) pêk hatine. Wek:
- Kil  + dan = kildan

- Gul + dan = guldan

- Çay + dan = çaydan

- Şekir + dan = şekirdan

- HD.........................
2 - Hinek jî, ji navekî û binyata dema nuha, ya karê (girtin), ku (gir) e, (lê bi raweya / gîr / hatiye xebitandin) pêk tên. 
Wek:
Jêder       Dema Nuha        Binyat           Navê Alavî
- Girtin    digire          gir / gîr      kef + gîr = kefgîr

- Girtin    digire  gir / gîr      kew+ gîr = kewgîr(
)
3 - Pirraniya navên alavî, yên ku têkiliya wan bi karan re heye, ji navekî giştî û binyata jêderî ya karê dema nuha (bê guherîna binyatê) tên dariştin.
 Anku, (navê giştî + binyata nuha = navê alavî).
Nimûne:
Jêder         Dema Nuha        Binyat          Navê Alavî

- Şûştin     dişo / dişoye 
şo    cil + şo = cilşo

- Jimartin - dijimêre - jimêr- dem + jimêr = demjimêr

- Jimartin - dijimêre - jimêr  kat + jimêr = katjimêr

- Pîvan      -  dipîve -  pîv - gerim + pîv = gerimpîv

- Birrîn      - dibirre -  birr - caw + birr = cawbirr 

- Kutan      - dikute -  kut - mîr + kut = mîrkut

- Şikandin - dişikîne - şikîn - şekir + şikîn = şekirşikîn

- Maltin     -dimale  mal  berf + mal = berfmalik

- Maltin     -dimale  mal  ber + mal = bermalik

- Bînan      - dibîne   bîn   dûr + bîn = dûrbîn

- Dotin      - didoşe  doş  ber + doş = berdoş/beroş

- Kilan      - dikile   kil  nav + kil = navkil*

- Weşandin diweşîne weşîn ba + weşîn = baweşîn

- HD....................................
4 - Hindek navên alavî jî hene, bi şêweyekî bêpîvan, ji jêderên hin karan hatine dariştin. Wek:
- Bêjing: ji (bijartin)ê, yan (werbêjkirin)ê hatiye dariştin.
- Birrek: ji (birrîn)ê hatiye.
- Parzûn: ji (parzinandin)ê hatiye.
- HD........................
Bêguman, gelek nav û hevalnav ji karan têne dariştin, lê mebesta me di vê mijarê de, tenê ew navên alavî ne, yên ku ji karan tên dariştin.
6 - Hinek Navên Giştî: 
Ji bilî van navên ku ji karan hatine sazkirin, (navê kara, navê berkar, navê jêderî, navê cihî, navê alavî), jimarek ji navên lêkdayî jî hene. Ev nav jî, ji karan saz bûne. Têveliya di navbera van navan û wan her pênc beşên navan de ew e, ku ev navên lêkdayî têgeha navinî giştî didin, weku navên cil û bergan, rewş û nexweşiyan. Lê ew her pênc navên (kara, berkar, jêderî, cihî û alavî), her beşek ji wan têgeheke taybet bi xwe ve digire. Ev navên giştî, yên tiştan ji nav û binyata dema nuha, ya hindek karan pêk tên. Anku:
  (Nav + binyata nuha = navê lêkldayî / giştî /) 
Nimûne:
 Jêder    Dema Nuha    Binyat      Navê Giştî

- Maltin    dimale         mal       pêş + mal = pêşmal

- Maltin    dimale           mal  
dest+ mal = destmal
- Girtin     digire          gir / gîr      pêşgîr / peşgîr

- Êşan       di-êşe    
 êş             serêş

- Êşan       di-êşe    
 êş             dilêş

- Kêşan     dikêşe    
 kêş           destkêş

- Kêşan     dikêşe   
 kêş           serkêş

- HD.............................
Bêguman, ev navên ku di van mînakan de, ji karan hatine saz kirin, di darêja xwe de weku hindek navên (kara, berkar, jêderî, cihî û alavî) ne.
Lê (weku me berê gotiye) ji hêla watedariyê ve nakevin rêza wan her pênc beşên navan. Ji ber ku navên vê mijara me navinî giştî ne, li hinek tiştan bûne:
- (Destmal, pêşmal, peşgîr): Navên sê parçeyên cil û bergên ku mirov bikar tînin.
- (Destkêş): Hevalnav e, rewşeke çawanî ye. 
Wek:
 - Temo li hespekî siwar e û yek jî destkêşî xwe kiriye.
- (Serkêş): Bi wateya (serkirde, rêber, pêşewa).

 Wek: 
- Ferîdon serkêşê hevalên xwe ye. 
Ji bo vê têvelî û qetirmeyê jî, me ev navên mijara xwe, weku beşê şeşem ji navên ku ji karan tên saz kirin şirove kirine. 
(8)
BIRRÊ HEŞTEM
- Neyîniya Karan

     - Ne

     - Na

     - Ni

     - Me

     - Têbînî

Neyînîya  Karan
Hemî celebên karan di raweyên xwe yên resen de erênî ne. Wek: 
   - Min xwend, ez dixwînim, ez ê bixwînim...

   - Tu çûyî, tu diçî, tu yê biçî.....

Di van mînakan de bûyerên (xwendin, çûn) bi şêweyekî eşkere û erênî bûne û dibin, yan jî ew ê bibin. Lê dema ku ew bûyer nebin, yan jî em nexwazin ku bibin, hingê em ê alavên neyînîya karan li pêş wan her du karan bixebitînin. Wek:
   - Min nexwend, ez naxwînim......
   - Tu neçûyî, tu naçî.....
Alavên neyînîya karan di Kurmanciya Jorîn de ev in:
(ne, na, ni, me). Her alavek ji van alavan, li gora cor û demên karan, dikeve ser wan û neyînîya wan pêk tîne. Anku, ev alav li pêş karên erînî bikar tên û wan vediguhêzin raweya neyînîyê.
Ne: 
Ev alava neyînî di van cihên jêrîn de dikeve ser karan û wan derbasî raweya neyînîyê dike:
1 - Karên Demên Borî:
Nimûne: 

    
  
     Erênî     
 
  Neyînî
Hatin:
   - Ez hatim     
ez nehatim

     
   - Ez hatime    
ez nehatime

    
    
 - Ez dihatim     
ez nedihatim

   
     
 - Ez hatibûm   
ez nehatibûm
Çûn:   
 - Ez çûm     

 ez neçûm
   
    
 - Ez çûme    
 ez neçûme

  
      
- Ez diçûm     
 ez nediçûm

      
- Ez çûbûm    
 ez neçûbûm

Ketin /keftin: - Tu ketî  
 tu neketî

        - Tu ketiyî  
 tu neketiyî
   

        - Tu diketî         tu nediketî

    

        - Tu ketibûyî     tu neketibûyî

Nivîsîn:   - Wî nivîsî     
 wî nenivîsî

     
- Wî nivîsîye   
 wî nenivîsîye

      
- Wî dinivîsî    
 wî nedinivîsî
      
- Wî nivîsîbû     wî nenivîsîbû

Wêrîn:    - Te wêrî      
te newêrî

     
- Te wêrîye     
te newêrîye
      
- Te diwêrî      
te nediwêrî

     
- Te wêrîbû      te newêrîbû

Şiyan: 
- Min şiya      
min neşiya
     
- Min şiyaye    
min neşiyaye

      
- Min dişiya      min nedişiya

      
- Min şiyabû     min neşiyabû

Viyan: 
- Me viya       
me neviya

      
- Me viyaye      
me neviyaye

      
- Me diviya      
me nediviya

      
- Me viyabû      
me neviyabû

Kenîn / keniyan: 
- Hûn kenîn / keniyan hûn nekenîn

       
- Hûn kenîne / kenîyane hûn nekenîne

       
- Hûn dikenîn    hûn nedikenîn

       
- Hûn kenîbûn    hûn nekenîbûn

Geriyan / gerîn:
- Ew geriyan    ew negeriyan

      
- Ew geriyane    ew negeriyane

       
- Ew digeriyan    ew nedigeriyan

       
- Ew geriyanbûn   ew nwgeriyabûn

             
- HD..................
Lê karên (zanîn, karîn) di dema nêzboriya xwerû û boriya sergihayî û ya çîrokî de bi alava / ni / raweya neyînîyê werdigirin: 

     
 Erênî      

  Neyînî

Zanîn: 
- Min zanî (
)    
 min nizanî / nezanî

    

- Te zanîye      
 te nizaniye

   

- Wî zanîbû      
wî nizanîbû

Karîn: 
- Me karî       
me nikarî / nekarî

    

- We karîye      
we nikarîye

    

- Wan karîbû     
wan nikarîbû

Lê di boriya berdewam (biserveçûyî) de,karên (zanîn, karîn), bi alava / ne / yê dikevin raweya neyînê. 
Wek:
   Zanîn: - Wan dizanî    wan nedizanî

   Karîn: - We dikarî     we nedikarî
Li hindek herêmên Kurdistanê ev her du kar jî, wekî yên dîtir, di her çar demên borî de bi alava / ne / tên neyînkirin. Wek:
   Zanîn: - Min nezanî , min nezanîye
       - Min nedizanî, min nezanîbû

   Karîn: - Te nekarî , te nekarîye

       - Te nedikarî, te nekarîbû

2 - Alava / ne / bo neyînîya karên (wêrîn, şiyan) di dema nuha de jî tê xebitandin. 
Wek:        

         Erênî

    Neyînî
   Wêrîn:  - Ez wêrim          ez newêrim
      
- Ez (diwêrim)   ez newêrim

   Şiyan: - Hûn dişên     hûn neşên

3 - Hemû raweyên daxwazî, yên beranberî karên demên borî, bi alava / ne / yê raweya neyînîyê werdigirin.
Nimûne: 
   
Boriya Erênî  
    Daxwazîya Neyînî 
 Çûn:  - Ez çûm      
   xwezî ez neçûma
   
 - Ez çûme      
   belkî hûn neçûbin
    
 - Ez diçûm     
   xwezî ez neçûbama

    
 - Ez çûbûm     
   gerek ez neçûbûma

Ketin: - Ez ketim     
   xwezî ew neketa
    
 - Ew ketiye     
   gerek tu neketibî

    
 - Em diketin    
   bila em neketibana

    
 - Ew ketibûn    
   belkî hûn neketibûna

Xistin: - Min ew xist    
   xwezî min ew nexista

    
 - Te ew xistiye   
   gerek wî tu nexistibî

Dîtin: - Wî ez didîtim   
   gerek min ew nedîta

    
 - Me ew dîtibû   
   xwezî wî ez nedîtibûma

Rakirin: - Te ew rakir       bila te ew ranekira

    
 - Wî ew radikir   
   gerek kesî ew ranekiriba

Çêkirin: - Memo ew çêkir  bila Memo ew çênekira

   
 - Memo ew çêdikir   xwezî Memo ew çênekiriba

 
 - Memo ew çêkiribû  gerek Memo ew çênekiribûya     
        
- HD...................................

4 - Raweyên daxwazî, yên beranberî dema nuha, bi alava / ne / yê tên neyînkirin. 
Nimûne:
     
Erênî    

  Neyînî  
  
 - Ez direvim  
 gerek ez nerevim

  
 - Tu dibezî    
 xwezî tu nebezî

  
 - Ew dibêje   
 bila ew nebêje

  
 - Em divên             belkî hûn nevên

   
- Hûn dimînin   
gerek em nemînin

   
- Ew dinoşin   
bila ew nenoşin

          - HD.................................
4 - Daxwazîyên dema paşeroj (ayinde) jî bi alava / ne / yê dikevin raweya neyînîyê. 
Nimûne: 
 Paşeroj      Daxwazîya Erênî       Daxwazîya Neyînî 
- Ez ê biçim  gerek ez biçim  
     gerek ez neçim  
- Tu yê herî   xwezî tu herî            xwezî tu nerî
- Ew ê binivîse bila ew binivîse    bila ew nenivîse

- Em dê berdin  divê em berdin   divê em bernedin

- Hûn dê ragirin- kêşka hûn ragirin (
) -kêşka hûn 
                                                                 ranegirin

- Ew ê rakevin   gerek ew rakevin  gerek ew ranekevin

- HD...............................
Lê eger daxwaziya paşeroj di raweya pirs û gumanê de be, anku pêjina guman û dudiliyê jê bê, hingê daçeka paşerojê / ê, dê / bikar tê:
Paşeroj: - Îşev ez ê herim Amedê

Daxwazî: - Bi gumana min, ez ê îşev nerim Amedê

Paşeroj: - Sibe em ê bigihîjin

Daxwazî: - Gelo, em ê negihîjin ?!

Paşeroj:   - Tekez em dê bixwînin

Daxwazî: - Ma hûn ê tiştekî nexwînin ?!

6 - Alava / ne / dikeve ser karên raweya fermanî û wan duguhêze raweya neyîniya fermanî. Wek:
                Erênî      


Neyînî
Çûn:  - Biçe dibistanê (tu) 
         neçe dibistanê 
Xwestin: - Bixwaze (tu)    

nexwaze

Revîn: - Bireve (tu)    

           nereve
Daxistin: - Daxe (tu)     

danexe

Berdan: - Berdin (hûn)    

bernedin
Avdan: - Avbidin (hûn)    

avnedin

Hildan: - Hildin (hûn)    

hilnedin

           - HD.................................
Li rex / ne / yê alava / me / jî, bo raweya fermaniya neyînî tê xebitandin. (li dawiya mijarê em ê nêzî wê bibin).
Na: 
Alava / na / jî, di van cihên jêrîn de, derbasî ser karên erênî dibe û wan vediguhêze neyîniyê:
1 - Hemû karên dema nuha bi / na / yê dikevin raweya neyîniyê, ji bilî (zanîn, karîn) ku bi / ni / yê tên raweya neyînîyê û (şiyan, wêrîn) ku bi / ne / yê dikevin raweya neyînîyê, (me berî nuha amaje bi wan kiriye). Nimûne: 

     Nuhaya Erênî  

 Nuhaya Neyînî

Çûn:   - Ez diçim     

ez naçim

Hatin: - Ew tê (dihê)   
          ew nayê (nahê)
Bezîn: - Tu dibezî     

tu nabezî

Firoştin: - Em difiroşin    
em nafiroşin

Bihîstin: - Hûn dibihîzin    
hûn nabihîzin

Daxistin: - Ew dadixin     
ew danaxin

        - HD...............................
2 - Alava / na / bo neyînkirina karên dema paşerojê (ayinde)  bi kar tê. Lê hinek têvelî di navbera şarezayên zimanê Kurdî de peyda bûne.
Seyda S.B.Amêdî di rêzimana xwe de (rêzimana Kurdî))
=, dibêje: Karên dema (paşê siriştî) (paşeroj) bi du şêweyan dikevin raweya neyîniyê:
   1 - Ez dê çim         (erênî)
      - Ez ne dê çim    (neyînî)
   2 - Ez dê çim         (erênî)
      - Ez naçim          (neyînî).
Bi dîtina min, şêweyê neyîniyê, yê mînaka / 2 / em (ez naçim), ew neyîniya rast û durist e. Lê mînaka / 1 / em, ne cîgirtî ye, ji ber ku: 
a  - Alava neyînê / ne / di navbera cînavê kesîn / ez / û daçeka (alava) dema paşerojê (dê) de hatiye. Ev şêwazê neyîniyê di Kurmanciya Jorîn de bikar nayê. Anku, nayê gotin (ez ne dê çim), li şûna ku em bibêjin (ez dê neçim).
b  - Eger / ne / ya neyînê li pêş kar jî bihata (ez dê neçim), dîsan ne durist e, çiku ev şêwaz di raweya daxwazî de bikar tê, wek: (Gelo, ez ê neçim Şamê ?!).
- Prof: Qenatê Kurdo jî di pirtûka xwe de, ya bi navê (Zimanê Kurdî) (
) dibêje: Karên dema paşwext bi van her du şêweyan dikevin raweya neyîniyê:
Wek: 

  Erênî: - Ez ê bikevim

  Neyînî:  1 - Ez nakevim

     
2 - Ez ê nekevim.
Di van mînakên Q.Kurdo, yên neyînî de jî, mînaka / 1 / em: (Ez nakevim) rast e. Çiku hevok di raweya pêşkerî de ye û bi / na / yê hatiye neyînkirin.
Lê mînaka /2/ em, digel ku erêniya wê pêşkerî ye jî:
 (Ezê bikevim), bi alava / ne / hatiye neyînkirin. Ev jî ne durist e, çiku / ne / bo neyîniya raweyên daxwazî ye.
Ni: 
Alava / ni / bo neyîniya her du karên (zanîn, karîn) di hemû dem û raweyan de, ji bilî dema boriya berdewam (biserveçûyî), tê xebitandin. 
Wek:
     
                Erênî      

   Neyînî

Dema Borî: - Min zanî     
min nizanî
    

    - Min zaniye    
min nizaniye

      
    - Min zanîbû 
min nizanîbû
      
    - Te karî      
te nikarî

      
    - Te kariye     
te nikariye

      
    - Te karîbû     
te nikarîbû

Lê di boriya berdewam de ev her du kar bi alava / ne / dikevin raweya neyînê:
      
- Wî dizanî     wî nedizanî

      
- Wî dikarî      wî nedikarî

Dema nuha: - Ez dizanim    ez nizanim

       

   (Ez zanim) (
) 

- Ez dikarim     ez nikarim

       

   (Ez karim) 
Raweyên daxwazî: Hemû raweyên daxwazî, yên karên (zanîn, karîn) bi alava / ni / tên neyînkirin:
  Erênî      

   Neyînî

- Eger te bizaniya     eger te nizaniya

- Eger te bikariya      eger te nikariya
- Eger te zanîba         eger te nizanîba

- Eger te karîba         eger te nikarîba

- Eger te zanîbûya     eger te nizanîbûya

- Eger te karîbûya     eger te nikarîbûya

- Gerek tu zanibî       belkî tu nizanibî

- Gerek tu karibî       belkî tu nikaribî

- HD...............................
Di fermaniya van her du karan de, dîsan alava / ni / di raweya neyînê de bikar tê:
    - Zanibe (tu)     nizanibe

    - Karibe            nikaribe...........
Me: 
Alava / me / jî, di zimanê me de, bo neyînkirina raweya fermanî bikar tê. Ev alav li şûna / ne / yê di gelek şêwezarên Kurdî û di zimanê Farisî de jî tê xebitandin. Nimûne:
  Jêder   

  Erênî   

 Neyînî
- Kirin    
 
bike (tu)   
         meke / neke

- Bûn        
bibe (tu)   
         mebe / nebe

- Kenîn     
bikene     
  mekene / nekene

- Dan        
bide      
  mede / nede

- Hêlan     
bihêle     
  mehêle / nehêle

- Parastin    
biparêze     meparêze/neparêze

- Raxistin    
raxin (hûn)   ramexin / ranexin
- Girtin     
bigirin    
   megirin / negirin     
- Hilgirtin            hilgirin     hilmegirin / hilnegirin
- HD..................................
Diyar e ku her du alavên neyînê / me, ne / di raweya fermanî de, li cihê hev bikar tên. Di vê navê re pirsek raberî me radiweste: Ji wan her du alavan, gelo, kîjan resen e ?!
- Seyda Feqî Huseyn Sagniç dibêje: (Ji daçekên neyînî / me /. Ev daçek ji bo fermana neyînîye. Hindek herêm daçeka / ne / bikartînin jî lê ya rast / me  ye /.....) (
).
- Mamoste Samî Tan jî derbarî mijarê dibêje: (Li gorî dîtina me jî, qertafa neyînî ya raweya fermanî / me / ye....) (
).
Feqî Huseyn nabêje ka çima alava neyînî, ya rast / me / ye. Samî jî alava / me / dide pêş. Lê Samî / 2 / sedeman bo çespandina vê nêrîna xwe berçav dike: 
1 - Alava / me / bi berfirehî di nav gel de bikar tê. 

2 - Ev alav di Kurmanciya Jêrîn (Soranî) de jî bikar tê.
Bi dîtina min, xebitandina her du alavan jî rast û durist e. Lê ji hêla resenî û nereseniyê ve, ez dibînim ku / ne /, ew alava neyînê ya resen e û / me / jê hatiye guherîn. Dengên van her du tîpan / m,,n / gelekî nêzî hev in, lê bilêvkirina / m/ yê ji ya / n / yê, di pêvajoya gotinê de, siviktir e. Wek: (meçe - meke) ji (neçe, neke) siviktir e.
Min ev dîtina xwe ji van xalên jêrîn girtiye:
1 - Hemû alavên neyînê bi tîpa / n / destpê dibin. 
Wek:  (ne, na, ni, no), lê alava / me / tenê bi / m/ yê destpê dibe. 

2 - Tîpa / n / di neyîniya karên hemû dem û raweyan de bikar tê, wek (neket, nakeve, wê nekeve, nekeve....). Lê tîpa / m /, di neyîniya raweya fermanî tenê de bikar tê, wek (mekeve).
3 - Navê raweya (neyînî) jî, ji tîpa / n / ya destpêka wan alavên neyînê (ne, na, ni, no) hatiye.
4 - Eger tîpa / n / ji alavên neyînê bê avêtin, tîpa / m / cihê wê (ji bilî raweya fermanî) nagire, anku li şûna (ez neçûm, naçim) em nikarin bibêjin (ez meçûm, maçim). Lê ku / m / ji (meçe, meke) bê avêtin, em karin bibêjin (neçe, neke). Bo van egeran ez dibînim ku / ne / alava resen e û / me / jê hatiye guherîn. Lê ji hêla kiryarî ve, her du alav jî bi berfirehî tên xebitandin û her du jî durist in.
Têbînî: 

1 - Di raweya neyîniya dema nuha de, nîşandika dema nuha / di / tê avêtin û alava neyîniyê li şûna wê bikar tê:
   - Em dixwînin  ,  em naxwînin

   - Hûn diwêrin  ,  hûn newêrin

2 - Di neyînîya karên dariştî de, alava neyînîyê dikeve navbera kar û pêşgirê:
   - Ew rabûne   ,  ew ranebûne

   - Me vexwariye  ,  me venexwariye 
3 - Li hindek herêman alava neyînîya karên dariştî berî pêşgiran bikar tê:
   - Ew rabûne   ,  ew nerabûne

   - Me vexwariye  ,  me nevexwariye 

4 - Eger kar bi dengdêra / a / destpê bibe û alava neyînî bikeve ser wî, hingê dengdêra alavê tê avêtin:
   - Ajotin: Min ajot =  min ne-ajot =  min najot

   - Avêtin: Te avêtiye = te ne-avêtiye = te navêtiye

Di hemû dem û raweyên dîtir de jî ew / a /, bi egera sivikbûnê, tê avêtin:
Nuha:    - Ez dajom  = ez na-jom  = ez najom

    
         - Ez davêjim = ez na-avêjim = ez navêjim

Paşeroj:  - Ez ê bajom = ez na-ajom  = ez najom

    
      - Ez ê bavêjim = ez na-avêjim = ez navêjim

Fermanî: - B,ajo    = ne-ajo    = najo / majo

    
       - B,avêje  = ne-avêje   = navêje / mavêje

Eger / a / ya destpêka karan, di dema nuha û paşerojê de bibe / î /, hingê dengdêra alava neyînî bi du şêweyan dikeve ser wan karan, wek karê (anîn):
Borî:     - Min anîye = min ne-anîye = min nanîye

      - Min anîbû = min ne-anîbû = min nanîbû

Nuha:1 - Dengdêra alavê tê avêtin:
          - Ez di-înim / tînim = ez na-înim = ez nînim

2 - Dengdêra alavê dimîne û navbirra  dengdêran / y / her du dengdêrên (ya alavê û ya destpêka kar), ji hev dibirre:
 - Ez di-înim / tînim = ez na-y-înim = ez nayînim

Paşeroj: Di vê raweyê de jî, dengdêra alavê bi du şêweyan tê xebitandin:
1- Ez ê bi-înim / bînim = ez ê ne-înim = nînim /
Neynim

2- Ez ê bi-înim / bînim = ez ê ne-y-înim =neyînim / 
          neynim.
Fermanî: Di raweya fermanî de jî, ew dengdêr bi du şêweyan bikar tê:
   1 - Bi - îne / bîne = ne-îne = nîne:
: Hevalê xwe nîne vir. 
2 - Bi-îne / bîne = ne-y-îne = neyîne = neyine: 
       Hevalê xwe neyine / neyne vir.
5 - Karê (anîn) li herêma Behdînan bi şêweyê (înan) bikar tê. Di raweya neyînî de, dengdêra alava neyînê li gora demê bikar tê:
  1 - Di dema borî de dengdêra alavê nayê avêtin:
   - Min înaye = min ne-înaye = min neînaye
   - Min înabû = min neînabû

  2 - Di dem û raweyên dîtir de, weku şêweyê (anîn) bikar tê.
6 - Eger kar bi dengdêra / ê / destpê bibe, wek (êşiyan / êşîn), di raweya neyîniyê de, dengdêra alava neyînî bikar tê, anku di hemû dem û raweyan de ew dengdêr nayê avêtin:
Borî:  
- Ez êşiyam = ez ne-êşiyam = ez neêşiyam

     
   
- Ez êşiyabûm = ez neêşiyabûm

Nuha: 
- Ez di-êşim / dêşim (têşim) = ez naêşim

Paşeroj: 
- Ez ê bi-êşim / bêşim = ez naêşim

Fermanî: 
- Ne - êşe, neêşe (neêşe).
                  
 (Êşandin): - Xwe neêşîne (tu)
         

- Xwe neêşînin (hûn) 
Di encamê de, em dikarin bi kurtebirrî bibêjin, ev mijar mijareke dengsazî (fonîtîkî) ye. Ji bilî sivikbûn û rewaniya bilêvkirina bêjeyan, çi rêzan û destûrên rêzimanî jê re nîn e, tenê divê ku avêtina tîpan û kurtkirina bêjeyan ziyanê negihînin wateya gotinan. Ev tenê mercekî bingehîn e. Ji vî mercî pêve, raweya siviktir, ew a xweştir û rewantir e. 

(9)
BIRRÊ NEHEM
Kar ji hêla Demê ve (veguhestin)

- Raweyên karan

   1 - Raweyên Pêşkerî

    A - Karên Nederhingêv

        - Demên Borî

         - Nêzboriya Xwerû

         - Boriya Sergihayî

         - Boriya Berdewam

         - Boriya Çîrokî

        - Dema Nuha

        - Dema Paşeroj

- Karên Derhingêv

- Demên Borî

         - Nêzboriya Xwerû

         - Boriya Sergihayî

         - Boriya Berdewam

         - Boriya Çîrokî

    - Dema Nuha  

    - Dema Paşeroj

    - Çend têbîniyên Giring

2 - Raweyên Daxwazî

   - Raweya Fermanî

   - Raweya Mercî

         - Alavên Mercî

         - Karê Sermerc

         - Karê Bermerc

   - Raweya Bilanî

   - Raweya Xwezînî

   - Raweya Gerekî

   - Raweya Paşeroja Boriya    
    Berguman

Kar  Ji  Hêla Demê Ve (Veguhest8in -  التصريف)
Beriya nuha me gotibû, çi karê heye raweya xwe ji binesaziya jêdera  xwe werdigire. Jêder jî ew bêje ye, ya ku têgeha bûyerekê, yan bizavekê bi xwe ve digire, bêyî ku pêjina demê jê bê. Anku, çi jêdera heye têgeha bûyereke bêdem bi xwe ve digire, wek: (çûn, hatin, dan, birin, xwendin, nivîsîn, çinîn, çandin, raperîn, bûyîn, şewitîn, kişandin, rakişandin...).
Berçav e ku her jêderek, ji van jêderan têgeha bûyerekê bi xwe ve digire. Lê ku bûyer ket qûnaxa bûyîn û qewimandinê divê demek destnîşan bibe. Ew jî dema qewimandina bûyera jêderê ye. Çiku, bi nîşankirina demê re jêder dikevin raweya karan: 
Wek: 
Jêder         Borî  
 Nuha  
Paşeroj
- Çûn     
  çû
   
 diçe   

ew ê biçe
- Ketin       ket    

dikeve   
ew ê bikeve

- Rabûn      rabû   
radibe  
ew ê rabe

- Nivîsîn    nivîsî
 
dinivîse  
ew ê binivîse
- HD...........................
Ev guhertina forma jêderan (li gora dem û kesan) em navê (veguhestin) lê dikin û hin jî navê (kêşan) û (kesandin) jî, lê dikin.
Di veguhestinê de raweya karên veguhestî li gora van her du hêmanan (dem, kes) tê guherîn. Em dizanin ku / 3 / demên sereke hene. Ew jî ev in (borî, nuha, paşeroj). Di veguhestina karan de / 3 / kes jî hene, (kesê dipeyive, kesê guhdar û kesê nediyar). Her kesek ji van jî, yekjimar û komjimariya wî jî hene, ku raweya karên veguhestî li gora jimara wan kesan pêk tê, wek (ez diçim, em diçin) û (min sêvek xwar, min sêvin xwarin). Li gora erkên van her du hêmanan (kes, dem) em ê xwe nêzîkî mijara veguhestina karan bikin. Me gelek caran gotiye, kêşeya herî aloz di zimên de kêşeye navlêkirina mijaran (têrm) e. Ji ber ku ta nuha dezgeheke giştî, rengfermî li ser asta zimanê Kurdî hêj ava nebûye, da ku karibe nav û zaraveyên (têrmên) hemû mijar û babetên zimên binav û destnîşan bike. Ji ber vê egerê jî, her şarezayekî zimên, li gora baweriyên xwe, nav li mijaran kiriye. Di pêvajoya şirovekirinê de em ê hindekan ji wan navlêkirinên têvel destnîşan bikin.
Raweyên Karan (صيغ الأفعال): 
Di zimanê Kurdî de du raweyên karan, ên bingehîn hene: - Raweya pêşkarî - Raweya daxwazî 
1-Raweya Pêşkerî (الصيغه الإخباريه):
Raweya pêşkerî ew rawe ye, ya ku di bûyîna karan de salixdana rûdanekê yan qewimandina bûyerekê pêşberî me dike. Dibe ku ew salixdan derbarî bûyereke qewimî be, yan jî wê (ew ê) biqewime. Anku, raweya pêşkerî ew rawe ye, ya ku dem tê de eşkere û destnîşankirî ye. Bi vê danasînê karên dema borî û dema nuha û yên dema paşeroj (ayinde), tev di raweya pêşkerî de ne. Li gora vê pîvanê jî em dikarin bibêjin, bûyerên karên raweya pêşkerî di navbera rastbûyîn û nerastbûyînê de ne. Anku, dema em van hevokên jêrîn bibihîzin:
   - Remo çûye Amedê
   - Şêro zevîyê avdide

   - Zîn dê here seyranê

Gerek em bizanin, di hevoka pêşîn de dibe ku Remo çûbe Amedê û dibe jî ku neçûbe. Wisan jî di salixdana her du hevokên dîtir de, ew jî di navbera rastbûyîn û nerastbûyînê de ye.
Piştî vê ronîkirinê em ê li ser veguhestina karên raweya pêşkerî, li gora beş û demên wan, rawestin û wan bi firehî rave bikin.
Beriya nuha me gotibû, ku kar, ji hêla hêzê ve, du beş in:
    - Karên Nederhingêv 
    - Karên Derhingêv

Her beşek ji wan jî li gora taybetiya xwe tê veguhestin: 

A - Karên Nederhingêv: 

Karên nederhingêv bi her sê corên xwe ve (xwerû, dariştî û lêkdayî) di hemû dem û raweyan de bi cînavên koma / ez / re tên veguhestin. Me berê jî amaje pê kiribû, ku kar di raweya pêşkerî de gerek di her sê demên salixdar, (borî, nuha û paşê) de bên xebitandin.
- Demên Borî: 

Karên demên borî ew kar in, ên ku bûyîna bûyerên wan berî dema axaftinê qewimîne. Di zimanê me de karên demên borî, li gora nêzîkbûn û dûrbûna bûyerên wan ji dema axaftinê, dibin / 4 / beşên berçav:
  - Nêzboriya xwerû  (sade)
  - Boriya sergihayî  (temam)
  - Boriya berdewam  (biserveçûyî)
  - Boriya çîrokî   (mêjborî)
1 - Nêzboriya Xwerû:
Navlêkirina vê demê di nav şarezayên zimên de cihê têvelî û newekhevîyê ye. Her rêziman nivîsekî li gora zanîna xwe, navek lê kiriye:
- Prof. Qenatê Kurdo navê (berê borî) lê kiriye.
- Seyda Sadiq Behadînê Amêdî navê (boriya dema rast) lê kiriye.
- Reşîdê Kurd bo vê demê gotiye (nêzbuhêrk).
- Feqî Huseyn Sagniç û Samî Tan navê (boriya têdayî) lê kiriye.
- Hindekan navê boriya (sade) û (xwerû) jî lê kiriye. Hindekan jî navê (borî) tenê lê kiriye.
Dema (nêzborî) demek vekirî ye, ji dema axaftinê û pêde dikişe bêyî ku sînorên dûrbûn û nêzîkbûnê ji dema axaftinê bên nîşankirin, tenê di pêvajoya hevokê de tê texmînkirin, wek. (Remo hat vir û çû). Di vê mînakê de dibe ku hatin û çûna Remo berî kêlîkekê be, dibe jî ku dûrtir be:
   - Remo (berî kêlîkekê) hat vir û çû

   - (berî demekê) Remo hat vir û çû

   - HD....................................
Berçav e ku dûrbûn û nêzîkbûna vê boriyê li gora pêvajoya hevokê tê destnîşankirin. Lê dûrbûna vê demê jî, beranberî boriyên dîtir nêzîkbûn e, wek: (Remo hatiye û çûye) û (Remo hatibû û çûbû....).
- Karên Xwerû: (Nivistin)(
)
Erênî: - Ez nivistim (ez razam)
    - Tu nivistî

    - Ew nivist

    - Em nivistin
    - Hûn nivistin

    - Ew nivistin

Neyînî: - Ez nenivistim

    - Tu nenivistî
    - Ew nenivist

    - Em nenivistin

    - Hûn nenivistin

    - Ew nenivistin

Pirsiyarî: - Gelo ez nivistim ?!

     - Ma tu nivistî ?!

     - Çima ew nivist ?!

     - Bo çi em nenivistin ?! 

     - Çire hûn nivistin ?!
     - Kengî ew nivistin ? 

- Karên Dariştî: (Rûniştin) 

Erênî:
     - Ez rûniştim

     - Tu rûniştî

     - Ew rûnişt

     - Em rûniştin

     - Hûn rûniştin

     - Ew rûniştin

Neyînî: (Di forma neyînê de alava neyînê dikeve navbera pêşgir û karê xwerû (
)
     - Ez rûneniştim

     - Tu rûneniştî
     - Ew rûnenişt

     - Em rûneniştin

     - Hûn rûneniştin
     - Ew rûneniştin

Pirsyarî: 
     - Ma ez rûniştim ?!

     - Kengî tu rûniştî ?

     - Bo çi ew rûnişt ?!
     - Çima em rûniştin ?! 

     - Ma hûn jî rûniştin ?!

     - Çire ew rûniştin ?!

-Karên Lêkdayî: (Derketin)
Erênî: 
     - Ez derketim
     - Tu derketî

     - Ew derket 

     - Em derketin

     - Hûn derketin

     - Ew derketin

Neyînî: (Di neyîniya karên lêkdayî de jî, alava   

     Neyînê / ne / di navbera her du hêmanên 


   karê lêkdayî de bikar tê).
     - Ez derneketim

     - Tu derneketî

     - Ew derneket

     - Em derneketin

     - Hûn derneketin

     - Ew derneketin
Pirsiyarî: - Ma çima ez derketim ?!

     - Tu çima derneketî ?!

     - Ew derket ?! (
)
     - Bo çi em derketin ?!

     - Kengî hûn derketin ?

     - Gelo ew jî derketin ?

2 - Boriya sergihayî (temam):
Navlêkirina vê demê jî, di nav şarezayên zimên de cihê têveliyê ye.Hindekan navê (Boriya nêzîk) lê kiriye, hinekan jî (Boriya Dûdar) lê kiriye û hinan jî (Mêjbuhêrk) lê kiriye û (Boriya Berê nuha) û (Boriya temam) jî hatine gotin.
Berî nuha jî me gotiye, têgeha dûrbûn û nêzîkbûnê (bi şêweyekî giştî) li gora pîvan û lêpîvanê destnîşan dibe. Anku, dema ku em tiştekî li tiştekî dîtir bipîvin, em ê bibêjin ev tişt ji vî tiştî dirêjtir e yan kurtir e, mezintir e yan piçûktir e. Dem jî dikeve ber vê yaseya tevayî. Bi vê pîvanê, eger em gotina (dîwar ketiye) li gotina (dîwar ketibû) bipîvin, bêguman dema ku dîwar tê de (ketiye) wê ji dema ku dîwar tê de (ketibû) nêzîktir be.
Berevajî vê jî, eger me got (dîwar ketiye) û (dîwar ket), dema ku dîwar tê de (ketiye) dê ji dema ku dîwar tê de (ket) dûrtir be. Bi vê wateyê em karin bibêjin (dîwar berê ketibû), lê em nikarin bêjin (dîwar berê ket). 

Ji hêla bûyer û qewimandina karan ve, di vê demê de bûyerên karan bi temamî pêk tên. Anku, eger em bibêjin (min erkên xwe nivîsîn), dibe ku min erk nivîsîbin. Lê eger em bibêjin (min erkên xwe nivîsîne), hingê tê wê wateyê ku min nivîsîna erkên xwe temam kiriye.
Nimûne:
- Karên Xwerû: (ketin)
Erênî: 
- Ez ketime

     
- Tu ketiyî
    
 - Ew ketiye

     
- Em ketine

    
 - Hûn ketine

    
 - Ew ketine

Neyînî: 
- Ez neketime

     
- Tu neketiyî
     
- Ew neketiye

     
- Em neketine

     
- Hûn neketine

     
- Ew neketine

Pirsiyarî:
- Ma ez ketime ?!

     
- Kengî tu ketiyî ?!

     
- Gelo ew ketiye ?!

     
- Ma em jî ketine ?!

     
- Çawa hûn ketine ?!

     
- Bo çi ew neketine ?!

Di vê veguhestina karê (ketin) de, bi egera sivikbûnê, gelek guhertinên denganî gihiştine binesaziya raweyên resen û ew bi van şêwazên jêrîn saz kirine. Em dizanin ku veguhestina karên nederhingêv di boriya sergihayî de bi vê rêzikê pêk tê:
 (cînav + binyata borî + paşkoka kesîn + e)
1 - Ez ketime: (ez + ket / i / + im +e) 
  - Du tîpên dengdêr (i + im) gihiştine hev, / i / ya

   ji / im / hatiye avêtin:
  (Ez + keti +.....m + e = ez ketime)
2 - Tu ketiyî: (tu + ket + i + î +e = tu keti - î - e)
  - Navbirra dengan / y / dikeve navbera van 
   dengdêran (i - î - e): (Tu keti - y -î -ye) = (tu

   ketiyîye). Bi egera sivikbûnê jî, / ye / tê avêtin

: (tu ketiyîye = tu ketiyî....). 

3 - Ew ketiye: (Ew + keti + i +e +e = ew keti - e-e) = 
      (ew keti - ye - ye = ew ketiye - ye)
     - Bi egera sivikbûnê / yê / ya nîşana 
      boriya sergihayî tê avêtin: (ew ketiye..).

4 - Em ketine: (Em + ketî + in + e).
     - Du dengdêr / i - in / gihiştine hev, / i /

      Ya / in / ê tê avêtin: (em keti.....ne).
Hebûna tîpa / i / di van darêjan de (ketime, ketiyî, ketiye, ketine) ne hebûneke resen e. Anku, ev /i/ li tîpên binesaziya wan zêde bûye. Ji ber ku hemû binyatên dema borî, yên ku bi tîpeke dengdar (bêdeng) kuta dibin, wek (hat, kuşt, ket, xwend, şand, revand...) di dema boriya sergihayî de tîpa / i / li dawiya binyatê zêde dibe (ew binyat, çi ya karên derhingêv be, çi ya karên nederhingêv be). 
Wek:
  Jêder      Binyata Borî        Boriya Sergihayî

- Hatin     
     hat    

hatiye

- Kuştin     
     kuşt     

kuştiye

- Ketin     
     ket      

ketiye

- Xwendin        xwend    

xwendiye

- Çandin     
     çand     

çandiye

- Şandin     
     şand     

şandiye

- Revandin        revand    

revandiye

- Ramedandin   ramedand   
ramedandiye

- HD.............................
Lê ku dawiya binyata borî tîpeke dengdêr be, wek (çû, rabû, kenî, bezî, da, ma..), hingê ew / i / ya zêde nakeve nav binesaziya boriya sergihayî. 
Wek:
  Jêder         Binyata Borî        Boriya Sergihayî

- Çûn    
         çû    
                     ew çûye
- Rabûn   
      rabû      

 ew rabûye

- Kenîn          kenî      

 ew kenîye
- Bezîn          bezî      

 ew bezîye

- Dan    
      da       

 wî  daye

- Kolan          kola      

 wî kolaye

- Man    
      ma       

 ew maye

- HD...............
Berçav e, ku / i / li binyatên van karan, di boriya sergihayî de zêde nebûye. Çunkî zêdebûna vê / i / yê bo sivikbûna bilêvkirinê pêk tê. Di van mînakan de tîpa / i /, ji / im, in / hatiye avêtin:
  - Ez çû - ime = ez çû......me = ez çûme
  - Hûn raza- ine = hûn raza-----ne = hûn razane.
Li vê gorê, reseniya darêja van karan di boriya sergihayî de, ew e, ku du tîpên dengdêr, di wan de, digihêjin hev (tîpa dawiya binyatê û tîpa / i / ji / im - in /) bo sivikbûnê tîpa / i / tê avêtin. 
Nimûne:
 Jêder   Binyata Borîn  Darêja Resen   Darêja Sivik
- Rabûn      
 rabû        ez rabû- ime        ez rabû....me
- Derçûn   
derçû 
ez derçû-ime       ez derçû....me
- Man    
ma    
ez ma - ime         ez ma.....me
- Geriyan   
geriya
em geriya - ine  em geriya..ne

- Bezîn    
bezî 
ew bezî - ine      ew bezî.....ne

- Revîn    
revî   
hûn revî - ine       hûn revî....ne

- HD....................
Li gora rêzimana Kurdî, her du şêweyên darêjê (resen û sivikbûyî) jî durist in ku bikar bên, lê yê sivikbûyî rewantir û xweştir e.
- Melayê Cizîrî dibêje: (
)
  Mela me  l,gerdina  dîlber

  Ji nû sed bose mayin deyn

        Mecalê dê  bixwazim  jê,
        Dibê: Deynê te (fewqel’eyn) 

Diyar e ku Cizîrî karê (mayin), bêyî sivikbûn xebitandiye.
- Karên Dariştî: (Daketin) 

   Hemû guhertinên denganî, yên gihiştine karê 
   xwerû (ketin) digihêjin karê dariştî (daketin)jî.

Erênî:
              - Ez daketime

              - Tu daketiyî

              - Ew daketiye

              - Em daketine

              - Hûn daketine

              - Ew daketine

Neyînî: 
              - Ez daneketime

              - Tu daneketiyî

              - Ew daneketiye
              - Em daneketine

              - Hûn daneketine

              - Ew daneketine

Pirsiyarî:
              - Ma ez daneketime ?

              - Bo çi tu daketîyî  ?
              - Çima ew daketiye ?

              - Kengî em daketine ?

              - Hûn kengî daketine ?

              - Ma ew jî daketine ?
- Karên Lêkdayî: (Derketin) 

Erênî: 
              - Ez derketime

              - Tu derketiyî

              - Ew derketiye

              - Em derketine

              - Hûn derketine

              - Ew derketine

Neyînî:
              - Ez derneketime

              - Tu derneketiyî

              - Ew derneketiye

              - Em derneketine

              - Hûn derneketine

              - Ew derneketine

Pirsiyarî:
              - Ma ez derketime ?
              - Gelo tu jî derketiyî ?
              - Çima ew derketiye ?
              - Bo çi em derneketine ?
              - Gelo hûn jî derneketine ?

              - Ma ew çire derneketine ?

3 - Boriya Berdewam: 

Di pirtûkên rêzimanî de navlêkirinên vê dema borî jî, cihê têviliyê ye. Gelek nav li vê boriyê bûne. Wek: (boriya biserveçûyî, boriya serêk, berdest, wextê berê dirêj, buhêrkbêj, boriya berdewam...). Min jî navlêkirina (boriya berdewam) begem kiriye û min ew xebitandiye.
Dema boriya berdewam ew dema borî ye, ya ku bûyîna bûyerên karan tê de berdewam e. Dema ku em bibêjin: ( min nan dixwar), hingê tê zanîn ku (xwarina nên) hêj temam nebibû, anku (wê demê) xwarina nanî berdewam bû. Bi vê wateyê em dikarin van mînakan şirove bikin: 
- Min dixwend: Min dest bi xwendinê kiribû û min xwendina xwe berdewam dikir.
- Zînê name dinivîsî: Zînê bûyera nivîsînê dikir û hêj       ew nivîsîn berdewam dikir.
Ji bilî têgeha vê berdewamiya bûyerê jî, gelek caran sînorên dema wê berdewamiyê ji pêvajoya hevokan tên nasîn. Wek:
  - Di navbera salên (1999 - 2000)ê de min li       zanîngehê dixwend.
  - Remo deh salan zeviya dostê xwe diçand û diçinî.
Veguhestina karên nederhingêv di dema boriya berdewam de li gora vê rêzikê pêk tê:
(Cînavê koma / ez / + di + binyata borî + paşkoka kesîn).
Her sê corên karên nederhingêv (Xwerû, dariştî û lêkdayî) jî li vê rêzikê tên pîvan. 
Nimûne:
- Karên Xwerû: (Hatin) 
Erênî: 
              - Ez dihatim

              - Tu dihatî

              - Ew dihat

              - Em dihatin

              - Hûn dihatin

              - Ew dihatin

Neyînî: 
              - Ez nedihatim

              - Tu nedihatî

              - Ew nedihat

              - Em nedihatin
              - Hûn nedihatin

              - Ew nedihatin
Pirsiyarî:
              - Ma ez nedihatim ?

              - Kengî tu dihatî ?
              - Bo çi ew dihat ?
              - Gelo em dihatin ?

              - Çima hûn dihatin ?

              - Aya ew jî dihatin ?

- Karên Dariştî: (Rahatin) 
Erênî:
              - Ez radihatim
              - Tu radihatî

              - Ew radihat

              - Em radihatin

              - Hûn radihatin

              - Ew radihatin

Neyînî:
              - Ez ranedihatim (neradihatim

              - Tu ranedihatî

              - Ew ranedihat

              - Em ranedihatin

              - Hûn ranedihatin

              - Ew ranedihatin

Pirsiyarî:
              - Ma ez radihatim ?
              - Bo çi tu radihatî ?

              - Çima ew radihat ?

              - Kengî em radihatin ?

              - Hûn jî radihatin ?
              - Çire ew radihatin ?

- Karên Lêkdayî: (Derhatin) 

Erênî:
              - Ez derdihatim (ez ji malê derdihatim)
              - Tu derdihatî

              - Ew derdihat
              - Em derdihatin

              - Hûn derdihatin

              - Ew derdihatin

Neyînî:
              - Ez dernedihatim

              - Tu dernedihatî

              - Ew dernedihat

              - Em dernedihatin

              - Hûn dernedihatin

              - Ew dernedihatin

Pirsiyarî:
              - Ma ez derdihatim ?

              - Çima tu derdihatî ?

              - Ew bo çi derdihat ?

              - Kengî em derdihatin ?

              - Ma hûn jî derdihatin ?

              - Gelo ew jî derdihatin ?

Li hin herêmên Kurdistanê raweya boriya berdewam bi vî şêweyê jêrîn jî bikar tê:
              - Ez dihatime
              - Ez radihatime
              - Ez derdihatime
Hindekan ji şarezayên zimên raweya veguhestina karên van mînakan (dihatime, rahatime û derhatime) bi navê (boriya berdesta dirêj) daye nasîn. Bi dîtina min, ev şêweyê veguhestinê devokek xwecî ye, li radeyeke teng bikar tê. Bo vê yekê, min jî (weku pirraniya zimanzanên Kurd) ev şêweyê veguhestina boriya berdewam paşguh kiriye.
4 - Boriya Çîrokî: 

Hemû navlêkirinên ku li vê dema borî bûne ji çarçova boriya çîrokî û boriya dûr derneketine, wek (boriya dûr, boriya çîrokiya têdayî, wextê berê zêde buhirî, mêjbêj, dûrbor...). Ev navlêkirin tev jî, di pirtûkên rêzimana Kurdî de cihê xwe girtiye.
Min jî, di wê çarçovê de, navê (boriya çîrokî) begem kiriye û ez pê xebitîme.
Rêbaza veguhestina karên nederhingêv di boriya çîrokî de li gora vê rêzikê pêk tê: 

(Cînavê koma / ez / + binyata borî + bû + paşkoka kesîn)

Helebt, di vê rêzikê de (bû) binyata borî, ya karê (bûn) e. Ev binyat di hemû raweyên veguhestinê de wekî xwe dimîne (nayê guhertin):
              - Ez çûbûm

              - Tu çûbûyî

              - Em çûbûn

Li vê gorê, binyata borî ya her sê corên karan (Xwerû, dariştî û lêkdayî) digel binyata borî, ya karê (bûn) û paşkokên kesîn, raweya dema boriya çîrokî saz dikin. Nimûne: 
- Karên Xwerû: (Hatin)
Erênî:
              - Ez hatibûm

              - Tu hatibûyî

              - Ew hatibû

              - Em hatibûn

              - Hûn hatibûn

              - Ew hatibûn

Neyînî:
              - Ez nehatibûm

              - Tu nehatibûyî

              - Ew nehatibû

              - Em nehatibûn

              - Hûn nehatibûn

              - Ew nehatibûn (
)
Pirsiyarî:
              - Ma ez hatibûm ?!

              - Kengî tu hatibûyî ?!
              - Ew bi kê re hatibû ?!

              - Çima em hatibûn ?!

              - Bo çi hûn hatibûn ?!

              - Gelo ew jî hatibûn ?!

-Karên Dariştî: (Rahatin) 

Erênî:
              - Ez rahatibûm

              - Tu rahatibûyî

              - Ew rahatibû
              - Em rahatibûn

              - Hûn rahatibûn

              - Ew rahatibûn

Neyînî:
              - Ez ranehatibûm
              - Tu ranehatibûyî

              - Ew ranehatibû
              - Em ranehatibûn

              - Hûn ranehatibûn

              - Ew ranehatibûn 

Pirsiyarî:
              - Kengî ez rahatibûm ?!
              - Ma tu rahatibûyî ?!

              - Gelo ew jî rahatibû ?!

              - Çawa em rahatibûn ?!

              - Hûn li kû rahatibûn ?

              - Çima ew ranehatibûn ?

- Karên Lêkdayî: (Derhatin)
Erênî:
              - Ez derhatibûm

              - Tu derhatibûyî

              - Ew derhatibû

              - Em derhatibûn

              - Hûn derhatibûn

              - Ew derhatibûn

Neyînî:
              - Ez dernehatibûm

              - Tu dernehatibûyî

              - Ew dernehatibû

              - Em dernehatibûn

              - Hûn dernehatibûn

              - Ew dernehatibûn

Pirsiyarî:
              - Ma ez derhatibûm ?!

              - Bo çi tu derhatibûyî ?

              - Ew kengî derhatibû ?

              - Çire em derhatibûn ?

              - Hûn jî derhatibûn ?
              - Kengî ew derhatibûn  ?

- Dema Nuha: 
Navlêkirinên vê demê jî di pirtûkên rêzimanî de ne wekî hev hatine nivîsîn. Her şarezayekî navek, li gora zanîna xwe, lê kiriye, wek (niha, niho, nuhok, noka, êsta, êstak...).
Diyar e ku ev navlêkirin tev jî bi wateya (dema axaftinê) ne. Min jî navê (nuha) bo vê demê xebitandiye, anku ev dema ku (nuh, nû) bi ser me de hatiye û hêj em tê de ne).
Bi vê têgehê dema nuha ew dem e, ya ku bûyer û rûdanên karan tê de destpê dibin û di demeke nenas de berdewam dikin.
 Wek: 
          - Ez nameyê dinivîsim.
Di vê mînakê de min dest bi nivîsîna nameyê kiriye, lê ez nizanim, ka piştî xulekekê, pênc xulukan, yan jî (zêdetir.... kêmtir) ez ê nivîsîna nameyê kuta bikim.

Veguhestina her du corên karan (derhingêv û nederhingêv) li gora vê rêzikê pêk tê:
(Cînavê koma / ez / + di + binyata dema nuha + paşkoka kesîn)
Mînak: 
              - Gerîn: Ez + di + ger + im = ez digerim

              - Xistin: Hûn + di + x + in = hûn dixin

              - HD...........................
Hemû tîpên karan, ên ku bi egera sivikbûnê hatine guhertin yan avêtin, di dema nuha de vedigerin reseniya xwe. 
Wek: 
Forma Sivikbûyî    Dema Nuha     Forma Resen

- Kuştin (kuşt)            
dikuje   
kujtin

- Bihîstin (bihîst)   
dibihîze    
bihîztin

- Firotin (firot)   

difiroşe    
firoştin

- Avêtin (avêt)    
davêje    
avêjtin

- HD...............................
- Karên Xwerû: (Ketin) 
Erênî: 
          - Ez dikevim (
)
          - Tu dikevî
          - Ew dikeve

          - Em dikevin

          - Hûn dikevin
          - Ew dikevin

Neyînî:
          - Ez nakevim

          - Tu nakevî

          - Ew nakeve

          - Em nakevin

          - Hûn nakevin

          - Ew nakevin

Pirsiyarî:
          - Bo çi ez dikevim ?!
          - Çima tu dikevî ?

          - Ma ew jî dikeve ?

          - Çire em dikevin ?

          - Bo çi ew dikevin ?

          - Ew jî dikevin ?.
- Karên Dariştî: (Veketin)
Erênî:
          - Ez vedikevim

          - Tu vedikevî
          - Ew vedikeve

          - Em vedikevin

          - Hûn vedikevin

          - Ew vedikevin 
Neyînî:
          - Ez venakevim
          - Tu venakevî

          - Ew venakeve

          - Em venakevin

          - Hûn venakevin

          - Ew venakevin

Pirsiyarî:
          - Ma ez vedikevim ?!

          - Kengî tu vedikevî ?

          - Ma ew jî vedikeve ?

          - Bo çi em vedikevin ?

          - Çima hûn vedikevin ?

          - Gelo ew jî vedikevin ?.
- Karên Lêkdayî: (Derketin) 

Erênî:
          - Ez derdikevim

          - Tu derdikevî

          - Ew derdikeve

          - Em derdikevin

          - Hûn derdikevin

          - Ew derdikevin

Neyînî: (Di raweya neyînî de alava / na / dikeve 
    navbera her du hêmanên karê lêkdayî):
          - Ez dernakevim

          - Tu dernakevî

          - Ew dernakeve

          - Em dernakevin

          - Hûn dernakevin

          - Ew dernakevin

Pirsiyarî:
          - Ma ez derdikevim ?!

          - Bo çi tu derdikevî ?!

          - Çima ew derdikeve ?!

          - Gelo em derdikevin ?!

          - Ma hûn derdikevin ?

          - Çire ew  derdikevin ?.
- Dema Paşeroj (Ayinde):
Di pirtûkên rêzimanî de danasîna vê demê jî, weku demên dîtir, bi çend navlêkirinên têvel hatiye xwendin, wek (demê paşê, wextê paşwext, dema wêbê, dema bê, mand, paşeroj, ayinde...). Berçav e ku ev navlêkirin tev jî bi wateya dema piştî axaftinê hatine. Li vê gorê, dema paşeroj ew dem e, ya ku bûyerên karan, piştî dema axaftinê, tê de diqewimîn. Bi vê danasînê dema paşeroj demeke vekirî ye, ji piştî dema axaftinê destpê dibe û di nav demên nehatî de dirêj dajo.
Ev dem bi alîkariya daçekên (ê, dê), li gora vê rêzika jêrîn, saz dibe:
(Nav û cînavên koma / ez / + ê / dê + bi + binyata nuha + paşkokên kesane).(
) 
Wek:
(Ez + ê / dê + bi + ç + im) = ez ê/dê biçim.
Karên derhingêv û yên nederhingêv, di dema paşeroj de wekî hev tên veguhestin, her du bi cînavên koma / ez / re tên xebitandin û nîşandekên jimara kara li her du corên karan jî xuya dibin:
Nivistin: 
          - Ez ê binivim (xew bikim)
          - Hûn ê binivin
Nivîsîn: 
          - Tu yê gotarê binivîsî

          - Em ê gotarê binivîsin

Berî ku em dest bi veguhestina karan bikin, divê em bizanin, ku li hin herêman, di veguhestina karên vê demê de, (bi) nakeve ser binyata karên veguhestî:
          - Ez ê çim (biçim)
          - Hûn dê nivîsin (binivîsin)
Piştî vê ronîkirinê em ê li veguhestina karan, di dema paşeroj de vegerin.
- Karên Xwerû: (Gerîn / geriyan) 

Erênî: 
          - Ez ê / dê bigerim
          - Tu yê bigerî

          - Ew ê bigere

          - Em ê bigerin

          - Hûn ê bigerin

          - Ew ê bigerin

Neyînî: (Alava neyîniya karên dema paşeroj /na/ ye.
     Piştî ku alava dema paşerojê (ê, dê) tê avêtin, / na / dikeve ser karê veguhestî û li şûna / bi / yê bikar tê:
          - Ez nagerim

          - Tu nagerî

          - Ew nagere

          - Em nagerin

          - Hûn nagerin

          - Ew nagerin (
)
Pirsiyarî:
          - Ma ez ê bigerim ?!

          - Bo çi tu yê bigerî ?

          - Çima ew ê bigere ?

          - Gelo em ê bigerin ?!

          - Hûn ê jî bigerin ?!

          - Çire ew ê bigerin ? .
- Karên Dariştî: (Vegerîn / vegeriyan)
Erênî:
          - Ez ê / dê vegerim
          - Tu yê vegerî

          - Ew ê vegere
          - Em ê vegerin

          - Hûn ê vegerin

          - Ew ê vegerin

Neyînî:
          - Ez venagerim 
          - Tu venagerî

          - Ew venagere

          - Em venagerin

          - Hûn venagerin

          - Ew venagerin

Pirsiyarî:
          - Ma ez ê vegerim ?!

          - Kengî tu yê vegerî ?
          - Ew ê jî vegere ?!

          - Em ê çima vegerin ?

          - Ma hûn ê jî vegerin ?

          - Bo çi ew ê vegerin ?.
- Karên Lêkdayî: (Pêşketin) 

Erênî: 
          - Ez ê pêşkevim

          - Tu yê pêşkevî
          - Ew ê pêşkeve

          - Em ê pêşkevin

          - Hûn ê pêşkevin

          - Ew ê pêşkevin

Neyînî:
          - Ez pêşnakevim

          - Tu pêşnakevî

          - Ew pêşnakeve

          - Em pêşnakevin

          - Hûn pêşnakevin

          - Ew pêşnakevin

Pirsiyarî: 
          - Ma ez ê pêşkevim ?!

          - Gelo tu yê pêşkevî ?!

          - Ew ê jî, pêşkeve ?!

          - Em ê kengî pêşkevin ?

          - Çawa hûn ê pêşkevin ?

          - Ew ê çilo pêşkevin ?.
Di veguhestina karên dema paşeroj û neyîniya wan de jî ew têveliya di navbera şarezayên zimanê me de derketiye holê. Pirraniya şarezayan karên dema paşeroj li gora rêzik û rêbaza derbasbûyî veguhestine. 
Hindekan jî li gora bawereyên xwe, yan jî li gora devoka herêmên xwe, ew kar veguhestine:
- Seyda Sadiq Behadînê Amêdî di rêzimana xwe de dibêje (
): Karên dema paşê (paşerojê) bi du coran tên 

 veguhestin, anku dema paşê du dem in:
1  - Dema paşê nêzîk:
          - Ez ê dê çim (biçim)
          - Ez ê dê gerim (bigerim)
2  - Dema paşê siriştî:
          - Ez dê çim (biçim)
          - Ez dê girim (bigirim)
Neyîniya karên dema (paşê nêzîk) bi vî şêweyî saz 
    dibe:
          - Ez ne dê çim

          - Ez ne dê girim

Neyîniya karên dema (paşê siriştî) jî bi van her du 
    Şêweyan saz dike:
         1 - Ez ne dê çim

          - Ez ne dê girim

         2 - Ez naçim

          - Ez nagirim.
Diyar e ku erênî û neyîniya karên dema (paşê nêzîk) ne li ser asta hemû herêmên şêwezarê Kurmancî bikar tê, dibe ku devokeke Behdînanî be. 
Wisan jî şêweyê yekê , ji neyîniya karên dema (paşê siriştî), ew jî devokeke herêmî ye. Bi dîtina min, gerek ew devok nekevin zimanê nivîskî, tenê weku devokên xwecî bêne bihîstin.
- Mamoste Samî Tan jî, dibêje(
): (qertafa neyîniyê ya dema bê / ne / ye...). Li vê gorê Mamoste Samî van mînakan berçav dike:
          - Ez ê negirim

          - Ez ê hilnegirim

Beriya nuha me amaje pê kiriye, ku ev / ne / bo neyîniya dema paşeroja pêşkerî bikar nayê, lê di raweya paşeroja daxwazî de, weku alava neyînê bikar tê. 
Wek: 
- Gelo ku ez te bibînim, ma ez ê silavê li te

  nekim ?!
- Bi gumana min, em ê neçin Amedê û em ê 
  hev nebînin.
Di heman jêderê de (Rû. 239 - 240), Samî dibêje, dema (bê ya nêzîk) jî heye. Li gora dîtina Samî ev dem bi alîkariya karê (lêkera) " kirin " pêk tê.
Wek: 
          - Ez dikim nên bixwim

          - Tu dikî bizinê bidoşî.
Ji hêla wateyê ve, têgeha dema (bê ya nêzîk) di vê raweyê de heye, wekî ku em bibêjin:
          - Wextî ez nên bixwim
          - Ez karê xwe û (nanxwarinê) dikim.
          - Ez li ber (dema) xwarina nên im.
          - (Hêj min nan nexwariye, lê ez li ber 
    destpêkirina xwarinê me.
Bi vê watedariyê, rast ew rawe dema (bê ya nêzîk) destnîşan dike. Lê ji hêla teşe û binesaziyê ve, ev rawe nakeve bin sîwana hel û mercên dema paşeroj. Mercê serekî, yê vê demê ew e, ku yek ji alavên (nîşandekên) paşerojê / ê, dê / di hevokê de peyda bibe. Ji aliyekî dî ve, karê (kirin) di demên dîtir de jî wê wateyê nîşan dike:
          - Dikira ez biketima (wextî ez biketima)
          - Te dikir ku tu bibêjî 
          - Kirî te bigota

Raweya vê hevokê (ez dikim nên bixwim) raweyek daxwazî ye, beranberî dema nuha û paşeroj raweya xwe girtiye.
Ji ber ku ev hevok di raweya daxwazî de ne, neyîniya wan bi alava / ne / pêk hatiye:
Erênî: 
          - Ez dikim biçim

          - Ez dikim bigirim

Neyînî: 
          - Ez dikim neçim

          - Ez dikim negirim

Lê eger ew hevok di dema paşeroja pêşkerî de bûna, gerek neyîniya wan bi alava / na / pêk hatibûya. Ev jî nebûye û nabe.
Aheng û kategoriya karên nederhingêv bi karayên (kiryarên) wan ve girêdayî ye. Anku, nîşandekên jimara karayan di hemû dem û raweyan de li karên wan xuya dibin:
Dema Borî: 
          - Mêvan çûye (yekjimar)
          - Mêvan çûne  (komjimar)
Dema Nuha: 
          - Mêvan diçe

          - Mêvan diçin

Dema Paşê: 
          - Mêvan ê biçe
          - Mêvan ê biçin

Daxwazî: 
          - Bila mêvan biçe

          - Bila mêvan biçin 
b - Karên Derhingêv: 
Me berê jî gotiye, ku raweya karên pêşkerî bi xebitandina karên derhingêv û nederhingêv di demên borî, nuha û paşeroj de pêk tê. Beriya nuha me karên nederhingêv di her sê demên pêşkerî de veguhestin, nuha jî em ê karên derhingêv di demên pêşkerî de veguhêzin:
- Demên Borî: 

Beriya ku em dest bi veguhestina karên derhingêv bikim dixwazim çend têbîniyan diyar bikim:
a - Hemû guhertinên denganî, yên ku di pêvajoya veguhestinê de gihiştine karên nederhingêv digihêjin karên derhingêv jî.
b - Karên derhingêv di her çar demên borî de bi karayên (kiryarên) ku ji cînavên kesîn, koma (min) re tên veguhestin:
          - Te pirtûk xwendiye.
Lê di dema nuha û paşerojê de, bi karayên ku ji cînavên kesîn, koma / ez / re tên veguhestin:
          -Tu pirtûkê dixwînî

          -Tu yê pirtûkê bixwînî

Di veguhestina karên nederhingêv de me dît, ku dema borî li gora dûrbûn û nêzîkbûna ji dema axaftinê dibe / 4 / borî, (nêzboriya xwerû, boriya sergihayî, boriya berdewam û boriya çîrokî).
1- Nêzboriya Xwerû:
- Karên Xwerû: (Çandin)
Erênî: 
          - Min darek çand

          - Te darek çand

          - Wî / wê darek çand

          - Me darek çand

          - We darek çand

          - Wan darek çand

Neyînî:
          - Min darek neçand

          - Te darek neçand

          - Wî / wê darek neçand

          - Me darek neçand

          - We darek neçand

          - Wan darek neçand

Pirsiyarî:
          - Ma min darek neçand ?!

          - Bo çi te darek neçand ?

          - Çima wî darek neçand ?

          - Gelo me jî darek çand ?!

          - We jî darek neçand ?!

          - Çire wan darek neçand ?.
- Karên Dariştî: (Hilçinîn) 
Erênî:
          - Min gulek hilçinî

          - Te gulek hilçinî

          - Wî / wê gulek hilçinî

          - Me gulek hilçinî

          - We gulek hilçinî

          - Wan gulek hilçinî
Neyînî: (Di neyîniya karên dariştî de alava / ne / 
      dikeve navbera pêşgir û karê xwerû:
          - Min venexwar

Li hin herêman / ne / dikeve pêş karê dariştî: 

          - Min nevexwar

          - Min gulek hilneçinî

          - Te gulek hilneçinî

          - Wî / wê gulek hilneçinî

          - Me gulek hilneçinî

          - We gulek hilneçinî

          - Wan gulek hilneçinî

Pirsiyarî:
          - Ma min gulek hilçinî ?!

          - Kengî te gulek hilçinî ?

          - Bo çi wî gulek hilçinî ?!

          - Çima me gulek hilçinî ?!

          - We jî gulek hilçinî ?!

          - Çire wan gulek hilçinî ?

- Karên Lêkdayî: (Avdan) 
Erênî: 
          - Min zevî avda

          - Te zevî avda

          - Wî / wê zevî avda

          - Me zevî avda

          - We zevî avda

          - Wan zevî avda

Neyînî: Di neyîniya karên lêkdayî de jî alava / ne/     

   dikeve navbera her du hêmanên karê lêkdayî:

          - Min berneda 
    Li herêminan alava / ne / dikeve pêş karê lêkdayî: 
          - Min neberda

          - Min zevî avneda

          - Te zevî avneda

          - Wî / wê zevî avneda

          - Me zevî avneda

          - We zevî avneda

          - Wan zevî avneda

Pirsiyarî: 
          - Gelo min zevî avda ?!

          - Ma te jî zevî avda ?!

          - Bo çi wî zevî avda ?

          - Me jî zevî avda ?!

          - Çima we zevî avda ?

          - Çire wan zevî avda ?

2 - Boriya Sergihayî:
- Karên Xwerû: (Xistin)
Erênî: 
          - Min ew xistiye

          - Te ew xistiye

          - Wî / wê ew xistiye

          - Me ew xistiye

          - We ew xistiye

          - Wan ew xistiye

Neyînî: 
          - Min ew nexistiye

          - Te ew nexistiye

          - Wî / wê ew nexistiye

          - Me ew nexistiye

          - We ew nexistiye

          - Wan ew nexistiye
Pirsiyarî: 
          - Min kengî ew xistiye ?!
          - Ma te ew xistiye ?! 
          - Çima wî ew xistiye ?

          - Me li kû ew xistiye ?

          - Bo çi we ew xistiye ?

          - Wan ew bi çi xistiye ?

- Karên Dariştî: (Raxistin)
Erênî: 
          - Min xalîçe raxistiye
          - Te xalîçe raxistiye

          - Wî / wê xalîçe raxistiye

          - Me xalîçe raxistiye

          - We xalîçe raxistiye

          - Wan xalîçe raxistiye

Neyînî: 
          - Min xalîçe ranexistiye
          - Te xalîçe ranexistiye

          - Wî / wê xalîçe ranexistiye

          - Me xalîçe ranexistiye

          - We xalîçe ranexistiye

          - Wan xalîçe ranexistiye

Pirsiyarî: 
          - Ma min xalîçe raxistiye ?!
          - Kengî te xalîçe raxistiye ?
          - Bo çi wî / wê xalîçe raxistiye ? 
          - Me li kû xalîçe raxistiye ?!

          - Ma we jî xalîçe raxistiye ?

          - Çima wan xalîçe raxistiye ?!

- Karên Lêkdayî: (Derxistin)
Erênî: 
          - Min ew derxistiye

          - Te ew derxistiye

          - Wî / wê ew derxistiye

          - Me ew derxistiye

          - We ew derxistiye

          - Wan ew derxistiye

Neyînî: 
          - Min ew dernexistiye

          - Te ew dernexistiye

          - Wî / wê ew dernexistiye 

          - Me ew dernexistiye 

          - We ew dernexistiye

          - Wan ew dernexistiye
Pirsiyarî: 
          - Ma min ew derxistiye ?!

          - Kengî te ew derxistiye ?!

          - Çima wî / wê ew derxistiye ?!

          - Bo çi me ew derxistiye ?!

          - Ma we jî ew derxistiye ?!

          - Ma kengî wan ew derxistiye ?!

          
-....

3 - Boriya Berdewam:
- Karên Xwerû: (Kirin)
Erênî: 
          - Min karek dikir

          - Te karek dikir

          - Wî / wê karek dikir

          - Me karek dikir

          - We karek dikir

          - Wan karek dikir
Neyînî: 
          - Min karek nedikir
          - Te karek nedikir 

          - Wî / wê karek nedikir

          - Me karek nedikir

          - We karek nedikir

          - Wan karek nedikir

Pirsiyarî: 
          - Ma min karek dikir ?!
          - Te çi kar dikir ?

          - Ka wî çi dikir ?

          - Me ji kê re kar dikir ?!

          - Wan bo kê kar dikir ?!

- Karên Dariştî: (Vekirin)
Erênî:
          - Min pencere vedikir

          - Te pencere vedikir 

          - Wî / wê pencere vedikir

          - Me pencere vedikir

          - We pencere vedikir

          - Wan pencere vedikir

Neyînî: 
          - Min pencere venedikir
          - Te pencere venedikir

          - Wî / wê pencere venedikir

          - Me pencere venedikir

          - We pencere venedikir

          - Wan pencere venedikir

Pirsiyarî: 
          - Ma min pencere vedikir ?!
          - Gelo te pencere vedikir ?
          - Bo çi wî pencere vedikir ?

          - Me çima pencere vedikir ?!

          - Çima we pencere vedikir ?

          - Ma wan jî, pencere vedikir ?!

- Karên Lêkdayî: (Serjêkirin)
Erênî: 
          - Min berxek serjêdikir

          - Te berxek serjêdikir

          - Wî / wê berxek serjêdikir

          - Me berxek serjêdikir 

          - We berxek serjêdikir

          - Wan berxek serjêdikir

Neyînî: 
          - Min berxek serjênedikir
          - Te berxek serjênedikir

          - Wî / wê berxek serjênedikir

          - Me berxek serjênedikir

          - We berxek serjênedikir

          - Wan berxek serjênedikir

Pirsiyarî: 
          - Ma min berxek serjêdikir ?!
          - Çima te berxek serjêdikir ?

          - Bo çi wî berxek serjêdikir ?

          - Kengî me berxek serjêdikir ?!

          - Ma we jî berxek serjêdikir ?!

          - Çire wan berxek serjêdikir ?
4 - Boriya Çîrokî:
- Karên Xwerû: (Anîn / Înan)
Erênî: 
          - Min pirtûkek anîbû / înabû

          - Te pirtûkek anîbû / înabû

          - Wî / wê pirtûkek anîbû / înabû 

          - Me pirtûkek anîbû / înabû

          - We pirtûkek anîbû / înabû

          - Wan pirtûkek anîbû / înabû

Neyînî:
          - Min pitûkek nanîbû (ne- anîbû)
          - Te pirtûkek nanîbû

          - Wî / wê pirtûkek nanîbû

          - Me pirtûkek nanîbû 
          - We pirtûkek nanîbû

          - Wan pirtûkek nanîbû

Pirsiyarî: 
          - Ma min pirtûkek nanîbû ?!

          - Bo çi te pirtûkek nanîbû ?

          - Çima wî pirtûkek nanîbû ? 

          - Kengî me pirtûkek nanîbû ?!

          - Ma we jî pirtûkek nanîbû ?!

          - Çire wan pirtûkek nanîbû ?

- Karên Dariştî: (Danîn)
Erênî: 
          - Min pirtûkek danîbû ser maseyê

          - Te pirtûkek danîbû ser maseyê (
)
          - Wî / wê pirtûkek danîbû ser maseyê

          - Me pirtûkek danîbû ser maseyê

          - We pirtûkek danîbû ser maseyê

          - Wan pirtûkek danîbû ser maseyê 

Neyînî:  

          - Min pirtûkek dananîbû
          - Te pirtûkek dananîbû

          - Wî / wê pirtûkek dananîbû

          - Me pirtûkek dananîbû    
          - We pirtûkek dananîbû
          - Wan pirtûkek dananîbû

Pirsiyarî: 
          - Ma min pirtûkek danîbû ?!

          - Çima te pirtûkek danîbû ?!

          - Bo çi wî pirtûkek danîbû ? 

          - Kengî me pirtûkek danîbû ?! 
          - We li kû pirtûkek danîbû ?

          - Çire wan pirtûkek danîbû ?

- Karên Lêkdayî: (Deranîn)
Erênî: 
          - Min pirtûkek deranîbû

          - Te pirtûkek deranîbû

          - Wî / wê pirtûkek deranîbû

          - Me pirtûkek deranîbû

          - We pirtûkek deranîbû

          - Wan pirtûkek deranîbû

Neyînî: 
          - Min pirtûkek dernanîbû (
)
          - Te pirtûkek dernanîbû

          - Wî / wê pirtûkek dernanîbû

          - Me pirtûkek dernanîbû

          - We pirtûkek denanîbû

          - Wan pirtûkek dernanîbû

Pirsiyarî: 
          - Ma min pirtûkek deranîbû ?!

          - Kengî te pirtûkek deranîbû ?

          - Bo çi wî / wê pirtûkek deranîbû ?

          - Me pirtûkek deranîbû ?!

          - Çima we pirtûkek deranîbû ?!
          - Wan çilo pirtûkek deranîbû ?!

- Dema Nuha:
(Me berê jî gotiye, karên derhingêv di demên borî de bi cînavên kesîn ên koma (min) re tên veguhestin. Lê di dema nuha û paşê de, ev kar, weku karên nederhingêv, bi cînavên kesîn ên koma / ez / re tên veguhestin:
- Karên Xwerû: (Dan)
Erênî: 
          - Ez pênûsê didim Nazê

          - Tu pênûsê didî

          - Ew pênûsê dide

          - Em pênûsê didin

          - Hûn pênûsê didin

          - Ew pênûsê didin
Neyînî: 
          - Ez pênûsê nadim Nazê
          - Tu pênûsê nadî

          - Ew pênûsê nade

          - Em pênûsê nadin

          - Hûn pênûsê nadin

          - Ew pênûsê nadin

Pirsiyarî: 
          - Ma ez pênûsê didim Nazê ?!
          - Çima tu pênûsê didî ?

          - Kî pênûsê dide ?

          - Çire em pênûsê didin ?!

          - Bo çi hûn pênûsê didin ?

          - Ew çima pênûsê didin ?
- Karên Dariştî: (Vedan)
Erênî: 
          - Ez xapikê vedidim (
)
          - Tu xapikê vedidî
          - Ew xapikê vedide

          - Em xapikê vedidin

          - Hûn xapikê vedidin

          - Ew xapikê vedidin

Neyînî: 
          - Ez xapikê venadim

          - Tu xapikê venadî

          - Ew xapikê venade
          - Em xapikê venadin

          - Hûn xapikê venadin

          - Ew xapikê venadin

Pirsiyarî: 
          - Ez xapikê li ber çi vedidim ?!

          - Ma tu jî xapikê vedidî ?

          - Bo çi ew xapikê vedide ?

          - Ma em jî xapikê vedidin ?!

          - Hûn li kû xapikê vedidin ?

          - Çima ew xapikê vedidin ?!
- Karên Lêkdayî: (Avdan)
Erênî: 
          - Ez gulê avdidim

          - Tu gulê avdidî

          - Ew gulê avdide

          - Em gulê avdidin

          - Hûn gulê avdidin

          - Ew gulê avdidin

Neyînî: 
          - Ez gulê avnadim
          - Tu gulê avnadî

          - Ew gulê avnade

          - Em gulê avnadin

          - Hûn gulê avnadin

          - Ew gulê avnadin

Pirsiyarî: 
          - Ma ez gulê avdidim ?!
          - Tu kengî gulê avdidî ?

          - Çilo ew gulê avdide ?

          - Em gulê avdidin ?!

          - Hûn çima gulê avdidin ?

          - Çawa ew gulê avdidin ?

- Dema Paşeroj (Ayinde):
- Karên Xwerû: (Xistin)
Erênî: 
          - Ez ê / dê birincê bixim (
) tûr
          - Tu yê birincê bixî tûr

          - Ew ê birincê bixe tûr

          - Em ê birincê bixin tûr

          - Hûn ê birincê bixin tûr

          - Ew ê birincê bixin tûr

Neyînî: 
          - Ez birincê naxim tûr (
)
          - Tu birincê naxî tûr

          - Ew birincê naxe tûr

          - Em birincê naxin tûr

          - Hûn birincê naxin tûr

          - Ew birincê naxin tûr

Pirsiyarî: - Ma ez ê birincê bixim çi ?!

          - Tê (tu yê) çima birincê bixî tûr ?!

          - Ew ê jî birincê bixe tûr ?!
          - Em ê bo çi birincê bixin tûr ?!

          - Ma hûn ê jî birincê bixin tûr ?

          - Çire ew ê birincê bixin tûr ?

 - Karên Dariştî: (Daxistin)
Erênî: 
          - Ez ê / dê satilê daxim çalê
          - Tu yê satilê daxî

          - Ew ê satilê daxe

          - Em ê satilê daxin

          - Hûn ê satilê daxin

          - Ew ê satilê daxin

Neyînî: 
          - Ez satilê danaxim çalê
          - Tu satilê danaxî

          - Ew satilê danaxe

          - Em satilê danaxin

          - Hûn satilê danaxin

          - Ew satilê danaxin

Pirsiyarî:
          - Ma ez ê satilê daxim ?!
          - Tu yê kengî satilê daxî ?

          - Ew ê çawa satilê daxe ?
          - Ma em ê jî satilê daxin ?!

          - Hûn ê çima satilê daxin ?

          - Ma ew ê jî satilê daxin ?!

- Karên Lêkdayî: (Derxistin)
Erênî: 
          - Ez ê satilê derxim

          - Tê (tu yê) satilê derxî

          - Ew ê satilê derxe

          - Em ê satilê derxin

          - Hûn ê satilê derxin

          - Ew ê satilê derxin

Neyînî: 
          - Ez satilê dernaxim

          - Tu satilê dernaxî

          - Ew satilê dernaxe
          - Em satilê dernaxin

          - Hûn satilê dernaxin

          - Ew satilê dernaxin

Pirsiyarî: 
          - Ez ê çawa satilê derxim ?!
          - Kengî tu yê satilê derxî ?

          - Ew ê jî satilê derxe ?!

          - Gelo, em ê çawa satilê derxin ?!

          - Çima hûn ê satilê derxin ?

          - Bo çi ew ê satilê derxin ?

Aheng û kategoriya karên derhingêv li gora dema veguhestinê, bi kara û berkaran re saz dibe: 

1 - Di borî de kara di raweya verêsê (tewangê) de ye, nîşandekên jimara wan li wan xuya dibin. Hingê aheng û kategoriya karan bi berkarên rasteder ve girêdayî ye. Anku, nîşandekên jimara berkaran li karan xuya dibin:
          - Hevalan belavok xwend 
          (Yek belavok hat xwendin)
          - Hevalan belavok xwendin 
          (gelek belavok xwedin).
2 - Di dema nuha û paşeroj de berkar dikeve raweya verêsê û nîşandekên jimarê li wan xuya dibin. Hingê, aheng û kategoriya karan bi karayan ve girêdayî ye. Anku, nîşandekên jimara karayan li karên wan xuya dibin: 
- Heval belavokê dixwîne  (yek heval dixwîne)
- Heval belavokê dixwînin (gelek heval dixwînin)
Di paşerojê de jî heman şêwaz e:
- Heval dê belavokê bixwîne  (yek heval)
- Heval dê belavokê bixwînin  (gelek heval)
Çend Têbîniyên Giring:
Piştî ku me karên derhingêv û nederhingêv di demên pêşkerî (borî, nuha û paşê) de veguheztin, em ê çend têbîniyên giştî derbarî veguhestina karan, di ber çavên xwe re derbas bikin.
1 - Hemû karên ku ne li ser rêzik û rêbaza wan karên derbasbûyî tên veguhestin, anku karên rêzder (awarte), wek: (viyan, şiyan, zanîn, karîn, wêrîn, hatin, bûn û hebûn....), em ê li dawiya veguhestina raweyên daxwazî li wan vegerin û li ser veguhestina wan rawestin.
2 - Seyda Feqî Huseyn Sagniç di pirtûka xwe de (Hêmana Rêzimanê Kurdî). Rû / 126 / vê gotina pêşiyan di ber çavan re derbas dike: “Nediçim newalên kûr, Nedibînim xewnên hûr .” Di vê gotinê de her du karên dema nuha (diçim, dibînim) bi alava / ne / ketine raweya neyînê (nediçim) û (nedibînim). Ev jî arîşeyekê raberî me dike. Çiku me berî nuha gotibû, alava neyîniya karên dema nuha / na / ye û li wê gorê jî me mînakên xwe nivîsîne. Lê di vê gotina pêşiyan de, alava / ne / li şûna /na / bikar hatiye. Ka ev çawa dibe ?!

Bi dîtina min, alava / ne / ji bo neyîniya tevaya hevokê (li ser hev) bikar hatiye, ne ku li şûna / na / bo neyîniya karên nuha (diçim, dibînim) bikar hatiye.
Bi vê dîtinê gerek ev gotina pêşiyan, bi vî rengî bihata: (Ne / ez / diçim newalên kûr, ne / ez / dibînim xewnên hûr). Bi baweriya min, reseniya vê gotina pêşiyan jî ev e, lê bi egera sivikbûna derbirînê cînavê / ez / hatiye avêtin û / ne / hatiye pêş karê dema nuha(
).

3 - Eger karê li ber veguhestinê bi tîpeke dengdêr dest pê bibe, di dema nuha de tîpa / i / ji pêşgira dema nuha / di /, bi sedema sivikbûnê, tê avêtin:
- Ajotin: Ez di-ajom = ez d...ajom = ez dajom (tajom)
- Êşan: Ez di-êşim = ez d...êşim = ez dêşim (têşim) 

- Înan (anîn): Ez di-înim = ez d...înim = ez dînim (tînim).
4 - Li hin herêmên Kurdistanê raweya veguhestina karên dema nuha vederî rêzika vê veguhestina giştî (ez diçim) bikar tê:
a - Li herêma Behdînan, Sadiq Behadînê Amêdî di pirtûka xwe de (Rizimana Kurdî). Bexda (1987). Rû / 347 / dibêje: Di Kurmancî de dema nuha du cor in:
          - Nuha berçav: (Ez ê diçim)
          - Nuho paşê berçav: (Ez diçim)
Ev (nuho) ya berçav ne li hemû herêmên Kurmancî bikar tê. Bi dîtina min ev (nuha) devokeke xwecî ye. Li hin herêmkên teng (li Sûriyê) jî ev devok tê bihîstin: (Ez î diçim), (Va ez î diçim).
b - Prof. Qenatê Kurdo di pirtûka xwe de, ya bi navê (Zimanê Kurdî - Rêziman). Firankfort (1981) - Rû. / 95 - 96 - 97 / dibêje: Du corên wexta niha hene:
- Nihaya dirêj: 
- Ez dikevim

- Nihaya berçavan: 
          - Ez wê dikevim

          - Ez wa dikevim
          - Ez va dikevim

Q. Kurdo dibêje, ev nîşandek (wê, wa, va) dikevin ser nihaya dirêj û nihaya berçavan saz dikin.
Bi dîtina min ev alav (va, wa)alavên agadariyê ne, bala guhdaran dikişînin ser karekî ku dest pê bûye, wek: 
          - Ka tu neçûyî ?!

          - Belê va ez diçim !

c - Li hin herêmên Bakur û Rojavayê welêt tîpa / e / bi ser karê dema nuha ve tê berdan, wek (ez diçim + e = ez diçime). Ev şêwaz di hinek pirtûkên rêzimanî de bi navê nuhaya (fireh) û nuhaya (domdar) hatiye nasîn.
Bi egera ku zimanê me demeke pir dirêj, weku zimanekî devikî (bê nivîsîn) maye, gelek şêwezarên herêmî û derbirînên xwecî ketine rêzik û rêzanên reseniya wî û lê zêde bûne. Gelek tiştên resen jî, bi dirêjahiya demê re, jê ketine û winda bûne. Ev pirbûna raweyên veguhestina karan jî, yek ji encama wê pirbûna zar û devokiyên herêmkî ye.
Bi baweriya min gerek em hindekî, bi şêweyekî zanistî, li ser zimanê xwe rawestin, em wî ji gelek bargiraniyên zêde daweşînin û em wî li gora xwestekên vê serdemê vekolin û wî bi rêzik û destûrên pêdivî biparêzin.
Bi vê baweriyê min hindek dem û raweyên veguhestina karan, ên devokiyên xwecî paşguh kirine û min veguhestina karan di van demên pêşkerî, yên sereke tenê de xebitandiye:
* - / 4 / demên borî:
      - Nêzboriya Xwerû

      - Boriya Sergihayî

      - Boriya Berdewam

      - Boriya Çîrokî

* - Dema Nuha: - (Ez diçim)
* - Dema Paşeroj: - (Ez ê / dê biçim) 
Raweyên veguhestinê yên mayî jî raweyên daxwazî ne. Em ê wan li pey van têbîniyan şirove bikin. 
2 - Raweyên Daxwazî: 

Di destpêka veguhestina karan de me got, demên (Borî, Nuha û paşeroj) pêşkerî ne, kar di wan her sê deman de salixê qewimandina bûyeran pêşberî me dike, çi ew salix rastbûyîn be çi nerastbûyîn be, lê herî salixdan e.
Raweyên daxwazî jî ew rawe ne, yên ku nakevin ber pîvana rastî û nerastiya qewimandinê. Anku, bûyerên karên van raweyan di çarçova xwestek û dilniyazan de dimînin, wekî ku em bibêjin: (Xwezî baran bibare, gerek baran bibare, eger baran bibare...). Berçav e ku çi salixdan di van hevokan de nîn e, tenê xwestek û daxwazî ne.
Mijara raweyên daxwazî di zimanê Kurdî (Kurmancî) de mijareke tevhev û aloz e. Ev mijar di pirtûkên rêzimana Kurdî de baş zelal nebûye. Dema ku mirov bixwaze arîşeya vê mijara giring bipîve, gerek di pirtûkên rêzimanî de lê bigere, nemaze pirtûkên van şarezayan (Qenatê Kurdo, Feqî Huseyn Sagniç û Murad Ciwan(
).

Digel ku van şarezayên zimên bi firehî mijar tevdaye jî, lê xwendevan di nav wiqas rawe û wiqas navlêkirin de winda dibe.
Nuha jî em ê bi hev re li ser raweyên daxwazî rawestin û wan yekayek rave bikin.
- Raweya Fermanî: 

Raweya fermanî ew rawe ye, ya ku bûyîna karên wê bi xwestekeke fermandarî pêk tê,yan jî tê xwestin ku pêk bê. Dem di vê raweyê de vekirî ye, ji dema fermandanê ta pêkanînê dirêj dibe. 
Rêzika bikaranîna raweya fermanî ev e:
(Pêşgira fermanî / bi/ + binyata nuha + paşkoka / e, in /)
Wek: 
- Ketin: 
          - (Bi + kev + e) = bikeve

          - (Bi + kev + in) = bikevin

Karên ku binyata wan ya dema nuha bi tîpeke dengdêr kuta bibe, di fermanî de paşkoka / e / û tîpa / i / ji paşkoka / in /, bi egera sivikbûnê tên avêtin.
Wek: 
          - şûştin: Bişo, bişon

          - Cûtin: Bicû, bicûn

          - Ajotin: Bajo, bajon

          - Guran: Bigirû, bigirûn
Di fermaniya karên dariştî de pêşgira fermanî / bi / nayê xebitandin.
Wek: 
          - Rabûn: rabe, rabin

          - Daxistin: daxe, daxin

          - Vekirin: veke, vekin

          - HD.............................
Di raweya fermanî de kesê berferman, herî kesê duwem ê guhdar e, yê ku pêşberî fermandêr guhdarî fermanê ye. Anku, ne durist e ku em fermanê bidin xwe, yan jî bidin kesê sêyem ê nediyar. Bi sedema ku kesê berferman pêşber û guhdar e, pêwîstî nîn e ku em navê wî yan cînavê wî destnîşan bikin.
Hin caran alavên agadariyê (de, dê) li pêş karên fermanî tên xebitandin:
          - De rabe em biçin

          - De rabin em biçin

          - Dê bibêje (bêje) (
)
          - Dê bibêjin

Beriya nuha me gotibû, ku pêşgira fermanî / bi / dikeve ser karên fermanî yên xwerû û nakeve ser karên dariştî. Wek: 

          - Xwarin: bixwe, bixwin

          - Vexwarin: vexwe, vexwin

Lê hin karên dariştî û lêkdayî hene, li hin herêman pêşgira / bi / dikeve navbera hêmanên wan karan û li hin herêman nakeve navbera wan. 
Wek:
          - Hilgirtin: hilbigire = hilgire

          - Wergirtin: werbigire = wergire

          - Têdan: têbide   = têde

          - Hilkirin: hilbike  = hilke

          - Jêkirin: jêbike   = jêke

          - Lêkirin: lêbike   = lêke

          - Lêdan: lêbide   = lêde

          - HD.......................
Di neyîniya raweya fermanî de yek ji van her du alavên neyîniyê (ne, me) dikeve ser karên fermanî.
 Wek: 
          - Nekeve / mekeve
          - Nekevin / mekevin

          - Xwe newestîne / xwe mewestîne

          - Xwe newestînin / xwe mewestînin

Diyar e ku alava neyîniyê li şûna / bi / ya fermanî bikar tê. Di neyîniya karên dariştî û lêkdayî de jî alava neyîniyê cihê / bi / yê digire. 
Wek:
          - Werbigire  = wernegire / wermegire

          - Têbide   = tênede  / têmede
          - Jêbike   = jêneke / jêmeke

          - Lêbide   = lênede / lêmede

Eger / bi / di raweya fermanî de bikar nehatibe jî, dîsan / ne, me / li şûna wê bikar tên:
          - Wergire  = wernegire / wermegire

          - Hilde   = hilnede / hilmede

          - Berde  = bernede / bermede

          - Vexwe  = venexwe  / vemexwe

          - Rakeve  = ranekeve / ramekeve

          - Lêxe   = lênexe / lêmexe

Gelek caran jî, wateya karê fermanî, ji têgeha xwestina fermandarî derdikeve û dikeve warê hêvî, tika, lavij û amojgariyê (şîretê).
Wek:
          - Berdewam serkevtî be !

          - Li min negire !

          - Di jiyana xwe de xêrxwaz bin !

          - Gerek hûn zimanê xwe jibîr nekin !
          - Serfiraz bijîn !

          - HD..........................
Raweyên daxwazî yên dîtir (mercî, bilanî, gerekî, xwezînî...), li gora demên pêşkerî (borî, nuha û paşê) formên xwe werdigirin û bi wan forman jî demên daxwaziyên wan tên nasîn. Bi vê girêdana di navbera raweyên daxwazî û demên pêşkerî de, em rêbazeke nû ji veguhestina van raweyan re ronî dikin.
Weku nimûne, karên (ketin, xwestin) di raweya (gerekî) de:
   Demên Pêşkerî   
 Raweyên Daxwazî

Borî: 
    
      - Ez ketim    
gerek ew jî biketa
          - Ez ketime     
gerek ew jî ketibe

          - Ez diketim    
 gerek ew jî ketiba

          - Ez ketibûm     
 gerek ew jî ketibûya

Nuha: 
          - Ez dikevim      
 gerek ew jî bikeve

Paşeroj: 
          - Ez ê bikevim   
 gerek ew jî bikeve

- (Xwestin):
   Dema Pêşkerî   
  Raweyên Daxwazî

Borî: 
          - Min xwest     
 gerek wî jî bixwesta
          - Min xwestiye     gerek wî jî xwestibe 

          - Min dixwest     
 gerek wî jî xwestiba

          - Min xwestibû     gerek wî jî xwestibûya
Nuha: 
          - Ez dixwazim    
 gerek ew jî bixwaze

Paşeroj: 
          - Ez ê bixwazim     gerek ew jî bixwaze

Ji van nimûneyan tê zanîn ku:
1 - Raweyên daxwazî, yên beranberî dema nuha û 
   paşeroj weku hev tên (bikeve, bixwaze).
2 - Formên hemû raweyên daxwazî / 5 / form in:
  - / 4 / ji wan beranberî demên borî ne, (biketa, ketibe, 

   ketiba, ketibûya). 

  - / 1 / beranberî dema nuha û paşeroj, (bikeve).
3 - Ev her / 5 / form di hemû raweyên daxwazî de bikar tên, her yek ji wan li gora dem û wateya raweyê, cihê xwe di hevoka daxwazî de digire.
Piştî vê ronîkirinê em ê li raweyên daxwazî yên dîtir vegerin û wan li gora nimûneyên jorîn rave bikin.
- Raweya Mercî (Şertî):
Hevoka mercî, ya watedar û sergihayî (temam), ji / 3 / hêmanên (regezên) sereke pêk tê:
  1 - Alava mercî

  2 - Karê sermerc

  3 - Karê bermerc

Ev jî tê wê wateyê, ku hevoka mercî ya sereke ji du hevokên hevgirêdayî saz dibe:
  1 - Hevoka sermerc, ku dibe sedema hebûna 
   hevoka duwem (bermerc).
  2 - Hevoka bermerc, ku encama hebûna hevoka

   Yekem (sermerc) e.
Wek: 
          - Eger tu bixwînî   ,   tu yê biserkevî
                          / 1 /                 / 2 /

Diyar e ku di vê mînakê de, mercê serkeftinê xwendin e.
Me got, hevoka mercî ya sergihayî bi sê hêmanan saz dibe:
1 - Alavên Mercî: 

Alavên mercî ew alav in, ên ku dikevin ser karên sermerc û bi egera wan karên bermerc û sermerc bi hev ve tên girêdan. Ew alav jî ev in: (Heger, eger, ger, heke, ku, er).
Wek: 
          - Heger: Heger derfet hat xwe nedin paş

          - Eger: Eger tu mêr bî şevên tarî pirr in

          - Ger: (Heger, eger).
                     - Ger hûn hatin, me agadar bikin

          - Heke: Heke baran bibare, giya dê şîn bê

          - Ku: Ku giya şîn hat çêre dê xweş bibe

          - Er: (Heger, eger):
 Melayê Cizîrî dibêje:
     (Er bi kuştin wer bi hiştin
 Emr û fermana te bit) (
)
- Karê Sermerc: 
Karê sermerc ew kar e yê ku di pêvajoya hevokê de dibe egera kirin û bûyîna girêbenda mercî. 
Wek:
          - Eger ez hatim Amûdê, ezê te bibînim.
Di vê mînakê de, (dîtina te) bi (hatina min) ve 
girêdayî ye. Anku, (hatin) mercê (dîtinê) ye, bêyî 

 (hatin) (dîtin) nabe.
Berçav e ku di rêxistina hevokê de karê sermerc, bi şêweyekî asayî li pey alava mercî bikar tê, lê bi mebesteke rewanbêjî carinan, pêşxistin û paşxistin di hevokê de çêdibe. Hingê karê sermerc li pey karê bermerc tê. Wek: 

          - Ez ê pirtûkê bidim te, ger tu wê bixwînî !

          - Em ê hev bibînin, eger te xwest  !

- Karê Bermerc:
Karê bermerc ew kar e, yê ku di hevoka mercî de dibe bersiv û encama bûyîna karê sermerc. Anku, bûyîna karê bermerc bi karê sermerc ve pabendkirî ye, ku sermerc pêk hat bermerc jî dê pêk bê. 
Wek:
          - Ger tu çûyî ez ê jî biçim

Li vir (çûna min) bi (çûna te) ve girêdayî ye, eger tu biçî ez ê jî biçim, tu neçî ez jî naçim !

Hindek caran, alava mercî tê avêtin û wateya wê ji pêvajoya hevokê tê nasîn. 
Wek:
        - Te kilît bidaya min, ez ê biçûma malê.
        - Ez pirtûkê bidim te, tu yê (tê) wê bixwînî ?

Piştî ku me hêmanên hevoka mercî nas kirin, em ê li veguhestina raweya mercî vegerin.
Di hevoka mercî de, dibe ku karê sermerc û yê bermerc, di raweya pêşkerî de bin. 
Wek:
          - Eger te dar çandin, ez ê wan avbidim.
          - Ku te pirtûk xwend wê bide Zînê

Di mînaka pêşîn de karê dema borî (çandin) sermerc e û karê dema paşeroj (avbidim) bermerc e. Di mînaka duwem de jî, karê borî (xwend) sermerc e û karê raweya fermanî (bide) bermerc e. Lê digel ku karên sermerc û bermerc pêşkerî ne jî, lê hevoka mercî herî ji raweyên daxwazî ye.
Dibe jî ku karên sermerc û bermerc di raweya daxwazî de bin. Hingê, em ê wan raweyan beranberî demên pêşkerî destnîşan bikin:
Borî:   Sermerc   



 Bermerc 
- (Ketin): 
- ket: Eger ez biketama       tu yê jî biketaya (biketayîya)(
)
- ketiye: Eger ez ketibim             ew ê neketibe

- Diket: Eger ez ketibama            hûn ê jî ketibana

- Ketibû:Eger ez ketibûma  lingên min ê şikestibûna

  Sermerc    

 
   Bermerc 
- (Xwestin)
- Xwest: Heke min bixwesta      min ê ew bidîta
- Xwestiye: Heke min xwestibe  min ê ew dîtibe  
- Dixwest: Heke min xwestiba    min ê ew dîtiba
- Xwestibû: Heke min xwestibûya min ê ew dîtibûya

Nuha:  Sermerc    

 Bermerc 
- Dikeve: 
          -Ku ez bikevim           ez ê bêşim (bi - êşim)
- Dixwaze: 
          -Ku ez bixwazim       ez ê wî bibînim

Paşeroj: 

Raweya mercî, ya beranberî dema paşeroj jî, weku ya beranberî dema nuha tê xebitandin:
- Ez ê bikevim:
          -Ku ez bikevim    ez ê bêşim (bi - êşim)
- Ez ê bixwazim:
          -Ku ez bixwazim   ez ê wî bibînim

Raweyên daxwazî yên dîtir jî li gora wateyên daxwazî nav li wan dibin, wek (bilanî, xwezînî, gerekî....). Ev rawe jî beranberî demên pêşkerî, di çarçewa wan her pênc formên destnîşankirî de tên veguhestin:
- Raweya Bilanî: 
Raweya bilanî fermaniyeke nerasteder e. Di raweya fermaniya rasteder de, ferman arastî kesê duwem ê pêşberî fermandêr dibe. Lê di raweya bilanî de ferman arastî her sê kesan (peyîver, guhdar û nediyar) dibe. Ji ber ku ev rawe bi bêjeya (bila) destpê dibe, navê (bilanî) lê bûye:
          - Bila ez biçûma

          - Bila tu biçûya (biçûyîya)
          - Bila ew biçûya.
Karên raweya bilanî jî beranberî demên pêşkerî, di çarçewa her / 5 / formên daxwazî yên desnîşankirî de tên veguhestin:
Borî:Pêşkerî   

  Bilanî 
          - Ez ketim                bila ew jî biketa !

          - Ez ketime              bila ew jî ketibe !

          - Tu diketî                bila em jî ketibana

          - Ew ketibûn            bila hûn jî ketibûna !

Nuha: 
         - Ew dikeve             bila tu jî bikevî !

Paşeroj: 
(Bilaniya beranberî dema paşeroj, weku ya beranberî dema nuha forma xwe werdigire).
          - Tu yê bikevî   bila ez jî bikevim.
Karên derhingêv jî bi wê pîvanê raweyên xwe yên bilanî werdigirin: 
 Borî:Pêşkerî               Bilanî 
        - Min xwest              bila te jî bixwesta !

          - Te xwestiye            bila wî jî xwestibe !

          - Wî dixwest             bila wan jî xwestiba !

          - Me xwestibû           bila we jî xwestibûya !

Nuha: 
          - Em dixwazin           bila ew jî bixwazin !

Paşeroj: 
          - Hûn ê bixwazin        bila ew jî bixwazin !

          - HD.................................
Bilaniya karên dariştî û lêkdayî, li gora karên xwerû formên xwe digirin, tenê / bi / nakeve ser raweyên wan:
          - Ez daketim              bila ew jî daketa !

          - Te raxist                  bila wî jî raxista ! 
        - Tu dadikevî             bila ew jî dakeve
          - Ez radixim               bila ew jî raxe
          - HD............................
Neyînî: 

Di neyîniya raweya bilanî de alava neyînê / ne / dikeve ser karê xwerû. Anku, / ne / şûna / bi / yê digire:
          - Bila ez neketama !

          - Bila min nexwesta !

Lê ku karê raweya bilanî dariştî yan lêkdayî be, hingê / ne / dikeve navbera pêşgir û karê xwerû:
          - Bila ez daneketama !

          - Bila min venexwara !

Heke kar lêkdayî (hevedudanî) be, / ne / dikeve navbera her du hêmanan:
          - Bila ew derneketa !

          - Bila min lênexista !

- Raweya Xwezînî: 
Borî: Raweya Pêşkerî       Raweya Xwezînî
          - Ez ketim               xwezî ew jî biketa !

            Ew raket               xwezî ew raneketa !

          - Ez ketime             xwezî ew neketibe !

            Em raketine          xwezî hûn jî raketibin !

          - Ew diketin            xwezî hûn neketibana !

            Ew radiketin         xwezî ez jî raketibama !

          - Tu ketibûyî           xwezî ew jî ketibûya

            Tu raneketibûyî    xwezî em tev raketibûna

Nuha: 
          - Em dikevin             xwezî ew jî bikevin !

            Em ranakevin         xwezî ew jî ranekevin !

Paşeroj: 
         - Em ê bikevin          xwezî hûn jî bikevin !

             Hûn ê rakevin         xwezî em jî rakevin
Karên derhingêv jî bi wê rêbazê tên xebitandin:
Borî: 
          - Min xwar                   xwezî we jî bixwara

          - Min xwariye              xwezî we jî xwaribe
          - Min dixwar                xwezî we jî xwariba

          - Min xwaribû           xwezî we jî xwaribûya
Nuha:
         - Ez didim                   xwezî hûn jî bidin !

            Ez nadim                   xwezî hûn jî nedin !
Paşeroj: 
          - Ez ê bidim                  xwezî hûn jî bidin !

            Ez nadim                    xwezî hûn jî nedin !

Berçav e ku neyîniya dema nuha û ya dema paşeroj di raweya pêşkerî de wekî hev tên, (îro ez nadim û sibe jî ez nadim). Di raweya daxwazî de jî wekî hev tên, (gerek, îro ez nedim û gerek sibe jî ez nedim). 
- Raweya Gerekî (pêdivî):
Borî: Raweya Pêşkerî        Raweya Gerekî 
          - Ez çûm                 gerek hûn jî biçûna

          - Ez çûme               gerek hûn jî çûbin

          - Ez diçûm     
    gerek hûn jî çûbana

          - Ez çûbûm
    gerek hûn jî çûbûna !

Nuha: 
         - Ez diçim    
    gerek hûn jî biçin !

            Ez naçim                gerek hûn jî neçin !

Paşeroj: 
          - Ez ê biçim             gerek hûn jî biçin !

            Ez naçim                gerek hûn jî neçin !

          - HD...................................
Karên dariştî û lêkdayî jî li wê gorê, di raweya erênî û neyînî de, tên xebitandin.
Hemû navlêkirinên raweyên daxwazî, yên dîtir ku di hinek pirtûkên rêzimanî de hatine û me ew binav nekirine, ew jî dikevin ber rêzik û yaseyên jorîn. Anku, ew jî weku wan beranberî demên pêşkerî tên veguhestin û ji çarçewa van her pênc formên karan nayên der: 
          - Kir ---------- bikira / 1 /

          - Kiriye-------- kiribe / 2 /

          - Dikir --------- kiriba / 3 / 

          - Kiribû -------- kiribûya / 4 /

          - Dike ---------- bike / 5 / 
            Ew ê bike ------ bike / 5 /

Ev formên karên daxwazî, li gora wateyên hevokan, di gelek raweyan de bikar tên, (eger bikira..., xwezî bikira, bila bikira, gerek bikira...), forma beranberî dema boriya sergihayî (kiribe) jî, hin caran wateya gumanê dide, weku em bibêjin:
          - (Hilo, em herin serdana Zînê ! 

          - Ma wê ji nexweşxanê hatibe malê ? 

          - Bi gumana min, wê hatibe !)
Ev raweya ku pêjina dema (paşeroja borî) jê tê, bûyîna karên wê di çarçova gumanê de dimînin. Bo vê egerê jî, em navê raweya (paşeroja borî) lê dikin.

- Raweya Paşeroja Boriya Bergûman:
Wek: 
        - Xwedê zane, tu yê (tê) çûbî civînê !

        - Azad ê hatibe gund !

        - Berî nuha min ê tu dîtibî !

        - Gelek gotinên pêşiyan dê hatibin jibîrkirin !

Di van mînakan de, alavên paşeroj (ê, dê) wateya dema paşê didin hevokan û daxwaziya beranberî boriya sergihayî jî têgeha dema borî dide wan.
Di bin bandora van her du hêmanan (alava paşeroj û daxwaziya borî) de, raweya paşeroja borî, ya berguman pêk tê.
Gelek caran ev rawe di pêvajoya pirsê de jî bikar tê:
Wek: 
          - Ma derfet ê bi destê wî ketibe ?

          - Ma heval dê li wir razabin ?

          - Berf ê ketibe ?

          - Kulîlkên daran dê bişkivîbin ?

          - Berî nuha, me yê hev dîtibe ?!

          - HD............................
(10)

BIRRÊ DEHEM
- Karên Rêzder

    1 - Viyan

    2 - Şiyan

    3 - Zanîn

    4 - Karîn

    5 - Wêrîn

    6 - Hatin

    7 - Bûn (to be - être)
    8 - Hebûn

- Karên Rêzder (Awarte):
Karên rêzder ew kar in, ên ku di forma veguhestina xwe de ji rêza karên celebê xwe derdikevin, anku ne li ser rêzik û destûrên wan tên veguhestin û ne li wan jî tên pîvan.
Her karekî rêzder li gora taybetmendiya xwe bikar tê û li wê gorê jî raweyên veguhestina xwe, yên pêşkerî û daxwazî werdigire.
Karên rêzder, ên ku bi pirranî tên xebitandin ev in:
(Viyan, şiyan, zanîn, karîn, wêrîn, hatin, bûn, hebûn), veguhestina van karên rêzder di her sê demên raweya pêşkerî de, bi van şêwazên jêrîn pêk tê:
1 - Viyan: 
Karê (viyan) bi raweya (vên) û (vîn) jî hatiye.
- Gêwê Mukriyanî di ferhenga xwe de, ya bi navê (kurdistan) dibêje (di Kurmanciya Bakur de):
Vên: Wîstin, xoşewîstin, arezû.

Vîn: Daxwazî (Kurmanciya Bakur).
- Hejarê Mukriyanî jî di ferhenga xwe ya bi navê (Henbane Borîne) de dibêje:
Vîn: Eşiq, evîndarî, arezû.
Ev her du gotin, bi wan wateyên jorîn, di hindek jêderên dîtir de jî hene:
- Ehmedê Xanî di (Nûbihara Biçûkan) de dibêje (
):
(Îşaret wehî û telwîh û îradet vên û qudret şên)
Anku, (vên: xwestin, daxwazî, arezû).
Ev kar bi raweya (viyan), weku jêderên karan, di hemû dem û raweyan de tê veguhestin:(Min viya, ez divêm, ez ê bivêm....).
Rêzderiya (awarteyiya) vî karî ji du hêlan ve hatiye:
1 - Ji hêla teşeyê (formê) ve, ev rawe (viyan) wek karên nederhingêv (têneper) saz bûye:
(Keniyan / kenîn /, geriyan / gerîn /, kişiyan / kişîn /, westiyan / westîn /...) û li wê şopê jî viyan û / vîn /(
)
2 - Ji hêla têgeh û watedariyê ve, weku karên derhingêv (têper), bi wateya (xwestin), dihingive berkarê xwe yê rasteder (rastewxo): 

(Min pirtûkek viya / xwest /, ez pirtûkekê divêm / dixwazim /, ez ê pirtûkekê bivêm / bixwazim /....).
Em dizanin ku hemû karên nederhingêv (li gora rêzika xwe), di hemû deman de, bi cînavên koma / ez / re tên veguhestin: (viyan) jî, li gora forma xwe ya nederhingêv, gerek bi wê pîvanê bihata veguhestin: (Ez viyam, ez divêm, ez dê bivêm....).
Ev jî ne durist e. Çiku (viyan) li vir derhingêv e, gerek di demên borî de bi cînavên koma (min) re bê veguhestin, Wek:
          - Min pirtûkek viya (xwest)
          - Te pirtûkek viyaye (xwestiye)
          - Wî pirtûkek diviya (dixwest)
          - Wê pirtûkek viyabû (xwestibû).
          -....

Lê di demên nuha û paşeroj de, ev kar (derhingêv be yan nederhingêv be) pêwîst e ku bi cînavên koma / ez / re bê veguhestin:
          - Ez pirtûkekê divêm (dixwazim)
          - Ez ê pirtûkekê bivêm (bixwazim)
Di warê kiryariyê (pratîkê) de karê (viyan), di nav gel û di nivîsaran de jî, bi du coran tê xebitandin:
1 - Corên Nederhingêv:
Ev corê nederhingêv li gora demê tê guherîn:
Dema Nuha:
Di vê demê de ev kar bi raweya (divê) bikar tê. 
Wek: 
          - Divê ez te bibînim 
            (gerek ez te bibînim)
          - Divê em herin Şamê 
            (pêwîst e em herin şamê)
          - Divê hûn zimanê xwe biparêzin
            (pêdivî ye hûn zimanê xwe biparêzin)
Em dizanin ku raweya hemû karên nederhingêv ên asayî (normal) li gora karayên (kiryarên) xwe tên guherîn, anku eger kara yekjimar  be, yan komjimar be, kar jî li wê gorê, raweya xwe digire, wek (ez diçim, tu diçî, ew diçe, em diçin...).
Lê karê (divê), digel ku nederhingêv e û di dema nuha de ye jî, nehatiye guherîn, gelo çima ?!

Di mînakan de, karê (çûn), li gora guherîna karan (ez, tu, ew, em) tê guherîn. Lê karê (divê), ji ber ku karekî rêzder e (awarte ye), karayê wî hevoka li pey wî ye. Ev hevok jî bi karayekî yekjimar tê texmînkirin, anku hevok cihê karayekî yekjimar digire. Loma karê (divê) di raweya yekjimarê de (bê guherîn) dimîne:
- Divê em biçin = çûn bo me divê = çûn divê bibe

- Divê tu pirr bixwînî = xwendina pirr divê = bo te 
   xwendin divê. 
Di van mînakan de (çûn, xwendin) karayên yekjimar in, karê (lêkera) wan jî (divê), li wê gorê yekjimar hatiye. Ev jî li gora aheng û kategoriya karên nederhingêv pêk hatiye.
Di hindek hevokên vê raweya (divê) de, kara navekî eşkere, li pêş karê xwe (divê) bikar tê, anku wek hemû karên nederhingêv:
     - (Arvan ji malê re /divê/, şekir û ardû jî /divên/...).
Di vî şêwazê hevokan de karê (divê) jî, weku karên dema nuha, nîşandekên jimara kara lê xuya dibin:
          - Pênûsek bo min divê (gerek e)
          - Gelek tişt bo min divên (gerek in)
2 - Corê Derhingêv: 

Li gora ku (viyan) bikar tê, ew jî weku hemû karên derhingêvên asayî, li gora rêzik û destûran tê veguhestin:
1 - Di her çar demên borî û daxwaziyên beranberî wan de, bi cînavên koma / min / re tê veguhestin. 
Wek: 
- Min sêvek viya (xwest)
- Te sêvek viyaye (xwestiye)
- Wî sêvek diviya (dixwest)
- Wan sêvek viyabû (xwestibû)
- (Xwezî) min çar sêv biviyana (bixwestana)
- (Bila) te jî pênc sêv viyabûna (xwestibûna)
          - HD................................
2- Di dema nuha û daxwaziya wê de, ev kar bi cînavên koma / ez / re tê veguhestin. 
Wek:
          - Ez sêvekê divêm (dixwazim)
          - Tu sêvekê divêyî (dixwazî)
          - Ew sêvekê divê  (dixwaze)
          - Hûn sêvekê divên (dixwazin)
          - (Gerek) ez sêvekê bivêm  (bixwazim) !

          - (Xwezî) tu jî sêvekê bivêyî (bixwazî) !

          - (Bila) ew jî sêvekê bivê  (bixwaze) !

          - (Belkî) em jî sêvinan bivên (bixwazin) !

          - HD.................................
3 - Ev kar di dema paşeroj û daxwaziya wê de jî bi cînavên koma / ez / re tê veguhestin. 
Wek:
          - Ez ê sêvan bivêm (bixwazim)
          - Hûn ê sêvan bivên (bixwazin)
- (Gerek) em jî (sibe) sêvan bivên (bixwazin)
          - HD.........................
Bi vê veguhestina karê (viyan), ku di hemû dem û raweyan de pêk hatiye, em piştrast dibin ku ev kar weku hemû karên derhingêv, bi asayî dikeve ber rêzan û destûrên rêzimanî.
Lê tiştê seyr û balkêş di karê (viyan) de ew e, ku di warê kiryarî de berevajî wê veguhestina jorîn bikar tê.

1 - Li gelek herêman û bi berfirehî di nav gel de tê gotin:
          - Min ji te divê...

          - Min ji te navê....

          - Te çi ji min divê ?

          - We çi divê.... ?

Ev şêweyê veguhestinê ne bi devikî tenê bikar tê, lê di nivîsînên gelek kesan de jî tê dîtin.
2 - Seyda Sadiq Behadînê Amêdî, derbarî karê (viyan) dibêje: (kirineka / karekî / ne rastrêzan e / rêzder e /). Seyda Amêdî veguhestina vî karî bi vî şêweyî pêk tîne:
Borî: Weku karekî derhingêv bi cînavê koma / min / re veguhestiye: (Min viya, min viyaye, min diviya, min viyabû....).
Nuha: Di vê demê de (nerastrêzana) vî karî diyar dike û berevajî destûra veguhestina hemû karên derhingêv û yên nederhingêv jî, karê (viyan) bi cînavên koma (min) re vediguhêze:
(Min divêt / divê /, te divêt, wî / wê divêt, me divêt, we divêt, wan divêt).
Paşeroj: Di vê demê de jî, berevajî karên derhingêv û nedrhingêv, vî karî bi cînavên koma / min / re bikar tîne:
(Min dê vêt, te dê vêt, wî / wê dê vêt, me dê vêt, we dê vêt, wan dê vêt).
3 - Di helbestên Kurdî yên kevneşop (kilasîk) de jî ev xebitandina ku ne li gora rêzan û destûa rêzimana Kurdî, pêk hatiye:
- Ehmedê Xanî dibêje:
          - Her çî te divê bibî (ddelalê - ضلالى)
            pabendî dikî bi zulf û xalê (
)
- Melayê Cizîrî jî dibêje:
          - Me bi dil nêrgizên xasse divên,
            semen û yasimînê taze divên
          - Bi ziyaret me ji wan bose divên
            turreya şengê dil- aşufte divên (
)
- Melayê Bateyî jî bi wî şêwazî dibêje:
          - Meclisa bê saz û heyhey

            min nevêt, naçimeyê (
)
Di van mînakan de xuya ye ku her sê helbestvanan karê (divê), wekî ku ew  karekî derhingêv di dema borî de be xebitandiye û bi cînavên koma / min / re veguhestiye, digel ku ev (divê) di dema nuha de ye, ne ya borî . 

Arîşeya vî karî, bi vî şêweyê xebitandinê, ev e:
1 - Raweya (divê) forma dema nuha ye, boriya vî karî ev e (viya, viyaye, diviya, viyabû), ne (divê) ye.
2 - Forma (divê) ya dema nuha, gerek bi cînavên koma / ez / re bihata veguhestin, ne bi cînavên koma / min / re. Anku, li şûna (min te divê) û (wî tiştek (divê), gerek bê gotin: (Ez te divêm) û (ew tiştekî divê).
2 - Şiyan (karîn): 
Karê (şiyan) derhingêv e, bi wateya (karîn) tê xebitandin. Ev kar di hemû deman de, weku karekî derhingêv tê veguhestin. Lê bi du taybetmendiyan ji karên derhingêv ên dîtir cuda dibe:
a - Em tev dizanin ku karên derhingêv ew kar in, ên ku hevokên wan bêyî berkarên rasteder sergihatî nabin.
 Anku, her karekî derhingêv navekî yan cînavekî berkar dixwaze. 
Wek:
          - Memo sêv çinîn

          - Zînê ez dîtim 
Carinan jî berkerên hinek karan, li şûna nav û cînavan, dibin hevok û li pey wan tên. 
Wek:
          - Zînê got: Birayê min çû bajêr. 

Berçav e ku di hevoka (Zînê tiştek got), navê (tiştek) bûye berkarê rasteder bo karê (got), lê di hevoka (Zînê got: Birayê min çû bajêr), hevoka biçûk (birayê min çû bajêr) ew bûye berkarê (got).
Lê karê (şiyan) ji vê rêzika karên derhingêv derketiye. Anku, berkarê wî berdewam hevokeke sergihayî, li pey wî tê. 
Wek:
          - Min şiya ez nameyê bixwînim
          - Hûn neşên biçin zozanan 
Bi vê pîvanê, yekcar berkarê (şiyan) nabe nav, yan cînav. Anku, berkarê (şiyan) berdewam hevok e.
b - Rêzika neyîniya karên dema nuha ew e, ku bi alava / na / tên neyînkirin, wek (ez naçim, tu nanivîsî...). Lê karê (şiyan) bi alava / ne / dikeve raweya neyînê. 
Wek:
          - Ez neşêm nameyê bixwînim

          - Ew neşên biçin zanîngehê

Bi van her du taybetmendiyan karê (şiyan) dikeve rêza karên rêzder (awarte). Ji bilî van her du xalên taybet, karê (şiyan) weku hemû karên derhingêv tê veguhestin. Wek:
- Demên Borî:
          - Nêzboriya Xwerû: 
Erênî: 
          - Min şiya ez biçim

          - Te şiya tu biçî

          - Wî / wê şiya ew biçe

          - Me şiya em biçin

          - We şiya hûn biçin

          - Wan şiya ew biçin

Neyînî: 
          - Min neşiya ez biçim 
          - Te neşiya tu biçî

          - Wî / wê neşiya ew biçe

          - Me neşiya em biçin

          - We neşiya hûn biçin

          - Wan neşiya ew biçin

Pirsiyarî: 
          - Min şiya ez biçim ?!

          - Ma te şiya tu biçî ?!

          - HD........................
- Boriya Sergihayî:
Erênî: 
          - Min şiyaye ez biçim

          - Te şiyaye tu biçî

          - Wî / wê şiyaye ew biçe

          - HD...........................
Neyînî: 
          - Me neşiyaye em biçin

          - We neşiyaye hûn biçin

          - Wan neşiyaye ew biçin

          - HD...........................
Pirsiyarî:
          - Ma me şiyaye û em neçûne ?!
          - We şiyaye hûn biçin ?!

          - Gelo wan şiyaye û neçûne ?!

          - HD...........................
- Boriya Berdewam:
Erênî: 
          - Min dişiya ez te bibînim

          - Te dişiya tu min bibînî

          - Wî / wê dişiya ew me bibîne

          - HD..........................
Neyînî: 
          - Me nedişiya em te bibînin

          - Te jî nedişiya tu me bibînî

          - HD...........................
Pirsiyarî: 
          - Ma me dişiya em te bibînin ?!
          - Yaxod te dişiya tu me bibînî ?!

          - Kê dişiya kê bibîne ?!

          - HD............................
- Boriya Çîrokî: 
Erênî: 
          - Min şiyabû ez te bibînim
          - Te şiyabû tu min bibînî

          - Wî / wê şiyabû ew me bibîne

          - Me şiyabû em wan bibînin

          - HD..............................
Neyînî: 
          - Me neşiyabû em kesekî bibînin

          - We neşiyabû hûn me bibînin

          - Wan neşiyabû ew te bibînin

          - HD..............................
Pirsiyarî: 
          - Gelo min şiyabû ez te bibînim ?!

          - Yan te şiyabû tu min bibînî ?!
          - Ma me şiyabû em hev bibînin ?!

          - HD..............................
- Dema Nuha:
Erênî: 
          - Ez dişêm pirtrûkê bixwînim

          - Tu dişêyî pirtûkê bixwînî

          - Ew dişê pirtûkê bixwîne

          - Em û hûn, em dişên pirtûkê bixwînin

          - Ew jî dişên pirtûkê bixwînin

Neyînî:
          - Ez neşêm pirtûkê bixwînim

          - Tu neşêyî pirtûkê bixwînî

          - Ew neşê pirtûkê bixwîne
          - Ez û ew, em neşên pirtûkê bixwînin

          - Hûn jî neşên pirtûkê bixwînin

Pirsiyarî: 
          - Ma ez dişêm pirtûkê bixwînim ?!

          - Gelo tu dişêyî pirtûkê bixwînî ?

          - Kî dişê pirtûkê bixwîne ?!

          - Aya hûn dişên pirtûkê bixwînin ?!

- Dema Paşeroj:
Erênî: 
          - Ez ê îşev bişêm te bibînim

          - Tu yê îşev bişêyî min binînî

          - Ew ê îşev bişê me bibîne

          - Em ê îşev bişên hev bibînin

          - HD.........................
Neyînî: 
          - Îşev ez neşêm te bibînim

          - Îşev tu neşêyî min bibînî

          - Îşev kes neşê kesî bibîne

          - Îşev, em tev neşên hev bibînin (
)
          - HD..............................
Pirsiyarî: 
          - Ma ez ê îşev bişêm te bibînim ?

          - Tu yê îşev bişêyî min bibînî ?!

          - Îşev, kî yê bişê kê bibîne ?!

          - Em ê îşev bişên we bibînin ?!

          - HD..............................
Di raweyên daxwazî de jî karê (şiyan) li gora demên pêşkerî, tê veguhestin:
- Fermanî: Bişê, bişên
- Bilanî: Bila min bişêya te bibînim !

                Bila min bişêya (ez) te bibînim ! 

- Xwezînî: Xwezî min şiyaba biçûma Amedê !

- Gerekî: Gerek min şiyabûya xwe biparêzim!

- Mercî: Eger em bişên em ê hev bibînin
3 - Zanîn: 

Karê (zanîn) karekî derhingêv e, weku hemû karên derhingêv hevoka xwe bi berkarê xwe yê rasteder sergihayî dike. Berkarê vî karê rêzder bi du şêweyan tê xebitandin:
A - Navekî yan cînavekî berçav, li pêşiya karê (zanîn) xuya dibe:
          - Te dîroka Dêrsimê zanîbû ?!

          - Tu çi ji wê dîrokê dizanî ?!

B - Hevokeke watedar li pey karê (zanîn) bikar tê:
          - Min nizanîbû tu li kû dimînî !

          - Kî dizane em ji çi welatî ne ?!

Karê (zanîn) bi du taybetiyan ketiye rêza karên rêzder,  (veguhestin û neyînkirin). Veguhestina karê (zanîn) bi vî şêweyî pêk tê:
- Demên Borî:
Nêzboriya Xwerû: 

Erênî  
          - Min zanî tu kî yî

          - Te zanî ez kî me

          - Wî / wê zanî em kî ne

          - Me zanî hûn kî ne

          - We zanî ew kî ne

          - Wan zanî em kî ne.
Neyînî: - (Karê / zanîn / di nêzboriya xwerû de bi pirranî, bi alava / ni / dikeve raweya neyînê):
          - Min nizanî tu kî yî

          - Te nizanî ez kî me

          - Wî / wê nizanî em kî ne

          - Wan nizanî em kî ne(
)
Pirsiyarî: 
          - Ma min zanî tu kî yî ?!

          - Kê zanî ew kî ye ?!

          - HD..........................
- Boriya Sergihayî:
} Li gora pîvanê, gerek boriya sergihayî bi forma (min zaniye, te zaniye....) bihata, lê ev dem di warê kiryarî de, di çarçeweke teng de bikar tê. Anku, li hin herêman bikar nayê {.
- Boriya Berdewam: 

Erênî: 
          - Min dizanî tu kî yî

          - Te dizanî ez kî me

          - Wî / wê dizanî em kî ne

          - Me dizanî hûn kî ne

          - We dizanî ew kî ne

          - Wan dizanî em kî ne

Neyînî: 
- (Karê / zanîn / di boriya berdewam de bi alava / ne / dikeve raweya neyîniyê):
          - Min nedizanî tu kî yî

          - Te nedizanî ez kî me

          - Wî / wê nedizanî em kî ne

          - Me nedizanî hûn kî ne

          - Wan nedizanî em kî ne

Pirsiyarî: 
          - Ma min dizanî tu kî yî ?!

          - Kê dizanî em kî ne ?!

          - Kengî te dizanî ew kî ye ?!

          - HD.........................
- Boriya Çîrokî: 

} Ev boriya çîrokî bi firehî bikar tê. Gelek caran jî li şûna boriyên dîtir, nemaze boriya sergihayî, bikar tê. Anku di nav gel de, li şûna ku bê gotin: (Min zanî, min zaniye, min dizanî), tê gotin: (Min zanîbû).
Erênî: 
          - Min zanîbû tu kî yî
          - Te zanîbû ez kî me

          - Wî / wê zanîbû hûn kî ne

          - Me zanîbû ew kî ne

          - We zanîbû ew kî ne

          - Wan zanîbû em kî ne

Neyînî: 
          - Min nizanîbû hûn heval in

          - Te jî nizanîbû em heval in

          - We jî nizanîbû ku ew heval in

          -HD...........................
Pirsiyarî: 
          - Ma kê zanîbû em heval in ?!

          - Gelo we zanîbû em heval in ?!

          - Çawa wan zanîbû ku em heval in ?

          - HD........................
- Dema Nuha:
(Karê / zanîn / di dema nuha de bi du şêwazan tê xebitandin: 
1 - Digel pêşgira dema nuha / di /:
          - Ez dizanim biçim yarîgehê

2- Bêyî pêşgira dema nuha / di /: 

        - Ez zanim biçim yarîgehê

Erênî: 
          - Ez dizanim ev der kû ye

          - Tu dizanî / zanî / ev der kû ye

          - Hûn dizanin...............
Neyînî: 
          - Ez nizanim ev der kû ye

          - Tu nizanî rê li kû ye
          - Ew nizane, tu kî yî

          - Em nizanin hûn çi dikin !

          - HD........................
Pirsiyarî: 
          - Ma ez dizanim tu çi dikî ?!

          - Kî zane kî çi dike ?!

          - Gelo ew dizane............ ?!

          - Yan tu dizanî............... ?!

          - HD.............................
- Dema Paşeroj:
Erênî: 
          - Ez ê bizanim tu kî yî (
)
          - Tu yê jî bizanî ez kî me

          - Îro em ê bizanin hûn ji kû ne

          - HD............................

Neyînî: - Di neyîniya karên paşeroj de, gelek caran tevhevî di navbera raweya pêşkerî û ya daxwazî de çêdibe. Neyîniya her du raweyan ji hev cuda ne:
1 - Neyîniya karên paşeroj, ên raweya pêşkerî li gora raweya wan a dema nuha pêk tê. Anku, neyîniya
her karekî paşeroj, weku raweya neyîniya wî di dema nuha de saz dibe, wek: (Çûn, nivîsîn, zanîn): 

  Nuhaya Erênî   

 Nuhaya Neyînî 
- Çûn:    -Ez diçim   

ez naçim
Nivîsîn: -Ez dinivîsim        
ez nanivîsim
Zanîn:    -Ez dizanim      
ez nazanim

   Paşeroja Erênî    

 Paşeroja Neyînî

- Çûn:      -Ez ê biçim      
ez naçim
- Nivîsîn: -Ez dê binivîsim   
ez nanivîsim

- Zanîn:  -Ez ê bizanim        ez nizanim (nizanim) 

2- Neyîniya karên paşeroj ên raweyên daxwazî jî, weku raweya pêşkerî pêk tê, tenê alava neyîniyê dikeve ser karan:
  P. Pêşkerî (erênî)   

P. Daxwazî (neyînî)  
- Çûn: Ez ê biçim     

 ez ê neçim (
) 
- Nivîsîn: Ez ê binivîsim    
ez ê nenivîsim
- Zanîn: Ez ê bizanim(zanibim)  ez ê nizanibim

- HD..........................
Pirsiyarî:
- Gelo ez ê bizanim ew kî ye ?!
- Ma tu yê zanibî rê li kû ye ?!

- Çawa ew ê bizane em çi dikin ?!

- HD............................
- Raweya Fermanî: - Zanibe, bizane..... (tu)
          

       - Zanibin, bizanin..... (hûn)
Raweyên daxwazî, yên dîtir jî, her yek ji wan, beranberî demeke pêşkerî (borî, nuha, paşeroj) bi formekê bikar tê, Wek:
          - Bila min zanîba, zanîbûya..............

          - Xwezî ez bizanim, zanibim..............

          - Gerek te zanîbûya wî çi dixwest
          - Divê ew nizanibin em li kû ne !

          - HD........................
4 - Karîn:
Ev karê derhingêv jî, karekî rêzder e, bi du taybetmendiyan ji rêza karên asayî derketiye:
1 - Berkarê vî karê derhingêv, weku nav û cînav, li pêş wî bikar nayê. Anku, berkarê (karîn) berdewam hevok e, Li pey wî tê. 
Wek:
          - Min karîbû ez te binasim

          - Ma te karîbû tu herî bajêr ?!

          - Ez dikarim gotarê binivîsim

          - Tu jî karî gotarê binivîsî

          - Em ê bikarin hev bibînin

          - Hûn dê karibin biçin seyranê

          - HD..........................
Di pêvajoya hin hevokan de karê (karîn) bêyî hevoka berkar jî tê xebitandin:
          - Kî bi kê kare ?!

          - Xelk bi te karin, tu jî bi min karî

2 - Ev kar jî, weku karê (zanîn) bi alava / ni / tê neyînkirin, tenê di boriya berdewam de bi / ne / yê dikeve raweya neyînê:
          - Min nikarî, min nikarîbû

          - Min nedikarî

          - Ez nikarim

          - Ez ê nikaribim

Bi van her du taybetmendiyan, karê (karîn) jî, weku karê (zanîn) tê veguhestin:
- Demên Borî:
- Nêzboriya Xwerû: 

Erênî: 
          - Min karî ez biçim gulistanê

          - We karî hûn biçin gulistanê

          - HD........................
Neyînî: 
          - Min nikarî ez biçim gulistanê

          - Wan nikarî ew biçin gulistanê

          - HD...........................
Pirsiyarî: 
          - Ma min karî ez biçim gulistanê ?!

          - Gelo te karî tu biçî gulistanê ?!

          - Çawa we karî hûn biçin.... ?

          - HD............................
- Boriya Sergihayî:
} Ev kar jî, weku karê (zanîn), di boriya sergihayî de gerek bi şêweyê (min kariye, te kariye...) bihata, lê ev borî kêm bikar tê, li hin herêman nayê bihîstin. Li şûna vê raweyê boriya çîrokî (karîbû) bikar tê {:
- Boriya Berdewam:
Erênî: 
          - Min dikarî ez vegerim......

          - We jî dikarî hûn vegerin.....

          - HD...........................
Neyînî: 
          - Te nedikarî tu kar bikî

          - Wî jî nedikarî ku kar bike

          - HD........................
Pirsiyarî: 
          - Ma te dikarî ku tu kar bikî ?!

          - Gelo kê dikarî kar bike ?!

          -HD...........................
- Boriya Çîrokî:
Erênî: 
          - Min karîbû (ez) pirtûkê bixwînim

          - Te jî karîbû (tu) pirtûkê bixwînî

          - HD.........................
Neyînî: 
          - Min nikarîbû (ez) pirtûkê bixwînim

          - Wan jî nikarîbû pirtûkê bixwînin (
)
          - HD.........................
Pirsyarî:
          - Ma min karîbû (ez) pirtûkê bixwînim?!

          - Kê karîbû pirtûkê bixwîne ?

- Dema Nuha:
Erênî: 
          - Ez dikarim (karim) te bibînim
          - Tu jî dikarî min bibînî

          - HD.............................
Neyînî: 
          - Em nikarin we bibînin

          - Tu nikarî me bibînî

          - HD............................
Pirsiyarî: 
          - Ma ez dikarim te bibînim ?!

          - Kî dikare te binîne ?!

          - Ka em dikarin we bibînin ?!

          - HD.............................
- Dema Paşeroj:
Erênî: 
          - Ez ê bikarim

          - Tu dê bikarî

          - HD.............................
Neyînî: 
          - Sibe jî ez nikarim te bibînim

          - Saleke dî jî, tu nikarî min bibînî
 (Neyîniya raweyên daxwazî):
Neyîniya raweyên daxwazî jî bi alava / ni / pêk tê:
          - Eger tu nikarî ez ê jî nikaribim

          - Ku tu karibî, çima em ê nikaribin

          - Xwezî hûn jî nikaribin !

          - Bila em jî nikaribin !

- Raweyên Daxwazî:
Fermanî: 
          - Bikare, karibe  (tu)
            Bikarin, karibin (hûn)
Bilanî: 
          - Bila we karîba.......

            Bila hûn karibin....

Xwezînî: 
          - Xwezî we karîba......

            Xwezî hûn karibin......

Mercî: 
          - Eger tu bikarî (karibî) were,
            Em ê karibin li benda te bimînin

          - HD...........................
5 - Wêrîn:
Ev kar jî karekî derhingêv e, berkarê wî jî berdewam hevokeke pê ve girêdayî ye û li pey wî bikar tê: 

          - Ez wêrim bikevim avê 
Rêzderiya (awarteyiya) karê (wêrîn) ji neyîniya wî tê. Em dizanin ku hemû karên asayî di dema nuha de bi alava / na / tên neyînkirin. Karê (zanîn) û (karîn) jî bi alava / ni / tên neyînkirin. Lê karê (wêrîn) û karê (şiyan) bi alava / ne / dikevin raweya neyînê.
Wek:
          - Ez newêrim gotina xwe bibêjim. 
Ji bilî vê taybetmendiya awarte, karê (wêrîn) jî, wek hemû karên dîtir tê veguhestin:
- Demên Borî:
- Nêzboriya Xwerû:
Erênî: 
          - Min wêrî ku ez bikevim avê
          - Te wêrî tu bikevî avê (
)
          - Wan wêrî ku herin çiyê

          - HD.............................
Neyînî: 
          - Min newêrî ez avjeniyê bikim

          - We newêrî hûn avjeniyê bikin

Pirsiyarî: 
          - Ma min wêrî ez avjeniyê bikim ?!

          - Kê wêrî ku avjeniyê bike ?!

          - HD.........................
- Boriya Sergihayî: (Ev borî jî kêm tê bihîstin):
Erênî: 
          - Min wêriye ez derkevim
Neyînî: 

          - Wan newêriye derkevin

          - HD........................
Pirsiyarî: 
          - Ma te wêriye tu derkevî ?!

          - Kê wêriye derkeve ?!

- Boriya Berdewam:
Erênî: 
          - Min diwêrî ez derkevim

          - Te diwêrî tu derkevî

          - Wî / wê diwêrî ew derkeve

          - Me diwêrî em derkevin

          - HD........................
Neyînî: 
          - Min nediwêrî ku ez derkevim

          - Te nediwêrî ku tu derkevî

          - We nediwêrî hûn derkevin

          - HD..........................
Pirsiyarî: 
          - Ma kê diwêrî ku derkeve ?!

          - Wan çawa diwêrî ku derkevin ?!

          - Ma te diwêrî tu derkevî ? 
          - HD..................................
- Boriya Çîrokî:
(Ev boriya ku bi raweya / wêrîbû / bi pirranî bikar tê û şûna boriyên dîtir jî digire):
Erênî: 
          - Min wêrîbû ez derkevim

          - Te wêrîbû tu derkevî

          - Wan wêrîbû ku derkevin

          - HD.......................
Neyînî: 
          - Min newêrîbû ku ez derkevim

          - Te newêrîbû ku tu derkevî

          - Me newêrîbû ku em derkevin

          - HD............................
Pirsiyarî: 
          - Ma min wêrîbû ez derkevim ?!

          - Kê wêrîbû ku derkeve ?!

          - Te jî wêrîbû tu derkevî ?!

          - HD.............................
- Dema Nuha:
Erênî: 
          - Ez diwêrim (wêrim) derkevim

          - Tu diwêrî (wêrî) derkevî

          - Ew diwêre (wêre) derkeve

          - Em diwêrin (wêrin) derkevin

          - HD............................
Neyînî:
          - Ez newêrim derkevim

          - Tu newêrî derkevî

          - Ew newêre derkeve

          - Em newêrin derkevin

          - Hûn newêrin derkevin

          - HD...............................
Pirsiyarî: - Ma ez diwêrim derkevim ?!

                  - Kî diwêre derkeve ?!

                  - Gelo hûn diwêrin derkevin ?!

                  - HD...............................
- Paşeroj: 

Erênî: 
          - Ez ê / dê biwêrim derkevim (wêribim) (
)
          - Tu yê / tê / biwêrî derkevî

          - HD.............................
Neyînî: - (Li gora pîvanê, gerek neyîniya vê demê jî wek neyîniya dema nuha bihata: / ez newêrim /. Lê di nav gel de, wek neyîniya daxwazî, (ez ê newêribim) bikar tê.
Pirsiyarî: 
          - Ma ez ê biwêrim derkevim ?!

          - Gelo ew ê biwêre derkeve ?!

- Raweyên Daxwazî:
Fermanî: 
          - Biwêre, wêribe  (tu)
            Biwêrin, wêribin (hûn)
Bilanî: 
          - Bila ez wêribim.......

            Bila hûn biwêrin................

Xwezînî: 
          - Xwezî min wêrîba.............

            Xwezî hûn wêribin...........

Mercî: 
          - Eger tu wêribî bêyî Amedê

            Ez ê jî wêribim te bibînim
6 - Hatin: 

(Hatin) karekî nederhingêv e, di hemû dem û raweyan de tê veguhestin. Bi vê danasînê ev kar, karekî asayî ye. Lê ji ber ku li hindek herêman karê (weriyan) li şûna (hatin) / nemaze di dema paşeroj û raweya fermanî de / bikar tê, hinek şarezayên zimên ev kar di nav karên rêzder (awarte) de dûrêz kiriye:
Nimûne: 
      Hatin   


 Weriyan
Paşeroj: 
          - Ez ê bêm (êm)  

ez ê werim

Fermanî: 
          - Bê (tu)      

were

            Bên (hûn)     

werin

Lê rastiya vî karî ew e, ku di hemû dem û raweyan de tê veguhestin:
- Demên Borî:
- Nêzboriya Xwerû: 

Erênî: 
          - Ez hatim 
          - Tu hatî

          - Ew hat

          - HD........................
Neyînî: 
          - Ez nehatim

          - Tu nehatî

          - Ew nehat

          - HD...........................
Pirsiyarî: 
          - Ma ez hatim ?!

          - Bo çi tu hatî ?!

          - Ew hatin ?!

          - HD.......................
- Boriya Sergihayî:
Erênî: 
          - Ez hatime
          - Tu hatiyîye
          - Em hatine

          -HD............................
Neyînî: 
          - Ez nehatime

          - Hûn nehatine

          - HD............................
Pirsiyarî: 
          - Kî hatiye ?

          - Çima hûn hatine ?!

          - HD...........................
- Boriya Berdewam:
Erênî: 
          - Ez dihatim

          - Tu dihatî

          - HD.......................
Neyînî: 
          - Ez nedihatim

          - Hûn nedihatin

          - HD.........................
Pirsiyarî: 
          - Ma tu dihatî ?!

          - Kî dihat ?

          - Gelo ew dihatin ?!

          - HD......................
- Boriya Çîrokî:
Erênî: 
          - Ez hatibûm

          - Tu hatibûyî
          - Em hatibûn

          -HD......................
Neyînî: 
          - Ez nehatibûm

          - Tu nehatibûyî
          - Hûn jî nehatibûn

          - HD.....................
Pirsiyarî: 
          - Ma hûn hatibûn ?!

          - Kî ji we hatibû ?

          - Ez bixwe  hatibûm ?!

          - HD.........................
- Dema Nuha:
Erênî: 
          - Ez dihêm (têm)
          - Tu dihêyî (têyî)
          - Ew dihê (tê)
          - Em dihên (tên)
          - HD..........................
Neyînî: 
          - Ez nayêm (nahêm)
          - Tu nayêyî (nayê.../ nay...î)
          - Ew nayê

          - Em nayên (
)
          - HD............................
Pirsiyarî: 
          - Ma ez dihêm / têm ?!

          - Gelo hûn dihên / tên ?!

          - HD............................. 
- Dema Paşeroj:
Erênî: 
          - Ez ê bêm (bi + ê + im = b... ê.. m)
          - Tu dê bêyî

          - Ew dê bê

          - Em ê bên

          - HD...........................
Neyînî: 
          - Ez nayêm

          - Tu nayêyî (nayê.... / nay...î)
          - Ew nayê

          - Em nayên

          - HD...........................
Pirsiyarî: 
          - Ew ê bên ? 

          - Kengî hûn ê bên ?!

          - Çima ew ê bê ?!

          - HD.............................
- Demên Daxwazî:
Fermanî: 
          - Bê, bihê / were (tu)
             Bên, bihên / werin (hûn)
Bilanî: 
          - Bila ew jî hatibûna 
Xwezînî: 
          - Xwezî em hatibana 
Gerekî: 
           - Gerek hûn hatibana
Mercî: 
          - Eger  ez bêm, ma ew ê jî bê ?! 

          - Eger hûn hatibûna min ê hûn dîtibûna  
          - Xwezî em bihatana !

          - Gerek hûn hatibana

          - Bila ew  jî hatibûna

          - HD.....................................
7 - Bûn (to be - être):
 (bûn) karekî rêzder e, aloz û arîşdar e. Aloziya vî karê awarte ji du hêlan ve berçav dibe:
          - Teşe (form)
          - Veguhestin.
- Teşe (form):
Di zimanê Kurdî de / 2 / kar bi teşeya (bûn) hene. Her du (bûn) jî nederhingêv (têneper) in. Lê ji hêla wate û veguhestinê ve her du kar ji hev cuda ne. Yek ji wan rêzder e û yê dî asayî ye.
- (Bûn)a rêzder bi wateyeke nêzî wateya (hebûn, heyîn) bikar tê:
          - Ez dostê te bûm

          (ez dostê te hebûm)
          - Nuha jî ez dostê te me

          (nuha jî ez dostê te heme)
          - Sibe jî ez ê dostê te bim

          (sibe jî ez ê dostê te hebim)
- (Bûn)a bi wateyeke nêzî wateya (çêbûn), ku têgeha guherînekê digihêje rewşa karayê vê (bûn)ê:
          - Em bûn dostên hev

          (me hev nedinasî, va em bûn dostên hev)
          (dostanî çêbû)
          - Em dibin dostên hev 
          (berê em ne dost bûn va em dibin....)
          (dostanî çîdibe).
          - Em ê bibin dostên hev 

          (nuha em ne dost in, lê em ê bibin....)
          (dostanî dê çêbibe) 
Ji van mînakan xuya dibe ku wateyên her du (bûn)an ji hev cuda ne. Bikaranîna wan jî, di pêvajoya hevokan de ji hev cuda ne. Tenê di dema (nêzboriya xwerû) de, eger pêvebir (pêxistî) (
) hevalnav (rengdêr) be, hingê her du (bûn) bi yek rawe û yek formê di pêvajoya hevokê de bikar tên. 
Wek: 

          - Ava ku min vexwar sar bû (bûn rêzder e)
          - Xwarin li ber bê sar bû   (bûn asayî ye)
Lê carinan, (bûn) di yek hevokê de wateya her du karan (rêzder û asayî) bi xwe ve digire. Anku, dibe ku (bûn) rêzder be û dibe jî ku asayî be.
Wek: 

          - Sêv sor bûn.
Ev hevok wateya her du (bûn)an dide:
- (Bûn)a rêzder: Dema min sêv kirrîn sor bûn.
- (Bûn)a asayî: Dema min sêv kirrîn kesk bûn, 

                                      pişt re sor bûn.
Derbarî vê tevheviya her du (bûn)an, pirs ev e: Gelo, em ê çawa van her du karên hevteşe, di hevokeke wisan de, ji hev binasin û wateyên wan jî(li wê gorê)destnîşan bikin ?! 
- Dengdayîn / Fişar (stress): 

Ev kêşeya tevheviya her du (bûn)an diyardeyeke denganî (fonitîkî) ye. Dengê bilêvkirina her du (bûn)an ne wek hev in. Dengê (û) di (bûn)a rêzder de hinekî kurt û sivik dibe, nêzî dengê (u) bilêv dibe.
Wek: 
          - Hevalê te ez bûm.
Lê dengê (û) di (bûn)a asayî de, hindekî dirêjtir yan bilindtir tê bihîstin:
          - Ez bûm hevalê te.
Ev diyardeya denganî di hemû zimanan de heye.
Zimanzanan nîşandekek bo kîta dengbilind (dirêj) daye xuyakirin. Di zimanê me de jî ev diyarde peyda dibe,lê ew nîşeya cudakirina dengan hêj cih negirtiye.
Hinek şarezayan ew nîşe bi navê (kurpandin) daye nasîn û hindekan jî navê (derbedayîn) lê kiriye. Ev her du nav jî bi mebesta  dengdayîn (fişar) hatine. 
Di zimanê Ingilîzî de (stress) hatiye, di yê Firensî de (accent) hatiye, di yê Farisî de (tikeyê şiddet - تكيه شدت) û di zimanê Erebî de (nebre - نبرة) tê gotin.(
)
Vêca ku em nîşandekekê, wek (...َ...(dînin ser, 
yan bin kîta (
) dengdayî, em ê bilêvkirina bêjeya wê kîtê ji hevteşeya wê binasin û em ê wateya wê jî, ji ya dîtir cuda bikin.
Nimûne:
- Xwarin: 
- (Weku kar) dengê kîta (rin)asayî ye: 

- Zarokan sêv xwarin 
- Xwarin: 
- (Weku jêder) dengê kîta (rin) bilindtir tê    xwendin (xwarin).
Li vê gorê jî em karin dengê bilêvkirina jêder û karan ji hev binasin: 
     Jêder    


Kar 

    - Haَtin    


em hatin

   - Kuşَtin   


wan ew kuştin

   - Keَtin     


hûn ketin

   - Sorbَûn    


gul sor bûn 
Bi heman pîvan jî, dengê bilêvkirina her du (bûn)an ji hev tên nasîn û wateyên wan jî, ji hev cuda dibin:
- Veguhestin:
      - Dar mezin bû (berê mezin bû)
      - Dar mezin bû (berê piçûk bû). 
Di veguhestinê de form û raweya hevokên her du karên (bûn) ji hev cuda ne: 

- Demên Borî: 

- Nêzboriya xwerû:
Di vê boriyê de raweyên her du (bûn)an li gora celebê pêvebir (pêxistî), wekî hev tên yan cudayî hev tên:
Eger pêvebir hevalnav (rengdêr) be, hingê her du (bûn) li pey pêvebir tên:
      - Tirî reş bû (rêzder)
      - Tirî reş bû (asayî)
Lê eger pêvebir nav yan cînav be, (bûn)a rêzder li paş pêvebir tê û (bûn)a asayî li pêş tê:
      - Azad serok bû (rêzder)
      - Azad bû serok (asayî)
Li vê gorê, veguhestina her du karan di nêzboriya xwerû de bi van raweyên jêrîn pêk tê:
Bûna Rêzder  


  Bûna Asayî 
Erênî:
   - Ez dirêj bûm    

 ez dirêj bûm

   - Tu dirêj bûyî    

 tu dirêj bûyî

   - Ew çi bû ?     

 ew bû çi ?

   - Em şagirt bûm 

 em bûn şagirt

   - Hûn şagirt bûn

 hûn bûn şagirt

   - Ew çi bûn ?  


 ew bûn çi ?

Neyînî: 

Di warê neyînkirina (bûn)a rêzder de, alava / ne / dikeve ser pêvebir (ez negeş bûm), lê di neyînkirina (bûn)a asayî de / ne / dikeve ser (bûn)ê bixwe (ez geş nebûm):
Bûna Rêzder     

 Bûna  Asayî 
   - Ez ne dirêj bûm     

 ez dirêj nebûm

   - Tu ne dirêj bûyî     

  tu dirêj nebûyî

   - Ew ne kes bû 

 ew nebû kes 

   - Em ne şagirt bûn  

 em nebûn şagirt

   - Hûn ne şagirt bûn  

 hûn nebûn şagirt

   - Ew ne tişt bûn    

  ew nebûn tişt

Bûna Rêzder    


  Bûna  Asayî 
 Pirsiyarî:
   - Ma ez dirêj bûm ?   

  Ma ez dirêj bûm ?

   - Ma tu dirêj bûyî ?

   ma tu dirêj bûyî ?

   - Ka ew kî bû ?!   

   ka ew bû kî ?

   - Gelo em şagirt bûn ?!      çima em bûn şagirt ?! 
   - Ma hûn şagirt bûn ?!        çire hûn bûn şagirt ?! 
   - Ew çi bûn ?     

   ma ew bûn çi ?

Her weku me berê jî gotibû, (bûn)a rêzder di demên borî, yên dîtir de (sergihayî, berdewam, çîrokî), nayê veguhestin, anku bikar nayê. Lê (bûn)a asayî, weku hemû karên normal di her dem û raweyê de tê veguhestin.
- Dema Nuha:
Di dema nuha de (bûn)a rêzder bi raweyên (im, î, e, in) tê dîtin, bêyî ku tiştek ji binyata wê diyar bibe, lê (bûn)a asayî li gora rêzika xwe tê veguhestin.
Nimûne: 
Bûna Rêzder   


Bûna  Asayî 
Erênî: 
   - Ez dirêj im      

  ez dirêj dibim

   - Tu dirêj î      


  tu dirêj dibî

   - Ew karmend e    

  ew dibe karmend

   - Em şagirt in     

  em dibin şagirt

   - Hûn şagirt in     

   hûn dibin şagirt

   - Ew çi ne      


   ew dibin çi ?

Neyînî:- (Bûn)a rêzder bi / ne / yê tê neyînkirin (dikeve ser pêvebir) lê (bûn)a asayî bi / na / tê neyînkirin:
   Bûna Rêzder    

    
Bûna  Asayî     
- Ez ne dirêj im(
)     

ez dirêj nabim
- Tu ne dirêj î      

tu dirêj nabî
- Ew ne karmend e    
           ew nabe karmend
- Em ne şagirt in     

em nabin şagirt

- Hûn ne şagirt in   

hûn nabin şagirt

- Ew ne tişt in   


ew nabin tişt

Pirsiyarî:
- Ma ez dirêj im ?  

ma ez dirêj dibim ?

- Ma tu dirêj î ?     

ma tu dirêj dibî ?

- Gelo ew dirêj e ?  

gelo ew dirêj dibe ?

- Em dirêj in ?    


 em dirêj dibin ?  
- HD...............................
- Dema  Paşeroj:
Di vê demê de (bûn)a rêzder bi binyata dema nuha (b) û paşkokên kesîn tê veguhestin, wek (ez ê bim). Lê(bûn)a asayî bi binyat û pêşgira dema paşeroj (bi) û paşkokan tê veguhestin:
   Bûna Rêzder    


Bûna  Asayî     
- Ez ê dirêj bim     

ez ê dirêj bibim

- Tu yê dirêj bî     

tu yê dirêj bibî

- Ew ê dirêj be      

ew ê dirêj bibe

- Em ê dirêj bin     

em ê dirêj bibin

- Hûn ê dirêj bin     

hûn ê dirêj bibin

- Ew ê dirêj bin    

ew ê dirêj bibin

Neyînî: 
Di paşeroj de (bûn)a rêzder bi alava / ne / dikeve raweya neyînî. Ev alav dikeve ser pêvebir (pêxistî), ne ser (bûn)ê:
  Erênî      



Neyînî           
- Ez ê dostê te bim     

ez ê ne dostê te bim

- Dostê te ez ê bim     

dostê te ne ez ê bim

- HD..................................
Lê (bûn)a asayî, weku her karê sergihayî, bi alava / na / dikeve raweya neyînî:            
Bûna Rêzder    

Bûna  Asayî     
- Ez ê ne dirêj bim   
saleke dî jî ez dirêj nabim
- Tu yê ne dirêj bî   
saleke dî jî tu dirêj nabî
- Ew ê ne dirêj be   
saleke dî jî ew dirêj nabe 
- Em ê ne dirêj bin   
saleke dî jî em dirêj nabin

- Hûn ê ne dirêj bin   
saleke dî jî hûn dirêj nabin

- Ew ê ne dirêj bin   
saleke dî jî ew dirêj nabin 
Pirsiyarî: 

- Ma ew ê poşman be ?      ma ew ê poşman bibe ?

- Hûn ê poşman bin ?   
     hûn ê poşman bibin ?
- Raweya Fermanî: 
Bûna Rêzder   


 Bûna  Asayî       
Erênî:
   - Mirovekî mêrxas be        bibe mirovekî mêrxas
   - Mirovinî mêrxas bin       bibin mirovinî mêrxas

Neyînî: - Ne tirsonek be      nebe tirsonek

    - Ne tirsonek bin  
       nebin tirsonek

Di raweyên daxwazî de jî, her du (bûn) ji hev cuda dibin:
Xwezînî: 
          - Xwezî ez pêşmerge bim  (bûna rêzder)
          - Xwezî ez bibim pêşmerge (bûna  asayî)
          - HD.................... 
Bilanî: 
          - Bila ez pêşmerge bûma  (bûna rêzder)
          - Bila ez bûbûma pêşmerge (bûna  asayî)
          - HD.................... 
Gerekî: 
          - Gerek ez pêşmerge bim  (bûna rêzder)
          - Gerek ez bibim pêşmerge (bûna asayî)
          - HD.................... 

- (Bûn) û paşkokên (im, î, e, in):
Berî nuha me gotibû, (bûn)a rêzder a bi wateyeke nêzî wateya (hebûn), di dema nuha de vederî forma xwe ya resen tê veguhestin. Lê di demên borî, paşeroj û raweya fermanî de tîpin ji binesaziya wê diyar dibinn:

          - Em dostên hev bûn  (borî)
          - Em ê dostên hev bin (paşeroj)
          - Dostên hev bin    (fermanî)
Di dema nuha de tiştek ji binesaziya (bûn)ê namîne:  
          - Ez dost im

          - Tu dost î

          - Ew dost e

          - Hûn dost in

Derbarî van kurtebêjeyan (im, î, e, in) pirseke giring û rewa di serên şareza û xemxurên zimanê Kurdî de digere:
- Gelo ev pirtik (im, î, e in) çi ne ?! Şarezayên zimên ew çawa dane nasîn ?!
Zimanzanên Kurd, di pirtûkên xwe de, ew kurtebêj ne mîna hev dane nasîn:
- Reşîdê Kurd, Samî Tan û hinin dîtir jî, ew kirine cînavên kesane û navên (cînavên dûmdar, cînavên pêvebestî û cînavên paşgînkirî) li wan kirine.
- Celadet Bedirxan, Kamîran Bedirxan, Sadiq Behadînê Amêdî, Nûrî Elî Emîn û gelekên dîtir jî dibînin, ku karê     (bûn)ê, di dema nuha de ne.
- Qenatê Kurdo jî, ew kirine paşkokên nav û cînavan.
Ev her sê danasînên dûrî hev di pirtûkên rêzimanî de cî girtine û di nav destên xwendevanan de ne. Ev jî ne durist e ku bi vê têvelî û tevheviyê bimînin.
Berî ku ez nêrîna xwe derbarî vê kêşeya rêzimanî eşkere bikim, em ê bi hev re wan her sê danasînan di ber çavên xwe re derbas bikin û hindekî li ser wan rawestin:
A - Cînav: 

1 - Em dizanin ku cînav ew bêje ne, yên ku cihê navdêran digirin û li şûna wan bikar tên. 
Wek:
          - Azad çû dibistanê

            (ew çû dibistanê)
          - Zînê pirtûk xwend

            (kê çi xwend)
            (wê ew xwend)
Li gora vê danasînê, gerek ev kurtebêje jî (eger cînav bin) cihê navdêran bigirin û li şûna wan bikar bên. Gelo, di vê mînakê de (Azad şagirt e), ev (e) dikare cihê (Azad) bigire (....... şagirt e)?! Dibe ku ji pêvajoya qissekirinê bê zanîn ku (e) li (Azad) vedigere, lê di vê mînakê de (Azad û Zîn şagirt in), (... û.... şagirt in), yekcar nayê zanîn ku ev / in / li kîjan cînavî, ji van cînavan (em, hûn, ew) vedigire.
2 - Di vê mînakê de (ez şagirt im), ev (im) cihê çi girtiye ?!. Berçav e ku (im) bi cînavê kesîn / ez / ve girêdayî ye. Lê ku em çavên xwe ji gelek pirsan bigirin û bibêjin, ev / im / cîgirê cînavê / ez / e, gelo bi çi behaneyê û bo çi sûdê (cînav) cihê cînavekî diyar û eşkere digire ?!
3 - Di pêvajoya hevokan de nav dibin kara (kiryar) û berkar (bireser). Dema ku nav tên avêtin cînav cihê wan digirin û li şûna wan dibin kara û berkar.
Wek: 
    a - Hevalan mêvan dîtin

     (wan ew dîtin)
    b - Heval mêvanan dibînin

     (ew wan dibînin)
Di mînaka / a /yê de / in / bi navê (mêvan) û cînavê (ew) ve girêdayî ye. Ev nav û cînav jî, di hevokê de berkar in. Vêca ku ev / in / jî cînav be gerek ew jî cihê (mêvan, ew) bigire û wekî wan bibe berkar:
Wek: 
          - Hevalan / in / dîtin ?! 
Di mînaka / b /bê de jî (heval, ew) kara (kiryar) in û / in /a (dîtin) bi wan ve girêdayî ye. Gerek ev / in / jî karibe cihê wan bigire û li şûna wan jî bibe kara!.
Wek: 
          - / in / mêvanan dibînin ?!
Ev jî nabe û ne durist e ku bibe.
4 - Di şêwezarê Kurmancî de cînavê kurtkirî / ê / tenê cînavekî pêgir (pêvebestî) ye. Ev cînav bi du şêweyan ji cînavên kesîn (wî, wê) kurt dibe:
a - Bi pêrbestan re (bi, ji, li, di):
          - Bi + wî, wê = bê = pê

          (Min bi wê nivîsî = min pê nivîsî)
          - Li + wî = lê

          (Min li wî da = min lê da)
          - HD.......................
b - Bi karan re: 
          - Min da wî = min dayê
          - Ez ketim wê = ez ketimê
Lê di şêwezarê Soranî de cînavê (pêvebestî) heye û bi navê (ranawî likaw) tê nasîn. Ji van mînakên jorîn tê zanîn ku ev kurtebêj (im, î, e, in) ne cînav in.
B - Karê (bûn):
1 - Çi karê heye du mercên sereke bi xwe ve digire:
   - Demeke destnîşankirî (borî, nuha, paşeroj)
   - Bûyerek (rûdanek, bizavek)
Karê (bûn) jî, di dema borî û paşeroj de, ev her du merc lê xuya dibin:
          - Ez şagirtekî jîr bûm (borî)
          - Ez dê şagirtekî jîr bim (paşeroj)
Lê di dema nuha de: (Ez şagirtekî jîr im), pêjina dema nuha, bi egera / im / ê ji hevokê tê (nuha ez şagirtekî jîr im), lê ka rûdana bûyerê ?!. Anku, bûyer, bi şêweyekî diyar û eşkere, di van pirtikan de (im, î, e, in) nîn e.
2 - Dema ku karekî nederhingêv (têneper) di dema borî de bikar tê yek ji van pirtikan (im, î, e, in) digihêje wî karî: - (Ez ketim). vêca ku ev (im) karê (bûn)ê di dema nuha de be, çawa karekî borî (ket)digel karekî dema nuha (im), her du kar bi hev re, karekî di nêzboriya xwerû de saz dikin ?!. Anku, (ket + im = ketim) ?!.
3 - Eger (yî), di vê mînakê de (tu hevalê min bûyî) karê (bûn) di dema nuha de be, gerek karê (bûyî) karekî lêkdayî (hevedûdanî) be, ji (bû + yî), anku / (bûn) di dema borî de + (bûn) di dema nuha de = (bûneke  lêkdayî) di dema borî de / ?!!.
4- Eger rast ev (im, î, e, in) karê (bûn) di dema nuha de bin, gerek hemû kar di zimanê Kurdî de lêkdayî bin. Anku, binesaziya her karekî (lêkerekê) di zimanê Kurdî de ji / 2 / karan pêk hatiye.
Wek: 
          - Çûn: Ez diçim   (diç + im)
          - Hatin: Tu hatî   (hat + î)
          - Nivîsîn: Ew dinivîse  (dinivîs + e)
          - Ketin: Em ketin   (ket + in)
Eger em bibêjin ev (im, î, e, in), di van mînakan de karê (bûn) in, jixwe karên (diçim, hatî, dinivîse, ketin) lêkdayî ne û karên xwerû (sade) di zimanê me de nîn in. Ev jî gotineke nayê gotin, ku bê gotin jî nayê pejirandin.
C - Paşkok (Paşpirtik): 

Gotina (paşkok) navlêkirina Prof. Qenatê Kurdo ye. Lê Qenat ronî nekiriye, ka çima ev kurtebêje (im, î, e, in) paşkok in (eger gotibe jî min bixwe nedîtiye). Bi dîtina min jî, ev (im, î, e, in) paşkokên nav û cînavan in. Ev paşkok di raweya rast û resen (bê verês / tewang) de li pey nav û cînavan bikar tên û weku alavên girêdanê ser û  pêgirên hevokan bi hev ve girêdidin, wateyên wan sergihayî (temam) dikin. 
Wek: 

          - Dostê te ez im
          - Tu dostê min î
          - Azad dostê me ye
          - Em dostên hev in 
Ev paşkok li pey karan jî bikar tên, lê herî bi nav û cînavan ve girêdayî ne, çi ew nav û cînav di hevokan de kara (kiryar) bin. 
Wek:
          - Ez diçim xwendingehê

          - Tu jî li malê dimînî
Yan jî berkar bin. 
Wek:
          - Min hûn dîtin
          - We  ez dîtim
ji van nimûne û mînakên derbasbûyî tevan tê zanîn ku ev pirtik (im, î, e, in) ne cînav in, ne karê (bûn) di dema nuha de ne jî. Bi baweriya min ew paşkokên nav û cînavên raweya rast (bê tewang) in. Anku, peyrewên wan ên pabendî (lazim) ne. Ew nav û cînav li kû bikar bên ev paşkok jî li pey wan bikar tên.
Li dawiya danasîna van paşkokan pirsek, giring raberî me radiweste:
- Eger ev (im, î, e, in) paşkokên nav û cînavan bin, vêca karê (bûn) di dema nuha de li kû dimîne ?! Em dizanin ku karê (bûn) di demên borî, paşeroj û raweya fermanî de diyar û Berçav e. 
Wek:
          - Ez dostê we bûm  (borî)
          - Ez ê dostê we bim (paşeroj)
          - Dost be, dost bin    (fermanî)
Lê di dema nuha de tenê pêjna karê (bûn) bi forma (im)ê re tê rojevê. 
Wek:
          - Nuha jî dostê we ez im
Pirs xwe dûbare dike: Eger ev (im) ne (bûn) be, gelo ev pêjina karê (bûn)ê di dema nuha de, ji kû, yan ji çi hatiye ?!. Pirseke rast û rewa ye. Lê sê encamên rast û ronî jî, beranberî pirsê li dar in:
  1- Ev (im) ne karê (bûn)ê ye.
  2 - Tîpek tenê jî, ji binesaziya karê (bûn) di 
   hevokê de nîn e.
  3 - Pêjina (bûn)a dema nuha ji hevokê tê.
Çawa (bûn) nîn e û di heman dem de pêjina wê heye ?! Ma ev dibe ?! Jixwe ev e kêşeya vê (bûn)a rêzder.
Bi egera vê kêşeya aloz jî nêrînên zimanzanan, derbarî danasîna wê ne yeksan in !

Em dizanin ku hevoka navdêrî di zimanê Hindo - Ewropî de nîn e, lê derbirîneke navdêrî heye, wek(ka birayê te ?). Zimanê Kurdî jî yek ji zimanên Hindo - Ewropî ye.
Vêca ku ev (im, î, e, in) paşkokên nav û cînavan bin (bêyî ku girêdanek wan bi jêdereke bûyerî ve hebe), divê em mukir bên ku hevoka navdêrî di zimanê me de heye û ev hevok (ez şagirt im) hevokeke navdêrî ye. Ev jî arîşeyeke dîtir e vederî hevoksaziya zimanên Hindo - Ewropî ye.
Bi baweriya min, hemû hevokên zimanê Kurdî kardarî (lêkerî) ne. Kêşeya hevokên van paşkokan jî bi van mînakên jêrîn ronî dibe:
       1 - Ez ji te bawer dikim

          (Ez ji te bawer /.... / im)
            Ez ji te bawer im. 
       2 - Tu bi min bawer dibî
          (Tu bi min bawer /... / î)
            Tu bi mi bawer î.
       3 - Ew cihê baweriya min digire

          (Ew cihê baweriya min /... / e)
           Ew cihê baweriya min e.
Di van her sê mînakan de paşkokên (im, î, e) bi karên dema nuha (dik..., dib..., digir...) ve hatine xebitandin, lê ew bixwe jî peyrewên cînavên (ez, tu, ew) û pêgirên wan in. Dema ku her sê kar ji mînakan hatin avêtin, paşkok li şûna wan man û pêjina dem û bûyerên wan bi xwe ve girtin. Loma em dibêjin, pêjina bûyereke nepenî di dema nuha de ji hevokên van paşkokan tê. Bi vê egerê jî, pirraniya şarezayên zimên guman dikin ku ev paşkok karê (bûn)ê di dema nuha de ne.
Di zimanê Farisî de karê " bûden" di dema borî de beranberî karê "bûn"bikar tê:
    Farisî   




Kurdî  

- Men şagird bûdem   

Ez şagirt bûm
- To şagird bûdî     

Tu şagirt bûyî

- Û şagird bûd     

Ew şagirt bû

Lê di dema nuha de, li şûna (bûden) karê (hesten) bikar tê:
    Farisî      


 Kurdî  

- Men şagird hest - em   
Ez şagirt - im

- To şagird hest - î               
Tu şagirt - î

Carinan jî karê (hesten), bi egera sivikbûnê tê avêtin û hevok bi vî şêweyî tê xebitandin:
          - Men şagird (....) em = men şagird - em

          - To şagird (....) î  = to şagird - î

          - HD..............................
Di zimanê Kurdî de jî, ez bawer dikim ku karê (bûn) di dema nuha de, li dirêjahiya demê, hatiye avêtin û paşkokên nav û cînavan (weku şûnmayên / bûn /a avêtî) li pey pêvebir (pêxistî) mane:
          - Ez şagirt (dib - im)  = ez şagirt.... im

          - Tu şagirt (dib - î)  = tu şagirt..... î

          - Ew şagirt (dib - e)  = ew şagirt... e

          - Em şagirt (dib - in) = em şagirt.... in

          - Hûn şagirt (dib- in) = hûn şagirt... in

          - Ew şagirt (dib - in) = ew şagirt.....in

Em dizanin ku her zimanek taybetmendiyên wî hene û zimanê Kurdî li yê Farisî jî nayê pîvan. Lê di vê xala rêzimanî de her du ziman nêzî hev dibin, digel ku di Farisî de hevoka karê girêdanê (hestin), hevokeke navdêrî ye, lê hevoka Kurdî (ez şagirt im), hevokeke kardarî (lêkerî) ye, (bi egera karê avêtî, ku ew jî / bûn /e).
Di zimanê me de karê (hebûn  lêkdayî ye), ji binyata karê (heyîn), ku (he)ye û (bûn)a rêzder pêk hatiye.
De ka em binêrin, çawa ev kar bikar tê:
- Dema borî: Hespekî min hebû 
- Dema nuha: Hespekî min he.... ye = heye 

Diyar e ku di dema nuha de (bûn) ji (hebûn)ê tê avêtin, wekî ku (bûn)a xwerû ji hevoka (Ez şagirt... im) hatiye avêtin !
Hebûna van paşkokan (im, î,e, in) sê erkên watedarî pêk tînin:
1 - Heyîn û kiryariya wan nav û cînavên ku bi wan ve girêdayî tekez dikin:
          - Ez hatim
          - Azad mamoste ye 
Dema ku cînav bi egera sivikbûnê tê avêtin, paşkok hebûna wî tekez dike:
          - Tu çi kes î ?

          -...... Kurd im !

2 - Jimara nav û cînavên ku bi wan ve girêdayî destnîşan dikin.
          - Ev mirov mîvan e (yek mirov)
          - Ev mirov mêvan in (gelek mirov)
3 - Dema ku (bûn)a rêzder di dema nuha de tê avêtin paşkok pêjina dem û bûyeran destnîşan dikin:
          - Sala par ez karmend bûm
          (bûyera karmendiyê di dema borî de)
          - Nuha jî ez xwendekar im
          (bûyera xwendekariyê di dema nuha de)
Wisan jî:
          - Em heval bûn  (borî)
          - Em heval in   (nuha)
          - Em dê heval bin  (paşê)
Bi vê şirovekirina xwe em rastnivîsa van paşkokên kesîn jî tekez dikin, ku ev paşkok bi du şêweyan tên nivîsîn:
1-Eger li pey karan bên, divê bi wan ve bên nivîsîn:

-Ez hatim

-Tu dinivîsî

-Hûn dostên min bûn 
2-Lê ku li pey nav û cînavan bên, hingê divê serbixwe bên nivîsîn:

-Ez mêvam im

-Tu nivîskar î

-Hûn dostên min in
8 - Hebûn: 

Bi dîtina min, karê (hebûn) karekî lêkdayî ye, ji binyata karê (heyîn) ku (he) ye û karê (bûn)a rêzder pêk hatiye, anku (he + bûn = hebûn).
Em dizanin ku hemû karên nederhingêv (têneper) bi cînavên koma / ez / re tên xebitandin:
          - Ez çûm gulistanê

Karên derhingêv jî bi cînavên koma / min / re tên xebitandin:
          - Min gul çinîn

Lê karê (hebûn) ji vê rêzan û destûra karan der e. Anku, ev kar li gelek herêman û di pirtûkên rêzimanî de jî, bi cînavên koma / min / re tê veguhestin:
          - Min dil hebû ku ez biçim gulistanê

          - Te çar dost hene

          - Wan malek heye 
          - HD........................
Bi dîtina min ev şêwazê xebitandina karê (hebûn) ku bi cînavên koma / min / re pêk hatiye, di reseniya xwe de bi cînavên koma / ez / re bikar hatiye. Anku, raweya hevokên mînakên me, di reseniya xwe de ev e:

          - Dilê min hebû ku ez biçim gulistanê

          (ew hebû........)
          - Çar dostên te hebûn

          (ew hebûn........)

          - Malek wan heyê

          (ew heye..........)
Ji bilî vî şêwazê rêzder jî, karê (hebûn) bi şêweyekî asayî jî, bi cînavên koma / ez / re tê xebitandin:
          - Sala şewata Sînema Amûdê Reşo hebû
          - Wê salê hûn jî hebûn

          - Va nuha jî em hene
Destpêka mijarê me got, karê (hebûn) li ser karê (bûn) ava bûye. Bo vê egerê jî veguhestina van her du karan (hebûn, bûn), di gelek raweyan de wekî hev tê xebitandin:
- Dema Borî:
Karê (hebûn) jî, weku karê (bûn)a rêzder, di nêzbvoriya xwerû tenê de tê veguhestin.
- Nêzboriya Xwerû (
): 
A - Raweya Resen:
Erênî: 
          - Ez hebûm

          - Tu hebûyî

          - Ew hebû

          - Em hebûn

          - Hûn hebûn

          - Ew hebûn

Neyînî: - karê (hebûn) di dema borî de bi alava / ne / dikeve raweya neyînê. Li hinek herêman ev kar bi (tune) tê neyînkirin. Di raweya neyînê de (he) ji (hebûn) tê avêtin û alava neyînê / ne / şûna wê digire: 

          - Ez hebûm = ez nebûm / tunebûm

          - Tu hebûyî = tu nebûyî / tunebûyî

          - Hûn hebûn = hûn nebûn / tunebûn 

          - HD.............................
Pirsiyarî: 
          - Ma ez hebûm ?

          - Tu hebûyî ?!

          - HD............................
B - Raweya Veguhertî:
Erênî: 
          - Min pirtûkek hebû

          (pirtûkek min hebû)
          - Te pirtûkin hebûn

          (pirtûkin te hebûn)
          - Wî pirtûk û pênûs hebûn

          (pirtûk û pênûsên wî hebûn)
          - Me pirtûk û pênûs hebûn

          (pirtûk û pênûsên me hebûn)
          - HD......................
Neyînî:
          - Min pirtûkek nebû / tunebû

          (pirtûkek min nebû / tunebû)
          - Te pirtûkin nebûn / tunebûn

          - HD......................
Pirsiyarî: 
          - Ma min pirtûkek hebû ?!

          (ma pirtûkek min hebû ?!)
          - Gelo te pirtûkin hene ?!

          (gelo pirtûkin te hene ? !)
          - HD.........................
- Dema nuha: 
Di mijara karê (bûn)a rêzder de me nêrîna xwe derbarî ketina (bûn), di dema nuha de diyar kiriye. Vêca, ji ber ku ew (bûn) bixwe bûye parçeyekî bingehîn ji karê (hebûn), dîsan (bûn) di dema nuha de tê avêtin û (he) digel paşkokên kesane dimîne:
A - Raweya Resen:
Erênî: 
          - Va ez he.... me = ez heme (heyim)
          - Va tu he.....yî  = tu heyî

          - Ew he......ye   = ew heye

          - Em he...... ne   = em hene (heyin)
Neyînî: - Beriya nuha me got, (bûn)a (hebûn) di dema nuha de tê avêtin û / he / tenê dimîne.Lê ku / he / ket raweya neyîniyê, ew jî tê avêtin. Anku di neyîniya dema nuha de karê (hebûn) tê avêtin û paşkokên kesane (weku şûnmayî), dem û bûyera karê avêtî tekez dikin. Alavên neyînê, yên ku li herêmên corecor bikar tên ev in: 
(Nin, nîn, ni, tune):
         - (Ez heme)
         - Ez nin im, ez nîn im, ez tune me

         - (Tu heyî) 

         - Tu nin î, tu nîn î, tu tune yî

         - (Ew heye)
         - Ew ni ye, ew nin e, ew nîn e, ew tune ye 
         - (em hene)
         - Em nin in, em nîn in, em tunen in (tune ne)
          - HD.........................
Pirsiyarî: 
          - Ma ez, weku karker, heme ?!

          - Ma tu, weku karker, heyî ?!

          - Gelo ew hene ?!

          - HD..........................
B - Raweya Veguhertî:
Erênî: 
          - Min dostek heye

          (dostekî min heye)
          - Te dostin hene

          (dostin te hene)
          - Wê dostin hene

          (dostin wê hene)
          - We jî dostek heye

          (dostekî we jî heye)
          - HD.........................
Neyînî: 
          - Min dostek ni ye, nin e, nîn e, tune ye

          (dostekî min ni ye, nin e, nîn e, tune ye)
          - Te dostin nin in, nîn in, tune ne

          (dostin te nin in, nîn in, tune ne)
          - Wê dostin nin in, nîn in, tune ne

          (dostin wê nin in, nîn in, tune ne)
          - HD........................
Pirsiyarî: 
          - Ma min dostek heye ?!

          (ma dostekî min heye ?!)
          - Gelo te dostin hene ?!

          (gelo dostin te hene ?!)
          - HD............................
- Dema Paşeroj:
a - Raweya Resen:
Erênî: 
          - Ez ê hebim

          - Tu yê hebî

          - Ew ê hebe

          - Em ê hebin

          - Hûn ê hebin 
          - HD....................
Neyînî: Di raweya neyîniya paşeroj de, (hebûn) bi alava / ne / û / tune / tê neyînkirin:
          - Ez ê nebim  (nehebim)
            Ez ê tunebim

          - Tu yê nebî  (nehebî)
            Tu yê tunebî

          - Ew ê nebe

            Ew ê tunebe

          - Em ê nebin

            Em ê tunebin

          - HD.........................
b - Raweya Veguhertî:
Erênî: 
          - Min pirtûkek dê hebe

          (pirtûkek min dê hebe)
          - Te pirtûkin dê hebin

          (pirtûkin te dê hebin)
          - Wî pirtûk dê hebe

          (pirtûka wî dê hebe)
          - Wê pirtûk dê hebin

          (pirtûkên wê dê hebin)
          - Me pirtûk dê hebin

          (pirtûkên me dê hebin)
          - HD.........................
Neyînî: 
          - Min pirtûkek dê nebe (nehebe)
            Min pirtûkek dê tunebe 
          (pirtûkek min dê nebe / tunebe)
          - Te pirtûkin dê nebin

            Te pirtûkin dê tunebin

          (pirtûkin te dê nebin / tunebin)
          - Wî pirtûk dê nebe

            Wî pirtûk dê tunebe

          (pirtûka wî dê nebe / tunebe)
          - Wê pirtûk dê nebin

            Wê pirtûk dê tunebin

          (pirtûkên wê dê nebin / tunebin)
          - Me pirtûk dê nebin

          (pirtûkên me dê nebin / tunebin)
          - HD.......................
- Raweyên Daxwazî:
- Fermanî: 
          - Hebe, nebe / mebe

          - Hebin, nebin / mebin

Di raweyên daxwazî, yên dîtir de jî (bilanî, xwezînî, gerekî, mercî....), karê (hebûn) li gora demên xwe yên pêşkerî tê veguhestin.
Borî: 
       - Bila ez hebûma !

       - Xwezî ez nebûma / tunebûma

       - Gerek hûn hebûna

       - Eger bapîrên me nebûna, em ê  jî tunebûna !

          - HD............................
- Nuha û Paşeroj:
          - Bila tu hebî ?
          - Xwezî em hebin !

          - Gerek hûn jî hebin

          - Eger welatê me tunebe, rûmeta me jî dê tunebe !

          - HD.......................

BIRRÊ YAZDEHEM
- Karên Wateder

1- Ji hêla hêzê ve

      - Bazdan

      - Paldan

      - Bandan

      - Beravêtin

      - Barkirin

      - Çavdan

      - Lezandin

   2 - Ji hêla Demê ve

   3 - Ji hêla Têgehê ve

- Karên Wateder 
Mebesta me ji navlêkirina (karên wateder), ew diyardeya rêzimanî ye, ya ku gihiştiye hindek karên lêkdayî. Di zimanê me de hindek karên lêkdayî di binesaziya  xwe de derhingêv in, lê di warê xebitandinê de bi wateyên karên nederhingêv bikar tên, anku ji wateyên xwe yên derhingêvî têne der û bi wateyên karên nederhingêv tên xebitandin. 
Bi vê têgehê ev kar wateder in. Ji bilî wan karên lêkdayî, hin karên xwerû (sade) jî, di pêvajoya qissekirinê de, hin caran ji çarçewa wateyên xwe yên resen têne der û wateyeke dîtir didin.
Bo zelalkirina mijarê divê em karên wateder ji van hêlan ve ronî bikin:
          - Ji hêla hêzê ve

          - Ji hêla demê ve

          - Ji hêla têgehê ve

1 - Ji Hêla Hêzê ve:
Em dizanin ku kar ji hêla hêzê ve du cor in:
a - Karên derhingêv (têper)
b - Karên nederhingêv (têneper)
- Karên derhingêv ew kar in, ên ku bûyerên wan dihingivin berkarên rasteder (rastewxo).
Wek:
          - Zînê gul çinîn 
- Karên nederhingêv jî ew kar in, ên ku bûyerên wan derbasî ser berkarên rasteder nabin.
Wek:
          - Zîn çû gulistanê.
Hin karên lêkdayî ji nav û karên xwerû, yên derhingêv saz bûne, wek: (Bazdan, paldan, bandan, beravêtin, barkirin, çavdan, lezandin, gazîkirin, koçkirin...) ne li gora forma xwe bikar tên
Berçav e ku ev kar di bêjesaziya xwe de derhingêv in, lê nederhingêv tên xebitandin, anku forma wan û bikaranîna wan naguncin hev (li hev nakin):
- Bazdan (baz + dan):
- Bêjesaziya derhingêv: 
Di ferhengên Kurdî de (
), gotina (baz) bi wateya (qeviz, çeng, çindik) hatiye. Li vê gorê:
- Min bazda:
- Min xwe qevast

          - Min xwe çengkir

          - Min çindik dan xwe 
Xweqevastin û xweçengkirina li pey hev jî şêweyek ji şêweyên bazdanê ye, wilo jî çindikdana peyapey.
- Bikaranîna nederhingêv: 

Di rojeva xebitandinê de karê (bazdan) bi wateya karekî nederhingêv bikar tê:
  - Min bazda: 
          - Ez revîm / reviyam

          - Ez bezîm / beziyam

  - Te bazda: 
          - Tu revîyî (revî)
          - Tu bezîyî (bezî)
  - Wî bazda: 
          - Ew revî / reviya

          - Ew bezî / beziya

  - We bazda: 
          - Hûn revîn / reviyan

          - Hûn bezîn / beziyan

          - HD............................
Diyar e ku (bazdan) karekî derhingêv e. Reseniya bikaranîna vî karî ev e: (Min baz da xwe), wek: (Min lotik da xwe). Bi demê re hevok li ser zimanan bi vî şêweyî sivik bûye:
  - Berkarê rasteder (baz) bi karê / da / re karekî lêkdayî (bazda) saz kiriye: (Baz + da = bazda).
  - Berkarê nerasteder (xwe) ji hevoka resen hatiye avêtin: (Min bazda xwe = Min bazda....).
- Paldan (Pal + dan):
Peyva (pal) bi wateya (kêlek, rex, tengal) tê xebitandin (paldan) jî karekî lêkdayî û derhingêv e.
Reseniya hevoksaziya vî karê lêkdayî jî ev e:
          - Min pala xwe da darê 

          - Ew pala xwe dide dîwêr

Li hin herêman jî, (paldan), weku karekî lêkdayî, bi vî şêweyê derhingêv bikar tê:
          - Min xwe palda

          - Te xwe paldaye

Lê ev kar jî li ser zimanan sivik bûye û li hin herêman weku karekî nederhingêv tê xebitandin:
          - Min palda (min xwe dirêj kir)
          - Te li ber siya darê paldabû

          - Wî li ser xalîçeyê paldaye
- Bandan (Bang + dan):
- Ev karê lêkdayî jî, di binesaziya xwe ya resen de derhingêv e:
 - Melayê mizgeftê banga nimêjê da 
Lê bi dirêjahiya demê re ev derbirîn sivik bûye,karê (dan) û berkarê wî (bang), bi hev re karekî lêkdayî (bangdan) sazkiriye. 

Bi vê sivikbûn û pevxistinê karê (bandan) bi wateyeke nederhingêv tê xebitandin:
          - Melayê me bo nimêjê banda

          - Va melê banda (azanda)
          - Mela bandide  (azandide)
          - Bi bandana melê re ez radibim

Di van mînakan de (bandan) bi wateya karê (ragihandin) tê, lê bi têgeheke nederhingêv: 

          - Melê bo nimêjê banda

          (Melê ragihan ku bû dema nimêjê)
- Beravêtin (ber + avêtin):
Reseniya karê (beravêtin) karekî derhingêv e, ji karê xwerû (avêtin) û berkarê wî yê rasteder (ber) pêk hatiye:
          - Darê berê xwe avêt (weşand)
          - Bizinê berê pêşîn avêt

Her du hêmanên karê lêkdayî (ber + avêtin) li ser hev (ber - avêtin) bi wateya karekî nederhingêv tên xebitandin:
          - Fatê ji tirsa beravêt (berê xwe avêt)
          - Bizina şivên beravêt (berê xwe avêt)
- Barkirin (bar + kirin):
- (Barkirin) karekî lêkdayî ye, di reseniya bêjesaziya xwe de derhingêv e:
          - Temo bar li pişta xwe kir

          - Hemo mala xwe ji gund barkir

Di mînaka yekê de, (bar) berkarê rasteder ê karê xwerû (kir) e. Di mînaka duwem de, (mal) berkarê karê lêkdayî (barkir) e.
Li dirêjahiya demê karê (barkir) bi wateya karekî nederhingêv hatiye xebitandin:
          - Seydayê Keleş ji nav me barkir

          - Welatê nanê te lê nebe, jê barke

          - Em ji welatê xwe barnakin !

- Çavdan (çav + dan):
Ev karê lêkdayî jî di reseniya xwe de derhingêv e, bi 
wateya karekî nederhingêv hatiye xebitandin:
          - Memo çavdida Zînê

          - Mîr çavdida Beko (tiştek jê dixwest)
- Lezandin (lez + andin):
Ev kar dariştî ye, di binesaziya xwe de derhingêv e. Di dema borî de bi cînavên koma / min / re tê veguhestin:
          - Min lezand

          - Te lezand

Berkarê rasteder ji hevoka karê (lezandin) hatiye avêtin:
          - Min (xwe) lezand

          (min / liva xwe / lezand)
          - Wan (xwe) lezand

          (Wan / liva xwe / lezand)
Di xebitandinê de hevok sivik bûye û bi wateya karekî nederhingêv bikar hatiye:
          - Me lezand: Em zû çûn

          - We lezand: Hûn bilez çûn

          - Wan lezand: Ew sivik liviyan

Wisan jî (gazîkirin, koçkirin, bangkirin...). Ev jî di binesaziya xwe de derhingêv in, bi wateya karinî nederhingêv bikar tên.
Di vî warî de pirs ev e:
Gelo em ê çawa van karên derhingêv (ên ku bi wateya karên nederhingêv tên xebitandin), ji yên derhingêvên asayî binasin ?

- Bo bersivdana vê pirsê gerek em di bîra xwe de bînin, ku hevokên karên derhingêvên asayî bêyî berkarên rasteder sergihayî nabin.
Wek: (avdan, berdan):
          - Remo gulistanê avdide

          - Temo jina xwe berda 

Lê karê ku bi wateya karên nederhingêv tên xebitandin, hevokên wan bêyî berkarên rasteder sergihayî dibin.
Wek: (bazdan, paldan):
          - Werzişvan li yarîgehê bazdidin

          - Memo li ber darê paldaye

2 - Ji Hêla Demê ve:
Her wekî em tev dizanin, ku bûyerên karan di çarçewa her sê demên sereke (borî, nuha û paşeroj) de diqewimin:
          - Sîno rojname xwendiye

          - Sîno rojnameyê dixwîne

          - Sîno dê rojnameyê bixwîne

Lê hin caran rastbûyîna karan ji wê têgeha demê derdikeve. Anku, raweya karan di çarçewa dema nîşankirî de wateyekê dide, lê mebest ji wê raweyê wateyeke dîtir e.
Wek: (Zîn pirtûkê dixwîne. Têlefonê bo wê lêda:
          - Ka tu nehatî ?!

   Zînê got: Va ez têm (dihêm).
Di vê mînakê de karê (têm) di dema nuha de ye, bi wateya (va ez bi rê ve têm), digel ku Zîn hêj neçûye jî. Mebesta Zînê ji karê (têm) ew e, ku wê dixwest bibêje, (va ez ê zû bêm). Anku, bi niyaza lezê, dema nuha li şûna dema paşeroj bikar aniye.
Carinan jî dema borî li şûna paşeroj, bi wê mebesta me amaje pê kirî, bikar tê:
          - Ma tu li kû mayî, Zînê ?!

          (Zîn hêj neçûye)
          - Va ez hatim !

3 - Ji Hêla Têgehê ve:
Têgeha bûyerên karan, bi şêweyekî giştî, di çarçewa demê de tê nasîn. Bi vê wateyê, divê rûdana her karekî di nîrê demeke nîşankirî de biqewime. Çi bûyera heye, bêyî dem, di warê rûdana jêderî de dimîne, wek (çûn, hatin, dan, kirin...). Ev rûdan jî nakeve rêza raweyên karan.
Lê ku rûdan (bûyer) di demeke nîşankirî de qewimî, hingê têgeh zelal dibe: (Ez çûm, ez diçim, ez ê biçim):
Lê carinan, digel destnîşankirina demê jî, têgeha bûyerê di hin derbirînan de zelal nabe, nemaze di dema nuha de, wek Nimûne:
 1 - Fermo, çayê vexwe !

    - Sipas, ez çayê venaxum !

 2 - Tu nayê (nayêyî) em herin avjeniyê bikin ?

    - (Na...., ez avjeniyê nakim !) 

 3 - Were ser şîvê, şîva me savar e

    - (Xweşî be... ! Ez nikarim !)
Di bersiva mînaka / 1 / ê de (ez çayê venaxum), dibe ku min berî nuha ça vexwaribe û nuha dilê min nabijê, loma (ez venaxum). Dibe jî ku ez ji çayê hez nakim, loma (ez çayê yekcar venaxum).
Di bersiva, mînaka / 2 / ê de (ez avjeniyê nakim) jî, reng e ku ez westiyabim, yan nexweş bim, nuha (ez avjeniyê nakim). Reng e jî ku ez nizanim avjeniyê bikim, ez newêrim, loma (ez avjeniyê nakim).
Di bersiva mînaka / 3 / yê de (ez naxum). Ew jî dibe ku min şîv xwaribe, ez têr bim, (ez naxum). Dibe jî ku xwarina savarê bo min ne baş be, ez wê yekcar (naxum).
Bo zelalkirina têgeha derbirînên wek van mînakan, gerek mebesta bersivdêr ji pêvajoya hevokê zelal be.

BIRRÊ     DUWAZDEHEM
- Kar di hevoksaziyê de

    - Hêmanên hevokê

      - Kara
      - Berkar

      - Kar

   - Têrkerên Hevokê

      - Pêrbest (daçek)
      - Hevalnav

      - Hevalkar

- Kar di Hevoksaziyê de:
Hevok ew derbirrîna watedar û sergihayî ye, ya ku ji çend bêjeyên bingehîn pêk tê. Ew bêjeyên bingehîn hêmanên hevokê yên sereke ne, anku wateya hevokê bêyî wan sergihayî (temam) nabe. 

- Hêmanên Hevokê:
Hêmanên (regezên) hevokê ew bêjeyên sereke ne, yên ku hevok bi wan saz dibe. Ew hêman jî ev in:
          - Kara
          - Berkar

          - Kar

- Kara (kiryar):
Kara di hevokê de ew nav e yan cînav e, yê ku dibe sedema bûyîna rûdanên karan, anku ew nav e, yan cînav e yê ku bûyerên karan diqewimîne. 

Wek: 
          - Şêro razaye 

          - Zîn gulan avdide 
Di mînaka pêşîn de, yê ku karê (razanê) kiriye (Şêro) ye. Şêro kara ye. Di mînaka paşîn de jî, ya ku gulan avdide Zîn e. Zîn jî dibe kara, anku kesê ku karê (avdanê) dike.
Kara di hevokê de cînav jî tê:
          - Ev mirov mêvan e

          - Min rojname xwend

          - Hûn daketin deştê

Ji hêla binesaziyê ve jî, kara bi du coran tê xebitandin:
          - Nav û cînav

          - Hevok

Cihê kara di rêxistina hevokê de, li gora binesaziya wî destnîşan dibe:
- Eger kara nav be yan cînav be, cihê wî yê asayî destpêka hevokê ye. Anku, kara berdewam serwerê hevoka xwe ye. 

Wek: 
          - Şêro ji dibistanê vegeriya

          - Ez û tu, em dostên hev bûn

          - Dîtina te dilê min xweşkir

- Carinan jî, kara, di pêvajoya hevoka sereke de, hevokeke pêgir tê. Anku hevoka pêgir dibe karayê hevoka sereke.
Wek: 
    1 - Neketibû bîra min ku em ê hev bibînin
    2 - Ji bîra min çû ku ez pirtûkê bidim te
    3 - Dixwizirî dilê min ku tu yê li me vegerî(
)
       - HD.......................
Mînaka / 1 / ê, ji hevoka sereke ya mezin (neketibû bîra min ku em ê hev bibînin) pêk hatiye.
Hevoka pêgir (peyrew)a piçûk (ku em ê hev bibînin), bi alîkariya / ku / ya jêderî, dibe kara bo karê (neketibû) di hevoka sereke de, wekî ku em bibêjin:
          - Hevdîtina me neketibû bîra min.
Di mînaka / 2 / ê de, (ji bîra min çû ku ez pirtûkê bidim te) hevoka sereke ye. Hevoka pêgir (ku ez pirtûkê bidim te), bi alîkariya / ku / ya jêderî, dibe kara bo karê / çû / di hevoka mezin de, wekî ku em bibêjin:
          - Dana pirtûkê ji bîra min çû

Di mînaka / 3 / yê de jî (dixwizirî dilê min ku tu yê li me vegerî) hevoka sereke ye û hevoka pêgir (ku tu yê li me vegerî) dibe kara bo karê (dixwizirî) di hevoka sereke de, wekî ku em bibêjin: 
          - Vegera te dixuzirî dilê min

Ji van mînakan tê zanîn:
- Eger kara nav be, yan cînav be, gerek li pêş karê xwe bê xebitandin.
- Lê ku kara hevok be, gerek hevoka kara li paş karê xwe bê xebitandin.
- Berkar (bireser):
Hêmanê duwem ji hêmanên hevoka sergihayî berkarê rasteder e. Ev berkar di hevoka karê derhingêv (têper) tenê de bikar tê.
Berkarê rasteder ew nav e, yê ku bûyerên karan dihingivin wî. Anku, ew navê li ber kar e, rûdanên karan lê dibin.
Wek: 
          - Memo pirtûk xwend

          - Zîn cilan dişo 
Di mînaka pêşîn de, bûyera (xwendinê) li (pirtûkê) bûye. Pirtûk berkarê rasteder e.
Di mînaka paşîn de, bûyera (şûştinê) li (cilan) dibe. (Cilan) berkarê rasteder e.
Cînav jî, li şûna navan dibin berkarên rasteder.
Wek:  
          - Min hûn dîtin

          - Mamoste ez xelat kirim

Cihê berkarê rasteder di pergala hevokê de, li gora binesaziya wî, bi van her du şêweyan berçav dibe:
- Eger berkar nav be yan cînav be cihê wî di navbera kara û karê wî de destnîşan dibe. Anku, berkar li pêşiya kar tê xebitandin:
Wek: 
          - Cotyar zeviyê avdide

          - Ez te dinasim

- Lê heke berkarê rasteder hevokeke peyrew be, di pêvajoya hevoka sereke de bikar hatibe, hingê ew hevoka berkar, li paşiya karê derhingêv (di hevoka sereke de) tê xebitandin.
Wek: 
     1 - Min dixwest, ez te bibînim
     2 - Ez divîm ku tu biserkevî 
     3 - We got: Em ê biçin Laleşê
     4 - Em newêrin razên dilan eşkere bikin
        - HD........................
Di mînaka / 1 / ê de, (min dixwest ez te bibînim), hevokeke sereke ye. Karê (dixwest) tê de, karekî derhingêv e, berkarê wî hevoka peyrew a piçûk (ez te bibînim) e, wekî ku em bibêjin:
          - Min (dîtina te) dixwest

Di mînaka / 2 / ê de, (ez divêm ku tu biserkevî), hevokeke sereke ye. Karê (divêm) tê de karekî derhingêv e, berkarê wî jî hevoka peyrew (tu biserkevî) ye, wekî ku em bibêjin:
          - Ez (serkeftina te) divêm

Di mînaka / 3 / yê de hevoka, (we got em ê biçin Laleşê) hevokeke mezin î sereke ye. Karê (got) tê de derhingêv e, berkarê wî jî hevoka pêgir (em ê biçin Laleşê) ye. 
Wek:
          - We (tiştek, gotinek) got 
Ew (tişt) yan ew (gotin) jî (çûna Laleşê) bû.
Di mînaka / 4 / ê de jî (em newêrin razên dilan eşkere bikin) hevokeke sereke yî mezin e. Karê (newêrin) tê de, karekî derhingêv e.
Berkarê vî karî jî berdewam hevokeke peyrew tê xebitandin. Anku, berkarê (wêrîn), weku nav yan cînav nayê. Di mînaka me de hevoka (razên dilan eşkere bikin) dibe berkarê karê (newêrin).
Hêja ye bîranînê, ku hevoka karê nederhingêv (têneper) bêyî berkarê rasteder sergihayî dibe.
- Kar (lêker):
Kar hêmanê herî giring e di warê bêjesaziya hevokê de. Her du regezên derbirrînê yên ku axaftin bêyî wan nabe, (bûyer û dem) jî, di karan de pêk tên. Bo vê giringiya bêsînor jî, me ev pirtûk bo babeta (Kar) terxan kiriye. 

Em dizanin ku kar du beş in:
          - Karên derhingêv

          - Karên nederhingêv

- Karên derhingêv ew kar in, ên ku hevokên wan ji / 3 / hêmanên sereke pêk tên (kara, berkarê rasteder û kar).
Wek:
          - Şivan pez diçêrîne

- Karên nederhingêv jî ew kar in, ên ku hevokên wan ji/2/ hêmanên sereke pêk tên (kara û kar).

Wek:
          - Pez diçêre 
- Têrkerên Hevokê:
Têrkerên hevokê ew daçek û bêje ne, yên ku di pêvajoya hevoka watedar de bikar tên, wateya wê firehtir û ronîtir dikin, wek (pêrbest, hevalnav û hevalkaran....).
- Pêrbest (Daçek):
Pêrbest ew kurtebêje ne, yên ku bi tena xwe bêwate ne, wek (ji, li, bi, di, bo.....). Ev pêrbest dikevin 
ser nav(
) û cînavan, wateyeke taybet didin wan û bi 
wê wateyê hevokan zengîntir dikin û wateyên wan ronîtir dikin.
Wek: 
          - Min pirtûk kirrî

          (min pirtûk ji Zînê re kirrî) 

          - Ez razam

          (ez li ser text razam) 

          - Tu hatî 
          (tu bi kê re hatî ?)
          - Av nemaye

          (av di çalê de nemaye) 

          - Memo helbestek xwend

          (Memo bo min helbestek xwend)
          - Kê pênûs biriye ?

     (kê pênûs ji ser maseyê biriye ?)
          - HD.........................
- Hevalnav (Rengdêr):
Hevalnav bêjeyeke peyrew e, bi navê berî xwe ve girêdayî ye, reng û rewşa wî navî diyar dike. Hevalnav ne ji hêmanên hevokê yên sereke ye, lê wê têrtir dike û wateya wê ronîtir dike.
Wek: 
 - Gul vebûne

  (gulên sor vebûne)
 (gulên sor ên bînxweş vebûne)
- Birayê min hat malê

  (birayê min ê mezin hat malê)

- Narîn helbestekê dixwîne
  (Narîn helbesteke kêşsaz û rewanbêj dixwîne) 
 - Remo vegeriya (vegerî)
   (Remo bitenê, pêxwas û kelogirî vegeriya)
- Hevalkar (Nîr - Zerif الظرف):
Hevalkar ew bêje ne, yên ku bi karan ve girêdayî ne, cih û demên bûyîna wan destnîşan dikin. Hevok bêyî hevalkaran jî saz dibin, lê hebûna wan di hevokan de wateyên wan têrtir dikin. Bi vê têgehê, hevalkar pêgirên karan in, têrkerên hevokên wan in.
Ji hêla têgehê ve hevalkar dibin du beş:
          - Hevalkarên cihî

          - Hevalkarên demî (demane)
- Hevalkarên cihî ew bêje ne, yên ku cihê bûyîna bûyerên karan destnîşan dikin.
Wek: 
          - Min pirtûk danî

          (min pirtûk danî ser maseyê)
          - Hûn çûn

          (hûn çûn ber avê, nêzî Gola Wanê)
          - Nisêbîn jorî Qamişlokê ye

          - Qamişlo dûrî Mûşê ye

          - Ez ê çepî xwe bizîvirim, tu rast here 

          - HD.............................
- Hevalkarên demî jî ew bêje ne, yên ku bi karan ve girêdayî ne û demên qewimandina wan destnîşan dikin. Bi vê wateyê ev hevalkarên demî jî, têrkerên hevokan in. 
Wek: 
          - Îsal baran kêm barî (bariya)
          - Ez par çûm serdana Laleşê

          - Demeke nêzîk em ê hev bibînin

          - Ew ê îşev biçin Şamê

          - Pêrar vî çaxî em li Hewlêrê bûn

          - Havînê koçer diçin Zozanan.
          - HD......................... 
Hinek têrkerên dîtir jî di pêvajoya hevokan de bikar tên û wateyên wan firehtir û zengîntir dikin, wek raweya palvedanê (
) (berkarê nerasteder / nedurist).
Wek: 
          - Birayê Temo bûye mamoste

          - Dara sêvan bi kulîlkan xemiliye

          - Em çûn havîngeha Basûtê. 
  ZARAVEYÊN  BIKARHATÎ
- Zarave: Navlêkirin, têrm (مصطلح)
- Kar:Lêker, kirin, pîşk (فعل)

- Karê derhingêv: Karê têper, derbaz (الفعل المتعدي)
- Karê nederhingêv: Karê têneper, nederbaz (الفعل اللازم)
- Karê Xwerû: Karê sade (الفعل البسيط)
- Karê dariştî: Karê xurdezad (الفعل المشتق, المزيد بأداة)
- Karê Lêkdayî: Karê hevedudanî, hevbend (الفعل المركب)
- Pendî: Nas  (معرفة)
- Nependî: Nenas (نكرة)
- Karê diyar: Karê karanas, karadiyar (الفعل المبني للمعلوم)
- Karê nediyar: Karê karanenas, karanediyar 
                            (الفعل المبني للمجهول )
- Tîpa dengdêr: Tîpa bideng (حرف صائت)
- Tîpa dengdar: Tîpa bêdeng (  حرف صامت)
- Kît:Kit, birrekî dengan, sylabe ( مقطع صوتي )
- Paşkok: Paşpirt, paşgir ( لاحقة)
- Pêşgir: Pêşpirtik (سابقة)
- Paşgir: Paşpirtik (لاحقة )
- Alav: Amêr, amraz ( أداة)
- Pêrbest: Daçek ( حرف جر)
- Hevok: Riste, hevek, pevek (جملة)
- Kara: Kiryar, kirde, kirar ( فاعل )
- Berkar: Bireser, serve, pîşkber (مفعول به)
- Berkarê rasteder: Berkarê rastewxo, (مفعول به صريح )                       
- Berkarê nerasteder: Berkarê nedurist 
                                     (مفعول به غير صريح)
- Rawe: Forma darêjê ( صيغة)

- Teşe: Ruxsar, form (شكل)
- Erkûcî: Erk û cih (parsing)  (إعراب)
- Raweya Pêşkerî:Raweya salixdanê (صيغة إخبارية)
- Raweya daxwazî: Raweya xwestekî 
                                 (صيغة إنشائية), (صيغة طلبية)
- Pêvajo: Birêveçûn ( سياق)

- Pergal: Rêxistin (نظام, ترتيب)
- Bilêvkirin/ lêvkirin: Deranîna ji nav lêvan (نطق’ تلفظ)
- Navdêr:  Nav  (اسم)
- Hevalnav:  Rengdêr, rewş  (صفة)
- Hevalkar:   Nîr, hoker (ظرف)
- Navê kara:  Navê kiryarî (اسم فاعل)
- Navê berkar: Navê bireser (اسم المفعول)
- Navê jêderî: Navê raderî  اسم المصدر)
- Navê cihî: Navê cîgehî (اسم المكان)
- Navê demî: Navê demane (اسم الزمان)
- Navê Alavî: Navê amêrî (اسم الآلة)
- Binyat: Kok, reh, reg (جذ ر)
- Jêder: Rader, çavkanî, çawk (المصدر)
- Hêman: regez (عنصر)
- Hêma: Nîşan, sembol (رمز)
- Rêzbend: Serwa, dawîtîp (قافية)
- Kêşsaz: Tirazûkirî ( موزون)
- Merc: Şert, helûmerc (شرط)
- Hevoka mercî: Hevoka şertî ( جملة شرطية)
- Karê sermerc: Karê ku mercê hevokê ye (فعل الشرط)
- Karê bermerc: Karê encama mercî (فعل جواب الشرط)
- Rêzder: Derî rêzê, awarte (شاذ, مستثنى)
- Wateder: Derî wateya berçav (خارج المعنى الظاهر)
- Karê wateder: Karê derî wateya resen 
                            (فعل بغير معناه الأ صلي)
- Watedar: (ذات معنى)

- Têgeh: (مفهوم) 

Spasî: 
Spasiyeke bêsînor bo hevalê dilsoz, Xelîlê Sasonî (Qewmê Çiyê)..... Bo wî dostê ku li dirêjahiya / 40 / salan, rojekê tenê jî, dilsoziya xwe neda paş......!
Dema ku tenduristiya çavên min xerab bû û çalakiyên min lawaz bûn, dilsoziya caran li ber min raxist û got: Êdî çavan neke behane !Va ne çavên min, têra min û te dikin, lo.......!
.........Û bi wê dilsoziyê jî ev pirtûk ji şaşiyên tîplêdana kompiyûtirê derbasî duristiya çapkirinê kiriye. Ma êdî spasî tenê bes e, Xelîlo...... !!!!

· Spas bo birayê hêja Ehmed Mihemed, yê ku di warê sererastkirin û tekûzkirina vê pirtûkê û hinin dîtir de jî, gelekî alîkariya min kir û hîn jî dike... 

�- Verb : Ingilîzî ye, anku (الفعل). 


� - Zarave : Navlêkirin (têrm ).


� - Beriya vê nivîsarê jî min zaraveya (kar ) di her dû pirtûkên xwe de (Nav, Cînav... ) bikar aniye.





� - Binyata nuha : ne ji hemû karên derhingêv bi wî şêweyê li jor der tê. Em ê vê mijarê paşê, di cih û dema wê de rave bikin.


� - Li Herêma Behdînan, Vekuştin Serjêkirin e (serbirrîn e).





�- Mûçe : Mehî (Azad mehiya xwe werdigire )  


� - Sadiq Behadînê Amêdî. Rêzimana Kurdî. Bexda (1987) - Rû (299)


� - Bêjeya (xew ) di Soranî de navê jêdera (xewtin ) e.


� - Dîwana Cizîrî (şirovekirina Zivingî ). Heleb (1987 ). Bergê duwem - Rû (679 ).


- Laxer : Rastenavê wî Şêx Xalidê Zîbarî ye.


� - Mebesta me jê, karên alîkar e.


� - Li gelek herêman, ev karên lêkdayî (pêket, pêxist ) bi şêweyê (vêket, vêxist ) jî bikar tên. Bi hizra min, hevguherîn di navbera tîpa (p) û (v ) de çêbûye. Anku, bi demê re (p ) bûye (v ) û wilo jî (pêketin, pêxistin) bûye (vêketin, vêxistin ).


� - Têvedan : Pêşdeda. Ev karê lêkdayî bi şêweyekî berfireh li herêma (Efrînê ) bikar tê.


� - Hinek kar bi du şêweyan bilêv dibin, wek(kelîn - keliyan, gerîn – geriyan, kenîn - keniyan, bezîn – beziyan, barîn – bariyan, revîn – reviyan.... ).


� - Em ê vê mijarê di bin navê (jêderên winda) de di vê pirtûkê de vekolin.


� - Lorîn (lore - lor ) : Dengê zûrîna guran e. (Dr. Nesrîn Fexrî – Govarî korî zanyarî Kurd – Bergî sêyem, beşî yekem. Bexda (1975) – Rû (230 – 231 ). Lê di Kurmanciya Jorîn de (Lorandin ) bo razandina zarokan bikar tê. Li vê gorê dayikan (berê) zarokên xwe bi dengê guran ditirsandin û ew radzandin.


� - Dema ku dengbêj destire guhdarê wî jê re ditewîne, anku pêre dibêje (tew...tew...tew.... ).


� - Dr. Nesrîn Fexrî : Govarî zanyarî Kurd - Bergî sêyem - Beşî yekem. Bexda (1975 ) – Rû (228 ).


� - Hin zimannivîs vê binyata berfireh ji raweya fermanî digirin: (bibêje = bi-bêj-e =...bêj...). Di encamê de her du şêwaz jî, wekî hev rast in.


� - Sadiq Behadîn Amêdî : Rêzimana Kurdî. Bexda (1987) – Rû. (372).


� - Em ê vî karî di mijara (karên Rêzder) de bi firehî ronî bikin.


� - Sadiq Behadînê Amêdî : Rêzimana Kurdî. Bexda (1987). Rû. (324).


� - Di mijara (karên diyar û nediyar) de em ê vê bendê bi firehî şirove bikin.


� - Ev girêdan bi navên pendî re berçav û zelal dibe.


� - Em ê mijara raweyên daxwazî di babeta veguhestina (kêşana ) karan de, bi firehî rave bikin.


� - Erkûcî (erk + cî ) : erkê bêjeyê û cihê wê di pergala hevokê de (parsing ) - اعراب ). Me ev navlêkirin ji navê pirtûka Nûrî Elî Emîn wergirtye : (erk û şiwên ) Nûrî Elî Emîn - Bexda (1986 ).


� - Sadiq Behadînê Amêdî - Rêzimana Kurdî. Bexda (1987 ). Rû (413 - 414 ).


- Dr. Kurdistan Mukiryanî (rêzimana Kurdî - قواعد اللغه الكرديه ). Bexda (1989 ). Rû (125 ).


�  - me l: me li


� - Dîwana Cizîrî (şirovekirina Zivingî ) Heleb (1987 ). Bergê duwem. Rû (442 ).


� - Jêderên ku di Kurmancî de bi tîpa (r ) kuta dibin, wek (kir - in, bir - in, xwar - in....) di Soranî de bi (d ) kuta dibin (kird - in, bird - in, xward - in ). Anku, ev jêder jî (dalî, دالي) ne, ne (ra - î, رائي) ne.





� - Hêma : Nîşandan (sembol, remiz ). 


� - Gorankarî : werar (tetewir )


� - Li hin herêman tê gotin : (Min nedîtiye nebînaye ).


� -Dr. Nesrîn Fexrî : (Çawikî Bêwata le Zimanî Kurdî da ). Çap. El - Adab. Necef (1973 ).


� - Diwana melayê cizîrî – Şirovekirina Zivingî – çapxana El- sebah. Heleb (1987 Rû 21 ).


� - Dêrîn : Kevin, kevnar.


�  - Hindek şarezayên zimên binyata jêderî, ji dema nuha distînin, hindek jî, ji raweya fermanî. Her du şêwaz jî durist in û her du jî wek hev in :


- Revîn : - Direve = di + rev +e =...rev...= rev (nuha )


     	   - Bireve = bi + rev + e =...rev...= rev (fermanî ).


� - Li hin herêman, li şûna (radixe ) şêweyê (diraxe ) bikar tê, wek (dirabe ) li şûna (radibe ).


� - Badek, birrek : Ev her du bêje navê kara ne, lê ji hêla wate û bikaranînê navên alav in.


� - Cegerxwîn peyva / kirok / (di rêzimana xwe de bi wateya / navê kara / aniye, anku ji / kirinê / kesê ku dike ).


�  - (Nimêjker = nimêj + / k / ya binyat + paşgira / er / ).


     - (Bilêvker = bilêv + / k / ya binyat + paşgira / er / ).


� - Navê rewşdar ew nav e, yê ku hevalnav (rengdêr ) pê ve girêdayî ye û rewşa wî diyar dike. Wek : (Gula sor, dergehê  girtî ).


� - Dr. Elî Ruxzadî : Awa û destûrî Zebanî Kurdî. Tehran. (1379 ) koçî - Hetavî. Rû. / 118 /. (Bi Zimanê Farisî - Kurdî ).


� - Hindek jêderên karan bi du şêweyan bilêv dibin, wek (xuriyan - xurîn, geriyan - gerîn, hejiyan - hejîn, giriyan - girîn, keniyan - kenîn, liviyan - livîn.... ).


� - Sadiq Behadînê Amêdî : Rêzimana Kurdî - Bexda (1987 ). Rû. (402 - 403 ).


� - Samî Tan : Rêziman û Rastnivîsa Zimanê Kurdî. Sitanbol (2005 ) - Rû. / 198 /.


�  - Murad Ciwan : (Kurtçe Dilbilgisi Kurmanc Lehcesî ). Siwêd - Jîna nû (1992 ) - Rû. / 82 - 83 /.


� - Kan : Maden (hesin, zêr, sifir... ).


   - Kangeh : cihê ku (kan ) jê dertê.


� - Ji (nav + xane ) jî, (firokxane ) hatiye.


� - Kewgîr : Alava ku nêçîrvan pê kewan digire.


� - Kilan : navkila meşkê, dareke bi her du aliyên meşkê ve tê girêdan da ku meşk rast bimîne (netewe ).


� - Li hin herêman (nezanî, nazanî ) û (nekarî, nakarî ) jî bikar tên.     


� - Kêşka : Xwezka.


�  -B.Amêdî : Rêzimana Kurdî. Bexda (1987 ). Rû. / 97 /.


� - Qenatê Kurdo : Zimanê Kurdî - Rêziman. Firankfort (1988 ) - Rû. / 109 /. 


�  -  Li hin herêman pêşgira dema nuha / di /, bi egera sivikbûnê, ji (ez di-zanim, di-karim ) tê avêtin.


� - Feqî Huseyn Sagniç : Hêmana Rêzimanê Kurdî. Stanbol (1991 ) - Rû. / 119 - 120 /.


� - Samî Tan : Rêziman û Rastnivîsa Zaravayê Kurmancî. Stanbol (2005 ) - Rû. / 251 /.


� - karên nêzboriya xwerû bi avêtina nîşandekên jêderî pêk tên, wek (hatin = hat, çûn = çû, rabûn = rabû ).


� - Di dema nêzboriya xwerû de paşkoka kesê sêyemê yekjimar / e / tê avêtin, wek (ew kete = ew ket....


�  - Raweya pirsiyarî bêyî alava pirsê jî pêk tê, lê divê nîşandeka pirsê / ? / li dawiya hevoka pirsiyarî bê danîn, wek : (Tu çûyî Amûdê ? ).


�  - Melayê Cizîrî : Dîwan - şirovekirina Zivingî. Çapa / 2 / em - Heleb (1987 ). Bergê / 2 / em - Rû. / 442 /.


� - Ji ber ku ev (bûn ) a ku bi karan re raweya dema çîrokî saz dike karekî jar e (kêm e ), digihêje karan bo hevgirêdana hêmanên hevokê, anku karê girêdanê ye. Taybetiya vî karî ew e, ku bi karên berî xwe re (yên xwerû û dariştî ) karên lêkdayî saz nake. 


Wek :


                 - Ez hatibûm  (xwerû ye )


    - Ez rahatibûm (dariştî ye )


    - Ez derhatibûm (lêkdayî ye )


Bo vê egerê jî alava neyînê / ne / dikeve pêş karê xwerû.


 Wek:  


                - Ez nehatibûm


                - Ez ranehatibûm.                                                                     


 Lê eger (hatibûm ) karekî lêkdayî ba, gerek / ne / ketiba navbera her du hêmanan (hati - ne - bûm ). Ev jî ne durist e. Bo van taybetiyan em dibêjin, ev (bûn ) karekî rêzder e, anku awarte ye.


� - Karê (ketin ) ji (keftin ) sivik bûye. Resenıya karê (keftin ) jî (kevtin ) e. Tîpa / v / bi egera sertbûna tîpa / t / bûye / f /. Di dema nuha de tîpa / t/ tê avêtin û tîpa / f / jî pêre dibe / v /.


� - nav jî li şûna cînavên koma (ez)bikar tên, 


Wek :Mamed ê biçe dibistanê


� - Her wekî me berê jî gotiye, neyîniya dema paşeroja pêşkerî bi / na / yê pêk tê, wek : (Va îro ez ê biçim, sibe ez naçim ). Lê neyîniya paşeroja daxwazî bi / ne / yê pêk tê, wek : (Va îro ez ê biçim, sibe gerek ez neçim, xwezî tu jî neçî ).


�  - S. B. Amêdî : Rêzimana Kurdî. Bexda (1987 ). Rû. (351 - 352 - 353 ).


� - Samî Tan : Rêziman û rênivîsa zaravayê Kurmancî. Stanbol (2005). Rû. (239 - 240 ).


� - Danîn : (da + anîn ). - Min (danî ) = min (da-anî ). Du tîpên dengdêr gihiştine hev, / a / ya / da/ tê avêtin = min (d....anîbû ).


� - Dernanî : Derne-anî = dern....anî = dernanî.


� - Xapik : Xefik.


�  - Karê (bixim ) ji jêdera (xistin ) e. Lê karê (bêxim ) ji jêdera (êxistin ) e : 


            - Xistin : Ez ê bixim.


            - Êxistin : Ez ê bêxim (bi - êxim ).


� - Berê jî me amaje pê kiriye, ku neyîniya paşeroja pêşkerî bi alava / na / pêk tê : (Îro ez ê biçim û sibe ez naçim ). Lê paşeroja daxwazî bi alava / ne / dikeve raweya neyînê : (Îro ez ê biçim, lê sibe gerek ez neçim, xwezî ez neçim......


� - Hevok bi / ne / yê  tê neyînkirin : - Ne tu têyî û ne tu diçî.


  - Kesê ev tişt kir, ne ez bûm û ne tu bûyî.


� - Murad Ciwan : (Kurdçe Dilbilgesî - Kurmanc Lehcesî ). Jîna 


Nû - Siwêd / 1992 /. 


�  - Ji ber ku tîpa / b / di (bibêje ) û (bêje ) de dubare dibe, bi egera sivikbûnê, carinan pêşgira / bi / nakeve ser (bêje ). Lê li gora rêzikê gerek bikeve ser, (bibêje ).


�  - Dîwana Cizîrî . Heleb (1987 ). Bergê duwem. Rû. / 229 /.


�  - Reseniya raweyê, gerek (biketayîya ) bihata, lê bi egera sivikbûna bilêvkirinê (yî ) hatiye avêtin û bûye (biketaya ).


� - Xanî : Nûbihar. Vekolîna Mela Hemdî (Selefî ) - Bexda (1990 ). Rû. / 44 /.


� - Bi dîtina min, (vîn ) navê jêderî ye, ne jêdere.


� - Xanî : Mem û Zîn (şirovekirina Jan Dost. Beyrût (1995 ) - Rû. / 32 /.


� - Cizîrî : Dîwan (şirovekirina Zivingî ). Heleb (1987 ) Bergê duwem - Rû / 821 /.


� - Ebdulreqîb Yûsif : Dîwana Kurmancî. Necef. (1971 ) - Rû. / 52 /.


� - Alava neyîniya (şiyan ) di dema paşeroj û nuha de / ne / ye.Di daxwaziya paşeroj de jî alava neyînê / ne / ye, lê digel nîşandeka dema paşeroj (ê / dê )  wek: (Bi gumana min, ez ê îşev neşêm te bibînim).


� - Li hin herêman, (min nezanî ) û (min nazanî ) jî bikar tên.


� - Li herêminan ev raweya paşeroj : (Ez ê bizanibim, tu yê bizanibî ) bikar tê. Bi baweriya min, ev şêwaz devokeke herêmkî ye, ne li ser rêbazeke rêzimanî, wek (ez ê bizanim, ez ê zanibim ) hatiye. Di vê raweyê de pêşgira dema paşê / bi / û binyata karê bûn / b /, her du bi hev re bikar hatine (bi - zani - bin ).Ev jî bargiraniyeke negerek e.


� - Di veguhestina raweyên daxwazî de em ê vê mijarê bi firehî ronî bikin.


� - Eger ji pêvajoya hevokê wateya wê bê zanîn, durist e ku karayê hevoka duwem bê avêtin : (Wan karîbû pirtûkê bixwînin ), durist e jî ku neyê avêtin : (Wan nikarîbû, ku ew piertûkê bixwînin ).


� - (Min wêrî ku ez bikevim ), (min wêrî ez bikevim ) û (min wêrî bikevim ), her sê şêwaz jî durist in.


� - Di nav gel de, li şûna (biwêrim ), raweya (wêribim ) bikar tê.


� - Karê (hatin ) di dema (nuha ) de, li herêma Behdînan bê sivikbûn bikar tê (ez dihêm ). Lê li pirraniya herêman tîpa / h / tê avêtin û tîpa / i / ji / di / tê avêtin, / d / jî dibe / t / : (Ez dihêm = ez di... êm = ez d..... êm = ez têm ).


- Li herêma / Efrînê / raweya (netê ) jî, li şûna (nayê ) bikar tê. 


� - Pêvebir (pêxistî ) : Ew navdêr û rengdêrê ku di hevokê de cihê rewşa salixî digire, wek (Azad jîr bû, gul sor in )


  - Pîvebir : Celadet Bedirxan bikar aniye.


  - Pêxistî : Kamîran Bedirxan bikar aniye.


�  - Mirov dikare forma nîşandeka denganî û cihê wê li gora xwestekê destnîşan bike.


� - Kît : Birrekî dengan, wek (ar - û - vir - ba -... ).


� - Li herêmnan (Ez dirêj nin im / nîn im) jî tê gotin.


� - Li herêmnan (hebûye, hebûwe ), anku di boriya sergihayî de jî, tê bihîstin.


� - Gêwê Mukiryanî : Ferhenga Kurdistan


  - Hejar Mukiryanî : Henbane Borîne


  - Fadil Nizamiddîn : Estêre Geşe.


� - Dixwizirî dilê min : Diket dilê min.  


� - Hevalnav, hevalkar û jêder jî (bi giştî) dikevin bin sîwana navan.


� - Palvedan : S. B. Amêdî ev nav li (izafê ) kiriye, anku (berkarê nerasteder ).

